
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᕖᕝᕗᐊᕆ 25, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᕿᔪᒃᑖᖅ, 
ᑐᒃᓯᐊᓐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᒃᑎᒃᑲ, 
ᓄᓇᕗᒻᒥᐅᑦ, ᑕᐅᑐᒃᑐᑦ ᑕᓚᕖᓴᒃᑯᑦ, ᑐᓵᔪᓪᓗ 
ᓈᓚᐅᑎᒃᑯᑦ ᒪᓕᒐᓕᐅᕐᕕᖁᑎᔅᓯᖕᓄᑦ ᑐᓐᖓᓱᒋᑦᑎ, 
ᐊᒻᒪᓗ ᐅᒃᐱᕈᓱᒍᒪᕗᖓ ᐱᓇᓱᐊᕈᓯᐅᑉ ᓄᓐᖑᐊᓂ 
ᖃᓄᐃᓐᖏᑦᑎᐊᓚᐅᕋᑦᑕ ᓄᓇᑦᑎᓐᓂᓗ 
ᖃᓄᐃᓐᖏᑦᑎᐊᓚᐅᕐᒪᑕ. ᒫᓐᓇ ᐱᓇᓱᐊᕈᓯᕐᒥ 
ᑲᑎᒪᓂᐊᓕᕐᒥᒐᑦᑕ, ᑲᔪᓯᓂᖃᑦᑎᐊᕋᓱᖕᓂᐊᕆᕗᒍᑦ.  
 
ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ, ᒥᓂᔅᑕᐃᑦ 
ᐅᖃᐅᓯᖏᑦ. ᒐᕙᒪᒃᑯᑦ ᓯᕗᒃᑲᖅᑕᖅᑎᖓᑦ 
ᒪᓕᒐᓕᐅᕐᕕᖕᒥ, ᒥᓂᔅᑐ ᓯᐅᑎᐊᐱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 153 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᐅᓐᓄᓴᑦᓯᐊᕙᒃᑯᑦ. ᐅᖃᖅᑎᑦᓯᔩ, 
ᑕᒡᕙᓂ ᓂᑯᕕᑉᐳᖓ ᖃᐅᔨᒪᖁᔨᑦᓱᖓ 
ᓂᕈᐊᖅᑕᐅᓯᒪᔪᖅ ᔫ ᓴᕕᑲᑖᖅ ᑕᕝᕙᓂᔾᔮᖏᒻᒪᓐ 
ᐅᓪᓗᒥ. (ᑐᓵᔨᑎᒍᑦ) ᓯᕗᓕᖅᑎ ᓴᕕᑲᑖᖅ 
ᑳᓐᓄᐊᒃᑯᓐᓂ ᑭᕙᓪᓕᕐᒥ ᐃᓄᐃᑦ ᑎᒥᖁᑖᑕ 
ᑲᑎᒪᓂᖓᓃᑦᑐᖅ ᑲᖏᖅᖠᓂᕐᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᑉ ᐅᖃᐅᓯᖓ 154 - 5(2): ᓄᑖᖅ 

ᐊᖓᔪᖅᑳᕆᔭᐅᓕᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᒃᓴᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ 
ᓇᐅᔮᕐᒥᐅᑕᐃᓪᓗ.  
 
ᐅᖃᖅᑏ, ᑖᒻᓇ ᐅᑉᓗᒥ ᐃᓕᑕᕆᔪᒪᑉᓗᒍ 
ᓯᓚᑦᑐᖅᓴᕐᕕᖕᒥ ᐃᓱᒪᑕᖅᑖᓵᑯᓗᒋᓚᐅᖅᑕᕗᑦ 
ᐸᐅᓗᓯ ᓱᕕᒐᖅ, ᑐᓄᓐᓃᑦᑐᖅ. 
 
>>ᐸᑦᑕᑐᖅᑐᑦ 
 
ᑖᓐᓇ ᓱᕕᒐᕐᓗ ᑕᐃᑉᓱᒪᓂ ᒥᓂᔅᑑᑎᓪᓗᖓ 
ᓯᕗᓪᓕᒻᒥ ᑐᒡᓕᕆᓚᐅᖅᓯᒪᔭᕋ ᒥᓂᔅᑕᐅᑉ 
ᑐᖏᓕᐊᑕ ᑐᖏᓕᒃᑲᓐᓂᕆᓚᐅᖅᓯᒪᔭᕗᑦ 
ᐱᕙᓪᓕᐊᔪᓕᕆᔨᒃᑯᓐᓂ 
ᐱᓕᕆᖃᑎᒋᖃᑦᑕᓐᓂᑯᒋᓪᓗᒍ ᓴᕆᒪᒋᓪᓚᕆᒃᐸᕋ 
ᐅᖃᖅᑏ, ᐱᓕᕆᖃᑎᒋᓂᐊᕋᒃᑯ ᐊᕐᕌᒍᓂᒃ 
ᐊᒡᒋᑉᑐᓂᒃ. 
 
(ᑐᓵᔨᑎᒍᑦ) ᒥᔅᑕ ᓱᕕᒐᖅ ᖃᐅᔨᒪᔭᐅᑦᑎᐊᖅᑐᖅ 
ᒥᓂᔅᑕᐅ ᑐᖏᓕᕆᓚᐅᖅᓯᒪᖕᒪᒍ 
ᐊᕙᑎᓕᕆᔨᒃᑯᓐᓄᑦ, ᐃᓕᖅᑯᓯᓕᕆᔨᒃᑯᓐᓄ  

,ᐱᕙᓪᓕᐊᔪᓕᕆᔨᒃᑯᓐᓄᑦ, 
ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐊᒻᒪᓗ ᒥᔅᑕ ᓱᕕᒐ 
15-ᓂᒃ ᐊᕐᕌᒍᓂᑦ ᑖᒃᑯᓄᖓ ᒐᕙᒪᒃᑯᓐᓂ 
ᐃᖅᑲᓇᐃᔭᓕᖅᑐᖅ. 
 
ᒥᔅᑕ ᓱᕕᒐᖅ ᐱᔭᒃᓴᖃᓚᐅᖅᓯᒪᔪᖅ 
ᐊᓪᓚᒡᕕᓕᕆᓂᒻᒥᒃ ᓴᐳᒻᒥᐅᓯᖅᓯᒪᓂᕐᒥᒃ 
ᓴᖅᑭᔮᖅᑎᑦᑎᓂᕐᓗ ᒪᕐᕉᖕᓂᒃ ᐱᖃᔭᔾᔪᐊᕐᓂᒃ 
ᓄᓇᕘᒥ ᐊᔾᔨᐅᓐᖏᑦᑑᓂᖓᓂᒃ ᐃᓄᐃᑦ 
ᐅᖃᐅᓯᖓᓐᓂᒃ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᒪᓕᒐᕐᔪᐊᖅ ᐊᒻᒪᓗ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᑦᑕ ᒪᓕᒐᔾᔪᐊᖓᑦ ᖁᓕᓂᒃ 
ᐊᕐᕌᒍᓂᒃ ᑖᒃᑯᐊ ᐊᑐᓕᒻᒪᑕ 2018-ᒥ. 
 
ᐅᖃᖅᑏ, ᒥᔅᑕ ᓱᕕᒐᕐᓗ ᐃᖅᑲᓇᐃᔭᖅᑎᓂᒃ 
ᐃᓕᓐᓂᐊᖅᑲᑦᑕᖅᑐᓂᒡᓗ ᓄᓇᕗᒻᒥ 
ᐃᖅᑲᓇᐃᔭᖃᑎᖃᖅᑐᒍᑦ ᐊᒻᒪᓗ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑐᑦ ᓇᑭᓐᖔᕈᓘᔭᖅᖢᑎᒃ. 
ᐃᓕᓐᓂᐊᕝᕕᓕᒫᑦ ᐃᖃᓗᖕᓂ ᑲᖏᖅᖠᓂᕐᒥᓗ 
ᑖᒃᑯᐊ ᐳᓛᕆᐊᖅᓯᒪᓕᖅᑕᕗᑦ ᐊᒻᒪᓗ ᒪᐃᖑᓕᖅᐸᑦ 
ᐃᖃᓗᒃᑑᑦᑎᐊᓕᐊᓛᖅᖢᑕ. ᐳᓚᕋᖅᑎᓪᓗᑕ 
ᐊᖓᔪᖅᑳᑦ ᐊᒻᒪᓗ ᐅᕙᖓ 
ᑲᑎᒪᖃᑎᖃᖃᑦᑕᕐᓂᐊᖅᑐᒍᑦ ᐃᖅᑲᓇᐃᔭᖅᑎᓂᒃ 
ᐃᓕᓴᖅᑐᓂᓪᓗ ᐱᖃᑎᒋᓗᒋᑦ ᓄᓇᕗᑦ 
ᓯᓚᑦᑐᖅᓴᕐᕕᖕᒥ ᑲᑎᒪᔨᖏᑦ ᐊᒻᒪᓗ ᑕᒪᒃᑯᐊ 
ᐅᖃᐅᓯᕆᓂᐊᖅᑕᕗᑦ ᖁᓕᓄᑦ ᐊᕐᕌᒍᓄᑦ 
ᐸᕐᓇᐅᓯᐅᕐᓂᐊᕋᑦᑕ  
ᐃᓕᓐᓂᐊᕈᑎᒋᔭᐅᓂᐊᖅᖢᑎᒡᓗ ᐱᖓᓱᓄᑦ 
ᒐᕙᒪᒃᑯᓐᓄᑦ ᐱᔭᒃᓴᖅᑖᕆᓯᒪᔪᓄᑦ. ᑖᓐᓇ ᐸᕐᓇᐅᑦ 
ᐊᕗᖓᐅᔨᓯᒪᔪᒃᑯᑦ ᐊᑐᖅᑕᐅᓂᐊᖅᑐᑦ 
ᐋᖅᑮᓯᓯᒪᓂᐊᕋᑦᑕ ᐃᓕᖅᑯᓯᑦᑎᓐᓂᒃ 
ᑐᓐᖓᕕᓕᖕᓂᒃ ᐃᓕᓐᓂᐊᕐᕕᖕᓂᒃ ᐊᒻᒪᓗ 
ᐃᓕᑉᐸᓪᓕᐊᔾᔪᑎᒋᔭᐅᔪᓂᒃ ᓄᓇᕗᑦ 
ᑭᓐᖒᒪᔭᖏᓐᓂᒃ ᓴᖅᑭᑦᑎᓗᑕ.  
 
ᐊᖏᖅᓯᒪᑦᑎᐊᖅᐳᒍᑦ 
ᐊᓂᒍᐃᓯᒪᔪᕐᔪᐊᒻᒪᕆᐊᓘᖕᒪᑕ ᓯᓚᑦᑐᖅᓴᕐᕕᖕᒥ 
ᐃᖅᑲᓇᐃᔭᖅᑏᑦ ᐃᓕᓴᖅᑏᓪᓗ. ᓯᓚᑦᑐᖅᓴᕐᕕᒃ 
ᐃᓕᑉᐹᓪᓕᐅᑎᓪᓚᕆᐅᔪᖅ ᐊᒻᒪᓗ ᑕᒪᓐᓇ  

ᐅᖃᐅᓯᕆᔭᐅᓐᖏᑦᑐᖅ  
 
(ᑐᓵᔨᑎᒎᕈᓐᓂᖅᑐᖅ) ᑐᓐᖓᓱᖁᕙᕋ ᐸᐅᓗᓯ 
ᓱᕕᒐᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 155 - 5(2): ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᐴᖅᑐᕐᓗᒐᓕᕆᓂᕐᒧᓪᓗ 
ᑲᒥᓴᓐᑯᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓂᒃᑲᐅᓯᖃᕈᒪᔪᖓ ᒫᓐᓇ 
ᖃᓄᐃᓕᖓᓕᕐᒪᖔᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔩᑦ. 
 
ᑖᓐᓇ ᐃᖃᓗᖕᓂᒃ ᕕᐊᑖᕐᕕᒃ ᕙᐃᓂᑖᕐᕕᓪᓗ 
ᒪᑐᐃᓚᐅᖅᑎᓪᓗᒍ ᐱᖓᓱᓄᑦ ᐊᒻᒪᓗ ᐊᕐᕌᒍᓄᑦ 
ᐆᑦᑑᑕᐅᓂᐊᖅᑎᓪᓗᒋᑦ ᑐᑭᓯᒃᑲᓐᓂᕐᓂᐊᖅᑐᒍᑦ 
ᖃᓄᖅ ᐃᒥᕐᓂᒃ ᐊᑦᑐᐃᓂᖃᖃᑦᑕᕐᒪᖔᖅ 
ᐃᖃᓗᒻᒥᐅᓂᒃ. ᓴᓐᖏᔪᑦ ᑕᒪᒃᑯᐊ 
ᑎᑭᓵᕆᔭᐅᒐᔪᓐᖏᓐᓂᖅᓴᐅᓕᖅᑐᑦ ᐊᒻᒪᓗ 
ᓴᓐᖏᔪᓄᑦ ᐱᔪᓐᓇᐅᑏᑦ ᓚᐃᓴᐃᑦ 
ᓂᐅᕕᖅᑕᐅᖃᑦᑕᕐᓂᖏᑦ ᐅᓄᕈᓐᓃᑲᓪᓚᒃᖢᑎᒃ.  
 
ᓇᐅᑦᑎᖅᓱᖅᑕᕗᑦ ᖃᓄᖅ ᑖᒃᑯᐊ ᓂᐅᕕᕐᕖᑦ 
ᐊᑦᑐᐃᓂᖃᖃᑦᑕᕐᒪᖔᑦ ᐊᒻᒪᓗ 
ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᖏᓐᓂᒃ 
ᐱᑕᖃᓕᖅᖢᓂ. ᑮᓇᐅᔭᓕᕆᔨᒃᑯᓐᓂᒃ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ, ᐸᓖᓯᒃᑯᑦ ᑲᑎᒪᔩᑦ ᐊᒻᒪᓗ 
ᐃᒡᓗᓕᕆᕐᔪᐊᑦ ᐊᒻᒪᓗ ᐃᖃᓗᐃᓪᓗ 
ᓄᓇᓕᐸᐅᔭᖓᑦ. 
 
ᑖᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᐃᓘᓐᓇᖏᓐᓂᒃ 
ᓇᐅᑦᑎᖅᓱᐃᔪᖅ ᖃᓄᖅ ᓂᐅᕕᕐᕕᒃ 
ᒪᑐᐃᓚᐅᖅᑎᓪᓗᒍ ᐊᒃᑐᐃᓂᖃᕐᒪᖔᑦ. ᐱᐅᔪᑦ  

ᐱᐅᓐᖏᑦᑐᓪᓗ ᑕᓪᓕᒪᐃᓕᖓᓪᓗᐊᖅᖢᑎᒃ. 
ᓂᐅᕐᕈᑕᐅᖃᑦᑕᖅᑐᑦ ᐱᔪᓐᓇᐅᑏᑦ, 
ᓂᐅᕐᕈᑎᒋᔭᐅᔪᑦ, ᑐᐊᕕᕐᓇᖅᑐᓕᕆᓂᕐᒨᖅᑕᐅᔪᑦ 
ᐃᒥᐊᓗᒃ ᐱᔾᔪᑎᒋᓪᓗᒍ, ᐸᓖᓯᒃᑯᑦ ᐊᒻᒪᓗ 
ᓂᖓᖃᑦᑕᕐᓂᖅ. 
ᐊᑕᐅᓯᐅᓐᖏᑦᑐᓂᑦ ᖃᕆᓴᐅᒃᑰᖅᑎᑦᑎᕙᓪᓕᐊᔪᒍᑦ 
ᐅᓂᒃᑳᓕᐊᕆᔭᐅᓂᐊᖅᑐᓂᒃ ᐱᕙᓪᓕᐊᔾᔪᓯᓂᓪᓗ 
ᐅᔾᔨᕐᓇᖅᑑᑎᑦᑎᓂᐊᖅᑐᓂᒃ. 
 
ᐅᔾᔨᕈᓱᒃᑕ 
 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᓪᓗ 
ᑐᕌᖓᔪᑦ ᖃᐅᔨᒪᔭᐅᑦᑎᐊᖅᑎᓐᓇᓱᒃᑲᓐᓂᖅᑕᕗᑦ 
ᐅᔾᔨᖅᓱᑦᑕᒥᒃ ᑕᐃᔭᐅᓪᓗᓂ ᐱᖓᓱᓄᑦ ᐊᕐᕋᖑᓄᑦ. 
ᒪᒃᑯᑦᑐᑦ ᑕᒪᒃᑯᐊ ᖃᐅᔨᒪᓗᑎᑦ ᐃᒥᐊᓗᖕᒥᒃ 
ᐊᑐᑦᑎᐊᖃᑦᑕᕐᓂᐊᕐᒪᑕ. 
ᐅᑭᐊᒃᓵᖅ ᑭᕙᓪᓕᕐᒥᐅᑦ ᒪᒃᑯᑦᑐᑦ ᑎᑎᕋᐅᔭᓚᐅᖅᑐᑦ 
ᖃᓄᖅ ᐃᒥᐊᓗᒃ ᐊᒃᑐᐃᓂᖃᖃᑦᑕᕐᒪᖔᖅ 
ᐊᑐᑦᑎᐊᕈᓐᓇᕐᒪᖔᑦ ᐊᒻᒪᓗ 
ᐃᑲᔪᖅᓲᑕᐅᔪᓐᓇᕐᓂᖓᓂᒃ ᑎᒥᒧᑦ ᐃᓱᒪᒃᑯᑦ 
ᒪᑭᒪᑦᑎᐊᓂᕐᒧᓪᓗ ᖃᓄᕐᓗ ᐃᓅᓯᕐᒥᒃ 
ᐅᖁᒪᐃᖅᓴᓕᕐᓗᓂ ᐱᔭᕐᓂᓐᖏᑦᑐᖅᓯᐅᕐᓗᓂᓗ 
ᐊᑦᑐᐃᓂᖃᕐᒪᖔᑦ. ᐊᑦᑕᓇᓐᖏᓪᓗᑎᓪᓗ 
ᐃᒥᖃᑦᑕᖁᓪᓗᒋᑦ. 
 
114 ᖁᕝᕙᓯᓐᓂᒃ 6-ᒥ 8-ᒧᑦ ᐃᓕᓴᖅᑏᑦ 6-ᓂᒃ 
ᑭᕙᓪᓕᕐᒥ ᐃᓕᓐᓂᐊᕐᕕᒻᒦᑦᑐᖅ 
ᐅᓪᓗᖅᓯᐅᑎᓕᐅᖃᑕᐅᓚᐅᖅᑐᖅ. ᑭᕙᓪᓕᕐᒥᐅᑦ 
ᒪᓕᒐᓕᐅᖅᑏᑦ ᑕᐃᒃᑯᓂᖓ ᐱᐅᓂᖏᓐᓂᒃ 
ᕿᒥᕐᕈᐊᓚᐅᖅᑐᑦ. ᐊᒻᒪᓗ ᐱᕕᖃᕐᓂᓐᓂ 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 
12-ᓂᒃ ᓵᓚᒃᓴᐅᓯᐊᕋᓱᑦᑐᓂᒃ ᐱᓚᐅᕐᒪᑕ ᐊᒻᒪᓗ 
ᐊᑐᖅᑕᐅᓚᐅᖅᖢᑎᒃ ᐅᓪᓗᖅᓯᐅᑎᓕᐅᕈᒻᒥᒃ 2019-
ᒥ. ᐊᔾᔨᖏᑦ ᐃᓕᓐᓂᐊᕐᕕᖕᓄᑦ ᑭᕙᓪᓕᕐᒥ 
ᐊᐅᓪᓚᖅᑎᑕᐅᓯᒪᓕᖅᑐᑦ.  
 
ᐃᒥᐊᓗᓕᕆᔾᔪᑎᑦ 
 
ᔮᓐᓄᐊᕆ 2018-ᒥ ᑎᓴᒪᓂᑦ ᐃᒥᐊᓗᖃᕈᒪᖕᒪᖔᑦ  

ᐊᐱᖅᓱᓚᐅᖅᑐᑦ. ᖃᒪᓂ’ᑐᐊᖅ ᖁᕐᓗᖅᑐᕐᓗ 
ᒪᑐᐃᖓᑦᑎᐊᓕᖅᖢᑎᒃ, ᐊᒻᒪᓗ ᓴᓂᑭᓗᐊᖅ 
ᐃᓱᒪᓕᐅᓚᐅᖅᖢᑎᒃ 
ᐃᒥᐊᓗᖃᑦᑕᐃᓕᒪᒋᐊᕈᒪᓪᓗᑎᑦ ᑕᒪᑐᒪᓂ ᑕᖅᑭᒥ. 
ᑰᒑᕐᔪᒃ ᕖᕝᕗᐊᕆ 25-ᒥ ᐃᓱᒪᓕᐅᕐᓂᐊᖅᑐᑦ 
ᑭᒡᓕᖃᖅᑎᑕᐅᓗᑎᒃ ᓂᐅᕕᖃᑦᑕᕈᓐᓇᕐᓂᐊᕐᒪᖔᑦ. 
ᑰᒑᕐᔪᒃ ᒫᓐᓇ ᑭᒡᓕᓕᐅᖅᑕᐅᓯᒪᔪᒥᒃ ᐊᑐᖅᑐᑦ 
ᐊᒻᒪᓗ ᐊᑐᐃᓐᓇᖃᓕᕐᓗᑎᑦ ᕕᐊᓂᒃ ᕙᐃᓂᒥᒃ 
ᐃᒥᐊᓗᒃ ᓴᓐᖏᔪᖅ ᐱᓐᖏᓪᓗᒍ. 
 
ᐊᓯᖏᑦ ᓄᓇᓕᖕᒥᐅᑕᐃᑦ ᐃᓱᒪᓯᐅᖅᑕᐅᓂᕐᒧᑦ 
ᑖᒃᑯᓂᖓ ᑐᑭᓯᓇᓱᒃᐸᓪᓕᐊᔪᑦ 
ᑕᐃᒪᐃᑦᑐᖃᕈᒪᒍᑎᓪᓗ ᖃᓄᖅ ᐊᐅᓚᓂᐊᕐᒪᖔᑦ 
ᐱᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 156 - 5(2): 

ᑎᒃᑯᐊᖅᑕᐅᓂᖓ ᓄᑖᖅ 
ᑐᖁᖓᔪᓕᕆᔨᒻᒪᕆᒃ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ 
ᓇᓗᓇᐃᖅᓯᔪᓐᓇᕋᒪ ᐅᓪᓗᒥ ᓄᓇᕗᒻᒥ 
ᑐᖁᖓᔪᓕᕆᔨ ᐊᖓᔪᖅᑳᖓᑦ 
ᓇᓗᓇᐃᖅᑕᐅᓚᐅᕐᒪᑦ. ᐃᓕᓴᐱ ᑰᑉᓚᓐ 
ᓄᓇᕗᒻᒥᐅᑕᖅ 20-ᓂᒃ ᐊᕐᕌᒍᓂᒃ 
ᑐᖁᖓᔪᓕᕆᔨᒋᔭᐅᓚᐅᖅᑐᖅ-ᓕᖅᑐᖅ ᐱᖓᓱᓂᒃ 
ᐊᕐᕌᒍᓂᒃ ᐊᖓᔪᖅᑳᖑᓪᓗᓂ. ᒥᓯᔅ ᑰᑉᓚᓐ 
ᐱᓕᕆᓪᓚᕆᑦᑐᖅ ᓄᓇᒥᓂ ᓄᓇᕗᒻᒥᐅᓕᒫᓄᓪᓗ.  
 
ᑕᐃᒪᓐᓇ ᐃᖅᑲᖅᑐᐃᔨᐊᓛᒦᑦᑐᑦ ᐸᕐᓇᐃᔩᑦ ᐊᒻᒪᓗ 
ᐃᒃᓯᕙᐅᑕᕆᔭᐅᓪᓗᓂ ᓂᕿᑦᑎᐊᕙᓕᕆᓂᕐᒧᑦ 
ᐅᑭᐅᖅᑕᖅᑐᒥ-ᑲᓇᑕᒥ ᑲᑎᒪᔨᖏᑕ. ᐊᒻᒪᓗ  

ᐊᕐᕕᐊᓂ ᓯᕗᓪᓕᐅᓪᓗᓂ ᒪᐃᔭᓐᖑᓚᐅᖅᓯᒪᔪᖅ. 
ᐃᒃᓯᕙᐅᑕᕆᔭᐅᓯᒪᓪᓗᓂᓗ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ 2010-ᒥᓂᑦ. 
 
ᐅᖃᖅᑏ, ᑖᓐᓇ ᑐᖁᖓᔪᓕᕆᔨ ᐊᖓᔪᖅᑳᖓᑦ 
ᑐᑦᑕᕐᕕᒋᔭᐅᓪᓚᕆᒃᑐᖅ ᓄᓇᑦᑎᓐᓂ ᐱᔭᕐᓂᕋᓂᓗ. 
ᐊᒻᒪᓗ ᖁᕕᐊᓱᑦᑐᖓ ᑐᓐᖓᓱᑦᑎᑦᑐᓐᓇᕋᒃᑯ ᒥᔅ 
ᐃᓕᓴᐱ ᑰᑉᓚᓐ ᑕᕝᕗᖓ ᐅᑎᕐᒪᑦ ᐊᒻᒪᓗ 
ᖁᔭᓕᕙᕋ ᒥᔅᑕ ᑭᐊᓐᔅ-ᓴᐃᑳᑐᕆᑲ, ᒪᒥᐊᓇᖅ 
ᐅᖃᑦᑎᐊᓐᖏᒃᑯᒃᑯ, ᑐᖑᖓᔪᓕᕆᔨᐅᓯᒪᖕᒪᑦ 
ᑕᖅᑭᒐᓴᓐᓄᑦ. ᐊᒻᒪᓗ ᐊᖏᖅᓯᒪᑦᑎᐊᖅᖢᓂ 
ᐱᓕᕆᓚᐅᖅᑐᖅ ᐃᖅᑲᓇᐃᔭᑦᑎᐊᓚᐅᖅᖢᓂ 
ᐃᑲᔪᓪᓚᕆᓚᐅᖅᖢᓂᓗ ᑖᒃᑯᐊ ᑎᑎᕋᕐᕕᖓ 
ᐱᔾᔪᑎᒋᓪᓗᒍ. 
 
ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 
ᒪᓕᒐᓕᐅᕐᕕᖕᒥ ᖁᕕᐊᓲᑎᖃᑎᒋᓚᓯ ᐃᓕᓴᐱ 
ᑰᓪᓚᓐᒥ ᑖᓐᓇ ᑎᒃᑯᐊᖅᑕᐅᒻᒪᑦ ᓄᓇᕗᒻᒥ 
ᑐᖁᖓᔪᓕᕆᔨᒃᑯᓐᓄᑦ ᐊᖓᔪᖅᑳᕆᔭᐅᓪᓗᓂ ᐊᒻᒪᓗ 
ᑭᐊᓐ ᖁᔭᓐᓇᒦᕆᕙᕋ ᐃᓕᒪᑲᐃᓐᓇᓚᐅᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. 
ᐱᕕᖃᖅᑎᑦᑎᒃᑲᓐᓂᓚᐅᓐᖏᓐᓂᓐᓂ 
ᐃᖅᑲᐃᑎᑲᐃᓐᓇᕐᓚᔅᓯ ᐅᖄᓚᐅᑎᕋᓛᓂᓪᓘᓐᓃᑦ 
ᐊᓯᖏᓐᓂᓪᓘᓐᓃᑦ ᓇᒃᓴᖅᓯᒪᒍᔅᓯ 
ᓂᐱᖃᓐᖏᑦᑐᒧᐊᖅᑎᓪᓗᒋᑦ ᐅᕝᕙᓘᓐᓃᑦ 
ᖃᒥᓐᖓᑎᑦᑎᐊᒻᒪᕆᓪᓗᒋᑦ. 
ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 157 - 5(2): 

ᐸᐃᑉᐹᖅᑖᕈᑎᒃ ᐃᓕᓴᕐᓇᐅᑎᒃ 
ᐃᓕᓐᓂᐊᓂᕐᒥᒃ ᓯᕗᓕᐅᕆᓂᕐᒧᑦ 
ᐱᓕᒻᒪᒃᓴᐃᓂᕐᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 
ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᓕᒫᑦ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᕖᕝᕗᐊᕆ 15-
ᒥ 23-ᒧᑦ, 41 ᐃᓕᓴᐃᔩᑦ ᓄᓇᕗᓕᒫᒥ 
ᖃᐅᓱᐃᑦᑐᕐᒦᓚᐅᖅᑐᑦ ᐱᓕᕆᕝᕕᑦᑕ ᓄᑖᖑᓛᓂᑦ 
ᐃᓕᓐᓂᐊᒐᑦᓴᓂᒃ ᓇᓗᓇᐃᒃᑯᑕᖅᑖᕋᓱᓐᓂᕐᒧᑦ 
ᐃᓕᓐᓂᐊᕐᓂᕐᒧᑦ ᓯᕗᓕᖅᑎᐅᓂᕐᒥ ᓄᓇᕗᒻᒥ 
ᐊᑐᓚᐅᖅᑐᑦ. 
 
ᑖᒃᑯᐊ ᐃᓕᓴᐃᔩᑦ ᐊᖓᔪᖅᑳᖏᑦ, ᑐᒡᓕᖏᑦ, 
ᐃᓕᓴᐃᔩᑦ, ᐃᓕᓐᓂᐊᑎᑦᑎᔩᓪᓗ ᐃᓕᑦᑎᓚᐅᖅᐳᑦ 
ᐱᐅᓯᕚᓪᓕᖅᑎᑦᓯᓂᕐᒥᒃ ᐅᖃᐅᓯᕐᒥᒃ 
ᐅᖃᓕᒫᕐᓂᕐᒧᓪᓗ ᐱᐊᓂᒃᓯᓂᕐᒥᒃ. ᐱᐅᔪᓂᒃ 
ᐃᓚᓕᐅᔾᔨᓯᒪᔪᓂᓪᓗ ᐃᓕᓐᓂᐊᕐᕕᓕᕆᓃᑦ 
ᓄᓇᓕᖕᓂ ᐱᐅᓯᑐᖃᕐᓂᒃ ᓄᑖᓂᓪᓗ ᐃᓱᒪᒋᔭᓂᑦ 
ᓯᕗᓕᖅᑎᐅᓂᕐᒥᒃ ᐱᔾᔪᓯᐊᒃᓯᐅᕙᑦᑐᓄᓪᓗ 
ᓯᕗᓕᖅᑎᐅᓪᓗᓂ. 
 
ᐅᖃᖅᑎᑦᓯᔩ, ᐱᒃᑯᒍᓱᑉᐳᖓ ᑖᒃᑯᐊ 14-ᖑᓪᓗᑎᑦ 
41-ᓃᓐᖔᖅᑐᑦ ᐊᒻᒪᓗ ᑲᔪᖏᖅᓴᒃᑲᓐᓂᕈᒪᕗᖓ 
ᑖᒃᑯᓇᓐᖓᑦ ᐃᓚᐅᖃᑦᑕᖅᑐᓂᒃ, 
ᐃᓚᐅᓚᐅᖅᑐᐃᓪᓗ ᐃᓅᓪᓗᑎᑦ 
ᐃᓕᓴᐃᔨᐅᓚᐅᕐᒪᑕ. ᓯᕗᓕᖅᑎᑐᑦ 
ᐃᓕᓐᓂᐊᒐᑦᓴᑎᑐᑦ ᓇᓗᓇᐃᒃᑯᑕᖅᑖᕋᓱᓐᓂᕐᒧᑦ 
ᐊᓕᐊᓇᐃᒍᓱᑉᐳᖓ ᐃᓕᓐᓂᐊᖅᑎᑦᓯᔾᔪᑕᐅᓚᐅᕐᒪᑦ 
ᐃᓄᒃᑐᑦ ᐃᓄᒃᑎᑐᐃᓐᓇᑦᓯᐊᖅ ᐱᔾᔪᑎᖃᖅᓱᑎᑦ 
ᑕᐃᑦᓱᒪᓂᑕᓂᒃ ᐃᓄᐃᓪᓗ ᑕᐅᑐᑦᑕᖓᒍᑦ 
ᐱᔾᔪᑎᖃᓗᐊᖅᖢᑎᒃ ᐃᓕᖅᑯᓯᕐᓂᑦ 
ᖃᖓᑲᓪᓚᓂᓴᓂᓪᓗ. 
 
(ᑐᓵᔨᑎᒍᑦ) ᐅᖃᖅᑏ, ᐅᑯᐊ ᐸᐃᑉᐹᖅᑖᕋᓱᑦᑐᑦ 
ᐃᓕᓴᕆᔭᐅᓯᒪᓪᓗᑎᑦ ᐳᕆᓐᔅ ᐃᐊᑦᕗᑦ ᐊᐃᓚᓐ 
ᓯᓚᑦᑐᖅᓴᕐᕕᕐᔪᐊᖓᓂ ᐋᖅᑭᑦᑕᐅᓯᒪᕗᑦ ᐃᓕᓴᐃᔩᑦ 
ᐸᐃᑉᐹᖃᖅᑐᑦ ᐃᓕᓐᓂᐊᕐᓂᖅ 
ᐃᓕᓐᓂᐊᕐᓂᓕᕆᕐᒧᓪᓗ ᓯᕗᒃᑲᖅᑕᖅᑏᑦ ᓄᓇᕗᑦ 
ᖃᐅᔨᒪᓂᖅᓴᐅᓂᐊᕐᒪᑕ ᐱᑐᖃᕐᓂᒃ, 
ᐱᓕᒻᒪᒃᓴᐅᑎᓂᒃ ᑐᓐᖓᕕᖃᕐᓗᑎᑦ 
ᐃᓕᖅᑯᓯᑐᖃᕐᓂᒃ ᐊᑑᑎᖃᑦᑎᐊᕐᓗᑎᑦ 
ᓯᕗᒃᑲᖅᑕᖅᑐᖅᑎᐅᓪᓗᑎᓪᓗ ᐃᓕᓴᕐᕕᖕᒥ. 
 
ᐅᖃᖅᑏ, ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ 
ᐱᐅᒋᐊᓖᑦ ᐃᒡᓗᕈᓯᕐᒥᑐᐃᓐᓇᐅᓐᖏᑦᑐᖅ. 
ᑕᐃᒪᐃᑦᑑᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᖅᓯᒪᑦᑎᐊᖅᐳᖅ ᐃᓕᓐᓂᐊᖅᑎᑦᑎᓂᐊᕐᓗᑎᒃ 
ᓄᓇᕗᒻᒥ ᐃᓕᓴᐃᔨᓂᒃ ᐊᒻᒪᓗ 
ᐃᓕᓐᓂᐊᒃᑲᓐᓂᖁᓪᓗᒋᑦ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒃᑲᖅᑕᖅᑎᓐᖑᖅᐸᓪᓕᐊᓂᖅ ᐱᔾᔪᑎᒋᓪᓗᒍ. 
 
ᑕᒪᒃᑯᐊ ᐃᓕᓐᓂᐊᕈᑏᑦ, ᐅᖃᖅᑏ, 
ᐃᓕᓐᓂᐊᕐᓂᓕᕆᓂᕐᒧᑦ ᓯᕗᒃᑲᖅᑕᖅᑏᑦ 
ᐱᔾᔪᑎᒋᓪᓗᒋ ᓴᓐᖏᔫᓗᑎᑦ 
ᓯᕗᒃᑲᖅᑕᖅᑎᓐᖑᕈᓐᓇᖅᐳᑦ ᐃᓕᓴᖅᑏᑦ 
ᓯᕗᒃᑲᖅᑕᖅᑏᓪᓗ ᐃᓕᓴᖅᑎᓂᒃ 
ᐃᖅᑲᓇᐃᔭᖅᑎᓂᓪᓗ ᓯᕗᓂᒃᓴᖃᑦᑎᐊᖁᒧᑦ 
ᐊᔭᐅᖅᑐᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, 
ᓯᕗᒃᑲᖅᑕᖅᑏᑦ ᑕᐃᒃᑯᐊ ᐃᓕᓐᓂᐊᕝᕕᖕᒥ 
ᐃᓕᓐᓂᐊᒐᒃᓴᖅᑕᖃᓕᖅᐸᓐ ᐅᐸᖃᑦᑕᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 158 - 5(2): 

ᓄᓕᐊᕐᓂᕐᒥᒃ ᕿᑐᕐᖏᐅᕐᓂᕐᒥᓪᓗ 
ᐅᔾᔨᖅᓱᕐᓂᕐᒧᑦ ᐱᓇᓱᐊᕈᓯᖅ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐱᕐᔪᐊᖑᔪᖅ ᓄᓇᕗᒻᒥᐅᓕᒫᑦ 
ᐊᑐᐃᓐᓇᖃᖁᓪᓗᒋᑦ ᑐᓴᐅᒪᔾᔪᑎᓂᒃ ᓄᓕᐊᕐᓂᐅᑉ 
ᕿᑐᕐᖏᐅᕐᓂᐅᓪᓗ ᒥᒃᓴᓅᖓᔪᓂᒃ.  
 
ᓄᓕᐊᓐᓂᒃᑯᑦ ᕿᑐᕐᖏᐅᕐᓂᓪᓗ ᑕᒪᓐᓇ 
ᒪᑭᒪᐅᑎᒋᑦᑎᐊᕆᐊᖃᕋᑦᑎᒃᑯᑦ ᐃᑲᔪᖅᓱᓪᓗᒋᓪᓗ 
ᓄᓇᖅᑲᑎᒌᓕᒫᑦ ᖃᔅᓯᓂᒃ ᐊᕐᕌᒍᖃᕋᓗᐊᖅᐸᑦ 
ᐊᒻᒪᓗ ᐅᖃᐅᓯᖃᕈᓐᓇᓪᓗᑎᒃ ᓄᓕᐊᓐᓂᕐᒥᒃ ᐊᒻᒪᓗ 
ᕿᑐᓐᖓᒥᓐᓄᑦ ᑕᒪᒃᑯᓂᖓ ᐅᖃᐅᓯᖃᖃᑦᑕᓪᓗᑎᒃ 
ᐊᒻᒪᓗ ᓇᔾᔨᓐᓇᓐᖏᑦᑐᓂᒃ. ᑖᒃᑯᐊ ᓄᓇᓕᕗᑦ 
ᓱᕈᓯᖅᐳᓪᓗ ᑐᓴᐅᒪᑦᑎᐊᕆᐊᓖᑦ ᑕᒪᑐᒪᑉ ᒥᒃᓵᓄᑦ, 
ᐅᔾᔨᖅᓱᑦᑎᐊᓐᓂᖅ ᑕᒪᓐᓇ 
ᒪᑐᐃᖅᐸᓪᓕᐊᔾᔪᑎᒋᔭᐅᓕᕈᓐᓇᖅᑐᖅ ᑕᒪᑐᒪᓂ 
ᓄᓕᐊᕐᓂᕐᒧᑦ ᕿᑐᕐᖏᐅᓐᓂᒻᒧᒡᓗ 
ᐅᔾᔨᖅᓱᑦᑎᐊᓐᓂᖅ. 
 
ᐱᓇᓱᐊᕈᓯᖓ ᐋᖅᑭᒃᑕᐅᓯᒪᔪᖅ ᕕᕗᐊᕆ 11-ᒥ  

15-ᒧᑦ, ᐊᕐᕌᒍᖃᕋᓗᐊᖅᐸᑕ ᖃᔅᓯᑐᐃᓐᓇᕐᓂᒃ. 
 
ᐱᒋᐊᕈᑎᒋᓂᐊᖅᑕᖓᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᑕᒪᑐᒪᓂ ᑕᖅᑭᒥ ᑲᑎᒪᑎᑕᐅᓚᐅᖅᓯᒪᖕᒪᑕ ᐊᒻᒪᓗ 
ᓯᓚᑦᑐᖅᓴᕐᕕᖕᒦᑦᑐᑦ ᐃᓄᒃᓯᐅᓪᓗ 
ᐃᓕᓐᓂᐊᕝᕕᖓᓂ ᐊᒥᓱᓂᒃ ᑕᒪᒃᑯᐊ ᒥᒃᓵᓄᑦ 
ᐅᖃᐅᓯᖃᓚᐅᖅᑐᑦ ᐃᓚᓕᐅᓪᓗᒋᑦ 
ᐊᑦᑕᓇᑦᑕᐃᖅᓯᒪᓂᖅ, ᐊᖏᖅᓯᒪᓂᖅ, ᒪᑯᐊᓗ 
ᐅᓗᕆᐊᓱᓕᕈᑎᑦ ᑲᑉᐱᐊᓱᓕᖅᓯᒪᓂᕐᒧᑦ ᑐᕌᖓᔪᑦ 
ᓄᓇᕗᒻᒧᑦ ᑐᕌᖓᓪᓗᐊᑕᖅᑐᑦ ᐊᒻᒪᓗ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓗᑎᒃ ᒪᒃᑯᒃᑐᓄᑦ ᒪᒃᑯᒃᑐᓂᒡᓗ. 
 
ᖃᓄᖅ ᐋᓐᓂᐊᓯᐅᖅᑏᑦ ᐃᑲᔪᖃᑦᑕᕐᒪᖔᑦ. 
ᐊᖏᖅᓯᒪᑦᑎᐊᕐᓂᖅ ᑕᒪᓐᓇ ᐊᑐᕆᐊᖃᖅᑕᕗᑦ 
ᐊᒻᒪᓗ ᐊᕐᕌᒍᖏᓐᓄᑦ ᐋᖅᑭᒃᓯᒪᔪᓂᒃ 
ᑐᓴᐅᒪᔾᔪᑎᓂᒃ ᓴᖅᑭᑦᖃᑦᑕᓐᓂᐊᖅᑐᒍᑦ 
ᐃᓅᓯᑦᑎᐊᓐᓂᖅ ᓲᕐᓗᒃ ᑖᓐᓇ ᐅᖃᐅᓯᕆᔭᐅᓗᒍ 
ᓇᔾᔨᑦᑕᐃᓕᒪᓂᖅ, ᖁᐱᕐᕆᓂᖅ, ᐃᓐᓇᕈᓕᕐᓂᖅ, 
ᐊᐃᑉᐸᖃᑦᑎᐊᕐᓂᖅ, ᐊᖏᖅᓯᒪᓂᖅ, ᐊᕐᓇᐅᓂᖅ, 
ᐊᖑᑕᐅᓂᕐᓗ ᒪᑯᐊᓗ ᒪᓃᓘᖃᑎᒌᑦ. 
 
ᐅᖃᖅᑏ, ᓄᓇᕗᒻᒥᐅᓕᒫᑦ ᐊᔭᐅᖅᑐᖅᐸᒃᑲᑦ 
ᑕᐃᒪᐃᑦᑐᓄᑦ ᐅᐸᖃᑦᑕᖁᓪᓗᒋᑦ ᐊᒻᒪᓗ 
ᐅᖃᓪᓚᖃᑎᒌᖃᑦᑕᖅᑕ ᐃᓘᓐᓇᖏᑦ ᑕᒪᒃᑯᐊ 
ᐅᖃᐅᓯᕆᕙᓪᓗᒋᑦ ᒪᑐᐃᖓᓗᑕᓗ 
ᐅᖃᐅᓯᕆᓗᑎᒃᑯᑦ ᓄᓇᕗᒻᒥᐅᑦ 
ᑐᓴᐅᒪᑦᑎᐊᕈᓐᓇᓐᓂᐊᒻᒪᑕ ᓄᓕᐊᕐᓂᐅᑉ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ,  

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᔾᔪᐊᒧᓪᓗ, ᒥᔅᑐ ᒪᐃᓐ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 246 - 5(2): 

ᑐᕌᖓᓂᖃᕐᓂᖅ ᓄᑕᖅᑲᓄᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓗᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᓯᔩ, ᒪᓕᒐᓕᐅᖅᑎᑐᐃᓐᓇᕐᓂᒃ 
ᐃᒃᕼᐃᕙᐅᑕᐅᑉᓗᖓ ᓂᓪᓕᒐᔮᕼᐅᐊᖅᖢᖓ 
ᒫᓐᓇᐅᔪᖅ ᑐᕼᐊᖅᑎᕼᐊᖅᖢᒋᑦ ᐃᒡᓗᒥᕼᐃᐅᖅᑐᑦ 
ᐅᑉᓗᒥ ᒪᓕᒐᓕᐅᖅᑎᑐᐃᓐᓇᐃᑦ ᐊᒥᕼᐅᑦ 
ᐊᑕᐅᕼᐃᒻᒧᑦ ᑐᕌᖓᔪᒥᒃ ᐊᐱᖅᕼᐅᖅᑕᕐᓂᐊᕐᒪᑕ. 
ᑕᒪᓐᓇ ᑲᑐᔾᔨᖃᑎᒌᖕᓂᖅ ᐱᓕᕆᖃᑎᒌᖕᓂᖅ 
ᐊᑐᕐᓂᓗᒃᑕᔾᔪᐊᒋᒐᑉᑎᒍ 
ᒪᓕᒐᓕᐅᖅᑎᑐᐃᒻᓇᐅᑉᓗᑕ. 
 
ᐅᑯᐊ ᓄᑕᖅᑲᑦ ᕼᐃᕗᓂᕆᒐᑉᑎᒍᑦ 
ᖃᐅᔨᒪᓗᒃᑖᕋᑉᑕ. ᑕᒪᓐᓇ ᐅᖃᐅᕼᐃᐅᒐᔪᒃᖢᓂ 
ᐃᒻᒪᖄ ᐃᓕᓐᓂᐊᕌᓂᒃᑐᖃᑕᒫᑦ ᓄᓇᕘᑉ ᐃᓗᐊᓂ 
ᕼᐋ ᒪᒃᑯᒃᑐᑦ ᓄᑕᖅᑲᑦ ᕼᐃᕗᓂᒃᕼᐅᔪᕼᐃ. ᑕᒪᓐᓇ 
ᑐᕼᐊᕋᔪᒃᑕᔾᔪᐊᒋᒐᑉᑎᒍ. 
 
ᑭᕼᐃᐊᓂ ᑲᓇᑕᓗᒃᑖᖅ ᑕᑯᓇᔭᕈᑉᑎᒍᑦ ᓄᓇᕘᑉ 
ᐃᓗᐊᓂ ᒪᒃᑯᒃᑐᑦ ᓄᑕᖅᑲᑦ ᐊᒥᕼᐆᓛᖑᖕᒪᑕ 
ᐃᓄᓗᒃᑖᑦ ᐊᒥᕼᐆᓂᖏᑦ ᑕᐅᑐᒃᖢᒋᑦ 
ᓄᑕᖅᑭᐅᓐᓂᖅᐹᖑᒐᑉᑕ ᓄᓇᕘᑉ ᐃᓗᐊᓂ. 
 
ᑕᐃᒪ, (ᑐᓵᔨᑎᒍᑦ) ᐅᖃᑎᑦᑎᔩ ᑕᐃᒪ ᓄᑕᖅᑲᐃ 
ᓯᕗᓂᒃᓴᕆᒐᑉᑎᒍᑦ ᑲᔪᓯᔪᓐᓇᖅᑐᒍᑦ ᐃᓱᒪᓂᕆᔭᕗᑦ 
ᒪᒃᑯᒃᑐᑦ ᓄᓇᕗᒻᒥ ᓯᕗᓂᒃᓴᕆᒐᑉᑎᒍ ᓱᕈᓰᑦ 
ᓄᑕᖅᑲᐃᑦ ᐃᓅᓱᒃᑐᑦ. ᐃᒪᓐᓇᐃᓕᐅᕆᐊᖃᑉᑐᒍᑦ 
ᐱᒪᑐᒡᓗᒋᑦ ᖃᐅᒃᐸᒧᑦ ᐱᒪᑐᑦᑎᐊᓪᓗᒋᑦ. 

>>ᐸᑦᑕᑐᖅᑐᑦ 
 
ᐱᔭᒃᓴᖃᖅᑐᒍᑦ ᑕᒪᑉᑕ ᓂᕈᐊᖅᑕᐅᓯᒪᔪᓕᒫᑎᒍᑦ 
ᐃᑲᔪᖅᑐᕐᓗᒋᑦ ᓄᑕᖅᑲᕗᑦ ᐃᓕᓴᕐᓗᒋᑦ ᓄᑕᖅᑲᕗᑦ 
ᓈᓚᖃᑦᑕᕐᓗᒋᑦ ᓄᑕᖅᑲᕗᑦ 
ᐊᑦᑕᓇᖅᑐᒦᑦᑕᐃᓕᒪᖁᓪᓗᒋᑦ ᐊᒻᒪᓗ ᑕᕝᕙ 
ᐱᔨᑦᑎᕋᕈᑏᑦ ᐱᓕᕆᐊᓪᓗ ᑐᕌᖅᑐᑦ ᓄᑕᕋᓄᑦ 
ᐃᓕᖅᑯᓯᒃᑯᑦ ᐱᑕᖃᓪᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓚᐅᑎᑉᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 
ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔪᒧᑦ ᐊᒻᒪᓗ 
ᐊᓯᖏᑦ ᓄᑕᖅᑲᓕᕆᓂᕐᒧᑦ ᐱᓕᕆᔪᑦ ᖃᓄᖅ 
ᑕᐅᑐᒍᒪᒍᕕᐅᒃ ᐃᓱᒪᖅᓱᖅᑐᑎᑦ ᑭᓯᐊᓂ 
ᐅᕝᕙᓘᓐᓃᑦ ᐱᔫᒥᓴᑦᑎᐊᕐᓗᓂ ᐅᕝᕙᓘᓐᓃᑦ ᐋᒃᑲ? 
 
(ᑐᓴᔨᑎᒎᕈᓐᓃᖅᑐᖅ) -ᑐᒃᑰᖅᖢᑎᒃ ᑳᒃᑐᑦ, ᐃᒡᓗᒥ’ᓂᒃ 
ᐅᖓᑕᖅᑐᓂᑦ ᐋᓐᖓᔮᖅᑐᓂᑦ ᑕᑯᑦᑕᖅᑐᑦ 
ᑭᕼᐃᐊᓂᒃᑕᐅᖅ ᐃᓚᖏᑦ ᐊᔪᓐᖏᑦᑐᓪᓚᕆᐅᖕᒪᑦ 
ᒪᒃᑯᒃᑐᖁᑎᕗᑦ ᑕᒪᒃᑯᐊ ᑕᑯᓕᖅᖢᒋᑦ, ᐄ ᓄᓇᕗᑉ 
ᕼᐃᕗᓂᒃᕼᐊᖓ ᐱᕚᓪᓕᕈᑕᐅᓂᐊᖅᖢᓂᓪᓗ 
ᐃᕼᐅᒪᓐᓇ’ᑕᕐᒪᑦ. 
 
(ᑐᓵᔨᑎᒍᑦ) ᑕᑭᓪᓕᒋᐊᒃᑲᓐᓂᕈᒪᕋ ᑕᒪᓐᓇ 
ᐅᖃᕐᕕᒃᓴᕋ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᓇᓱᐊᕐᒪᑦ ᑖᒃᑯᐊ 
ᐅᖃᐅᓯᕆᔭᓂ ᐅᓪᓗᒥ ᐱᔭᕇᕈᓐᓇᕈᒪᓪᓗᓂᒋᑦ. 
ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ. ᒥᔅᑐ ᒪᐃᓐ, 
ᑲᔪᓯᓚᐅᕆᑦ. 
 
ᒪᐃᓐ: ᒪ’ᓇ ᐅᖃᖅᑎᑦᓯᔩ ᒪᓕᒐᓕᐅᖅᑎᐅᖃᑎᒃᑲ.  

(ᑐᓵᔨᑎᒍᑦ) ᑕᐃᒪ ᑕᐅᑐᒃᑯᕕᐅᒃ ᖃᓄᑭᐊᖅ 
ᓄᑕᖅᑲᑦ ᓱᕈᓰᑦ ᖃᓄᓐᖏᑦᑎᐊᖁᓪᓗᒋᑦ ᓄᓇᒥ 
ᐅᕝᕙᓘᓐᓃᑦ ᐊᒻᒧᖅᑎᓪᓗᒋᑦ ᐋᒃᑲᓘᓐᓃᑦ?  
 
ᐃᓛᓪᓕ ᖁᒻᒧᑦᑎᖃᑦᑕᕈᒪᔭᒃᑲ ᐃᑲᔪᖅᑐᕐᓗᒋᑦ ᓱᓕ 
ᐅᓇ ᒪᓕᒐᓕᐅᖅᑎᐅᑎᓪᓗᑕ ᐊᒻᒪ 
ᐱᓪᓗᕆᓐᓂᖅᓴᐅᔪᒪᔪᒍᑦ ᐆᒻᒪᕆᓪᓗᑕ ᐅᕙᒍᑦ 
ᐊᑕᓂᕆᔭᕗᑦ ᑕᐅᑐᓪᓗᒍ ᐊᒻᒪ ᐃᒪᓐᓇ 
ᐱᓕᕆᕝᕕᒋᑦᑎᐊᕐᓗᒋᑦ ᓴᓐᖏᔪᓂᒃ ᐃᓗᐃᑦᑐᓂᒃ 
ᐊᒻᒪᓗ ᐅᑭᐅᒥ ᓯᕗᓂᒃᓴᒥ ᓄᓇᕗᑦ 
ᐱᐅᓂᖅᓴᐅᑎᓪᓗᒍ ᓄᑕᖅᑲᑎᓐᓄᑦ ᕿᒪᒍᒪᒐᑦᑎᒍᑦ.  
 
ᑖᒃᑯᐊ ᐅᖃᐅᓯᕆᓂᐊᖅᑕᒃᑲ ᐅᑉᓗᒥ, ᐅᖃᖅᑏ, 
ᐅᖃᖃᑎᒍᑦᑎᐊᕐᓂᐊᖅᑐᑦ ᓯᕗᓂᒃᓴᑎᓐᓂ. 
ᖁᔭᓐᓇᒦᒃ, ᒪᓕᒐᓕᐅᖅᑏᑦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 247 - 5(2): 

ᓯᕗᓂᒃᓴᖃᑦᑎᐊᓂᖅᓴᐅᖁᔨᓂᖅ 
ᕿᑐᕐᖓᑎᓐᓂᒃ (ᕿᓐᖑᐊᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 
ᑯᒑᕐᔪᖕᒥᐅᑦ ᑕᓗᕐᔪᐊᕐᒥᐅᓪᓗ. ᕼᐃᕗᓕᐅᖅᑎᕗᑦ 
ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑎᑦᑎᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ 
ᐃᕼᐅᒫᓗᒋᔭᑉᑎᒻᓂᒃ ᓄᓇᕗᑦ ᐃᓗᐊᓂ, ᓄᓇᕗᑦᑕ 
ᐃᓗᐊᓂ. ᐅᖃᖅᑎᑦᓯᔩ, ᐅᖃᖅᐸᒃᕼᐅᒍᑦ ᐅᑉᓗᒥ 
ᑕᐃᑉᑯᐊ ᐃᓅᕼᐅᒃᑐᖁᑎᕗᑦ ᕼᐃᕗᓂᒃᕼᐊᕆᒐᑉᑎᒍᑦ 
ᓄᑕᖅᑲᕗᑦ.  
 
ᐅᖃᖅᑎᑦᑎᔩ, ᐆᒥᓐᖓ ᐊᐱᕆᕗᖓ ᐃᕼᐅᒪᑉᑎᒻᓄᑦ 
ᐆᒻᒪᑎᑉᑎᓄᓪᓗ ᑕᐃᒃᑯᐊ ᕼᐃᕗᓂᒃᕼᐊᕆᔭᕗᑦ 
ᐃᓕᓐᓂᐊᖅᑎᑦᓯᐊᖅᐸᑉᐱᓐᖏᒎᑦ  

ᐃᓅᕼᐅᒃᑐᖁᑎᕗᑦ? ᓄᑕᖅᑲᕗᑦ 
ᐃᓅᕼᐅᒃᑐᖁᑎᕗᓪᓗ 
ᐃᓕᓐᓂᐊᕐᓂᒃᑯᐃᓐᓇᐅᓐᖏᑦᑐᖅ 
ᐃᓕᓐᓂᐊᖅᐸᒃᕼᐅᑦ, ᑕᐅᑐᓐᓂᒃᑯᑦ ᖃᐅᑕᒫᑦ. 
ᑕᐅᑐᑦᑎᒋᕙᒃᑲᑉᑎᒍᑦ ᐊᖓᔪᖅᑳᖑᔪᑎᒍᑦ. 
 
ᐅᖃᖅᑎᑦᑎᔩ, ᐊᖓᔪᖅᑳᖑᔪᑎᒍᑦ ᐃᓂᕐᓂᐅᔪᑎᒍᑦ 
ᐅᑉᓗᒥ, ᐃᓕᑉᐹᓪᓕᑦᓯᐊᕙᖕᒥᒃ ᑕᐅᑦᑎᑉᐱᑎᒍᑦ 
ᓄᑕᖅᑲᕗᑦ? 
 
ᐅᖃᖅᑎᑦᑎᔩ, ᐃᓕᓐᓂᐊᖅᑎᓪᓚᕗᑦ ᕼᐃᕗᓂᒃᕼᐊᕗᑦ, 
ᐃᕼᐅᒪᖃᑦᓯᐊᕐᓗᑕ ᐊᒃᓱᕈᑦᓯᐊᕐᓗᑕ ᑖᒃᑯᐊ 
ᕼᐃᕗᓂᒃᕼᐊᕆᓂᐊᕋᑉᑎᒍ ᖃᐃᔪᒥ 
ᕼᐃᕗᓂᒃᕼᐊᕆᔭᑉᑎᒻᓂ. 
 
ᐅᖃᖅᑎᑦᑎᔩ, ᐱᐊᓂᒍᒪᕗᖓ ᐆᒥᖓ 
ᐅᖃᐅᕼᐃᖃᕈᒪᓪᓗᖓ. ᑯᒑᕐᔪᒻᒥᐅᑕᐅᖃᑎᒃᑲ 
ᐅᑉᓗᒥ ᓂᕈᐊᖅᖠᖅᑐᑦ ᑕᐃᑉᓱᒪᑉ ᐃᒥᐊᓘᑉ 
ᒥᒃᕼᐋᓄᑦ. ᓂᕈᐊᖅᖠᒃᑎᐊᕐᓕ 
ᕼᐃᕗᓂᒃᕼᐊᑦᑎᐊᕙᑉᑎᒻᓂ 
ᑐᑭᕼᐃᑉᑲᐃᑦᓯᐊᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 248 - 5(2): 

ᐃᑲᔪᕈᑎᑦ ᒪᒃᑯᒃᑐᓄᑦ 
ᐱᓐᖑᐊᖅᑐᓕᕆᔾᔪᑎᓄᑦ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᐱᒍᓱᒃᑲᑦᑕᐃᓛᒃ ᑕᒪᒃᑯᓂᖓ 
ᐃᓅᓱᑦᑐᖁᑎᑦᑎᓐᓂᒃ ᓱᕈᓯᖁᑎᑦᑎᓐᓂᒃ 
ᖃᓄᑐᐃᓐᓇᖅ ᐱᒐᓗᐊᖅᑲᑕ 
ᐅᑎᒋᖃᑦᑕᕆᐊᖃᕋᑦᑎᒍ ᐊᒻᒪ ᖃᐅᔨᒪᒐᑦᑕ 
ᓇᒧᑐᐃᓐᓇᖅ ᐱᓐᖑᐊᕆᐊᖅᑐᖃᑦᑕᖅᑐᑎᓪᓘᒻᒫᑕ 
ᑕᒪᓐᓇ ᐱᓐᖑᐊᕐᓂᖅ ᐱᓐᖑᐊᕐᓂᑐᐃᓐᓇᐅᒐᓗᐊᖅ 
ᑭᓯᐊᓂ ᐃᑲᔪᕐᓂᓕᒻᒪᕆᐊᓘᖃᑦᑕᕐᖓᑦ ᑕᒪᒃᑯᓄᖓ 
ᐃᓅᓱᒃᑐᖁᑎᑯᓗᑦᑎᓐᓄᑦ ᓱᕈᓯᕐᓄᓪᓗ. 
 
ᐊᒻᒪᓗ ᓄᓇᓕᐅᑉ ᐊᓯᐊᓄᑦ ᐊᐅᓪᓚᖃᑦᑕᓲᖑᓪᓗᑎᑦ  

ᐃᓚᒥᓂᓪᓗ ᕿᒪᐃᓪᓗᑎᑦ. ᑕᒪᒃᑯᐊ 
ᐅᐱᒋᖃᑦᑕᕆᐊᖃᓪᓚᕆᒃᑲᑦᑎᒍᑦ 
ᐃᓅᓱᑦᑐᖁᑎᑯᓗᑉᐳᑦ ᖃᓄᐃᓕᐅᖅᑎᓪᓗᒋᑦ 
ᖁᕝᕙᖅᑎᖃᑦᑕᕐᓚᕗᑦ ᖃᓄᑐᐃᓐᓇᖅ ᐱᒐᓗᐊᖅᑲᑕ 
ᖁᕕᐊᓇᖅᑐᒥᒃ ᐱᓕᕆᑎᓪᓗᒋᑦ. 
 
ᐅᖃᖅᑎᑦᑎᔩ, ᑕᐃᒪ ᒫᓂ ᐅᑭᐅᖑᔪᖅ ᑕᒪᐅᖓ 
ᐱᓐᖑᐊᕆᐊᖅᑐᖅᓯᒪᔪᖃᓚᐅᕐᒥᒻᒪᑦ ᐃᖃᓗᓐᓄᑦ 
ᑕᕝᕙᓐᖓᑦ ᑭᒡᒐᑐᖅᑕᓐᓂᑦ. ᐅᐱᒋᔪᒪᓪᓗᒋᑦ 
ᐅᐱᒍᓱᖃᑎᒋᔪᒪᓪᓗᓯᓗ ᐅᑯᐊ ᐊᑎᖏᑦ ᑕᐃᓗᒋᑦ. 
 
ᓄᓇᑦᑎᓐᓂ ᐱᓐᖑᐊᕆᐊᖅᑐᖅᓯᒪᓚᐅᖅᑐᑦ ᑕᒪᐅᖓ 
ᐃᖃᓗᓐᓄᑦ. ᓗᐃᓴ ᑰᓂᓘᓯ, ᑭᐅᕋᓐ ᑰᓂᓘᓯ, ᔨᐊᓇ 
ᐊᓕᖅᑲᑐᖅᑐᖅ, ᐹᓴ ᑰᓂᓘᓯ ᐊᒻᒪᓗ ᐋᓐᔨᓚ 
ᑰᓂᓘᓯ. ᑖᒃᑯᐊ ᐅᐱᒋᑦᑎᐊᖃᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ 
ᑕᒪᒃᑯᐊ ᐱᓐᖑᐊᕆᐊᖅᑐᖃᑦᑕᖅᑐᑦ ᐊᒃᓱᐊᓗᒃ 
ᐅᐱᓐᓇᖃᑦᑕᕐᖓᑕ ᐃᖃᓕᐃᓴᕐᓂᕐᒧᑦ ᑕᒪᓐᓇ 
ᐊᒃᓱᐊᓗᒃ ᐃᑲᔪᕐᓂᖃᕐᒪᑦ ᐃᓅᓯᕐᒧᓪᓗ 
ᐃᑲᔪᕐᓂᖃᓪᓚᕆᑦᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ ᒥᔅᑕ ᐋᖁᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 249 - 5(2): 

ᓂᕆᑎᑦᑎᓂᖅ ᕿᑐᕐᖓᑎᓐᓂᒃ (ᐋᖁᐊᖅ) 
 
ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑎᔩ. 
ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᐅᑉᓗᒃᑰᖅᐸᒃᑲ. 
ᕼᐃᕗᓪᓕᖅᐹᒥᒃ ᓄᑕᖅᑲᒃᑲ ᕼᐊᓘᖅᑲᑉᕼᐃ 
ᓄᑕᖅᑲᖏᓪᓗ ᐃᓐᖑᑖᒃᑲᑦ ᐊᒻᒪᓗ ᐊᐃᑉᐸᕋ. 
ᓇᒡᓕᒋᕙᑉᕼᐃ ᑕᒪᑉᕼᐃ.  
 
ᐅᑉᓗᒥ ᓇᖏᖃᑕᐅᕗᖓ ᓄᑕᖅᑲᓄᑦᑕᐅᖅ 
ᒥᒃᕼᐋᓄᑦ ᐅᖃᕈᒪᑉᓗᖓ ᒐᕙᒪᒋᔭᖅᑯᑦ 
ᐃᑲᔪᖅᐹᓪᓕᖁᓪᓗᒋᑦ ᓄᓇᕗᑦ ᓄᑕᖅᑲᖏᓐᓂᒃ.  

ᑳᒃᑐᓰᖅ ᐊᒥᓪᒐᐃᑦᑐᑦ ᐃᓕᕼᐊᕆᐊᕋᓗᐊᖅᕼᐅᑎᒃ  
ᑳᒃᑐᓐᖒᖅ.  
 
ᒥᑭᔫᒐᓗᐃᑦ ᐊᖏᔪᒃᕼᐄᓪᓗᑦᑕᐅᖅ ᓯᑰᓪᕆᐊᖅᑐᑦ 
ᑳᒃᑐᓐᖒᑦᑕᐅᖅ ᐊᒻᒪᑦᑕᐅᖅ ᑖᑉᑯᐊ ᐱᑖᓐᖏᒻᒪᑕ, 
ᐃᓄᓕᕆᔨᒃᑯᑎᒍᑦ ᐱᔭᐅᓯᒪᔪᑦ, 
ᐃᑲᔪᖅᑕᐅᔪᒪᔪᑦᑕᐅᖅ. ᒧᓇᕆᑦᓯᐊᖅᓯᐅᒃ 
ᐃᑲᔪᖅᕼᐃᐅᒃ ᓯᑰᓪᕆᐊᕈᒪᔪᑦᑕᐅᖅ ᓄᑕᖅᑲᑦ 
ᖄᔪᓐᖏᓪᓗᑎᒃ. 
 
ᕙᓯᒃᑯᑦ ᐃᑭᔪᒪᔪᑦ ᑭᓯᐊᓂ ᕙᓯ ᐃᓛᓐᓂ 
ᐊᐅᓚᔪᐃᒻᒪᑦᑕᐅᖅ. ᐊᐱᕆᕙᒃᑲ ᒐᕙᒪᒋᔭᖅᐳᑦ 
ᐃᑲᔪᖅᐹᕐᓕᓪᓕ ᓄᑕᖅᑲᑉᑎᒻᓂᒃ. ᖁᐊᓇᖅᑯᑎᑦ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᒻᒧᓪᓗ, ᒥᔅ ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 250 - 5(2): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒥᒃ ᓄᓇᕗᒻᒥᐅᓂᒃ 
(ᑕᐅᑐᒻᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ ᖁᔭᒋᕙᒃᑲ. ᑲᖏᖅᓯᓂᕐᒥ 
ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒥᐅᑕᓄᑦ ᐅᑉᓗᒃᑰᖅᐸᒃᑲ.  
 
ᒫᓐᓇ ᐱᓇᓱᐊᕈᓯᕐᒥ ᓄᑕᕋᓕᕆᑎᓪᓗᑕ 
ᓯᕗᓂᒃᓴᑦᑎᓐᓂ ᐃᖅᑲᖅᓴᐅᔭᓚᐅᕋᒪ ᖃᓄᖅ 
ᑕᒪᑉᑕᓗᑦᑖᑦᑎᐊᖅ ᑕᒡᕙᓂ ᐃᒡᓗᒥ 
ᓂᕈᐊᖅᑕᐅᓯᒪᔪᒍᑦ ᓯᕗᓪᓕᖅᐹᕐᒥᒃ ᓴᕆᒪᓱᒃᐳᖓ 
ᐃᓕᔅᓯᖕᓂᒃ ᓂᕈᐊᖅᑕᐅᓯᒪᖃᑎᒋᔭᒃᑲᓂᒃ. 

ᐊᒻᒪᓗ ᐃᓱᒪᒐᒪ ᐃᖅᑲᖅᓴᖅᓯᒪᒐᒪ 
ᑕᒪᑉᑕᓗᒃᑖᑦᑎᐊᖅ ᑭᒡᒐᖅᑐᐃᔪᒍᑦ 
ᓂᕈᐊᖅᑎᒋᓯᒪᔭᑦᑎᓐᓂ ᐊᖑᑎᓂᑦ, ᐊᕐᓇᕐᓂᒃ, 
ᐃᓐᓇᕐᓂᒃ, ᓄᑕᕋᕐᓂᒃ, ᐃᓄᖕᓂᒃ, ᐊᒻᒪ 
ᐃᓅᓐᖏᑦᑐᓂᒃ.  
 
ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᐊᔾᔨᐅᓐᖏᑦᑐᓂᒃ 
ᑕᕝᕙᓂ ᐃᓱᒪᖅᓱᕐᓂᕐᒥᒃ ᓄᓇᕗᒻᒥ ᑎᒍᐊᖅᓯᒪᒐᑦᑕ.  
 
ᑭᒃᑯᓕᒫᓂᒡᒎᖅ ᒐᕙᒪᐅᓂᐊᖅᑐᒍᑦ ᐱᔨᑦᑎᕐᓗᑕ. 
ᑖᒃᑯᐊ ᓄᓇᖅᑲᑎᒋᔭᖅᐳᑦ ᓂᐱᖃᖁᑦᑎᐊᖅᓱᒋᑦ 
ᓯᕗᓂᑦᑎᓐᓂ.  
 
(ᑐᓵᔨᑎᒍᑦ) ᐅᖃᖅᑏ, ᐃᖅᑲᐅᒪᔪᖓ 1980-ᒥ ᑲᓇᑕ 
ᐃᓚᐅᓪᓚᕆᓕᖅᑎᓪᓗᒍ ᐃᑲᔪᖅᑐᐃᑎᓪᓗᒍᓗ 
ᐊᒃᓱᕈᕐᓇᐅᔪᓂᒃ ᑕᒪᒃᑯᓂᖓ ᒐᕙᒪᓐᖑᖅ ᐃᒫᒃ 
ᓄᓇᖃᖅᑳᖅᓯᒪᔪᑦ ᐱᓪᓗᒋᑦ. ᑕᐃᒪ ᐃᓄᐃᑦ ᐆᒪᔪᑦ 
ᐱᒃᑯᓇᖅᑐᑦ-ᓂᕋᕋᓱᓪᓗᑎᑦ ᐊᓯᖏᓐᓂᒃ 
ᓄᓇᖃᖅᑳᖅᓯᒪᔪᓂᑦ ᑕᐃᒫᒃ ᐃᓱᒪᖕᒪᑕ. 
 
ᖃᕿᐊᕐᓇᓐᖏᑦᑐᖅ ᑕᒫᓂ ᐊᐃᕙᖃᑦᑕᕐᓗᓂ ᑖᒃᑯᐊ 
ᑕᐃᓯᖃᑦᑕᕐᓂᕐᒥᒃ ᑭᒃᑯᑐᐃᓐᓇᓂᑦ 
ᐃᒪᓐᓇᐃᑦᑑᓂᕋᕐᓗᒋᑦ ᑭᓇᐅᒐᓗᐊᖅᐸᑕ ᐊᐃᕙᔪᑦ 
ᖃᓄᖅ ᐃᓚᐅᑎᑦᑎᓂᕐᒥᒃ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐅᖃᖅᑎᑦᑎᔩ, 
ᓂᕈᐊᖅᑕᐅᓯᒪᔪᓂᒃ ᐊᓯᒃᑲᓂᒃ ᑲᓇᑕᐅᑉ ᐃᓗᐊᓂ, 
ᑎᒃᑯᐊᕈᒪᕗᖓ ᑖᓐᓇ ᐃᓱᒪᖅᓱᕐᓂᖅ 
ᓂᕈᐊᕈᓐᓇᕋᑦᑕ ᐃᓱᒪᖅᓱᑦᑎᐊᕐᓗᑕ, ᐊᕐᓇᐅᓪᓗᖓ 
ᓂᕈᐊᖅᑕᐅᓯᒪᓪᓗᖓ, ᐃᓅᓐᖏᑦᑐᓂᒃ ᐃᓕᓯᑎᑐᑦ 
ᑭᒡᒐᖅᑐᐃᔪᖓ. ᑖᒃᑯᐊᓗ ᑭᒡᒐᖅᑐᖅᑕᒃᑲ 
ᑐᓂᓯᓯᒪᑦᑎᐊᖅᑐᑦ ᓄᓇᕗᑦᒧᑦ ᖃᓄᖅ 
ᑕᐅᑐᖅᑰᒻᒪᖔᒥᒃ, ᐃᒪᓐᓇ ᐃᓚᖏᑦ ᐃᓅᓐᖏᑦᑐᑦ 
ᐅᕙᑦᑎᓐᓄᑦ ᓇᓗᓇᐃᖅᓯᑦᑎᐊᖃᑦᑕᖅᑐᑦ ᖃᓄᖅ 
ᓄᓇᕗᑦ ᐃᓱᐊᖅᓯᕚᓪᓕᕈᓐᓇᒻᒪᖔᑦ ᐊᒻᒪ ᐃᓄᐃᑦ 
ᐊᒥᓲᓂᖅᓴᐅᓪᓗᑎᒃ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐅᖃᐅᓯᒃᓴᒃᑲ  

ᐱᐊᓂᒍᒪᔭᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᖕᓄᑦ 
ᐊᖏᖅᑕᐅᓇᓱᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ ᐅᓪᓗᒥ 
ᐱᔭᕇᕈᓐᓇᕈᒪᓪᓗᓂᒋᑦ. ᐊᒃᑳᖅᑐᖃᖅᐸ? 
ᑐᓴᓐᖏᓐᓇᒪ, ᒥᓯᔅ ᑕᐅᑐᓐᖏ ᑲᔪᓯᓚᐅᕆᑦ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᓚᐅᕋᒪ ᑐᒃᑐᓕᕆᑎᓪᓗᑕ ᑭᓇᑐᐃᓐᓇᕐᒧᑦ 
ᓇᓗᓇᐃᕐᕕᐅᔭᕆᐊᖃᓐᖏᑦᑐᖓ ᐃᓄᐃᑦ ᖃᓄᖅ 
ᐱᔪᓐᓇᐅᑎᖃᒻᒪᖔᖏᑦᑕ ᒪᖃᐃᓐᓂᕐᒧᑦ ᐊᒻᒪ 
ᐊᓯᖏᓐᓄᑦ.  
 
ᑭᓯᐊᓂᑦᑕᐅᖅ ᓇᓗᓇᓐᖏᑦᑎᐊᖅᑐᖅ ᑲᓇᑕᐅᑉ 
ᐃᓗᐊᓂ ᑖᒃᑯᐊ ᐅᕙᒍᑦ ᒐᕙᒪᐅᔪᒍᑦ 
ᐋᖅᑭᒃᓯᕙᓪᓕᐊᔭᕆᐊᖃᖅᑐᒍᑦ ᐃᓅᓯᕐᓂᒃ ᒫᓐᓇᐅᔪᒥ 
ᐊᒃᓱᕈᑐᓂᒃ ᐃᓅᑦᑎᐊᕈᒪᔪᓂᒃ, 
ᐱᕈᖅᓴᔭᐅᓯᒪᓐᖏᑦᑐᖓ ᐊᒻᒪ 
ᐱᕈᖅᓴᔭᐅᓯᒪᓐᖏᑦᑐᓯ ᓇᕐᕈᖃᑦᑕᖁᔭᐅᓪᓗᑕ 
ᐃᓅᖏᑦᑐᓂᒃ. 
 
(ᑐᓵᔨᑎᒍᑦ) ᑭᓯᐊᓂᓕ, ᐊᒃᓱᕈᖅᖢᖓ ᐅᒃᐱᕈᓱᒃᑐᖓ 
ᑕᒪᓐᓇ ᐱᐅᓛᖑᔪᖅ ᓯᕗᒧᑦ ᐱᓱᒋᐊᖓᓂᒃ 
ᑲᑐᔾᔨᓗᑕ. (ᑐᓵᔨᒃᑯᑦ) ᒪᑯᐊ 
ᓯᕗᒻᒧᑦᑎᐊᕆᐊᖃᖅᑐᒍᑦ ᑕᒪᒃᑯᐊ ᑐᓴᓐᓃᑦ 
ᐱᐅᔪᐊᓗᐃᑦ ᐅᓇ ᐱᐅᓐᖏᓐᓂᖅᐹᖅ 
ᑐᓴᖅᑎᑦᑎᓂᖅ ᑭᒃᑯᓕᒫᓄᑦ ᓄᑕᖅᑲᓄᑦ 
ᑐᓵᔪᒪᑉᓗᓂ ᐃᒪᓐᓇ ᑕᐃᔭᐅᔪᖅ ᑭᓇᐅᓂᖓᓂᑦ 
ᐱᐅᓐᖏᓐᓂᕋᐃᔪᑦ, ᑭᒃᑯᓕᒫᓂᒃ ᐱᐅᓐᖏᓂᕋᐃᔪᖅ 
ᐅᕕᓂᖃᑎᒌᓂᑦ ᐊᒻᒪᓗ ᐱᔾᔪᑎᒋᑉᓗᒍ ᑭᓇᐅᓂᖓ 
ᐱᑉᓗᒍ ᐊᒻᒪ ᓲᕐᓗᒃ ᑕᐃᓯᓂᖅ ᐃᒪᓐᓇᐃᑦᑑᓂᖏᓂᒃ 
ᐱᐅᓐᖏᑎᑦᑎᓪᓗᓂ. 
 
ᑕᐃᒪ 20-ᒋᔭᖓᓂ ᓄᓇᔾᔪᐊᒻᒥ ᐱᓕᖅᑎᓪᓗᑕ 
ᑖᒃᑯᐊ ᐱᖅᑯᓯᒃᑯᑦ ᐅᖃᐅᓯᖃᖅᑎᒌᓐᖏᓐᓂᖅ ᐊᒻᒪ 
ᑕᒪᒃᑯᐊ ᐃᓱᒪᖅᓱᓐᓂᐅᑎᑉᓗᑕᓗ ᒐᕙᒪᐅᑎᑉᓗᑕ 
ᒐᕙᒪᒃᑯᓐᓂ ᐃᓕᓐᖓᔪᑎᒍᑦ ᐅᒃᐱᕈᓱᒃᑐᖓ ᑖᒃᑯᐊ 
ᓯᕗᓂᒃᓴᒥ ᓯᕗᓂᒋᑦᑎᐊᕐᓂᐊᕋᑦᑎᒍᑦ. ᖁᔭᓐᓇᒦᒃ 
ᐃᓚᒋᔭᐅᔪᑦ ᐅᑉᓗᒥ ᑕᐃᒪᓐᓇᐃᓕᐅᖅᑎᑉᓗ 
ᓄᑕᕋᕗᑦ ᐱᔾᔪᑎᒋᑉᓗᒍ ᐱᑦᑎᐊᖅᑕ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 251 - 5(2): 

ᐊᐅᓪᓛᓐᖑᐊᖅᑎᑕᑦ ᐃᓕᓐᓂᐊᖅᑎᑯᓗᐃᑦ 
ᓂᐊᖁᓐᖒᒥ (ᐊᕐᓇᒃᑲᖅ) 

 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐅᓐᓄᓴᒃᑯᑦ 
ᑕᑯᓐᓇᖅᑐᓕᒫᑦ, ᑭᒡᒐᖅᑐᖅᑕᒃᑲ ᐅᑉᓗᒥ 
ᐅᐱᒍᓱᓪᓗᖓᑦᑕᐅᖅ ᐅᖃᐅᓯᖃᕐᓂᐊᒻᒥᒐᒪ, 
ᖁᕕᐊᒋᓪᓗᒋᓪᓗ ᐅᑯᐊ ᓱᕈᓰᑦ ᓇᓄᒃ ᐃᓕᓴᕕᒻᒥ 
ᐃᑉᐱᐊᔾᔪᒻᒥ ᑭᒡᒐᖅᑐᒻᒥᒐᒃᑭᑦᑕᐅᖅ 
ᐱᕙᓪᓕᐊᔪᖅᐸᑯᓘᖕᒪᑕ ᑕᐃᒪ ᐅᖃᓕᒫᕐᓂᐊᕋᒃᑭᑦ 
ᑖᒃᑯᐊ ᖃᓄᖅ ᐱᕙᓪᓕᐊᒻᒪᖔᑦ. 
 
(ᑐᓵᔨᑎᒍᑦ) ᐅᖃᖅᑏ, ᐅᑉᓗᒥ ᓂᑯᕕᑦᑐᖓ ᓄᓇ 
ᐃᓕᓴᕕᒃ ᐅᖃᐅᓯᕆᒍᒪᓪᓗᒍ. ᑖᓐᓇ ᓇᓄᖅ 
ᐃᓕᓴᕕᖓᓂ ᐊᐅᓚᑕᐅᖃᑦᑕᖅᑐᖅ ᓂᐊᖁᓐᖒᒥ, 
ᑖᓐᓇ ᐊᓯᕙᐅᔾᔭᐅᖃᑦᑕᖅᑐᑎᒃ 
ᐃᓕᓴᑎᑕᐅᖃᑦᑕᖅᑐᐃᑦ. ᑕᒪᒃᑯᐊ ᒥᑭᔫᑕᐅᓂᖅᐹᑦ 
ᐊᐅᓪᓚᐅᔾᔭᐅᓐᖑᐊᖃᑦᑕᖅᑐᐃᓐ ᐅᓪᓛᑕᒫᑦ 
ᐊᒻᒪᑦᑕᐅᖅ ᐊᖏᔫᑕᐅᓂᖅᓴᐃᑦ ᐅᓐᓄᓴᒃᑯᑦ 
ᐱᖃᑕᐅᑎᑕᐅᕙᒃᑐᑎᒃ. 
ᑖᓐᓇ ᐱᖅᑯᓯᖅᑎᒍᑦ ᑐᕌᖓᔪᖅ 
ᐃᓕᓴᑎᑦᑎᕕᐅᖃᑦᑕᖅᑐᐃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑐᖅᑎᑕᐅᓪᓗᑎᒃ 
ᐱᖃᑕᐅᓪᓚᕆᒃᑐᑎᒃ ᐱᓐᖑᐊᓯᓐᓈᑦ.  
 
ᐅᖃᖅᑏ, ᓄᓇᐅᑉ ᐃᓕᓴᕕᖓ ᐊᒥᓱᐋᓗᖕᓂᒃ 
ᐊᑐᐃᓐᓇᖃᖅᑎᑦᑎᖃᑦᑕᖅᑐᖅ ᒥᑭᔫᑕᐅᓂᖅᓴᓄᑦ 
ᐃᓕᓐᓂᐊᖅᑎᓄᑦ ᐃᓐᓇᑐᖃᓂᒃ ᐃᓕᓴᒍᓐᓇᖅᑐᑎᒃ 
ᐅᖃᐅᓯᓕᕆᔨᓂᓪᓗ ᐃᓕᓴᕕᒻᒥᓗ ᐃᑲᔪᖅᑎᐅᔪᓂᒃ 
ᑯᑐ ᐊᓚᐃᓐᖓᒃᑯᓐᓂ, ᒫᑕ ᐲᑕᒃᑯᓐᓂ ᐊᒻᒪ ᖃᓛᐱ 
ᐱᓱᒃᑎᒃᑯᓐᓂ. 
 
ᖁᕝᕙᓯᓐᓂᓖᑦ 1 ᐊᒻᒪ 2 ᐃᓕᓴᐃᔨᖓ ᒫᒋ ᑰᓂᓘᓯ 
ᓇᓄᕐᒥᒃ ᐃᓕᓐᓂᐊᖅᑐᐃᑦ ᑕᐅᕗᖓ 
ᐱᓱᒃᑎᖃᑦᑕᖅᓯᒪᔭᖏᑦ ᐊᕐᕌᒍᒐᓛᓗᖕᓂ 
ᐱᓱᖃᑎᒋᖃᑦᑕᖅᑐᒋᑦ. ᑕᑯᐃᓐᓇᖃᑦᑕᖅᑐᖅ 
ᐊᓃᖅᑎᓪᓗᒋᑦ ᐱᕚᓪᓕᓐᓂᕆᖃᑦᑕᖅᑕᖏᑦ. 
 
ᐃᓕᓐᓂᐊᖅᑏᑦ ᒥᑭᔫᑕᐅᓂᖅᐹᓄᑦ ᐃᓕᓴᐃᔨ 
ᐳᕆᐋᓐ ᑲᐅᑦ ᑕᒪᑐᒥᖓ ᐃᓕᓴᓯᒪᔪᖅ ᓯᓚᒥ  

ᐃᓕᓴᑎᑦᑎᓂᕐᒥᒃ ᒥᑭᔫᑕᐅᓂᖅᐹᓂᑦ 2007-ᒥᓂᑦ. 
ᐊᕐᕌᒍᒐᓛᓗᓐᓂᑦ ᓯᓚᒥ 
ᐃᓕᓐᓂᐊᖅᑎᑦᑎᖃᑕᐅᖃᑦᑕᖅᓯᒪᔪᖅ 
ᓯᓚᒦᑦᑐᕈᓘᔭᓐᓂᓪᓗ ᖃᐅᔨᒪᔪᐊᓘᓕᖅᑐᓂ. 
 
ᐅᖃᖅᑏ, ᐊᑑᑎᖃᕐᓂᖓ ᐊᐅᓪᓚᐅᔾᔨᖃᑦᑕᓐᓂᐅᑉ 
ᓄᓇᒦᑎᑦᑎᖃᑦᑕᓐᓂᐅᑉ ᓈᓴᕋᒃᓴᐅᖏᒻᒪᕆᑦᑐᑦ 
ᓇᓄᖅ ᓄᓇ ᐃᓕᓴᕕᒃ ᐊᐅᓚᓕᖅᑎᓪᓗᒍ, ᓇᓄᒻᒥ 
ᐃᓕᓐᓂᐊᖅᑏ ᖃᐅᔨᓯᒪᓕᖅᑐᑦ ᐃᓕᓐᓂᐊᖅᑐᑦ 
ᐋᓐᓂᐊᒍᔪᐃᓐᓂᖅᓴᐃᑦ ᐊᒻᒪᓗᑦᑕᐅᖅ 
ᑲᑐᔾᔨᖃᑎᒌᑦᑎᐊᓪᓚᕆᑦᑎᐊᓘᖃᑦᑕᖅᑐᑎᒃ 
ᐅᖃᖃᑎᒌᑦᑎᐊᖃᑦᑕᖅᑐᑎᓪᓗ. 
ᐊᑲᐅᓐᖏᓕᐅᕈᑎᑕᖃᓕᕋᐃᒻᒪᓪᓗ 
ᐋᖅᑭᒍᑎᔅᓴᖅᓯᐅᓲᖑᔮᖅᑐᑎᑦ.  
 
ᑖᓐᓇ ᓄᓇ ᐃᓕᓴᕕᖓ ᐃᓄᒃᑎᑐᓪᓗ 
ᖃᓪᓗᓈᑎᑐᓪᓗ ᐃᓕᓐᓂᐊᑎᑦᑎᓂᐅᔪᖅ ᔭᒐᖁᓇᒍ 
ᐃᓄᒃᑎᑐᑦ ᐊᒻᒪᓗᑦᑕᐅᖅ ᐅᖃᐅᓯᕐᓂᒃ 
ᐱᔭᕆᐊᑐᓕᖅᐸᓪᓕᐊᓯᒪᔪᓂᒃ 
ᐃᓕᓴᑎᑕᐅᖃᑦᑕᖅᑐᐃᑦ ᓯᓚᐅᓪᓗ 
ᐊᓯᔾᔨᐸᓪᓕᐊᓂᖓ ᒪᓕᑦᑐᒍ ᓄᓇᒥ ᑕᑯᔅᓴᐅᓲᑦ 
ᐃᓕᓴᑎᑕᐅᖃᑦᑕᖅᑐᑎᒃ. 
 
ᐅᖃᖅᑎ, ᐊᖏᖅᑕᐅᒍᒪᒐᓗᐊᖅᑐᖓ ᐅᖃᐅᓯᒃᓴᒃᑲ 
ᐱᔭᕇᕈᓐᓇᖁᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᖕᓄᑦ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ 
ᐅᓪᓗᒥ ᐱᔭᕇᕈᓐᓇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? 
ᑐᓴᓐᖏᓐᓇᒪ. ᒥᓯᔅ ᐊᕐᓇᒃᑲᖅ ᑲᔪᓯᓚᐅᕆᑦ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  
 
ᒫᓐᓇᐅᔪᕐᓕ ᐃᓕᓐᓂᐊᖅᑏᑦ ᐃᓕᓴᒍᒪᓪᓚᕆᑦᑐᑦ 
ᓄᓇᒥ ᐃᔨᖅᓯᒪᓂᕐᒥᒃ, ᑖᓂᑭᒍᓐᓇᓂᕐᒥᒃ. ᑕᐃᒫᒃ 
ᑕᕝᕙ ᑖᓂᑭᒍᓐᓇᕈᕕᑦ ᓄᓇᒥ 
ᑕᑯᔅᓴᐅᓐᖏᓕᕈᓐᓇᕋᕕᑦ ᓄᓇᒦᒃᑲᓗᐊᕐᓗᑎᑦ. 
ᖁᕕᐊᓱᓪᓚᕆᑦᑐᖓ ᓂᑯᕕᒍᓐᓇᕆᐊᔅᓴᖅ ᑕᒪᓐᓇ 
ᖁᕕᐊᒋᓗᒍ ᓄᓇᒦᕋᔭᓐᓂᕆᖃᑦᑕᖅᑕᖏᑦ ᐱᖅᑯᓯᕐᒥ  

ᐃᓕᓴᓂᕆᖃᑦᑕᖅᑕᖏᓪᓗ ᓄᓇ ᐃᓕᓐᓂᐊᕐᕕᒻᒥ. 
ᑖᓐᓇ ᓱᕈᓯᖁᑎᑦᑎᓐᓂ 
ᐃᓕᒍᒪᓕᖅᑎᑦᑎᓯᒪᓪᓚᕆᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 
ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 252 - 5(2): 

ᐊᑦᑕᓇᖅᑕᐃᓕᑎᑦᑎᓂᖅ ᕿᑐᕐᖓᑎᓐᓂᒃ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᒃᑲᓂᕐᒥᔪᖓ ᐅᖃᐅᓯᖃᕈᒪᓪᓗᖓ ᓱᕈᓰᑦ 
ᐋᓐᓂᐊᖅᑕᐅᖃᑦᑕᕐᓂᖏᓐᓂᑦ ᓄᓇᕗᒻᒥ. 
 
ᕖᕝᕗᐊᕆ 19-ᖑᑎᓪᓗᒍ ᒐᕙᒪᒃᑯᑦ 
ᓴᖅᑮᖁᓚᐅᖅᓯᒪᒐᓗᐊᕋᒃᑭᑦ ᑐᓴᐅᒪᑎᑦᑎᒍᑎᔅᓴᓂᒃ 
ᐃᖅᑲᓇᐃᔭᖅᑎᓄᑦ ᑐᕌᖓᔪᓂᑦ 
ᐊᖓᔪᖅᑳᕆᔭᐅᔪᓄᓪᓗ ᓱᕈᓯᓛᓕᓐᓄᑦ. 
 
ᖃᐅᔨᒪᒐᑦᑕ ᐅᖃᐅᓯᐅᖃᑦᑕᖅᑐᐃᑦ 
ᖁᓖᕋᒻᒪᕆᑦᑐᑎᑦ ᑲᓇᑕᒥ 
ᐱᑯᑦᑐᑦᑕᐅᓯᒪᖃᑦᑕᕐᓂᕋᖅᑕᐃᑦ ᐊᒥᓲᓂᖅᓴᐅᒻᒪᑦ 
ᐃᓚᖏᓪᓗ ᐊᒥᓱᐊᓗᐃᑦ ᐅᖃᐅᓯᐅᕙᒐᑎᑦ. 
ᑲᑐᔾᔨᖃᑎᒌᓪᓗᑕ ᑭᓯᐊᓂ ᐊᓯᔾᔩᒍᓐᓇᖅᑐᒋᒐᒪ. 
 
ᑕᐃᒃᑯᐊ ᓱᕈᓯᖁᑎᕗᑦ ᐃᓕᑦᑎᒋᐊᓕᕗᑦ ᐃᒻᒥᓂᒃ 
ᓴᐳᔾᔨᒍᓐᓇᕋᔭᖅᑐᓂᒃ 
ᖁᓄᔪᕐᓂᐊᖅᑕᐅᒐᓱᓕᓐᓂᖅᑲᑕ. 
ᐃᓕᓴᑎᖃᑦᑕᕈᑦᑎᒍᑦ ᖃᓄᕈᓘᔮᓗᒃ ᐃᒻᒥᓂᒃ 
ᓴᐳᑎᓂᕐᒥᒃ ᐃᓕᓴᑎᑉᐸᕘᑦ ᑰᖃᕐᕕᒻᒥ, ᓂᖅᑎᐅᕕᒻᒥ 
ᐊᑦᑕᓇᖅᑐᒦᖁᓇᒌᑦ? ᑕᒪᒃᑯᓂᖓᓗ ᐊᓯᖏᓐᓂᑦ. 
ᑭᓯᐊᓂᓕ ᑎᒥᖏᑦ ᓴᐳᑎᒐᓱᓐᓂᐊᕐᓗᒋᑦ 
ᖁᓄᔪᕐᓂᐊᕐᓂᕐᒥᒃ ᐃᓕᓴᔭᐅᓗᐊᖅᐸᓐᖏᒻᒪᑦ 
ᓇᒥᕈᓘᔭᖅ. ᐃᓛᓐᓂᑯᓪᓗ ᐅᐸᓗᖅᑐᖃᖅᐸᑦᑐᓂ. 
 
ᖃᐅᔨᒪᔨᑕᐃᑦ ᐅᖃᖅᓯᒪᔪᐃᑦ ᖁᓕᕈᖅᓯᒪᓐᖏᑦᑐᐃᑦ 
ᓱᕈᓯᓛᑦ ᑕᒪᔾᔭ ᐊᑦᑕᓇᕐᓂᕐᒦᓐᓂᖅᐹᖑᕗᑦ 
ᖁᓄᔪᕐᓂᐊᖅᑕᐅᓂᕐᒧᑦ. ᑲᔪᖏᖅᓴᐃᒋᐊᖃᖅᑐᒍᑦ 
ᐊᓈᓇᒃᑯᒋᔭᐅᔪᓄᑦ ᐊᑖᑕᒃᑯᒋᔭᐅᔪᓂᑦ ᑎᒥᖓᓂᒃ 
ᓴᐳᔾᔨᑦᑎᐊᕐᓂᕐᒥᒃ. ᑕᐃᒫᒃ  
ᐊᑦᑕᓇᖅᑐᒦᓐᖏᓂᖅᓴᐅᖃᑦᑕᓂᐊᕐᖓᑕ 
ᖁᓄᔪᕐᓂᐊᖅᑕᐅᑐᐃᓐᓇᕆᐊᖃᕐᓂᕐᒧᑦ. 
ᐃᓕᔭᕐᓂᖅᑐᑯᓗᓐᓂᒃ ᐃᓕᑦᑎᑕᐅᑐᐃᓐᓇᖃᑦᑕᕐᓗᑎᑦ 
ᑕᒪᒃᑯᓂᖓ ᐃᓕᓴᑎᑕᐅᖃᑦᑕᕐᓗᑎᑦ ᑎᒥᐅᑉ ᐃᓚᖓ 
ᐊᑦᑐᖅᑕᐅᔭᕆᐊᖃᓐᖏᒻᒪᑦ. ᐃᒫᒃ  

ᐅᖃᐅᑎᑦᑎᐊᒻᒪᕆᓪᓗᒋᑦ ᑕᒪᒃᑯᐊ 
ᐊᑦᑐᖅᑕᐅᒋᐊᖃᓐᖏᓐᓂᖏᑦ 
ᐊᑦᑐᖅᑕᐅᒋᐊᖃᓐᖏᒻᒪᑕ ᑲᓐᖑᓇᕐᖓᑕ: 
 
• ᐃᓕᓴᑎᑕᐅᖃᑦᑕᕐᓗᑎᑦ ᓇᐅᒃᑯᑦ 

ᐊᑦᑐᐊᒋᐊᖃᓐᖏᒻᒪᖔᑕ 
ᐅᖃᐅᑎᑦᑎᐊᒻᒪᕆᖃᑦᑕᕐᓗᒋᑦ ᒪᐅᓇ 
ᐊᑯᓛᖓᒍᓪᓘᓐᓃᑦ 
ᐊᑦᑐᖅᑕᐅᒋᐊᖃᓐᖏᑦᑎᐊᒻᒪᕆᒻᒪᑕ 
ᑭᓇᑐᐃᓐᓇᕐᒧᑦ.  

 
• ᐃᓕᓴᑎᒋᐊᓕᑉᐳᑦ ᑕᒪᒃᑯᐊ ᑎᒥᒃᑯᑦ 

ᑲᓐᖑᓇᖅᑑᓂᕋᐃᓃᑦ, ᐃᓛᒃ 
ᐅᖃᕆᐊᖃᓐᖏᓐᓃᑦ, ᐱᐅᓐᖏᑑᒻᒪᑕ.  

 
ᐊᒻᒪᑦᑕᐅᖅ ᐅᖃᖅᑕᐃᓕᒌᓚᔭᐅᓯᒪᔾᔮᔪᐊᓘᓲᖑᒻᒪᑕ. 
ᐅᖃᐅᑎᒋᐊᓕᕗᑦ, ᖃᓄᑐᐃᓐᓇᑦᑎᐊᖅ 
ᐅᖃᐅᔾᔭᐅᒐᓗᐊᕈᕕᑦ ᐊᑦᑐᑕᐅᓐᓂᕈᕕᑦ 
ᓇᐅᒃᑯᑐᐃᓐᓇᑦᑎᐊᖅ ᐅᖃᖁᔭᐅᓐᖏᓪᓗᑎᑦ 
ᐅᖃᕆᐊᖃᕋᔭᖅᑐᑎᑦ. 
 
ᐊᒻᒪᑦᑕᐅᖅ ᐃᓕᓴᑎᒋᐊᓕᕗᑦ ᖃᓄᖅ 
ᐊᓂᒍᓐᓇᕐᒪᖔᑕ ᐊᑦᑕᓇᖅᑐᕐᒦᑦᑑᔮᓕᕋᐃᑉᐸᑕ. 
ᓱᕈᓯᓛᑦ ᐃᓚᖏᑦ ᐋᒡᒑᕆᐊᔅᓴᖅ 
ᐋᒡᒑᕈᒪᓲᖑᓐᖏᑦᑐᐃᑦ, ᒪᒃᑯᓂᖅᓴᐃᑦ 
ᐊᖏᔫᑕᐅᓂᖅᓴᐃᑦ ᐱᓗᐊᖅᑐᓂ. ᐊᓂᒋᐊᖃᓕᖅ 
ᖃᓄᖅ ᐅᖃᐅᔾᔨᒍᓐᓇᓂᕐᒥᒃ ᐃᓐᓇᕐᒥᒃ 
ᐊᓂᒋᐊᖃᓕᖅᑐᖓᓖᓚᒍᓐᓇᓂᕐᒥᒃ.ᖃᓄᖅ 
ᐅᖃᕐᓗᓂ ᐊᓂᒍᓐᓇᕋᔭᕐᒪᖔᖅ ᐊᑲᐅᒍᓐᓃᓂᖅᑲᑦ 
ᐃᓕᓴᑎᒋᐊᓕᕗᑦ.  
 
ᓴᐳᑎᓯᒪᒋᐊᖃᕋᑦᑎᒍᑦ ᐊᑦᑕᓇᖅᑐᒦᓐᖏᓪᓗᑎᑦ 
ᐃᓕᓴᑎᓪᓗᑎᒍᑦ ᓇᒻᒥᓂᖅᑕᐅᖅ 
ᓴᐳᑎᒍᓐᓇᑎᖏᓐᓂᑦ. ᒐᕙᒪᒃᑯᑦ ᐆᒥᖓ ᐅᖃᐅᓯᓐᓂ 
ᐊᖏᔪᖅᑳᕆᔭᐅᔪᓄᓕᒫᑦᑎᐊᖅ 
ᓯᐊᒻᒪᐃᖁᔨᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

2019-ᒥ ᑲᓇᑕᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᖅ (ᐊᕿᐊᕈᖅ)  

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᐊᐃᑯᓗᒐ ᐅᓪᓗᒥ 
ᐅᓪᓗᖃᑦᑎᐊᕆᑦ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᑕᐃᒪ ᐊᐃᑉᐱᕐᖓᑦ 
ᐱᓇᓱᐊᕈᓯᖓ ᑲᓈᑕᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᑎᓪᓗᒋᑦ. ᑕᐃᒪᓕ ᐅᓪᓗᖓ ᐅᓪᓗᒥ 
ᓯᕗᓪᓕᖅᐹᕆᔭᐅᒋᓪᓗᓂ ᐊᐅᓱᐃᑦᑐᕐᒥᐅᖅ 
ᐹᒻᒥᑦᑕᓐᓇᖃᑕᐅᓂᐊᓕᕐᖓᑦ ᓴᓂᑭᓗᐊᕐᒥᐅᓪᓗ 
ᑕᐃᒃᑯᐊ ᐱᓐᖑᐊᕆᐊᖅᑐᖃᑎᒋᓯᒪᔭᖏᑦ.  
 
ᑎᐅᕆᒃ ᐊᑭᐊᕈᖅ, ᑖᓐᓇ ᐃᓅᓯᕕᐅᑎᑦᑐᓂ, 
ᐃᖃᐃᑦᑐᐊᓘᓪᓗᓂ ᐃᓅᓱᑦᑑᓪᓗᓂ ᑕᐅᓇᓃᑦᑐᖅ, 
ᕆᐊᑦ ᑎᐅᒦᑦᑐᖅ. ᑕᐃᓐᓇ ᓵᓚᖃᑦᑎᐊᖁᔭᕋᓗᐊᕋ 
ᐱᓐᖑᐊᖃᑕᐅᓕᕋᐃᑉᐸᑦ ᐊᓕᐊᓇᐃᒍᓱᓪᓚᕆᓪᓗᓂᓗ 
ᐱᓐᖑᐊᓕᕋᐃᑉᐸᑦ. ᐃᓅᓯᓕᒫᖅ ᑕᒪᓐᓇ 
ᐃᖅᑲᐅᒪᓂᐅᕋᕕᐅᒃ. 
 
ᐅᖃᕈᒪᒻᒥᔪᖓᑦᑕᐅᖅ ᐊᕿᐊᕈᒻᒥᒃ ᐊᑎᕈᓯᓕᒃ 
ᑲᓇᑕᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᑎᓪᓗᒋᑦ 
ᐱᖃᑕᐅᔪᖃᕆᐅᓐᖏᒻᒪᑦ ᐊᖏᔪᐊᑦᑕᐅᖅ 
ᐱᖃᑕᐅᓚᐅᖅᓯᒪᒻᒥᒪᑦ, ᐊᖏᔪᒥᓂᒃ ᑖᓐᓇ 
ᒪᓕᑦᑎᐊᖅᑐᐊᓗᑐᐃᓐᓇᖅ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᕆᔪᒪᓪᓗᒍ ᐊᓈᓇᖓ 
ᓃᕕ ᑲᒃᑭᒃ ᐊᒃᓱᐊᓗᒃ ᐊᕐᕌᒍᑦ 7-
ᓂᐸᓘᖅᑰᓚᐅᖅᑐᖅ ᐱᒋᐊᖅᑎᑦᑎᓚᐅᒻᒪᑦ ᑖᒃᑯᓂᖓ 
ᐹᒻᒥᑕᒻᒥᑦ ᐊᓱᐃᑦᑐᒥ. ᑕᒫᓂ ᐱᓕᕆᓯᒪᕐᔪᐊᕐᒪᑦ 
ᑖᒃᑯᓂᖓ, ᑖᒃᑯᐊᓪᓗ ᐅᐱᒋᑦᑎᐊᐸᒃᑲ ᑕᑉᐹᓂ 
ᐊᐅᓱᐃᑦᑐᕐᒥ ᐹᒻᒥᑕᖃᑦᑕᖅᑐᑯᓗᐃᑦ. 
 
ᐊᒃᓱᕈᖅᓱᑎᒃ ᑕᒪᐅᓐᖓᕋᐃᒐᒥᒃ ᓄᓇᓕᕐᔪᐊᓂ 
ᐱᓐᖑᐊᖃᑎᖃᓕᕋᐃᒐᒥᒃ ᓵᓚᑦᓴᕈᓐᓇᖃᑦᑕᒻᒪᕆᒻᒪᑕ  

ᐅᐱᒋᖃᑦᑕᕋᒃᑭᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ ᓯᐅᑎᐊᐱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 254 - 5(2): 

ᓄᑖᖅ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑉᐳᖓ 
ᖃᐅᔨᒪᖁᔨᑦᓱᖓ ᐃᖃᓗᐃᑦ ᓯᓈᓂ ᒨᓯ ᖃᐅᓐᓂᖅ 
ᐅᕙᖓ ᐊᓪᓚᕕᖓᓂ ᐃᑲᔪᖅᑎᒋᓕᕋᒃᑯ. 
ᖃᖓᑐᐃᓐᓇᖅ ᐅᖄᓚᕕᐅᒍᓐᓇᕐᖓᑦ 
ᖃᐅᔨᒪᔭᐅᓗᓂ ᑕᒫᓃᒥᐅᑕᐅᑦᓴᔭᐅᒻᒪᑦ ᐊᒻᒪ 
ᖃᐅᔨᒪᒋᐊᖁᔨᑦᓱᖓ ᐱᔭᕇᕈᑦᑕ ᑕᕝᕙᓂ 
ᐃᖏᑦᓯᒪᑎᓪᓗᑕ, ᐳᓚᕋᓛᕋᒪ. ᐊᓕᐊᓇᐃᑦ 
ᑕᑯᖃᑦᑕᓛᕋᔅᓯ ᐃᖃᓗᐃᑦ ᓯᓈᒥ, ᐊᒻᒪ 
ᐃᓕᓴᖅᓯᓐᓇᐅᓕᖅᑲᑦ ᐅᕙᓃᑦᑐᖃᖅᑐᐊᐱᐅᒻᒪᑦ 
ᐃᓕᓴᖅᓯᓚᖓᒻᒥᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

ᑐᓴᖅᑎᑦᑎᓂᖅ ᐃᕐᖑᑕᖅᑖᕐᓂᕐᒥᓂᒃ 
(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓐᓂᖅᓯᐅᕐᕕᒋᔪᒪᓪᓗᓯ ᐃᑉᐸᒃᓴᖅ 
ᐊᖑᑎᓛᑯᓗᖕᒥᒃ ᐸᓂᓛᑯᓗᒐᓂᒃ 
ᑎᒍᐊᖅᑎᑕᐅᓚᐅᕐᒥᒻᒪᑦ ᐊᖑᑎᓛᑯᓗᖕᒥᑦ 
ᐃᕐᖑᑕᖃᓕᕐᒥᔪᑦ, 8-ᐸᐅᓐᓂᒃ 7-ᐊᐅᓐᓯᓂᓪᓗ 
ᐅᖁᒪᐃᓐᓂᖃᖅᐸᓪᓚᐃᓚᐅᖅᑐᖅ. 15-ᓂᑦ 
ᐃᕐᖑᑕᖃᓕᖅᑐᒍᑦ ᐊᖑᑎᑯᓗᖕᓂᑦ ᐊᒻᒪ ᑕᓪᓕᒪᑦ 
ᐊᕐᓇᑯᓘᓪᓗᑎᒃ 20-ᐊᓘᓕᖅᑐᑦ, 21-ᓂᒃ 
ᐅᑭᐅᖃᑐᐃᓐᓇᖅᓱᖓ ᐅᖃᖅᑏ.  
 
>>ᐃᓪᓚᖅᑐᑦ 
 
ᐅᖃᖅᑏ, ᐅᑯᐊ ᐃᓕᑕᕆᔪᒪᓪᓗᒋᑦᑕᐅᖅ ᑕᐅᓄᖓ  

ᕆᐊᑦ ᑎᐅ ᐃᐅᓪᐴᑕᒦᑦᑐᓂᒃᑯᐊ 
ᕿᑎᒋᐊᖅᑐᖅᓯᒪᔪᖁᑎᕗᑦ ᓄᓇᕘᒥᑦ. ᐅᑯᐊ 
ᓴᓪᓕᕐᒥᐅᑕᑯᓗᐃᑦ ᐱᖓᓲᒻᒪᑕ, 
ᕼᐋᑭᕆᐊᖅᓯᒪᔪᓪᓗᑎᒃ ᒪᕐᕉᒃ ᑖᓐᓇ ᐱᖃᑖ 
ᐃᓚᖓᑦ ᐆᐊᓐ ᐊᖑᑎᐊᓗᒃ ᐊᒻᒪ ᓴᐃᔅ ᕼᐃᐅᕋᓐ, 
ᑖᒃᑯᐊ ᕼᐋᑭᕆᐊᖅᖠᒪᒃᖤᖅᐴᒃ ᐊᒻᒪ ᑲᐃᔅᓯᑕᓐ 
ᑲᓚᐃ ᐊᖅᓴᕈᓗᒻᒥᒃ ᐊᑭᒥᑦᓯᖃᑦᑕᐅᑎᔪᑦ ᓵᒥ 
ᑕᒪᒃᓱᒥᖓ ᐱᓐᖑᐊᕆᐊᖅᑐᖅᓯᒪᓪᓗᓂ 
ᓵᓚᑦᓴᐃᓇᕐᓂᕋᖅᑕᑯᓘᓚᐅᖅᑐᖅ.  
 
ᐅᐱᒋᓪᓚᕆᑦᑕᕗᑦ ᒪᑯᐊ ᐃᓄᑯᓗᐃ 
ᐃᖃᐃᓕᓴᕐᕕᓪᓚᕆᐊᓗᒻᒥᒃ 
ᐱᖃᓐᖏᒃᑲᓗᐊᖅᑎᓪᓗᒋᑦ 
ᐊᔪᓐᖏᓛᖑᖃᑕᐅᖏᓐᓇᓲᖑᒻᒪᑕ, ᑕᐃᒪᓕᑭᐊ 
ᐱᖃᑦᓯᐊᓕᕐᓂᕈᑦᑕ ᓯᓚᕐᔪᐊᒥᐅᑕᓕᒫᓂᖃᐃ 
ᐊᔪᓐᖏᓛᖑᖃᑕᐅᖃᑦᑕᕋᔭᖅᑐᒍᑦ. ᐅᐱᒋᕙᒃᑲ 
ᑕᒪᕐᒥᒃ ᑕᐃᒃᑯᐊ ᕿᑎᒋᐊᖅᑐᖅᓯᒪᔪᑦ ᐅᑉᓗᒥᐅᔪᖅ. 
ᐅᖃᖅᑏ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑕᒪᑦᑕᑦᑎᐊᖅ 
ᐅᐱᒍᓱᖃᑦᑕᖅᑰᖅᑐᒍᑦ ᒪᒃᑯᑦᑐᖁᑎᕗᑦ 
ᐱᓐᖑᐊᕆᐊᖅᑐᖃᑕᐅᓯᓴᑎᓪᓗᒋᑦ. 
ᐱᕕᖃᐃᓐᓇᓛᖑᓐᖏᒃᑲᓗᐊᖅᖢᑎᒃ 
ᐊᔪᓐᖏᓛᖑᖃᑕᐅᖤᐱᖃᑦᑕᖅᑐᑦ, 
ᐅᐱᒋᔮᓗᒋᖃᑦᑕᖅᑕᕗᑦ!  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓚᐅᖅᑕ. 
ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᐃᖃᓗᐃᑦ ᓯᓈ, ᒥᔅ ᓯᐅᑎᐊᐱᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᓗᓇᓐᖏ ᓂᐱᖓ 
ᐃᓕᓴᒋᔭᐅᖃᑦᑕᕋᔭᖅᑐᖅ ᓂᓪᓕᐊᓐᓂᖅᑲᑦ ᒫᓐᓇ, 
ᐅᐱᒋᕙᕋ ᑕᕝᕙᓃᑦᑐᐊᐱᐅᒻᒪᑦ ᒨᓯᓯ ᐊᑕᕈᔪᒃ, 
ᑐᓐᖓᓱᒋᑦ ᑕᕝᕙᓂ ᒨᓯᓰ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐊᑕᒍᔪᒃ ᑐᓐᖓᓱᒋᑦ 
ᒪᓕᒐᓕᐅᕐᕕᖁᑎᖕᓄᑦ. ᐳᓛᕆᐊᖅᓯᒪᔪᓂᒃ  

ᐃᓕᓴᖅᓯᓂᖅ. 
 
ᐃᓚᖓᑦ ᒪᓕᒐᓕᐅᖅᑎ: ᐋᕼᐋᓘ! 
 
>>ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᕆᔭᐅᓵᖅᑑᒐᓗᐊᖅ ᐃᓕᑕᕆᒃᑲᓐᓂᕈᒪᕙᕋ 
ᒨᓯᓯ ᐊᑕᒍᔪᒃ. ᐅᖃᒃᑲᓐᓂᕈᒪᓪᓗᖓᐃᓛᒃ ᐊᑕᒍᔫᑉ 
ᐃᓛᒃ ᑕᒪᒃᑯᐊ ᑭᖑᕚᖏᑦ ᐊᒃᓱᐊᓗᒃ 
ᑐᓐᖓᓱᑦᑎᑕᐅᖃᑦᑕᖅᓯᒪᒐᒪ ᐊᓪᓛᒃ ᓴᑭᒋᐸᒃᑭᑦ 
ᑖᒃᑯᐊ ᐊᑕᒍᔪᒃᑯᑦ ᖁᔭᓐᓇᒦᕈᒪᑐᐃᓐᓇᖅᑐᖓ. 
 
ᐊᒻᒪᓗ ᐃᖅᑲᐅᒪᑦᑎᐊᕐᒥᒐᒪ 
ᓰᐲᓰᒥᐅᑕᐅᕙᒃᑎᓪᓗᖓ ᓰᐲᓰᒦᑉᐸᓚᐅᖅᓯᒪᖕᒪᑦ. 
ᑕᐅᕙᓐᖓᑦ ᒪᒃᑯᓱᖓᖅᐸᓘᔭᖅᑰᖅᑎᓪᓗᒍ ᓱᓕ. 
ᑭᓯᐊᓂ ᐃᖅᑲᐅᒪᖃᑦᑕᕋᑦᑕ ᑕᒪᒃᑯᓂᖓ 
ᓯᓐᓇᒃᓴᐅᑎᓂᓪᓗ ᒪᑯᓂᖓ ᑐᓵᓕᕌᖓᑦᑕ ᓂᐱᖓ 
ᓱᓕ ᑐᓵᖃᑦᑕᕋᑦᑎᒍᑦ ᐃᓛᓐᓂᒃ. 
ᒪᒃᑯᒃᐸᓚᒃᑎᐅᔭᕋᓗᐊᖅᖢᓂ ᑐᓵᓪᓗᑎᒍᑦ ᓂᐱᖓ.  
 
ᖁᔭᓐᓇᒦᑦᑎᐊᖅᑕᕋ ᑕᒫᓃᖃᑕᐅᑦᑎᐊᕈᓐᓇᕐᒪᑦ 
ᐊᒻᒪᓗ ᖁᔭᓐᓇᒦᒃᑲᓐᓂᖅᑕᒃᑲ 
ᑐᓐᖓᓱᒃᑎᑕᐅᖃᑦᑕᕋᒪ ᑕᒃᑯᓇᓐᖓᑦ. ᐊᒻᒪᓗ 
ᖁᔭᓐᓇᒦᕌᓗᒃ ᐃᑲᔪᕐᔪᐊᖃᑦᑕᖅᓯᒪᖕᒪᑦ 
ᓄᓇᕗᒻᒥᐅᓂᒃ ᑕᑉᐱᑰᓇ ᓰᐲᓰᒃᑯᑦ 
ᐱᓕᕆᕙᒃᑎᓪᓗᒍ. ᖁᔭᓐᓇᒦᕌᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᒃᓂᒃ 
ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. 
ᐅᖃᑲᐃᓐᓈᕐᔪᒍᓐᓇᕈᒪ ᑖᔅᓱᒧᖓ 
ᐃᓕᓴᕆᔭᐅᕋᑖᖅᑐᒧᑦ ᒥᔅᑕ ᐊᑕᒍᔪᒃ 
ᐅᕙᓃᑦᑐᓐᓃᕈᕕᑦ ᑕᖅᑳᓂ ᐃᖃᓗᖕᓂ 
ᐱᓱᑲᑕᓕᕈᕕᓪᓘᓐᓃᑦ ᐅᖃᖃᑦᑕᕈᓐᓇᕈᕕᑦᑐᖅ ᑕᐃᒪ 
ᒪᓕᒐᓕᐅᖅᑏᑦ ᑲᓐᓇ ᑐᓐᖓᓇᖅᑐᐊᓗᐃᑦ 
ᐅᐸᖃᑦᑕᖁᔪᐊᓗᐃᑦ. 
ᐳᓛᖅᑕᐅᔪᒪᔪᐊᓗᑐᐃᓐᓇᐅᔪᒍᑦ ᑲᑎᒪᑎᓪᓗᑕ.  
 
ᑲᔪᓯᓚᐅᖅᑕ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 326 - 5(2): ᐱᐅᓂᕆᔭᖏᑦ 

ᐃᓕᓐᓂᐊᖅᑎᓂᑦ ᖃᐅᔨᓴᐃᓃᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᒋᔭᐅᔪᖅ ᐊᐱᖅᑯᕈᐊᖅᖢᒍ ᓂᑯᕕᑦᑐᖓ 
ᐅᖃᖅᑎᑦᓯᔩ. 
 
(ᑐᓵᔨᑎᒍᑦ) ᑕᒪᓐᓇ ᐃᓱᒫᓘᑎᒋᔭᐅᔪᖅ ᐅᑭᐅᑦ ᒪᕐᕉᒃ 
ᐅᖓᑖᓄᓪᓗ ᑕᒪᒃᑯᐊ ᐃᓕᓐᓂᐊᖅᑐᖁᑎᕗᑦ 
ᐃᓕᓐᓂᐊᑦᓯᐊᕋᓗᐊᕐᒪᖔᑕ ᐊᒥᓱᑦ ᐃᓕᓐᓂᐊᖅᑐᑦ 
ᐅᖃᓕᒫᕐᓂᖅ ᐊᒻᒪ ᓈᓴᐅᑎᓕᕆᓂᖅ ᐊᔪᖅᑐᑦ. 
 
ᒪᒃᑯᑦᑐᐃᑦ ᖁᑦᑎᓐᓂᓖᑦ 7 ᐊᒻᒪ ᖁᑦᑎᓐᓂᓖ 8 
ᑖᒃᑯᐊ ᓱᓕ ᐃᓕᓐᓂᐊᕌᓂᖃᑦᑕᓐᖏᒻᒪᑕ 
ᖁᑦᑎᓂᖅᐹᒧᑦ ᐃᓕᓐᓂᐊᕆᐊᖅᑎᓪᓗᒋᑦ ᐊᒻᒪ 
ᖁᑦᑎᓂᖅᐹᒥ ᐃᓕᓐᓂᐊᕌᓂᒃᓯᒪᔪᐃᑦ ᑖᒃᑯᐊᑦᑕᐅᖅ 
ᐊᔪᓐᖏᐊᓂᖃᑦᑕᓐᖏᒻᒪᑕ 
ᐃᓕᓐᓂᐊᕆᐊᒃᑲᓐᓂᕐᓂᕐᒥᒃ ᓄᓇᕗᑦ 
ᓯᓚᑦᑐᖅᓴᕐᕕᖓᓂ ᐅᕝᕙᓘᓐᓃᑦ ᓯᓚᑖᓃ. 
 
ᐅᖃᖅᑏ, ᓇᓗᓇᐃᖅᓯᔪᓐᓇᖅᐸ ᐅᓂᒃᑳᕈᓐᓇᖅᐸ 
ᖃᓄᐃᓕᐅᕐᒪᖔᑕ ᖃᐅᔨᓴᖃᑦᑕᕐᒪᖔᑖ ᑕᒪᒃᑯᐊ 
ᐃᓕᓐᓂᐊᖅᑐᐃᑦ ᐊᔪᓐᖏᓐᓂᖏᓐᓂᒃ ᐊᒻᒪ ᖃᓄᖅ 
ᑕᐃᒃᑯᐊ ᖃᐅᔨᓴᖅᑕᐅᔪᑦ ᑲᑎᖅᓱᒐᐅᖃᑦᑕᕐᒪᖔᑖ 
ᐊᒻᒪ ᑲᑎᖅᓱᒐᐅᔪᓪᓗ ᖃᓄᐃᓕᕐᒪᖔᑕ ᐊᒻᒪ ᓇᓂ 
ᓴᖅᑭᔮᖅᑎᑕᐅᔪᓐᓇᕐᒪᖔᑕ ᑕᒪᒃᑯᐊ 
ᑐᑭᓯᔪᓐᓇᖁᓗᒋᑦ ᖃᓄᖅ ᖁᑦᓯᑦᑎᒋᖕᒪᖔᑕ 
ᐃᓕᓐᓂᐊᕈᑎᒥᓐᓂᒃ ᑕᒫᓂ ᓄᓇᕗᒻᒥ? 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅg ᔪᐊᓇᓯ. ᐅᔾᔨᕈᓱᒃᖢᖓ ᐊᑕᐅᓯᐅᓐᖏᑦᑐᒥᒃ  

ᐃᓗᐊᓂ ᑕᕝᕙᓂ ᐊᐱᖅᑯᑎᖃᕐᓂᕋᐃᔪᓐᓇᖅᑐᑎᑦ. 
ᑭᓯᐊᓂ ᐱᕕᖃᖅᑎᑉᐸᒋᑦ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᐊᐱᖅᑯᑎᖓᓄᑦ 
ᓈᓴᕋᓱᐊᑲᐃᓐᓇᕐᒥᒐᒪ ᖃᑦᓯᐅᒻᒪᖔᑕ 
ᐊᐱᖅᑯᑎᖏᓐᓂᑦ. ᐄ, ᑖᓐᓇ ᐅᖃᖅᑏ (ᑐᓵᔨᑎᒍᑦ) 
ᑖᒃᑯᐊ ᐊᕕᑦᑐᖅᓯᒪᓂᖏᑦ 8 ᒥᓂᔅᑕᐅᑎᓪᓗᖓ 
ᑕᒪᒃᑯᐊ ᐃᓕᓐᓂᐊᖅᑐᓄᑦ ᖃᐅᔨᓴᕈᑎᖏᓐᓄᑦ 
ᖃᐅᔨᓴᕈᑎᖏᓐᓄᑦ ᐋᖅᑭᒃᓯᖃᑦᑕᕋᒪ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᕈᑎᒃᓴᒥᒃ 
ᐱᖁᔭᒃᓴᖓᓂᓪᓗ ᐋᖅᑮᒃᓰᓇᓱᒃᓯᒪᔪᐃᑦ. ᑖᓐᓇ 
ᐃᑲᔪᕈᑕᐅᓂᐊᖅᑐᖅ 
ᖃᐅᔨᓴᕈᑎᒋᔭᐅᖃᑦᑕᕐᓂᐊᖅᑐᓂ ᐃᓕᓐᓂᐊᕐᕕᖕᒥ 
ᐊᒻᒪ ᐃᓕᓐᓂᐊᕐᓂᖅ ᐱᐅᓯᕙᓪᓕᐊᒐᓱᓪᓗᒍ 
ᒥᑭᔫᑕᐅᓂᖅᐹᓂ ᖁᑦᑎᓐᓂᓕᓐᓄᑦ 12-ᓄᑦ. ᑖᓐᓇ 
ᐃᑲᔫᑦ ᓴᓇᔭᐅᕙᓪᓕᐊᔪᖅ ᓴᖅᑭᑕᐅᓂᐊᕐᒪᑦ 
ᐊᑐᐃᓐᓇᕈᕐᓂᐊᖅᖢᓂ ᑖᒃᑯᐊ ᐱᖁᔭᓕᐊᕗᑦ 
ᖃᐅᔨᓴᕐᓂᐅᑉ ᒥᒃᓵᓄᑦ ᐅᑭᐊᒃᓵᖅ ᑕᒫᓂ 2019. 
 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᓴᕈᑏᑦ 
ᓴᖅᑭᑕᐅᖃᑦᑕᕐᒪᖔᑦ ᓇᒥᓗ ᐅᓂᒃᑳᓂᒃ ᐃᓱᒪᑉᐸᑦ 
ᑖᒃᑯᐊ ᐊᖓᔪᖅᑳᕆᔭᐅᔪᓄᑦ ᑐᓂᔭᐅᖃᑦᑕᖅᑐᐃᑦ 
ᐃᓕᓐᓂᐊᖅᑏᑦ ᒥᒃᓵᓄᑦ ᐅᓂᒃᑳᑦ, 
ᐃᒻᒥᒃᑰᖓᑎᓪᓗᒋᑦ, ᑕᐃᒪᓐᓇ ᖃᐅᔨᒪᔪᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᑖᒃᑯᐊ ᖃᐅᔨᓴᖅᖢᒋᑦ ᐸᕐᓇᒃᓯᒪᔭᓯ ᐊᕐᕌᒍᑦ ᐊᒥᓱᑦ 
ᐅᖃᐅᓯᕆᔭᖏᑦ ᓱᓕ ᑕᐃᔭᐅᖕᒪᑕ ᓄᓇᕗᒻᒥ. 
ᑕᒪᓐᓇ ᑲᒪᒋᔭᐅᑦᓯᐊᖅᓯᒪᓐᖏᒻᒪᑦ ᓄᓇᕗᒻᒧᑦ 
ᑐᕌᖓᓇᔭᖅᑐᒥᒃ ᐅᖃᐅᓯᖃᕐᓂᖅ, ᑎᑎᕋᐅᓯᖃᕐᓂᖅ 
ᐊᒻᒪᓗ ᓈᓴᐅᑎᓕᔭᕐᓂᒃ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2139 

ᐊᔾᔨᒌᓐᖏᑦᑐᓄᑦ ᐃᓕᓐᓂᐊᖅᑐᓄᑦ. ᒫᓐᓇᓗ 
ᐸᕐᓇᒃᓯᒪᔭᖏᑦ ᑕᐅᑐᒃᖢᒋᑦ ᒫᓂ ᓄᓇᕗᒻᒥ 
ᓴᖅᑭᑎᑕᐅᕙᓪᓕᐊᖕᒪᑕ.  
 
ᑖᓐᓇ 126 ᐃᓕᓐᓂᐊᕈᑎᐅᑉ ᒪᓕᒐᖓᓂ 
ᓇᓗᓇᐃᖅᓯᖕᒪᑦ ᐊᕐᕌᒍᑕᒫᑦ ᐅᓂᒃᑳᖅᖢᒥᒃ 
ᓴᖅᑭᑎᑦᓯᔭᕆᐊᓕᒃ. 2015-2016 ᑭᖑᓪᓕᖅᐹᒥ 
ᐅᓂᒃᑳᖅᓯᒪᓐᖏᑦᓯᐊᕐᒪᑦ ᖃᓄᖅ ᐊᔪᓐᖏᑎᒋᖕᒪᖔᑕ 
ᐃᓕᓐᓂᐊᖅᑎᖁᑎᕗᑦ. 
 
ᐊᒻᒪ ᐅᓂᒃᑳᖅᓯᒪᔪᒥ ᐊᑐᓂ ᑐᒃᓯᕋᓐᖏᑦᑐᖓ, 
ᑐᒃᓯᕋᖅᑐᖓᓕ ᐃᓕᓐᓂᐊᕐᕕᒃ ᐃᓕᓐᓂᐊᕈᑏᑦ 
ᐃᓗᐃᓐᓇᐅᑎᓪᓗᒋᑦ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ ᖃᐅᔨᓴᕐᓃᑦ ᑕᒪᒃᑯᐊ 
ᖃᐅᔨᔭᐅᔪᓐᓇᖃᑦᑕᓐᖏᑎᓪᓗᒋᑦ ᐊᑑᑎᖃᕋᓗᐊᖅᐸᑦ 
ᑕᒪᒃᑯᐊ ᖃᐅᔨᓴᕐᓂᐅᔫᑦ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 
(ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᖃᕋᕕᑦ. 
ᐱᓕᕆᐊᕆᔭᕗᑦ ᑕᒪᓐᓇ ᓱᕈᓯᓂᑦ ᖃᐅᔨᓴᕈᑏᑦ 
ᑕᒪᒃᑯᐊ ᐆᑦᑑᑎᖏᑦ ᐋᖅᑭᒃᓱᕋᓱᑦᑕᕗᑦ ᑕᐃᒪᓐᓇ 
ᐸᕐᓇᒃᑎᓪᓗᑕ ᐊᕐᕌᒍᑕᒫᑦ ᐅᖃᐅᓯᕆᔭᖓ ᑖᓐᓇ 
ᑭᖑᓪᓕᖅ ᓴᖅᑭᓐᓂᐊᓕᕐᒥᔪᖅ ᒫᓐᓇᓵᖅ 
ᐅᓂᒃᑳᖅᓯᒪᔪᖅ ᓄᑖᖅ. ᑕᒪᒃᑯᐊ ᖃᓄᖅ 
ᐃᓕᓐᓂᐊᕐᕖᑦ ᑲᑎᓪᓗᒋᑦ ᖃᓄᖅ  

ᐊᔪᓐᖏᑎᒋᒻᒪᖔᑕ ᖃᓄᖅ ᑐᑭᓯᐅᒪᓐᓇᖅᑐᒥᒃ 
ᐅᓂᒃᑲᐅᓯᒃᓴᖓᓂᒃ ᐊᑐᓃᓐᖏᒃᑲᓗᐊᕐᓗᒋᑦ 
ᐱᓂᐊᖅᐸᕗᑦ, ᖃᓄᖅ ᑭᐅᔪᓐᓇᕐᒪᖔᑦᑕ 
ᐃᓚᓕᐅᑎᓛᖅᐸᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒍᑦ) 
ᖁᔭᓐᓇᒦᒃ ᑕᒪᓐᓇ ᑕᑯᒋᐊᕈᒪᒐᖕᓂ ᑭᓯᐊᓂ 
ᑲᑎᒪᔨᐅᑉᓗᖓ ᐅᖓᑖᓄᑦ ᑐᒃᓯᕋᕋᓗᐊᖅᑐᖓ. 
ᒥᓂᔅᑕᐃᑦ ᑕᒪᒃᑯᐊ ᐅᓂᒃᑲᐅᓯᖏᑦ ᓱᕈᓯᓄᑦ 
ᑐᕌᖓᔪᐃᑦ ᐊᕐᕌᒍᒋᓚᐅᖅᑕᑉᑎᒻᓄ ᑭᖑᓪᓕᕐᒥ 
ᐄᓘᕝᕙ ᐋᒡᒐᓘᕝᕙ ᓴᖅᑭᑎᑦᓯᔪᓐᓇᖅᐹ ᑕᒪᒃᑯᐊ 
ᖃᐅᔨᓴᕐᓂᐅᓯᒪᔪᐃᑦ? ᑭᖑᓪᓕᖅᐹᒥ 
ᖃᐅᔨᓴᕐᓂᐅᓚᐅᖅᑐᐃᑦ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᑏ. 
ᖁᔭᓐᓇᒦᓪᓗ ᐱᖓᔪᐊᓐᓂ ᐊᐱᖅᑯᑎᖓᓄᑦ. ᑖᓐᓇ 
ᖃᓄᐃᓕᖓᓪᓚᑦᑖᕋᔭᕐᒪᖔᑦ 
ᕿᒥᕐᕈᒋᐊᖃᕋᔭᖅᓱᑎᒍᑦ. (ᑐᓵᔨᑎᒍᑦ) ᑖᓐᓇ ᖃᓄᖅ 
ᑭᐅᒋᐊᒃᓴᖅ ᓇᓗᓇᖅᑐᖅ ᑕᒪᒃᑯᐊ 
ᐃᓱᒪᓕᐅᕆᐊᖃᕐᓂᐊᕋᑉᑕ ᓱᓇᒥᒃ ᐊᒻᒪ ᖃᓄᖅ 
ᑕᐅᑦᑐᖃᕋᔭᕐᒪᖔᑦ ᑖᓐᓇ ᖃᓄᐃᑦᑑᓇᔭᕐᒪᖔᑦ 
ᑕᐅᑐᕐᕉᕐᓂᐊᖅᐸᕋ ᑕᐅᑐᕐᕉᒐᒃᓴᐅᓕᖅᐸᑦ 
ᓴᖅᑭᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅ, ᐋᖁᐊᖅ. 

ᖃᖓᑕᓲᖃᕐᕕᒃ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ, ᐱᕙᓪᓕᐊᔪᓕᕆᓂᕐᒧᑦ 
ᐊᐅᓪᓚᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ.  
 
ᒥᓂᔅᑕ ᑐᑭᓯᐅᒪᒻᒪᑦ ᑖᒃᑯᐊ ᐅᖅᓱᖅᑑᕐᒥᐅᑦ 
ᒫᓐᓇᓵᖅ ᑐᒃᓯᕋᒻᒥᒃ ᒥᑦᑕᕐᕕᖓᑦ ᑕᐃᑲᓂ ᐅᖅᓱᑑᕐᒥ 
ᒥᑦᑕᕐᕕᖓ ᐋᖅᑭᒋᐊᖅᑕᐅᖁᑉᓗᒍ, ᑕᒪᓐᓇ 
ᓄᓇᓕᖁᑎᖓᑦ ᐳᓛᖅᑐᓕᕆᓂᖅ ᐊᒻᒪ ᑖᒃᑯᐊ 
ᕗᕌᒃᑭᓕᒃᑯᑦ ᐅᒥᐊᕐᔪᐊᖁᑎᒋᓚᐅᖅᑕᖏᑦ 
ᓇᓂᔭᐅᓯᒪᓕᖅᑎᓪᓗᒋᑦ.  
 
ᔮᓐᓄᐊᓕᒥ ᐅᑭᐅᖅ, ᑎᑎᕋᓚᐅᕋᒪ ᐃᑲᔪᖅᑐᖅᖢᒍ 
ᓄᓇᓖᒃᑯᑦ ᐊᐅᔭᐅᕈᑎᒋᔭᖓᑦ. ᒥᓂᔅᑕ ᒫᓐᓇ 
ᕿᒥᕐᕈᔪᓐᓇᖅᓯᒪᒻᒪᑦ ᑖᒃᓱᒥᖓ, ᐊᒻᒪ ᑕᕝᕙᓂᑦᑕᐅᖅ 
ᐱᓇᓱᐊᕈᓯᕐᒥ ᑲᑎᒪᔨᓄᑦ ᓴᖅᑭᑎᓚᐅᕐᒥᔭᕋ. ᑖᓐᓇ 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓ 
ᓂᕆᐅᒍᓐᓇᕐᒪᖔᕐᒪ ᑭᐅᔾᔪᑎᒃᓴᒥᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᒡᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪᑦ. ᑖᓐᓇ 
ᑎᑎᖅᑲᖅ ᓇᑦᓯᐅᔾᔭᐅᓚᐅᖅᑐᖅ ᔮᓐᓄᐊᓕ 
ᓄᓐᖑᐊᓂ, ᕕᐅᕝᕗᐊᓕ 12-ᖑᓕᖅᑎᓪᓗᒍ 
ᐊᓪᓚᕝᕕᓐᓄᑦ ᑎᑭᓚᐅᕐᒪᑦ ᑕᐃᒪ ᒫᓐᓇ 
ᕿᒥᕐᕈᕙᒡᓕᐊᓗᑎᒍᑦ ᐊᒻᒪᓗ 
ᕿᒥᕐᕈᐊᐸᓪᓕᐊᓯᓐᓈᖅᓱᑎᒍ, ᑭᐅᔾᔪᑎᒥᒃ ᐱᓇᓱᒃᓱᑕ 
ᐊᒻᒪᓗ ᓂᕆᐅᑦᓱᖓ ᑖᓐᓇ ᐱᖃᑎᒋᒡᓗᒍ 
ᒪᓕᒐᓕᐅᖅᑎ ᑖᒃᑯᐊ ᒪᐃᔭᓐᖓᓐᓂᒡᓗ 
ᑲᑎᒪᖃᑎᖃᕐᓗᑕ ᑖᔅᓱᒪᐅᑉ ᐃᓗᐊᓂ 
ᐅᖃᐅᓯᕆᖃᓯᐅᑎᒋᓯᓐᓈᕐᓗᒍ. ᑖᒃᑯᐊ ᑲᑎᑎᕐᓗᒋᑦ 
ᑎᑎᕋᖅᑎᐊᕙᒍᒪᒐᒪ, ᑕᐃᒪᓐᓇᐃᑎᒡᓗᒍ ᒫᓐᓇ 
ᐅᖃᕈᓐᓇᖏᑦᑐᖓ ᐅᓪᓗᖁᑎᒥᑦ ᖃᖓ 
ᑭᐅᓛᕋᒪᑭᐊᖅ ᑭᓯᐊᓂ ᐱᓕᕆᓇᓱᑦᑕᕋ ᒫᓐᓇ 
ᐅᖃᐅᑎᑦᑎᐊᕈᒪᔭᕋ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᐋᖁᐊᖅ. 
 
ᐋᖁᐊᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ 
ᖃᐅᔨᒪᒻᒪᑦ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ 
ᑎᑎᕋᕋᑖᓚᐅᖅᓯᒪᒻᒪᑕ ᕼᐋᒻᒪᓚᒃᑯᓐᓄᑦ, 
ᑐᓚᑦᑕᕕᒻᒥᒃ ᑐᒃᓯᕋᕐᓂᐊᕈᑎᒃ ᒐᕙᒪᑐᖃᒃᑯᑦ 
ᒥᕝᕕᓕᕆᓂᕐᒧᑦ ᑮᓇᐅᔭᖅᑐᕈᑎᓂᑦ ᐅᕝᕙᓘᓐᓃᑦ 
ᑲᓇᑕᒥ ᐊᖅᑯᑎᓂᑦ ᓴᓇᓂᕐᒧᑦ ᑮᓇᐅᔭᐅᑎᑕᓂᒃ.  
 
ᐱᓇᓱᐊᕈᓯᐅᔪᔪᒥ, ᐅᖃᖅᑏ, ᐱᓕᕆᖃᑎᒐ 
ᐊᒥᑦᑐᕐᒥᐅᖅ ᐅᖃᐅᓯᖃᔪᒻᒪᑦ $10 ᒥᓕᐊᓄᑦ 
ᑎᑭᐅᓯᒪᔪᓂᒃ ᐅᖃᐅᓯᐅᕌᑖᖅᑐᖃᕐᓂᕆᐊᖓ 
(ᑐᓵᔨᑎᒍᑦ) ᑖᒃᑯᐊ ᒥᑦᑕᕐᕕᓕᕆᔨᓄᑦ ᑐᕌᖓᔪᓂᒃ 
ᓴᓂᕋᔭᕐᒧᑦ ᐋᖅᑭᒋᐊᕈᑎᒃᓴᖏᓐᓂᑦ ᒥᑦᑕᕐᕕᖓᓐᓂ 
ᓇᓗᓇᐃᖅᓯᔪᒪᔪᖓ, ᒥᓂᔅᑕ 
ᓇᓗᓇᐃᖅᓯᔪᓐᓇᕐᒪᖔᑦ ᐅᖅᓱᖅᑑᖅ ᑐᒃᓯᕋᖅᑕᖓᑦ 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ ᒥᑦᑕᕕᓐᓄᑦ 
ᐋᖅᑭᒋᐊᕈᑕᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒪᒐᑉᑕ 25-ᖑᒻᒪᑕ 
ᓄᓇᓖᑦ ᓄᓇᕗᒻᒥ, ᐊᑐᓂ, ᐊᑐᓂ ᐃᒻᒥᒍᑦ 
ᐋᖅᑭᑦᓯᒪᔪᒥᒃ ᓇᓃᒻᒪᖔᑕ ᖃᓄᐃᓐᓂᖏᑦ ᐊᒻᒪ 
ᐃᖅᑲᐅᒪᒍᕕᑦ ᑮᓇᐅᔭᓕᕆᑎᓪᓗᑕ ᐊᖏᔪᖅᓰᐅᑎᓂᒃ 
ᑖᒃᑯᐊ 20 ᐊᕐᕌᒍᑦ ᓄᓇᓖᑦ ᐊᐅᓪᓛᕈᑎᖏᓐᓄᑦ 
ᕿᒥᕐᕈᔪᒍᑦ, ᒫᓐᓇ ᕿᒥᕐᕈᔭᕗᑦ. ᑖᓐᓇ ᑐᒃᓯᕋᒻᒥᑦ 
ᐅᖅᓱᖅᑑᒧᑦ ᑐᕌᖓᔪᒥᑦ ᑖᒃᓄᐊ 
ᑮᓇᐅᔭᖃᖅᑎᑦᓯᔨᐅᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᑕᐃᒪᐃᓕᓯᒪᓐᖏᑦᑐᒍᑦ ᓱᓕ. ᑕᒪᒃᑯᐊ ᐊᒥᓲᒻᒪᑕ 
ᒥᕐᑕᕐᕖᑦ ᐋᖅᑭᑦᓱᖅᑕᐅᔭᕆᐊᓖᑦ ᐱᔭᕆᐊᖃᖅᑐᐃᑦ 
ᐃᓱᒪᒋᓪᓗᒍ ᐅᖅᓱᖅᑑᖅ ᒫᓐᓇ ᐋᖅᑭᑦᓯᒪᓂᕆᔮ. 
ᐅᕙᖓᓕ ᑕᐅᑐᑦᑕᒻᓂ, ᑕᐃᒪᓐᓇ ᑭᓯᐊᓂ 
ᑲᒪᒋᔪᓐᓇᕋᑉᑎᒍ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 
ᐋᖁᐊᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᑖᓐᓇ ᑭᐅᖅᑲᐅᔭᕋᓗᐊᖓ. ᐅᖅᑯᕐᒥᐅᖅ 
ᐅᖃᓚᐅᕐᒪᑦ. ᑖᒃᑯᐊ ᕿᑭᖅᑕᕐᔪᐊᒥ ᑐᓚᑦᑕᕐᕖᑦ, 
ᐃᓴᕐᕕᑦᓴᐃᑦ, ᐃᑎᔪᓄᒡᓗ ᑐᓚᑦᑕᕕᔅᓴᐃᑦ ᑕᕝᕗᖓ 
ᑮᓇᐅᔭᖃᖅᑎᑦᓯᔨᐅᔪᓄᑦ ᑐᒃᓯᕋᕈᑎᓚᐅᕐᒪᑕ. ᑖᓐᓇ 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐅᖅᓱᖅᑑᒃᑯᑦ 
ᑐᒃᓯᕋᐅᑎᖓᑦ ᑮᓇᐅᔭᖃᖅᑎᑕᐅᓂᕐᒧᑦ 
ᑐᒃᓯᕋᐅᑎᓕᐅᖅᑕᐅᓂᐊᖅᐹ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐋᒃᑲ. ᑖᓐᓇ ᑐᒃᓯᕋᕈᑦ 
ᐅᖅᓱᖅᑑᕐᒧᑦ ᑐᕌᖓᔪᖅ ᐋᒃᑲ ᐃᓱᒪᒋᓐᖏᑕᕗᑦ 
ᒫᓐᓇ. ᒐᕙᒪᑦᑎᓐᓄᑦ ᒫᓐᓇ ᐃᓱᒪᒋᔭᐅᓐᖏᑦᑐᑦ 
ᑭᓯᐊᓂ ᐊᓯᖏᑦ ᕿᒥᕐᕈᔭᕗᑦ.  
 
ᐅᖅᓱᖅᑑᕐᒥ ᒫᓐᓇ ᑕᐅᑐᒃᖢᒍ ᑖᒃᑯᐊ 
ᓇᓂᔭᐅᓯᒪᔪᐃᑦ ᐅᒥᐊᕐᔪᐊᑦ ᒫᓐᓇ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᒥᕐᖑᐃᓯᕐᕕᓕᕆᔩᑦ ᐃᒻᒥᒍᑦ 
ᖃᓄᐃᓕᐅᖁᑎᒃᓴᖏᓐᓂᑦ ᓴᖅᑭᔮᖅᑐᒃᓴᓂᑦ 
ᐱᒻᒪᕆᐅᓇᔭᖅᑐᖅ ᑕᒪᒃᑯᐊ ᑮᓇᐅᔭᖃᖅᑎᑦᓯᓂᕐᒧᑦ 
ᐃᓱᒪᒋᓗᒍ.  
 
ᐃᑦᓴᕐᕕᐅᑉ ᒥᒃᓵᓄᑦ ᓇᓗᓇᐃᖅᓯᖅᑲᐅᒐᒪᑦᑕᐅᖅ 
ᐅᖃᐅᓯᕆᔭᒻᓂ ᓄᓇᓖᑦ ᐊᒥᓲᒻᒪᑕ. ᑕᒪᒃᑯᐊ 
ᓄᓇᓖᑦ ᐃᑦᓴᕐᕕᒃᓴᖓᓂᒃ ᑐᓚᒃᑕᕐᕕᒃᓴᖏᓐᓂᑦ 
ᕿᒥᕐᕈᓂᐊᕋᑉᑎᒍ. ᓄᓇᑉᓯᖕᓄᐊᖅᐸᑦ 
ᓄᓇᓕᑉᓯᖕᓄᐊᖅᐸ ᑕᒪᒃᑯᐊ ᓴᖅᑭᔮᖁᑦᓯᐊᖅᑕᕗᑦ. 
ᓄᓇᓖᑦᑕᐅᖅ ᑐᑭᓯᐅᒪᖁᔭᕗᑦ ᐅᕙᖓ ᐱᓕᕆᐊᒪ  

ᐃᓗᐊᓂ ᖁᕕᐊᒋᔭᕋᖅ ᑕᐃᒪᓐᓇᐃᓕᐅᕐᒪᑦ. 
 
ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᑮᓇᐅᔭᖃᖅᑎᑦᓯᔨᐅᔪᑦ 
ᑲᓇᑕᐅᑉ ᒫᓐᓇ ᑮᓇᐅᔭᖃᖅᑎᑖᓂ ᒫᓐᓇ 
ᐅᖅᓱᖅᑑᖅ ᐃᓚᐅᖃᑕᐅᓐᖏᒻᒪᑦ ᑐᑦᓯᕋᐅᑎᐅᔪᓂᒃ 
ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 328 - 5(2): ᓄᓇᕘᒥ 

ᕿᑐᕐᖏᐅᓂᖅᐹᖑᓂᖏᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᒐᒃᑯ 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᒋᔭᖅᐳᑦ. 
 
ᓯᕗᓪᓕᖅᐹᕐᒥ ᓇᓗᓇᐃᑦᑎᐊᕐᓗᖓ ᓄᑕᕋᓛᓂᒃ 
ᓄᑕᕋᓂᒃ ᓇᒡᓕᒍᓱᑦᑐᖓ ᐃᕐᓂᐅᖅᑐᖃᕌᖓᓪᓗ 
ᐱᐅᔪᖅ. ᑭᓯᐊᓂ ᓄᓇᕗᒻᒥ ᐳᖅᑐᓛᖅᑎᐊᕐᒥ 
ᑲᓇᑕᒥ ᐃᕐᓂᐅᕋᑦᑕ. ᐅᑭᐅᕉᖅ ᐊᑕᐅᓯᖅ 1,000 
ᐅᖓᑖᓄᑦ ᓄᑕᖅᑭᐅᖃᑦᑕᖅᑐᒍᑦ ᐅᑉᓗᖃᕋᑉᑕ 365-
ᓂᒃ ᑕᐃᒪ ᑐᑭᖃᖅᑐᖅ ᐅᑉᓗᖅ ᐊᑕᐅᓯᖅ ᐱᖓᓱᑦ 
ᐅᕝᕙᓘᓐᓃᑦ ᓯᑕᒪᑦ ᓄᑕᕋᓛᑦ 
ᐃᕐᓂᐊᕆᔭᐅᖃᑦᑕᖅᑐᑦ. 
 
ᒪᓕᒐᓕᐅᖅᑎᑎᒍᑦ ᑲᑎᒫᓂᒃᑯᑦᑕ ᒫᑦᓯ 13-ᒥ, 33 
ᓄᑕᕋᓛᑦ ᐃᓅᓂᐊᖅᑐᑦ, 33-35 ᑎᑭᓪᓗᒍ.  
ᐊᐱᖅᑯᑎᒐᓕ ᐆᒧᖓ ᐋᓐᓂᐊᖅᑕᐃᓕᒪᓂᕐᒧᑦ 
ᑕᒪᒃᑯᐊ 20 ᐅᑭᐅᑦ ᐱᐊᓂᒃᐸᑕ ᐅᑯᐊ 
ᐃᕐᓂᐅᖅᑕᕗᑦ ᓄᑕᕋᓛᑦ ᓱᓕᕆᓗᒃᑖᕐᓂᐊᖅᑐᑦ?  
 
ᐃᒡᓗᑭᒃᓴᖅᑐᒍᑦ, ᐱᓕᕆᐊᒃᓴᖄᓂᓐᖏᑦᑐᖅ, ᒐᕙᒪᒃᑰᑦ 
ᑖᔅᓱᒥᖓ ᐃᖅᑲᖅᓴᐃᓯᒪᕙᑦ ᐃᓂᓪᓚᒃᓴᐃᓯᒪᕙᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᓄᐃᑦ ᐅᓄᖅᓯᕙᓪᓕᐊᓂᖏᑦ 
ᑖᒃᑯᐊ ᐊᑐᕈᒫᕐᓂᐊᖅᑐᑦ ᐅᖃᐅᓯᕆᓪᓗᒋᑦ 
ᒫᓐᓇᕈᓘᖅᑲᐅᔪᖅ ᖁᕕᐊᓇᖅᑐᖅ 
ᐅᓄᖅᓯᕙᓪᓕᐊᔪᒍᑦ ᑮᓇᐅᔭᓕᐅᕋᓱᐊᕈᑎ 
ᐅᓄᖅᓯᕙᓪᓕᐊᓂᐊᖅᑐᑦ ᐊᒻᒪᓗ 
ᐅᓄᖅᓯᕙᓪᓕᐊᓂᐊᕆᓪᓗᑎᑦ ᑕᒪᒃᑯᐊ 
ᐱᕚᓪᓕᐅᑎᒋᔪᓐᓇᕐᓂᐊᖅᑕᕗᑦ ᓄᓇᑦᑎᓐᓂ 
ᓇᑭᑐᐃᓐᓇᖅ. ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐱᔾᔪᑎᒋᓪᓗᒍ, ᐊᒻᒪᓗ ᒪᒃᑯᒃᑑᑎᐅᑎᓪᓗᑕ 
ᓵᓐᖓᓗᐊᓐᖑᐊᕆᐊᖃᖅᑕᕗᑦ ᑕᒪᒃᑯᐊ 
ᐋᓐᓂᐊᖃᕐᓇᓐᖏᑦᑐᒦᓐᓇᓱᓐᓂᖅ. 
 
ᐅᖃᖅᑐᖃᖃᑦᑕᖅᑕᐅᒋᓪᓗᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᒪᑭᒪᑦᑎᐊᕆᐊᖃᕐᓂᖏᓐᓂᓪᓗ ᕿᑐᕐᖓᕗᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑐᔾᔨᓪᓗᑎᒃ 
ᐃᖅᑲᓇᐃᔮᖃᖃᑦᑕᖅᓯᒪᔪᑦ ᐊᑕᐅᓯᐅᓐᖏᑦᑐᓂᒃ. 
ᐅᖃᖅᑲᐅᒐᒪ ᓲᕐᓗᒃ ᓄᓕᐊᕐᓂᒃᑯᑦ ᐃᒻᒥᓂᓪᓗ 
ᑲᒪᒋᑦᑎᐊᕐᓂᖅ. 
 
ᖃᓄᕐᓗ ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐊᑐᖅᑕᐅᓂᐊᕐᒪᖔᑦ ᓄᓇᓕᑦᑎᓐᓂ. ᑕᒪᒃᑯᐊ 
ᑕᐃᒪᓐᖓᓕᒫᑦ ᕿᒥᕐᕈᐊᖏᓐᓇᐅᔭᖅᑕᕗᑦ ᐊᒻᒪᓗ 
ᒪᑯᐊ ᐃᖅᑲᓇᐃᔭᖅᑏᑦ ᓴᓇᕐᕈᑎᒃᓴᐃᓪᓗ 
ᐊᒥᒐᓐᖏᓪᓗᑎᒃ. ᑕᒪᒃᑯᐊᕈᓗᐃᑦ 
ᐱᓇᐃᓗᑕᕆᖃᑦᑕᖅᑕᕗᑦ ᖃᐅᑕᒫᐸᓗᒃᑎᐊᖅ. 
 
ᑭᓱᓂᒃ ᑐᓴᕈᒪᓪᓚᕆᒻᒪᖔᑦ ᓇᓗᓪᓗᖓ ᑭᓯᐊᓂ 
ᖃᐅᔨᒪᑦᑎᐊᖅᑐᒍᑦ ᐃᓅᕙᓪᓕᐊᔪᑦ ᓄᓇᕗᒻᒥ 
ᐅᓄᖅᑐᐊᓘᓂᖏᓐᓂᑦ. ᐃᓱᒪᓕᐅᕈᑎᑦᑎᓐᓄᑦ  

ᑕᒪᒃᑯᐊ ᑐᓐᖓᕕᕆᔭᐅᔪᐃᓐᓇᐃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑖᓐᓇ 
ᑭᐅᖕᒪᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑕᐃᓐᓇ 
ᐅᖃᐅᓯᕆᖅᑲᐅᔭᐃᑦ ᐱᓇᓱᐊᕈᓯᓕᒫᑯᓗᑐᐃᓐᓇᖅ 
ᑲᒪᒋᔭᐅᓂᐊᕐᒪᑦ. ᓲᕐᓗᒃ ᓄᓕᐊᕐᓂᐅᑉ ᒥᒃᓵᓅᖓᔪᖅ 
ᑖᓐᓇ ᕿᒥᕐᕈᓪᓗᒍ ᐃᓱᒪᒋᖅᑲᐅᔭᕋ ᓇᐅᓪᓕ ᑕᐃᒪ 
ᐃᓄᐃᑦ ᖃᐅᔨᒪᔭᑐᖃᖏᑦ? ᑕᕝᕗᖓ 
ᐃᓕᔭᐅᓯᒪᓐᖏᒻᒪᑦ. ᓲᕐᓗᒃ ᓴᓇᕐᕈᑎᒃᓴᕗᑦ 
ᐅᓄᓐᖏᓗᐊᕐᒪᑦ ᕿᑐᕐᖓᖅᑖᕐᓂᖅᐸᑦ ᐊᕐᓇᐅᑉᐸᑦ 
ᕿᒪᒃᑕᐅᑐᐃᓐᓇᕋᔭᖅᑐᑦ. ᐃᓄᐃᑦ 
ᐃᓱᒪᖃᐃᓐᓇᐅᔭᑦᑎᐊᓚᐅᖅᓯᒪᔪᑦ ᐃᒻᒪᑲᓪᓚᒃ 
ᓱᓇᖃᑦᑎᐊᓐᖏᓐᓂᕐᒥᓂᒃ ᑕᐃᒪ. 
 
ᓱᕈᓯᑯᓗᐃᓪᓘᓐᓃᑦ ᕿᑐᕐᖏᐅᖃᑦᑕᓕᖅᑐᑦ 
ᐸᖅᑭᔪᓐᓇᓐᖏᑦᑐᑦ ᕿᑐᕐᖓᓂᒃ ᐊᒻᒪᓗ 
ᖃᐅᔨᒪᓐᖏᒃᖢᑎᒃ ᐱᕈᖅᓴᐃᖃᖅᑐᖅ ᕿᑐᕐᖓᒥᓂᒃ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓂᖓ 
ᐃᓕᓐᓂᐊᖅᑎᑦᑎᕚᑦ ᐃᓄᕈᖅᓯᕙᓪᓕᐊᓂᖅ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᐱᓇᓱᐊᕈᓯᖅ 
ᐋᖅᑭᒃᑕᐅᓯᒪᒐᓗᐊᖅᑎᓪᓗᒍ ᕖᕝᕗᐊᕆ 11-ᒥ 15-
ᒧᑦ ᐱᓇᓱᐊᕈᓯᑐᐊᑯᓗᒃ ᑕᕝᕗᖓ ᓵᓐᖓᓂᐊᖅᑐᒍᑦ 
ᑲᓇᑕᒥᐅᑕᓕᒫᑎᑐᑦ. ᐊᒻᒪᓗ ᐊᐅᓚᔾᔭᐃᒋᐊᕈᑎᑦ 
ᐱᔭᕇᖅ ᐊᑐᓕᖅᑎᑕᐅᓕᓚᐅᖅᓯᒪᔪᖅ ᒫᑦᓯ 2017-ᒥ 
ᐊᒻᒪᓗ ᑕᐃᒪᓐᖓᓕᒫᖅ 
ᐅᖃᐅᓯᖃᐃᓐᓇᕋᓱᖃᑦᑕᖅᑐᒍᑦ 
ᐋᓐᓂᐊᖃᕐᓂᖅᓴᐅᖁᔨᓂᖅ ᐱᔾᔪᑎᒋᓪᓗᒍ. 
 
ᓄᓇᕗᒧᓪᓗ ᓄᓇᕗᒻᒧᓪᓗ ᐱᐅᓯᕗᑦ 
ᑐᓐᖓᕕᒋᓪᓗᑎᒃᑯᑦ ᒪᑯᐊᓗ ᐃᓅᓕᓴᐃᔨᐅᖃᑦᑕᖅᑐᑦ 
ᐃᓄᖕᓂᒃ ᑕᑯᖅᑳᓲᑦ ᑕᐃᒃᑯᐊ  

ᐃᓕᓐᓂᐊᖅᑎᖃᑦᑕᖅᓯᒪᔭᕗᑦ ᖃᐅᔨᒪᑦᑎᐊᕐᓂᐊᕐᒪᑕ 
ᑕᖅᑲᒃᑯᐊ ᑭᓱᑐᐃᓐᓇᕐᓂᒃ ᓲᕐᓗᒃ ᒪᑭᒪᑦᑎᐊᕐᓂᖏᑦ 
ᕿᑐᕐᖓᕗᑦ ᐊᒻᒪᓗ ᐅᑭᐅᖏᓐᓄᑦ ᐋᖅᑭᒃᓯᒪᓗᑎᒃ 
ᐃᓕᓐᓂᐊᕈᑎᒃᓴᑦ ᐋᖅᑭᒃᓱᖅᑕᐅᓗᑎᒃ ᓲᕐᓗᒃ 
ᓱᕈᓯᐅᓗᐊᑯᓗᒃᑭᓪᓗᒋᑦ ᒥᑭᓗᐊᖅᑎᓪᓗᒋᑦ 
ᓈᒻᒪᓐᖏᑦᑐᓂᒃ ᐃᓕᓐᓂᐊᖅᑎᑦᑐᒪᓐᖏᒻᒥᒐᑦᑎᒃᑯᑦ 
ᐅᑭᐅᖏᓐᓄᑦ ᐋᖅᑭᒃᑕᐅᓯᒪᓗᑎᒃ 
ᐋᖅᑭᒃᓯᖃᑦᑕᕐᓂᐊᖅᑐᒍᑦ. 
 
ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑰᖅᑎᑕᕗᑦ ᑕᒪᒃᑯᐊ 
ᓄᑖᓐᖑᖅᐸᓪᓕᐊᑎᑕᐅᖏᓐᓇᐅᔭᖅᑐᑦ. 
ᐃᖅᑲᓇᐃᔭᖃᑎᒋᓪᓗᑎᒃᑯᑦ ᐃᓅᓯᕐᒥᒃ ᐃᓵᒃᓯᒪᒋᒃᑯᑦ 
ᑮᓇᐅᔭᓕᐅᕋᓱᐊᓐᖏᑦᑐᓪᓗ ᑕᒪᒃᑯᐊ 
ᑎᒥᓐᖑᖅᑎᑕᐅᓯᒪᔪᑦ.  
 
ᐋᖅᑭᒃᓱᐃᒋᓪᓗᑕ ᓱᕈᓯᕐᓄᑦ ᑐᕌᖓᔪᓂᒃ 
ᐃᓕᓐᓂᐊᕈᑎᒃᓴᓂᒃ ᐱᓂᕐᓗᒃᑕᐅᖃᑦᑕᕐᓂᖅ 
ᓄᓕᐊᕐᓂᒃᑯᓪᓘᓐᓃᑦ ᐊᑐᖅᑕᐅᖃᑦᑕᖅᓯᒪᔪᕕᓃᑦ 
ᒥᒃᓵᓅᖓᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᐅᕙᓐᓄᑦ 
ᑭᐅᖕᒪᑦ. ᑕᐃᒪᐃᒃᑲᓗᐊᖅᑎᓪᓗᒍ ᐃᓄᐃᑦ ᓱᕈᓰᑦ 
ᐊᒻᒪᓗ ᐊᑐᖅᓯᒪᔭᕗᑦ ᒪᑯᐊ ᒪᓗᖕᓈᕿᒍᑎᒋᔭᐅᔪᑦ 
ᐅᖃᐅᓯᕆᔭᐅᓂᐊᕌᖓᑦᑕ 
ᐊᓂᖁᔭᐅᖃᑦᑕᓚᐅᖅᓯᒪᔪᒍᑦ ᐃᓐᓇᐃᑦ 
ᐃᓐᓇᑐᐊᖑᓗᑎᒃ ᐅᖃᓪᓗᕆᒃᓴᖃᑎᒌᒍᓐᓇᕐᓂᐊᕐᒪᑕ 
ᐊᒻᒪᓗ ᐅᑯᑎᒎᓇ ᐅᖃᖅᑲᐅᒐᒥᒃ ᐅᖃᐅᓯᕆᓪᓗᒋᑦ 
ᓇᔾᔨᑦᑕᐃᖏᑦᑐᖅ ᖁᐱᕐᕆᓂᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ ᑭᓲᓂᖓᑦ  

ᐊᒻᒪᓗ ᒪᑯᐊ ᖄᕋᔪᐊᓖᑦ ᒪᓂᕈᐊᓖᓪᓗ ᑕᒪᒃᑯᐊ 
ᐃᓕᓐᓂᐊᕈᑕᐅᓂᐊᖅᑐᑦ. 
 
ᐄ, ᒪᒃᑯᓗᐊᖅᑐᑦ ᕿᑐᕐᖏᐅᖅᑐᖅ 
ᖃᓪᓗᓈᑎᑐᒃᑭᐊᖅ ᖃᓄᖅ ᐅᖃᐅᓯᕆᔭᐅᓲᑦ. 
ᐃᓐᓂᓯᒪᓕᖅᖢᓂ ᑕᐃᒫᑦᑎᐊᖑᔪᓐᓃᕐᓇᕐᒪᑦ.  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᓕᐅᖅᐸᑦ 
ᐃᓱᒪᒥᒍᑦ ᑎᒥᒥᒍᓪᓗ ᐊᓯᔾᔨᖅᓯᒪᓕᖃᑦᑕᕐᒪᑕ 
ᐃᕐᓂᓯᒪᓕᖅᑎᓪᓗᒋᑦ? ᐊᒻᒪᓗ ᒪᑯᐊ ᐃᕐᓂᓪᓗᓂ 
ᓄᑭᓕᒫᑎᒃ ᓴᐅᓂᑎᓪᓗ ᑕᐃᒪᐃᑦᑎᐊᖑᖕᒪᑕ.  
 
ᖃᓄᕐᓕ ᐃᓄᐃᑦ ᖃᐅᔨᒪᔭᑐᖃᖏᑦ ᓇᐅᒃᑯᑦ 
ᐃᓕᔭᐅᓯᒪᕙᑦ ᐃᓕᓐᓂᐊᕈᑎᒃᓴᓕᐅᕐᓂᖅ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᒪᒃᑯᐊ ᐱᒋᐊᕈᑎᒋᓯᒪᔭᕗᑦ 
ᓵᓐᖓᓗᐊᓐᖑᐊᖅᑐᑦ ᓱᕈᓯᕐᓄᑦ ᐊᕐᕌᒍᖏᑦ 
ᒪᓕᓪᓗᒋᑦ ᓂᕕᐊᖅᓵᖑᓂᖏᓐᓂᒃ-
ᖑᕙᓪᓕᐊᓂᖏᓐᓄᑦ ᑕᑉᐸᐅᖓ ᑎᑭᓪᓗᒋᑦ ᐊᒻᒪ 
ᐃᓅᑦᓯᐊᕐᓂᖅ ᑕᐃᓐᓇ ᐃᖅᑲᓇᐃᔮᕆᖕᒥᒐᑦᑎᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᑯᐊ ᐱᖃᑎᒋᓪᓗᑎᒃᑯᑦ.  
 
ᑕᐃᓐᓇ ᑐᑭᓯᔭᕋ ᐃᓐᓂᓯᒪᓕᖅᑎᓪᓗᒋᑦ 
ᓄᒫᑦᑕᐅᔭᕐᓇᕐᒪᑦ ᑕᐃᒪᐃᖃᑦᑕᕐᒪᑕ ᒪᒃᑯᒃᑲᓗᐊᕈᓂ 
ᐃᓐᓇᐅᓂᖅᓴᐅᒐᓗᐊᕈᓂᓘᓐᓃᑦ. 
ᕿᑐᕐᖓᖅᑖᓵᖅᖢᓂ ᐃᖅᑲᓇᐃᔮᒃᓵᓪᓗ ᒪᑯᐊ 
ᐊᖏᕐᕋᓕᕆᓂᕐᓗ ᑕᒪᒃᑯᐊ ᓲᕐᓗᒃ 
ᐊᒥᓱᕈᖅᑐᐊᓘᔮᖃᑦᑕᕐᒪᑕ. 
ᐅᖁᒪᐃᒃᓴᐅᑎᒋᔭᐅᓕᓲᖑᖕᒪᑦ ᐃᕐᓂᓵᖅᑐᓄᑦ. 
ᑕᐃᒪ ᐃᑲᔪᖅᑎᒋᔪᓐᓇᖅᑕᕗᑦ ᑕᐃᒃᑯᐊ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑭᒡᒐᖅᑐᐃᔨᒋᕙᒃᑕᖏᑦ ᓄᓇᓕᖕᓂ. ᒪᑯᐊ ᑎᒥᐅᑉ 
ᖃᓄᐃᓕᖓᓕᕐᓂᖏᑦ ᐃᓱᒪᖓᑕᓘᓐᓃᑦ 
ᖃᓄᐃᓕᖓᓕᕐᓂᖓ ᑐᑭᓯᐅᒪᖕᒪᑦ, 
ᑐᑭᓯᑎᑦᑐᓐᓇᖅᑕᑎᑦ ᐊᓂᒎᑎᑦᑎᐊᕈᓐᓇᕐᓂᐊᕋᕕᑦ. 
ᐱᓗᐊᕐᓗᒋᑦ ᑕᐃᒃᑯᐊ ᒪᒃᑯᓐᓂᖅᓴᐃᑦ 
ᕿᑐᕐᖏᐅᓵᖅᑐᕕᓃᑦ, ᕿᑐᕐᖓᖅᑖᓵᖅᑐᕕᓃᑦ.  
 
ᑕᐃᒪᑐᖅ ᑭᐅᕗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᔪᓯᓐᖏᓐᓂᑦᑎᓐᓂ 
ᐃᖅᑲᐃᑎᑲᐃᓐᓇᕐᓚᔅᓯ ᒪᓕᒐᓕᐅᖅᑎᐅᖃᑎᒃᑲ 
ᐃᓛᓐᓂ ᐊᐱᖅᓱᕈᒪᓪᓗᓂ ᓱᒃᑲᔪᒥᒃ 
ᐅᖃᓪᓚᓐᓇᓲᖑᖕᒪᑦ ᐊᐱᕆᔪᒪᔮᖅᖢᓂ ᐊᒻᒪᓗ 
ᒥᓂᔅᑕᐅᔪᑦ ᑭᐅᔪᒪᓪᓗᓂ, ᑭᐅᔪᒪᔮᖃᑦᑕᕐᒥᖕᒪᑕ 
ᑭᐅᑦᑎᐊᕈᒪᓪᓗᑎᓪᓗ. ᐃᖅᑲᐅᒪᖃᑦᑕᕐᓗᑕᐃ 
ᐃᑲᔪᖅᑎᖃᖅᑐᐊᓐᓅᖃᑦᑕᕋᑦᑕ ᑐᓵᔨᖏᒃ. 
ᑕᐃᒪᐃᓐᓂᖓᓄᑦ ᐃᓛᓐᓂ ᐅᖃᓪᓚᒌᕋᓗᐊᖔᔅᓯ 
ᓂᓪᓕᓐᖏᑲᐃᓐᓇᖃᑦᑕᖅᐳᖓ ᓄᓇᕗᒻᒥᐅᑦ 
ᑐᓵᖃᑕᐅᑦᑎᐊᖁᓪᓗᒋᑦ ᑐᓵᔩᓪᓗ ᐱᔭᕇᕆᐊᖃᖅᐸᑕ 
ᐱᔭᕇᖅᓯᐊᕆᓪᓗᓯ. ᑖᓐᓇ ᐃᖅᑲᐅᒪᖃᑦᑕᕐᓚᕗᓇᐃ? 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 
ᒥᔅ ᓇᑲᓱᒃ. 
 
ᐊᐱᖅᑯᑦ 329 - 5(2): ᐸᒻᒥᐅᓗᐊᖅᑐᐃᑦ 

ᐃᓪᓗᕈᓰᑦ ᐃᓕᓐᓂᐊᕕᒻᒥ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 
ᐸᓐᓂᖅᑑᕐᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ.  
 
ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
ᐅᖃᖅᑏ, ᖃᐅᔨᒃᑲᖅᑕᐅᓯᒪᓪᓗᖓ ᐊᒻᒪ 
ᐃᓱᒫᓘᑎᐅᖃᑦᑕᖅᓯᒪᒻᒪᑦ ᐸᖕᓂᖅᑑᒥ 
ᐃᓕᓐᓂᐊᕐᕕᖓ ᒥᑭᔫᑕᐅᓂᖅᓴᓄᑦ ᐃᓕᓐᓂᐊᕐᕕᒃ,  

ᐃᓕᓐᓂᐊᖅᑏᑦ ᐊᒥᓲᓕᕐᓂᖏᓐᓄᑦ 
ᐱᕕᑭᔅᓱᕋᖃᑦᑕᕐᖓᑕ ᐃᓕᓐᓂᐊᕐᕕᐅᔪᓂᑦ ᐊᒻᒪᓗ 
ᐱᔭᕆᐊᑐᓂᖅᓴᐅᖃᑦᑕᖅᑐᓂ ᐃᓕᓴᐃᔨᓄᑦ 
ᐱᓕᕆᐊᖏᓐᓂᒃ ᐃᓚᖓᒍᑦ 
ᐊᑲᐅᓐᖏᓕᐅᕈᑎᖃᖃᑦᑕᕐᖓᑦ. ᓯᕗᓪᓕᖅᐹᒥᒃ 
ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕᒧᑦ ᑕᒪᔅᓱᒪᑉ 
ᒥᔅᓵᓄᑦ ᑐᓴᖅᓯᒪᒻᒪᖔᖅ ᐊᒻᒪᓗ ᖃᓄᖅ 
ᐸᕐᓈᕆᔭᖃᖅᓯᒪᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. ᐊᕐᕌᓂᐅᔪᔪᖅ 
ᐸᓐᓂᖅᑑᖅ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ 
ᖃᐃᖁᔭᐅᓯᒪᓚᒪᐅᖅᓯᒪᒐᒪ ᑐᓐᖓᓱᑦᑎᑕᐅᒐᒪ 
ᑲᑎᒪᖃᑎᒋᓪᓗᒋᑦᑕᐅᖅ. ᑖᓐᓇ 
ᓂᓪᓕᐅᑎᒋᔭᐅᓚᐅᖅᓯᒪᒐᓗᐊᖅᑐᖅ ᐃᓚᖓᒍᑦ 
ᑕᐃᓐᓇ ᒥᑭᔫᑎᓛᖑᓂᖅᓴᓄᑦ ᐃᓕᓐᓂᐊᕐᕕᐅᔪᖅ 
ᐱᕕᑭᓪᓕᐅᕈᔪᖃᑦᑕᕐᓂᖏᓐᓂᒃ. ᒫᓐᓇᐅᔪᖅ ᐅᑯᐊ 
ᑐᑭᓯᐅᒪᔭᒃᑯᑦ 2017-18 ᑕᐃᓐᓇ 
ᐊᑐᖅᑕᐅᖃᑦᑕᓕᕐᓂᖓ ᖃᓄᖅ ᐊᑐᖅᑕᐅᑎᒋᒻᒪᖔᖅ 
ᑖᓐᓇ ᐃᓕᓐᓂᐊᕐᕕᒃ ᐊᖏᓂᖓ ᑕᐅᑐᒃᓱᒍ 
ᐃᓄᖏᓪᓗ. ᑖᓐᓇ ᐊᓗᑭ ᐃᓕᓐᓂᐊᕐᕕᒃ 74 
ᐳᓴᖓᓃᓚᐅᕐᒪᑦ. ᑖᒃᑯᐊ ᒪᓕᑦᑐᒋᑦ ᐊᒻᒪᓗ ᑖᓐᓇᓗ 
ᐊᑕᒍᔪᒃ ᖁᕝᕙᓯᓐᓂᖅᓴᓄᓪᓕ ᐃᓕᓐᓂᐊᕐᕕᒃ 55 
ᐳᓴᖓᓃᑦᑎᓪᓗᒍ. 
 
ᐃᑲᔪᖅᑎᖃᕋᓱᐊᖃᑦᑕᖅᑐᒍᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ 
ᓄᓇᓕᖕᓃᑎᓪᓗᒋᑦ. ᐃᒻᒪᖄ ᐊᑕᐅᓯᕐᒥᓘᓐᓃᑦ 
ᒪᕐᕉᓐᓂᓪᓘᓐᓃᑦ ᖁᕝᕙᓯᓐᓂᓖᑦ ᐃᓕᓐᓂᐊᕐᕕᖕᒧᑦ 
ᓅᑕᐅᑲᐃᓐᓇᕈᓐᓇᕐᒪᖔᑦ ᐃᓂᑭᓪᓕᐅᕐᓂᖏᑦ 
ᒪᓕᓪᓗᒋᑦ. ᑕᐃᒪᓐᓇ ᐊᐱᕆᓯᖃᑦᑕᕋᓗᐊᖅᑐᒍᑦ 
ᓄᓇᖕᓕᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ 
ᑕᒪᔅᓱᒪᓐᖓᑦ ᓇᓗᓇᐃᔭᐃᔪᓐᓇᕐᖓᑦ ᒥᓂᔅᑕ. 
ᑕᐃᒃᑯᐊᓗ ᑐᓴᖅᓯᒪᔭᖏᑦ ᑕᕝᕘᓇ 
ᐊᐳᕈᑎᖃᖅᑑᔮᕐᓇᐸᒻᒥᒻᒪᑦ. 
 
ᑕᐃᒃᑯᐊ ᐃᓚᖏᑦ ᐃᓕᓐᓂᐊᖅᑏᑦ ᑐᓴᖅᓯᒪᔭᒃᑯᓪᓕ 
ᖃᕆᓴᐅᔭᓕᕆᕕᖓᓂᒃ  

ᐃᓕᓐᓂᐊᑎᓯᓐᓈᖃᑦᑕᖅᑐᑎᒃ ᐃᓛᓐᓂᒃᑯᑦ 
ᐃᓕᓐᓂᐊᖅᑏᑦ ᑕᐃᑲᓂ ᐃᓕᓐᓂᐊᓕᖅᐸᑦᑐᑎᒃ. 
ᐊᕕᑦᑐᖅᑕᐅᓯᒪᓗᓂ ᑭᓯᐊᓂᐅᖃᑦᑕᒥᒻᒪᑦ 
ᐱᕕᑭᔅᓱᕋᕐᓂᖓᓄᑦ.  
 
ᐅᓇ ᐅᖃᐅᓯᕆᔪᒪᒋᓪᓗᒍ ᖃᓪᓗᓈᑎᑐᑦ 
ᐅᖃᓐᖑᓱᑦᑕᕋ (ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᖕᒪᑕ 
ᖃᔅᓯᓂᒃ ᐃᓕᓴᖅᑎᓂᒃ ᐱᑕᖃᕈᓐᓇᕐᒪᖔᖅ 
ᐃᓕᓴᐃᔨ ᐊᑕᐅᓯᐅᑎᓪᓗᒍ. ᐊᒻᒪᓗ ᑖᓐᓇ ᐊᑐᖅᖢᒍ 
ᐊᑕᐅᓯᕐᒥᒃ ᐃᓕᓐᓂᐊᖅᑎᑦᑎᔨᖃᕆᐊᖃᖅᑐᒍᑦ 13-
14-ᓂᓪᓗ ᐃᓕᓴᐃᓗᓂ. ᒪᒥᐊᓇᖅᑑᒐᓗᐊᖅ ᑕᒪᓐᓇ 
ᐊᑦᑐᐃᓂᖃᑦᑕᓪᓚᕆᖃᑦᑕᓐᖏᑦᑐᖅ ᐃᓕᓴᖅᑏᑦ 
ᐅᓄᕐᓂᖏᓐᓂᒃ. ᖃᔅᓯᕈᓘᔮᓗᖕᓂᒃ 
ᐃᓕᓴᐃᔨᖃᑦᑕᕐᒪᑕ ᐃᒡᓗᕈᓯᕐᒥᒃ ᐊᑕᐅᓯᕐᒥᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᑐᐊᒐᕐᓂᒃ 
ᐊᑐᖅᑐᖃᕐᒪᖔᑦ ᑕᐃᒪᓐᓇ 
ᑭᒡᓕᓕᐅᖅᑕᐅᓯᒪᖃᑦᑕᕐᒪᑕ ᐅᓄᕈᓐᓇᕐᓂᖏᑦ 
ᐃᓕᓴᖅᑏᑦ ᐃᒡᓗᕈᓯᕐᒥᒃ ᐊᑕᐅᓯᕐᒥᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᐊᐱᖅᑯᑎᖓᓄᑦ. ᑖᓐᓇ (ᑐᓵᔨᑎᒍᑦ) 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᖃᑦᑕᕆᐊᓕᒃ 
ᐊᒻᒪᓗ ᐋᖅᑭᒃᓱᖅᑕᐅᓯᒪᓂᖏᑦ ᒪᓕᒃᖢᒋᑦ 
ᑲᓇᑕᒥᐅᓂᒃ ᐋᖅᑭᒃᑕᐅᓯᒪᔪᖅ ᒪᓕᒃᓯᒪᖃᑦᑕᖅᑕᕗᑦ 
ᓲᕐᓗᒃ ᐃᓕᓴᖅᑏᑦ ᐃᒪᓐᓇᑎᒋ ᐅᓄᖅᐸᑕ, 
ᐅᓄᖅᐸᑕ ᐊᑕᐅᓯᕐᒥᒃ ᐃᓕᓴᐃᔨᖃᕐᓗᑎᑦ. 
ᐅᖃᕈᓐᓇᓐᖏᑦᑐᖓ ᑕᒪᒃᑯᐊ ᐊᑐᑦᑎᐊᕋᓗᐊᕐᒪᖔᑦ 
ᑐᑭᓯᑦᑎᐊᕈᒪ ᐃᓕᖕᓄᑦ ᓂᓪᓕᒃᑲᓐᓂᓛᖅᐳᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ 
ᐅᖃᐅᓯᕆᒃᑲᓂᕐᓗᒍ (ᑐᓵᔨᑎᒍᑦ) ᑖᓐᓇ 
ᑕᑕᐅᔾᔨᓯᒪᓗᐊᕐᓂᖅ ᐃᓕᓴᕐᕕᖕᒥ ᐱᐅᓐᖏᒻᒪᑦ 
ᐊᕙᑎᒧᑦ. ᐊᒻᒪ ᐃᓕᓐᓂᐊᑦᑎᐊᓐᖏᓗᐊᖃᑦᑕᕐᒪᑕ 
ᐊᐅᓪᓗᔾᔨᓪᓗᑎᒃ ᑕᒪᐃᓐᓂᒃ. ᑕᒪᒃᑯᐊ ᐊᑐᓂ 
ᑕᐃᑲᓃᑦᑐᑦ ᐃᓂᑦᓴᐃᓐᓇᒥ ᐃᓛᓐᓂᒃᑯᑦ 
ᐸᕝᕕᓴᖅᑕᐅᓕᖃᑦᑕᕐᒪᑕ ᐃᓕᓴᖅᑎᖏᓐᓄᑦ-
ᐃᓕᓴᖃᑎᖏᓐᓄᑦ. ᒥᓂᔅᑕ ᑐᓂᓯᒍᓐᓇᖅᑮᑦ 
ᐃᓱᓕᕝᕕᖃᓐᖏᓪᓗᒍ ᑖᒃᑯᐊ ᐃᓕᓴᖅᑐᑦ 
ᐅᓄᕐᓂᖏᑦ ᐃᓕᓐᓂᐊᕐᕕᖕᒥ ᐊᑦᑕᓇᖅᑐᒦᖁᓇᒋᑦ 
ᑐᓐᖓᓱᑦᑎᐊᖁᓪᓗᒋᑦ ᓱᕈᓯᕗᑦ 
ᐃᓕᓐᓂᐊᑦᑎᐊᖁᓪᓗᒋᑦ ᐃᓕᓴᐃᔩᓪᓗ? ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᐊᐱᖅᑯᑎᖓᓄᑦ. ᑖᓐᓇ ᓱᓕ ᕿᒥᕐᕈᒐᑦᑎᒍ 
ᐃᓕᓴᐃᔨᖃᕆᐊᖃᕐᓂᖏᑦ ᐃᓕᓐᓂᐊᖅᑏᑦ 
ᐊᒥᓲᓂᖏᑦ ᒪᓕᑦᑐᒋᑦ ᓈᓴᐅᓯᕆᔭᐅᓲᖅ ᐊᒻᒪᓗ 
ᖃᓄᐃᓕᖓᓂᐊᕐᒪᖔᑦ.  
 
ᑭᓯᐊᓂ ᐅᖃᕈᓐᓇᖅᑐ ᑖᒃᑯᐊ ᓲᕐᓗᒃ ᐃᓕᓴᐃᔩᑦ 
ᐊᒻᒪᓗ ᐃᓕᓐᓂᐊᖅᑏᑦ ᐊᒥᓱᓐᖑᕙᓪᓕᐊᒻᒪᑕᐃᓛᒃ 
ᓄᓇᕗᒻᒥᐅᑦ ᑕᐅᑐᑦᓱᒋᑦ ᐊᒻᒪᓗ ᐃᓕᓴᐃᔨᓂᒃ 
ᐊᕐᕌᒍᑕᒫᑦ ᕿᓃᓐᓇᐅᔭᖃᑦᑕᕆᐊᖃᖅᑎᓪᓗᑕ 
ᐃᓕᓴᐃᔨᒃᓴᓂᒃ ᐊᒥᒐᖅᓰᓐᓇᖃᑦᑕᕐᒥᒐᑦᑕᑦᑕᐅᖅ. 
ᑖᓐᓇ ᐱᓇᐃᓗᑕᐅᖃᓯᐅᑎᓯᒪᖕᒪᑦ ᐅᓪᓗᒥᒧᑦ. 
 
ᑭᓯᐊᓂ ᑲᔪᖏᖅᓴᐃᔪᒪᕗᖓ 
ᐃᓕᓴᐃᔨᑖᒃᑲᓐᓂᕈᒪᓂᕐᒥᒃ ᐊᒻᒪᓗ ᑭᓯᐊᓂᑦᑕᐅᖅ 
ᑖᒃᑯᓇᓐᖓᑦ ᐃᓕᓐᓂᐊᖅᑎᖁᑎᑦᑎᓄᑦᑕᐅᖅ 
ᐊᖑᒻᒪᑎᒃᓯᒪᒋᐊᖃᕐᓂᐊᕋᑦᑕ ᑕᐃᒫᒃ 
ᐅᖃᕈᓐᓇᖅᑯᖓ ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 
ᐊᐱᖅᑯᑦ 330 - 5(2): ᓄᓕᐊᓐᓂᕐᒥᒃ 

ᐃᓕᓐᓂᐊᕐᓂᖅ ᓄᓇᕗᒻᒥ ᐃᓕᓐᓂᐊᕕᓐᓂ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓚᒋᔭᐅᔪᓄᑦ ᐅᖃᐅᓯᒃᑲ ᐊᖓᔪᖅᑳᑦ 
ᐃᓚᐅᔭᕆᐊᖃᕐᒪᑕ ᓱᕈᓯᖏᑦ ᐃᓕᓴᖅᑎᓪᓗᒋᑦ. 
ᖃᓄᖅ ᑎᒥᖏᑦ ᖃᓄᐃᑦᑑᒻᒪᖔᑕ ᓱᓇᐅᒻᒪᖔᑕ. 
ᐋᖅᑭᒃᑕᐅᒃᑲᓐᓂᕆᐊᓕᒃ ᐃᓕᖅᑯᓯᕗᑦ 
ᒪᓕᑐᐃᓐᓇᕐᓗᒍ. 
 
ᐅᖃᖅᑏ, ᐊᑲᐃᓪᓕᐅᕈᑏᑦ ᑭᒃᑯᓕᒫᓄᑦ ᒪᑯᐊ 
ᓄᓕᐊᖃᑦᑕᕐᓂᕐᒧᑦ ᓇᓂᓯᔪᓐᓇᓚᐅᓐᖏᓐᓇᒪ 
ᕿᓂᖅᑕᒃᑲᓂᑦ ᑕᒪᓐᓇ ᐱᓪᓗᒍ. ᓄᓇᕗᒻᒥ 
ᑐᑭᓯᒍᑎᒃᓴᓂᒃ ᑕᒪᒃᑯᓄᖓ ᓄᓕᐊᖃᑦᑕᕐᓂᕐᒧᑦ 
ᐊᒃᑐᐊᔪᑦ. 
 
ᓇᓪᓕᐊᑦ ᓄᓕᐊᖃᑦᑕᕐᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᑕᖃᖅᐹ ᐃᓕᓴᕐᕕᓂ? ᑭᓱᑦ 
ᐃᓕᓴᖅᑯᑕᐅᓯᒪᕙᑦ? ᐊᒻᒪᓗ ᓇᓕᐊᓐᓂᒃ 
ᐃᓕᓐᓂᐊᕐᓂᖏᓐᓂᑦ ᖁᕝᕙᓯᒃᑐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᓇᒧᑦ ᐊᐱᖅᓱᕋᕖᑦ? ᒥᔅᑐ ᓚᐃᑦᓯᑑᓐ 
 
ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᓇᖅ. ᐊᐱᖅᑯᑎᒐ 
ᑐᕌᖅᑐᖅ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᐅᓚᑦᑎᔨᖏᓐᓄᓪᓗ ᑐᕌᖅᑐᖅ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒪᓕᒐᓕᐅᖅᑎᑉ ᐊᐱᖅᑯᑎᖓᓄᑦ. 
(ᑐᓵᔨᑎᒍᑦ) ᓯᕗᓪᓕᐅᑎᑦᑐᒪᔭᕗᑦ ᑕᒪᒃᑯᐊ 
ᖁᓄᔪᕐᓂᐊᖅᑕᐅᖃᑦᑕᓂᕐᒧᑦ 
ᑯᔭᓐᓂᓗᑦᑕᐅᖃᑦᑕᖅᑐᑦ, ᓄᑕᖅᑲᐃᑦ ᑕᒪᒃᑯᓄᖓ 
ᖁᓄᔪᓐᓂᐊᖅᑕᐅᑦᑕᐃᓕᒪᑎᑦᑎᓂᕐᒧᓪᓗ ᐱᓕᕆᐊᕗᑦ 
ᐊᑦᑕᓇᖅᑐᒦᖁᓇᒋᑦ.  

ᑕᒪᓐᓇ ᓇᒻᒥᓂᖅ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐱᓕᕆᐊᑦ ᓱᕈᓯᓄᑦ 5-ᓂᑦ 9-ᓄᑦ ᐅᑭᐅᓕᑯᓗᐃᑦ 
ᐃᒪᓐᓇ ᑕᐃᒪᓐᓇ ᑲᓴᒃᑕᐅᖃᑦᑕᖁᓇᒋᑦ 
ᖁᓄᔪᕐᓂᐊᖅᑕᐅᓂᕐᒧᑦ. ᑖᓐᓇ ᐱᓕᕆᐊᖑᔪᖅ 
ᓄᓇᕗᒻᒥ ᐃᓕᓐᖓᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑦᑐᖓ ᑐᓴᕆᐊᖅ 
ᐊᑦᑕᓇᖅᑐᒦᑦᑕᐅᓕᒪᑎᑦᑎᓂᕐᒧᑦ ᐱᓕᕆᐊᑦ 
ᖁᕝᕙᓯᓐᓂᓕᓐᓄᑦ 4-ᒥᒃ ᐃᓕᓐᓂᐊᖅᑐᓄᑦ.  
 
ᖁᔭᓐᓇᒦᒃ, ᐅᖃᖅᑏ, ᐅᖃᐅᓯᕆᓚᐅᖅᑕᒃᑲ ᒐᕙᒪᒃᑯᑦ 
ᐃᒪᓐᓇ ᑕᖅᑲᐅᖓ ᓴᖅᑭᑎᑦᑎᖁᔭᕗᑦ ᒪᑯᐊᓗ 
ᓯᕗᓂᖓᓂ ᐃᖅᑲᓇᐃᔭᓪᓚᕆᐊᖃᑦᑕᖅᑐᑦ 
ᐊᑦᑕᓇᑦᑕᐃᓕᒪᔪᒦᖁᔨᓇᒋᑦ ᓄᑕᖅᑲᓂᑦ ᐊᒻᒪᓗ 
ᐱᑕᖃᕆᐊᓖᑦ ᒪᑯᐊ ᓄᑕᖅᑲᑯᓗᐃᑦ ᐃᒪᓐᓇ 
ᑲᑕᑦᑕᐅᓐᖏᑐᐃᓐᓇᕆᐊᖃᕐᓂᖏᓐᓄᑦ 
ᐱᓕᕆᔭᕆᐊᓖᑦ.  
 
ᒥᓂᔅᑕ ᐅᖃᕈᓐᓇᖅᐹ ᓴᖅᑭᑎᑦᑎᓗᓂ 
ᑐᓴᐅᒪᓂᖅᓴᐅᖁᓪᓗᒋᑦ ᐃᓕᓴᐃᔩᑦ ᐊᒻᒪ 
ᐊᖏᔪᖅᑳᕆᔭᐅᔪᑦ ᓱᕈᓯᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᖁᔭᓐᓇᒦᖅᐸᕋ. 
ᐅᖃᐅᓯᕆᔭᖏᑦ ᓴᓐᖏᔪᐊᓗᒻᒥᑦ ᑭᒡᒐᖅᑐᐃᑎᓪᓗᒍ 
ᒪᑯᓂᖓ ᖁᓄᔪᕐᓂᐊᖅᑕᐅᖃᑦᑕᖅᑐᑯᓗᖕᓂᑦ 
ᓄᑕᖅᑲᓂᑦ. ᐅᕙᒍᑦ ᐱᓕᕆᕕᕗᑦ ᑐᓂᓯᔪᓐᓇᖅᑐᑦ 
ᖃᐅᔨᒪᑎᑦᑎᓂᕐᒥᑦ ᐃᓕᓴᐃᓂᕐᒥᑦ 
ᑐᑭᓯᕚᓪᓕᑯᓪᓗᒋᑦ ᐃᑲᔪᕐᓗᒋᑦ ᓱᕈᓰᑦ 
ᐃᓕᓐᓂᐊᖅᑐᑦ ᐊᒻᒪᓗ ᖃᐅᔨᒪᓂᖅᓴᐅᖁᓪᓗᒋᑦ. ᐄ, 
ᑕᐃᒪ ᑲᔪᓯᖃᑦᑕᖅᑐᒍᑦ ᒪᑯᐊ ᖃᐅᔨᔭᐅᑦᑎᐊᖁᔭᕗᑦ 
ᓇᓗᓇᐃᖃᑦᑕᖅᖢᑎᒍ ᐊᒻᒪ ᑐᑭᓕᐅᖅᑕᐅᓪᓗᑎᒃ  

ᐃᓄᐃᑦ ᐅᖃᐅᓯᖏᑦᑎᑐᑦ ᑎᑎᕋᖅᑕᐅᓪᓗᑎᒃ ᐊᒻᒪᓗ 
ᐅᖃᓕᒫᒐᐃᑦ ᓄᓇᕗᒥ, ᓄᓇᕗᒧᑦ ᑐᕌᓗᐊᖅᖢᒋᑦ 
ᐋᖅᑭᖃᑦᑕᖅᑕᕗᑦ ᐃᓕᓐᓂᐊᕐᕕᓐᓄᓪᓗ 
ᓯᐊᒻᒪᒃᑎᑕᐅᓪᓗᑎᒃ. 
 
ᖁᕝᕙᓯᓐᓂᓕᓐᓄᑦ 4-ᒥᒃ ᐃᓕᓴᕈᑎᓕᑯᓗᖕᓄᑦ 
ᐊᒻᒪᓗ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᒃᑯᓐᓄᑦ. 
ᒪᑯᓄᖓ ᐃᓅᓯᓕᕆᔨᓄᑦ ᐱᓕᕆᐊᖑᔪᑦ 
ᐊᑦᑕᓇᑦᑕᐃᓕᒪᔪᓕᕆᓂᕐᒧᑦ. ᑖᒃᑯᐊ 
ᑲᔪᓯᖃᑦᑕᖅᑐᒍᑦ ᐃᑲᔪᐃᓐᓇᖅᖢᑎᒍ ᑕᐃᒪᓐᖓᓂᑦ 
ᐱᓕᕆᐊᕆᔭᕗᑦ, ᐱᓕᕆᖃᑎᒋᓪᓗᒍ ᑖᓐᓇ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᖑᓪᓕᖅᐹᖅ ᐊᐱᖅᑯᑎᒐ, ᓇᓗᓇᓐᖏᑦᑎᐊᖅᑐᖅ. 
ᐅᖃᐅᓯᕆᔭᕋ ᐱᒻᒪᕆᐊᓗᖕᒪᑦ ᓯᕗᓂᐊᓂ 
ᐱᓕᕆᔨᐅᔪᑦ ᑕᒪᒃᓱᒧᖓ. ᒪᑯᐊ ᓲᕐᓗᒃ 
ᐊᐅᓚᖁᑎᖃᕐᓗᑎᒃ ᐊᐅᐸᖅᑐᒥᒃ ᑕᑯᑦᑕᐅᑎᑦᑎᓗᑎᒃ 
ᐊᒻᒪ ᐅᖃᖅᑏ ᐱᓗᐊᖅᑐᒥᑦ ᐃᓕᓴᐃᔨᓕᒫᑦ 
ᐃᓕᓐᓂᐊᖅᑎᑕᐅᓗᑎᒃ ᑕᒪᕐᒥᒃ. 
ᓇᓗᓇᐃᖅᓯᒍᓐᓇᕐᓗᑎᒃ 
ᖁᓄᔪᕐᓂᐊᖅᑕᐅᔪᖃᓕᕐᓂᖅᐸᑦ 
ᓄᓕᐊᕐᓂᓗᑦᑕᐅᔪᖃᖅᐸᑦ. ᐃᓕᓴᖅᑕᐅᓗᑎᒃ 
ᐃᒪᓐᓇᐃᓕᐅᕆᐊᖃᕐᓂᖏᓐᓂᑦ ᖃᐅᔨᕐᓂᖅᐸᑕ, 
ᑕᐃᒪᐃᑦᑐᖃᓕᕐᓂᖅᐸᑦ ᖃᐅᔨᑉᐸᑦ ᑖᓐᓇ ᓄᑕᕋᑯᓗᒃ 
ᐅᖃᕐᓗᓂ ᑕᐃᒪᓐᓇ ᐱᓕᕆᐊᖑᓂᕆᖅᑕᐅᓯᒪᓪᓗᓂ 
ᖁᓄᔪᕐᓂᐊᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ 
ᐃᓚᒋᔭᐅᔪᖅ. ᑖᓐᓇ ᖁᕝᕙᓯᓐᓂᓕᓐᓄᑦ 4-ᒥᒃ 
ᐃᓕᓴᖅᑐᑯᓗᐃᑦ ᐃᓕᓐᓂᐊᖅᑎᑕᐅᓗᑎᒃ 
ᐊᑦᑕᓇᑦᑕᐃᓕᒪᓂᕐᒧᑦ ᐱᓕᕆᐊᑎᒍᑦ ᐊᑐᕐᓗᑎᒃ 
ᐊᒻᒪ ᐋᖅᑭᒋᐊᖅᑕᐅᓗᑎᒃ ᑖᒃᑯᐊ ᐊᒻᒪ 
ᐱᓕᕆᖃᑎᖃᕐᓗᑎᒃ ᐊᔾᔨᒌᖏᑦᑑᓐᓂᒃ ᓄᓇᓕᓐᓂ 
ᓯᓚᕐᔪᐊᒥ ᑖᒃᑯᐊ, ᓲᕐᓗᒃ  

ᖃᐅᔨᒪᖃᑦᑕᐅᑎᓂᕐᒧᑦ ᑕᒪᓐᓇ ᐊᑐᕐᓗᖑ. ᑕᒪᓐᓇ 
ᐱᐅᔪᐊᓗᒃ ᑲᔪᓯᑦᑎᐊᖅᓯᒪᔪᑦ ᑕᐃᒪᐃᓪᓗᓂ. ᐊᒻᒪᓗ 
ᐱᓗᑦᑖᕐᓗᒋᑦ ᐊᓯᔾᔨᖃᑦᑕᖅᑐᑦ ᐃᖅᑲᓇᐃᔭᖅᑏᑦ 
ᓇᓗᓇᐃᖅᓯᑦᑎᐊᕈᓐᓇᕐᓗᑎᒃ ᐅᖃᕆᐊᖅᑐᕐᕕᐅᓯᒪᔪᑦ 
ᓱᕈᓯᓄᑦ ᐊᒻᒪ ᐱᓕᕆᕕᖓᓐᓂ, ᑕᐃᒪᐃᖁᓇᖅᑐᖅ. 
ᐊᒻᒪ ᓂᕆᐅᑦᑐᖓ, ᑭᐅᔪᓐᓇᖅᑎᐊᖅᑐᑦᓴᐅᕙᕋ 
ᑖᓐᓇ ᐊᐱᖅᓱᖅᑐᖅ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 331 - 5(2): ᓄᓇᕗᒥ ᐃᓅᓇᓱᓐᓂᐅᑉ 

ᐊᑭᖓ (ᕿᓐᖑᐊᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖁᑎᖃᕈᒪᔪᖓ, ᑮᓇᐅᔭᓕᕆᔨ ᒥᓂᔅᑐᐊᓄᑦ 
ᑐᕌᖅᑎᑦᓯᔪᒪᓪᓗᖓ. ᑕᐃᑉᕼᐅᒪ ᑕᒫᓂ ᓄᓇᕗᑦᑕ 
ᐃᓗᐊᓂ ᐃᓅᕼᐃᕆᔭᑉᑎᓐᓄᑦ ᐊᑭᑐᔪᒻᒪᕆᐅᑎᒡᓗᒍ.  
 
 
ᐅᖃᖅᑎᑦᑎᔩ, ᒥᓂᔅᑕ, ᑕᐃᑉᓱᒪᓂ ᕼᐊᓇᑦᑕᐃᓕᒥ 
ᐊᓂᒍᖅᑐᒥ ᐅᖃᐅᕼᐃᖃᖅᓯᒪᕗᖅ ᑮᓇᐅᔭᓕᕆᔭᒥ 
ᒥᒃᓵᓄᑦ ᑐᓴᖅᑎᑦᓯᒪᓪᓗᓂ ᓄᓇᕗᑦᑕ ᐃᓗᐊᓂ 
ᐊᑭᑐᔪᒻᒪᕆᐅᒻᒪᑦ ᐃᓅᓇᕼᐅᐊᒻᓂᑦᑎᓐᓂᑦ. 
(ᑐᓵᔨᑎᒍᑦ) ᒥᓂᔅᑕ ᐅᖃᓚᐅᕐᒪᑦ ᐃᒪᓐᓇ ᐅᖃᖅᐸᕋ, 
“ᑐᕌᖅᑐᒍᑦ ᐃᓱᓕᑎᓐᓇᓱᐊᖅᖢᒋᑦ ᐊᒃᑐᖅᓯᓂᖅ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᒪᑯᓄᖓ ᐳᔪᕐᓗᓄᑦ 
ᐊᑭᖃᖅᑎᑦᑎᓂᖅ ᐃᓅᓇᓱᐊᕐᓂᕐᒥ ᑕᒫᓂ 
ᐱᓕᕆᓗᓂ ᓄᓇᕗᒻᒥ.” 
 
ᑖᒃᑯᐊ ᐃᓚᒋᔭᕋ ᐃᓚᖓ ᐅᖃᓚᐅᕐᒪᑦ 
ᐱᓇᐊᓱᕈᓯᐅᓚᐅᖅᑐᒥ. ᑕᐃᒪ ᐊᑕᐅᓯᖅ 
ᑲᓇᑕᒥᐅᑕᐅᔪᖅ ᓄᓇᖏᔭᖏᓐᓂ ᐅᖃᓚᐅᕐᒪᑦ 
ᐸᕐᓇᐅᑏᑦ ᑕᒪᒃᓱᒧᖓ ᐳᔪᕐᓗᓕᕆᓂᕐᒧᑦ 
ᑖᒃᓰᔭᐃᓂᕐᒧᑦ ᐅᑎᖅᑎᕐᕕᐅᒐᔭᕐᓂᕐᒧᑦ. ᒥᓂᔅᑕ 
ᑐᓂᓯᒍᓐᓇᖅᐹ ᓇᓗᓇᐃᖅᓯᒪᑦᑎᐊᖅᑐᒥ ᐅᓪᓗᒥ 
ᐱᓗᐊᖅᑐᒥᒃ ᓇᓪᓕᐊᒃ ᕿᒥᕐᕈᓂᐊᕐᒪᖔᖅ 
ᑕᒪᑦᓱᒧᖓ ᐊᑦᑐᖅᑕᐅᓂᕐᒧᑦ ᐳᔪᕐᓗᓄᑦ 
ᑖᒃᓰᔭᐃᓂᕐᒧᑦ ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ)” ᖁᔭᓐᓇᒦᒃ, 
ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᒪ, 
ᐅᖃᓗᐊᕈᒪᓚᐅᓐᖏᑕᕋᓗᐊᒃᑲ ᓇᓗᓇᐃᔭᑦᑎᐊᕐᓗᒋᑦ 
ᑭᓯᐊᓂ, ᐃᒪᓐᓇ ᐅᖃᕈᓐᓇᖅᑐᖓ ᐱᓕᕆᐊᕗᑦ 
ᐃᓱᒪᒋᔭᕗᑦ ᑕᐃᓐᓇ ᐊᖏᖅᑏ, ᐋᒃᑳᖅᑏᓪᓘᓐᓃᑦ 
ᑕᖅᑳᓂ ᕿᒥᕐᕈᓚᐅᖅᑎᓐᓇᑎᒍ.  
 
ᐃᓚᖏᑦ ᐊᔪᕐᓇᓗᐊᖏᑦᑑᒐᓗᐊᑦ ᐅᖃᐅᓯᑐᐃᓐᓇᖅ 
ᐅᓇ ᕿᒥᕐᕈᓪᓗᒋᑦ ᑖᒃᓯᓄᑦ ᐅᑎᕐᕕᐅᓂᖅ, 
ᐱᓕᕆᐊᓪᓗ ᓴᖅᑭᑎᑕᐅᒐᔭᕐᓂᖏᑦ, ᐃᓕᓯᔪᒪᔪᑦ 
ᖃᓄᖅ ᐆᒻᒪᖅᑯᑎᓕᐅᓂᕐᒧᑦ ᐊᓄᕆᒧᑦ 
ᐊᐅᓚᔪᓐᓂᓪᓘᓐᓃᑦ ᐊᐅᓚᑕᐅᔪᓂᑦ ᐊᒻᒪ ᒪᑯᐊ 
ᑖᒃᓰᔭᐃᓂᖅ ᑎᒥᐅᔪᑦ ᐊᖏᔫᑎᓂᑦ 
ᓇᖕᒥᓂᖃᖅᑐᓄᓪᓗ ᐅᑎᖅᑎᕐᕕᐅᓂᖅ ᑮᓇᐅᔭᓂᑦ 
ᑕᐃᒪᐃᖃᑦᑕᕐᒪᑕ ᓯᕗᓂᐊᓂ. ᐊᔾᔨᒌᖏᑦᑑᑕᐅᒻᒪᑕ 
ᐊᐅᓪᓗᑎᔪᒪᓗᐊᖅᑕᕗᑦ ᐅᓇ. ᐅᖃᖅᑏ, ᐅᑯᓄᖓ 
ᐃᓚᒋᔭᐅᔪᓄᑦ ᑐᕌᖅᑎᐊᖅᑐᒥᑦ ᓇᓗᓇᐃᑦᑎᐊᕈᒪᕗᑦ 
ᑮᓇᐅᔭᐃᑦ ᐱᔭᕗᑦ ᐅᑎᖅᑎᑕᐅᓂᕐᒥᑦ ᐃᓄᖕᓄᑦ 
ᐅᑎᖅᑎᓪᓗᒋᑦ ᐊᑦᑐᖅᑕᐅᓗᐊᖅᓯᒪᔪᓄᑦ. ᐃᒪᓐᓇ 
ᓇᓗᓇᐃᑦᑎᐊᕈᒪᔪᒍᑦ ᑲᓴᒃᑕᐅᓯᒪᔪᐃᑦ 
ᐃᓱᒻᒥᖅᑕᐅᓯᒪᔪᑦ ᑖᒃᓰᑦ ᐃᓂᓪᓚᑦᑕᐅᓂᖏᓐᓄᑦ 
ᐃᑲᔪᖅᓯᖅᑕᐅᖁᓪᓗᒋᑦ ᑕᒪᔅᓱᒧᖓ ᐊᑭᖏᑦ 
ᐊᑭᑐᓗᐊᖁᓇᒋᑦ.  
 
ᐃᓱᒪᒋᒻᒥᔭᕗᑦ ᒐᕙᒪᒃᑯᑦ ᐊᑭᓕᖅᑐᐃᓂᖏᑦ 
ᐊᑭᓕᖅᓱᐃᖃᑦᑕᕋᑉᑕ ᐃᒡᓗᕐᔪᐊᓄᑦ, ᐆᒻᒪᖅᑯᑎᓂᑦ 
ᐊᑭᓕᖅᑐᐃᖃᑦᑕᕐᒥᒐᑦᑕ ᐃᓚᖏᑎᒍᑦ. ᐊᒻᒪ ᑖᒃᑯᐊ 
ᓇᓕᒧᑦᑎᐊᕋᓱᑦᑕᕗᑦ, ᐃᒪᓐᓇᐃᑐᐃᓐᓇᖁᓇᒋᑦ 
ᐅᑭᐅᖅ ᐊᒻᒪ ᑕᒪᓐᓇ ᑕᕝᕗᖓᓛᖅᑕᒃᑲ ᖃᓄᖅ 
ᐃᓱᒪᓕᐅᖅᓯᒪᓕᕐᒪᖔᑦᑕ ᕿᒥᕐᕈᑦᑎᐊᓛᕋᑦᑎᒍ, 
ᖃᓄᕐᓗ ᑮᓇᐅᔭᐃᑦ ᐅᑎᓛᕐᒪᖔᑕ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ 
ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒪ ᒥᓵᓄᑦ. (ᑐᓵᔨᑎᒍᑦ) 
ᐃᓚᖓ ᐱᒻᒪᕆᐅᓛᖑᔪᖅ ᐊᑭᖏᑦ ᑖᒃᑯᐊ ᓱᕈᓰᑦ 
ᐊᒃᖢᓂᕆᖃᑦᑕᖅᑕᖏᑦ.(ᑐᓵᔨᑎᒎᕈᓐᓃᖅᑐᖅ) 
ᐃᓚᖓ ᐅᖃᐅᕼᐃᐅᔪᖅ. (ᑐᓵᔨᑎᒍᑦ) ᑖᒃᑯᐊ 
ᓄᓇᕗᒥ ᐊᖏᓗᐊᖅᑐᐊᓘᒻᒪᑕ ᐊᑭᖏᑦ. ᑖᓐᓇ 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᖅᑎᓪᓗᒍ 
ᐅᖃᓚᐅᕐᒪᑦ 40 ᐳᓴᓐ ᓄᓇᕗᒥᑦ ᒐᕙᒪᒃᑯᓐᓄᑦ 
ᑮᓇᐅᔭᖅ ᐃᓄᓕᕆᔨᑎᒍᑦ 
ᐃᑲᔪᖅᑕᐅᔪᒪᓕᖃᑦᑕᕐᒪᑕ.  
 
ᑖᒃᑯᓗ ᑎᑎᖅᑲᑖᕆᔭᐅᓚᐅᖅᑐᑎᒃ 
ᑎᑎᕋᓕᐊᕆᔭᐅᓚᐅᖅᑐᑦ ᓄᓇᕐᔪᐊᕐᒥ ᐊᒻᒪᓗ 
ᑎᑎᖅᑲᑦ ᐱᕙᓪᓕᐊᔪᒃᑯᓐᓄᑦ ᑐᓴᒐᒃᓴᑎᒍᑦ 
ᐅᓂᒃᑳᓚᐅᖅᑐᑦ 70 ᐳᓴᓐ ᐃᓄᐃᑦ 
ᐃᓕᓐᓂᐊᓕᓵᖅᑐᑯᓗᐃᑦ ᓂᕿᖃᑦᑎᖃᕈᓐᓇᓐᖏᑦᑐᑦ. 
ᒥᓂᔅᑕ ᑐᑭᓯᓇᑦᑎᐊᖅᑐᒥᑦ ᐅᖃᕈᓐᓇᖅᐹ, ᑖᒃᑯᐊ 
ᑮᓇᐅᔭᐃᑦ ᐃᓚᖃᕐᓂᐊᕐᒪᖔᑕ ᖄᖓᒍᑦ, ᑮᓇᐅᔭᓂᑦ 
ᐅᓄᖅᓯᒋᐊᕈᑕᐅᓗᑎᒃ ᓂᕿᑖᕈᑕᐅᖃᑦᑕᖅᑐᓂᒃ 
ᒐᕙᒪᒃᑯᑦ ᐱᓕᕆᐊᖏᑦᑎᒍᑦ ᐃᓄᓕᕆᔨᒃᑯᑦ 
ᐃᑲᔪᖅᑕᐅᑎᓪᓗᒍ ᐊᑐᐊᒐᖏᓐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒥᓂᔅᑕ ᐃᓄᓕᕆᔨᒃᑯᑦ ᒥᓂᔅᑕᖓᑦ 
ᕿᒥᕐᕈᔪᑦ ᐊᖏᓪᓕᒋᐊᖅᑕᐅᓂᐊᖅᑎᓪᓗᒋᑦ 
ᐃᑲᔫᓯᐊᖅᑖᖑᖃᑦᑕᖅᑐᑦ ᓇᑭᓐᖔᕐᒪᖔᑕ ᒪᒥᐊᓇᖅ 
ᖃᐅᔨᒪᓐᖏᓐᓇᒃᑭᑦ. ᒪᒥᐊᕝᕕᒋᕙᒋᑦ. ᑭᓯᐊᓂ 
ᐱᓯᒪᓐᖏᓐᓇᒃᑭᑦ ᑕᐃᒃᑯᐊ ᓇᓗᓇᐃᔭᖅᓯᒪᔪᑦ 
ᒫᓐᓇᒧᑦ ᕿᒥᕐᕈᔫᒐᓗᐊᑦ ᐊᖏᓪᓕᒋᐊᖅᑕᐅᓂᐊᖅᑐᑦ 
ᑮᓇᐅᔭᐃᑦ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑕ ᑐᑭᕼᐃᕕᒋᔪᒫᕋᑉᑯ ᑭᖑᐊᒎᓕᖅᑐᖅ  

ᖃᓂᑦᑐᒃᑰᔪᓐᓇᕐᓂᐊᖅᑐᒃᕼᐊᐅᕗᖅ. 
 
(ᑐᓵᔨᑎᒍᑦ) ᑖᒃᑯᐊ ᑮᓇᐅᔭᖏᑦ ᖃᐃᓂᐊᕐᒪᑕ 
ᐱᓇᓱᐊᕈᓯᐅᓂᐊᖅᑐᒥ ᐊᒻᒪ ᐱᐅᓪᓚᕆᓲᑦ ᑖᒃᑯᐊ 
ᑲᓇᑕᐅᑉ ᒐᕙᒪᒃᑯᖏᑦ ᐃᓄᐃᑦ ᓄᓇᖃᓐᖏᒻᒪᑕ 
ᐊᓪᓚᑎᑐᑦ ᑭᓯᐊᓂ ᐊᑭᓖᓲᖑᔪᒍᑦ ᑖᒃᓰᔭᐃᓪᓗᑕ 
ᑲᓇᑕᒥᐅᑎᑐᑦ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᓄᖅ 
ᐅᖃᖃᑎᖃᖅᓯᒪᒻᒪᖔᑕ ᑲᓇᑕᐅᑉ ᒐᕙᒃᑯᖏᓐᓂᒃ? 
ᐱᓪᓗᒋᑦ ᖃᓄᖅ ᑲᒪᒋᔭᐅᔪᓐᓇᕐᒪᖔᑕ 
ᐊᑭᑐᓗᐊᕐᓂᐅᔪᖅ ᐃᓅᓇᓱᓪᓗᓂ ᓄᓇᕗᒻᒥ? 
ᐋᖅᑭᒃᐹᓪᓕᕐᓗᒋᓪᓗ ᑲᓇᑕᒥ ᓄᑕᖅᑲᓄᑦ 
ᑮᓇᐅᔭᖃᖅᑖᕆᔭᐅᖃᑦᑕᖅᑐᑦ ᐊᒻᒪᓗ ᓄᓇᕗᒻᒥ 
ᐃᓅᓂᕐᒧᑦ ᑮᓇᐅᔭᓕᐊᕆᔭᐅᖃᑦᑕᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑎᓰᕝᕙ ᑕᐃᒪ 
ᑲᑎᒪᒍᓐᓇᖃᑎᖃᓚᐅᕋᒪᐃᓛᒃ ᒐᕙᒪᑐᖃᒃᑯᓐᓂ 
ᑲᓇᑕᒥ, ᑮᓇᐅᔭᓕᕆᐅᖃᑎᓐᓂᒃ. 
ᐊᔾᔨᒌᓐᖏᑦᑐᕈᓘᔭᕐᓂᒃ ᐅᖃᐅᓯᖃᕈᓐᓇᓚᐅᖅᑐᒍᑦ 
ᐃᓚᖓᓪᓗ ᑕᕝᕙ ᑲᓇᑕᓕᒫᒨᖓᔪᖅ ᐊᑭᑐᓂᐊᓗᐊ 
ᓄᓇᕘᒥ ᐃᓅᒐᓱᓐᓂᐅᑉ ᐅᖃᐅᓯᕆᓚᐅᖅᑕᕋ. 
ᐱᔾᔪᑎᖃᓗᐊᖅᑐᓂᓛᒃ ᐳᔪᕐᓗᖕᒥᒃ 
ᐊᑭᑖᒃᑲᓂᕐᓂᐊᖅᑲᑖ, ᐊᖏᕐᕋᒥᓪᓗ ᐅᖅᓱᖅᓴᖏᑦ 
ᑎᑭᑎᑕᐅᒋᐊᖃᖅᐸᑦᑐᑎᑦ. ᒐᕙᒪᑐᖃᒃᑯᓪᓗ 
ᑕᒪᒃᑯᓂᖓ ᑐᑭᓯᓯᒪᓂᕋᓚᐅᖅᑐᐃᑦ ᖃᖓᑕᓲᒃᑯᑦ 
ᖃᖓᑕᓲᑉ ᐅᖅᓱᔅᓴᖏᑦ 
ᐊᑭᓖᖃᑦᑕᕆᐊᖃᔾᔮᓛᓐᖏᑦᑐᑦ ᐃᓯᐊᕿᔪᓄᑦ 
ᑖᒃᓰᔭᕈᑎᓂᒃ. 
 
ᑕᒪᒃᑯᐊᓕ ᐊᔾᔨᒌᓐᖏᑦᑐᕈᓘᔭᐃᑦ 
ᐅᖃᐅᓯᕆᓚᐅᖅᑕᒃᑲ ᐱᓪᓗᒋᑦ. 
ᐊᔾᔨᒌᓐᖏᑦᑐᕈᓘᔭᐅᓚᐅᖅᑐᐃᓂᓛᒃ ᐅᖃᐅᓯᒃᑲ. 
ᓂᕿᖃᑦᑎᐊᓂᕐᒥᒃ, ᓂᕿᔅᓴᖃᑦᑎᐊᓂᕐᒥᒃ 
ᐅᖃᐅᓯᖃᑦᑕᓚᐅᕆᕗᒍᑦ, 
ᐅᓪᓛᕈᕐᒥᑕᖅᑎᑦᑎᖃᑦᑕᓂᕐᒥᒃ ᐃᓕᓴᕕᒻᒥ. 

ᐃᑉᐸᔅᓴᖅ ᐅᖃᓚᐅᕐᒥᒐᒪ ᓄᓇᓖᑦ 
ᑐᔅᓯᕌᔅᓴᖃᓲᖑᒻᒪᑕ ᐃᓕᓴᕖᑦ ᑐᔅᓯᕌᔅᓴᖃᓲᖑᒻᒪᑕ 
ᑮᓇᐅᔭᓂᒃ ᖁᓛᓂ ᓂᕆᑎᑦᑎᖃᑦᑕᕈᒪᒍᑎᑦ.  
ᑕᕝᕗᖓᓪᓚᕆᒃ ᑐᕌᖓᔪᖃᓪᓚᕆᑦᑑᒐᓗᐊᖅ ᑭᓯᐊᓂ 
ᐃᓕᓴᕕᓐᓄᑦ ᓂᕿᑖᕈᑎᔅᓴᓄᑦ ᑐᕌᖓᔪᖅᑕᖃᕐᖓᑦ.  
 
ᑕᐃᒪᓕ ᖃᐅᔨᒪᑦᑎᐊᕈᒪᒐᑦᑕ 
ᓂᕿᖃᑦᑎᐊᕆᐊᖃᕐᓂᖅ ᐱᓪᓗᒍ ᓄᓇᓖᑦ 
ᐊᑭᖃᖅᑎᑦᑎᓂᖏᑦ ᓂᐅᕕᕐᕕᖏᑦᑕ ᐊᑭᖏᑦ 
ᕿᒥᕐᕈᔭᐅᖃᑦᑕᕐᒥᔪᑦ. ᑕᐃᓐᓇ ᓂᕿᓂᒃ 
ᐊᑭᑭᓪᓕᒋᐊᕈᑕᐅᒐᓱᔅᓯᒪᔫᒐᓗᐊᖅ ᓄᓇᕘᒧᑦ 
ᐊᑑᑎᖃᓐᖏᒻᒪᑦ. ᓄᓇᕗᒻᒥᐅᑕᐃᑦ 
ᐃᖅᑲᓇᐃᔭᕆᐊᖅᐸᑦᑐᑦ ᖃᐅᑕᒫᑦ ᓈᒻᒪᑦᑐᓂᑦ 
ᐱᔾᔪᓯᐊᖃᑦᑕᕆᐊᖃᕋᓗᐊᕐᖓᑕ. ᐃᖅᑲᓇᐃᔭᖅᑐᐃᑦ 
ᐊᔪᖅᓴᓕᖅᑐᐃᑦ. ᑕᐃᒪᐃᖃᑦᑕᒥᒻᒪᑕ. ᐸᐃᕆᕕᒻᒧᑦ 
ᐊᑭᓖᒋᐊᖃᑦᑕᖅᑯᑦ ᐃᓪᓗᒧᑦ 
ᐊᑭᓕᖅᓱᐃᒋᐊᖃᑦᑕᕆᕗᑦᑕᐅᖅ, 
ᓯᕗᒧᐊᕋᓱᑦᑑᒐᓗᐊᑦ ᐃᓅᓯᒥᓂᒃ. 
 
ᐃᓄᓕᕆᔨᒃᑯᑎᒍᓪᓗ ᐃᑲᔫᑎᑕᖃᑦᑕᖅᑯᖅ, 
ᐃᖅᑲᓇᐃᔭᖅᑎᓕᕆᔨᒃᑯᓪᓗ ᑕᕝᕙᑦᑕᐅᖅ 
ᓴᖅᑭᓛᓕᕆᓪᓗᑎᒃ ᒐᕙᒪᒃᑯᓪᓗ ᒐᕙᒪᐅᖃᑎᒌᑦᑐᓪᓗ 
ᐱᓕᕆᐊᖃᖅᑎᖏᑦ ᑖᒃᑯᐊ 
ᐃᓕᓴᑎᑦᑎᖃᑦᑕᑲᓐᓂᕈᓐᓇᖅᑐᑎᒃ. 
ᓱᒃᑯᐊᕿᖃᑦᑕᕆᐊᖃᓐᖏᓂᖅᓴᐅᒐᔭᕐᖓᑕ 
ᐃᖅᑲᓇᐃᔭᖔᕐᓗᑎᑦ ᓄᓇᕘᓕᒫᕐᒥ. 
 
ᓄᓇᓕᓕᒫᓪᓗ ᒥᔅᑕ ᒪᐃᓐ ᐅᖃᐅᓯᕆᕙᒻᒪᒍ 
ᑕᐃᒫᓪᓗᐊᖅ ᐊᔾᔨᒌᓂᑦ ᐃᖅᑲᓇᐃᔮᓂᒃ 
ᓴᖅᑭᔮᖅᑐᖃᐃᓐᓇᖃᑦᑕᕈᓐᓇᓐᖏᒻᒪᑦ. 
ᐃᓕᓴᑎᑦᑎᖃᑦᑕᕋᓗᐊᕐᒪᖔᑕᓗ 
ᐃᖅᑲᓇᐃᔮᖅᑖᓚᕿᕈᓐᓇᓛᕐᖓᑕ 
ᖃᐅᔨᒪᒐᓱᒋᐊᖃᖅᑐᒍᑦ. ᐃᓕᓴᕕᒻᒥ 
ᐱᔭᕇᖅᑎᑦᑎᕙᑦᑐᒍᑦ ᐃᖅᑲᓇᐃᔭᕈᓐᓇᖁᓪᓗᒋᑦ. 
ᑕᐃᒫᓪᓗ ᖁᕝᕙᓯᔅᓯᕕᒋᐊᕈᓐᓇᕐᓗᑎᒍᑦ ᐃᖅᑲᓇᐃᔮᑦ 
ᐃᓗᐊᓂ. 
 
ᐊᔾᔨᒌᓐᖏᑦᑐᓂᑦ ᐊᖅᑯᑎᖃᖅᑐᑕ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖃᕋᓱᑦᑐᒍᑦ ᑕᒪᒃᑯᓂᖓ. 
ᑮᓇᐅᔾᔭᔅᓴᓗᐊᖃᑦᑕᓐᖏᑦᑐᐃᑦ ᐱᔾᔪᑎᒋᓪᓗᒋᑦ.  
 
ᑐᕌᖅᑕᕗᑦ ᒪᓕᓪᓗᒍ ᒐᕙᒪᒃᑯᑦ ᑕᒪᒃᑯᓂᖓ 
ᓵᓐᖓᑦᑎᒐᓱᐊᖏᓐᓇᖃᑦᑕᓂᐊᖅᑐᑦ ᐃᑲᔪᕋᓱᓪᓗᑎᒃ. 
ᐊᑦᑕᓇᖅᑐᒦᓐᓂᖅᐹᖑᕙᑦᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᐊᐱᖅᑯᑦ 332 - 5(2): ᐃᓛᒃᑰᖓᔪᖅᓯᐅᑎᓂᑦ 

ᐱᓕᒻᒪᒃᓴᐃᓂᖅ ᐃᓄᓕᕆᔨᓄᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓄᓕᕆᔨᒃᑯᑦ 
ᒥᓂᔅᑕᖓᓄᑦ. 
 
ᓈᓚᑦᑎᐊᕋᓱᖃᑦᑕᕋᑖᕋᒪ ᒪᓕᒐᓕᐅᖅᑎᐅᖃᑎᒐ 
ᒥᔅᑕ ᓚᐃᑦᓯᑑᓐ ᓂᓪᓕᐊᑎᓪᓗᒍ 
ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓂᒃ. ᑕᐃᒫᑦ 
ᐱᐅᓐᖏᓪᓚᕆᒻᒪᓂᓛᒃ ᐃᓚᖏᑦ ᓱᕈᓯᓛᑦ ᓄᓇᕘᒥ 
ᐊᔅᓱᐊᓗᒃ ᖁᐊᖅᓵᖅᑎᑕᐅᖃᑦᑕᕐᖓᑕ ᐊᒻᒪᓗᑦᑕᐅᖅ 
ᖁᓄᔪᕐᓂᐊᖅᑕᐅᕙᑦᑐᑎᑦ ᐋᓐᓂᑎᖅᑕᐅᕙᑦᑐᑎᓪᓗ 
ᐃᓚᒥᓄᑦ. ᐃᒻᒥᓃᓚᕿᔪᖃᖅᐸᑦᑐᓂ ᐃᓚᒌᓂᒃ 
ᐅᕝᕙᓘᓐᓃᑦ ᐃᓄᐊᖅᑕᐅᔪᖃᑦᑎᐊᒻᒪᕆᑉᐸᑭᓪᓗᓂ 
ᐊᓈᓇᒃᑯᖏᓐᓂᒃ ᐊᑖᑕᒃᑯᖏᓐᓂᓘᓐᓃᑦ 
ᐃᓚᒋᔭᖏᓐᓂᓘᓐᓃᑦ. ᑕᒪᒃᑯᐊ ᐃᑲᔪᕈᓐᓇᕋᓱᓪᓗᒋᑦ 
ᓱᕈᓯᓛᑦ ᒪᒃᑯᑐᐃᓪᓗ ᑕᐃᒪᐃᑦᑐᑰᖅᓯᒪᔪᐃᑦ ᑭᓯᐊᓂ 
ᐃᓕᓐᓂᐊᑦᑎᐊᖅᑎᑕᐅᓯᒪᓗᓂ ᑭᓯᐊᓂ 
ᑕᐃᒪᐃᑦᑐᓂᒃ ᑲᒪᕕᔅᓴᐅᕙᓪᓚᐃᔪᖅ. 
 
ᐅᖃᖅᑏ, ᑐᕚᖃᓪᓚᕆᓲᖑᔪᒍᑦ ᐃᓄᓕᕆᔨᓂᒃ 
ᑕᒪᒃᑯᐊ ᐱᒡᒐᓇᖅᑐᐊᓗᐃᑦ ᑲᒪᒋᔭᐅᖁᓪᓗᑎᒍᑦ 
ᖁᓄᔪᕐᓂᐊᕐᓂᐊᓗᐃᓪᓗ. ᒥᓂᒡᑕᐃ 
ᓇᓗᓇᐃᖅᑐᐃᒍᓐᓇᖅᑳ ᑕᒪᒃᑯᐊ ᓄᓇᕘᒥ 
ᐃᓄᓕᕆᔨᖏᑦ ᑕᒪᐅᖓ ᑐᕌᖓᓪᓚᕆᑦᑐᓂᒃ 
ᐱᓕᒻᒪᓴᖅᓯᑕᐅᓯᒪᒐᓗᐊᕐᒪᖔᑕ ᓱᕈᓯᓛᓂᑦ ᐃᒫᒃ  

ᐋᓐᓂᖅᑕᐅᕕᔾᔪᐊᖅᓯᒪᔪᓂᑦ 
ᖁᐊᖅᓵᖅᑎᑕᐅᓯᒪᔪᓂᓪᓘᓐᓃᑦ 
ᐃᑲᔪᕈᓐᓇᕐᓂᐊᕐᖓᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᑦᓱᒧᖓ. ᐅᓪᓗᒥ 
ᐅᖃᕈᓐᓇᖅᑐᖓ ᖁᕕᐊᑦᑐᒋᐊᓪᓚᐅᔪᖓ ᐅᕙᖓ 
ᑐᓵᔭᖏᓐᓂᒃ. ᐊᑦᑐᖅᑕᐅᖃᑦᑕᕋᑦᑕ ᑕᐃᒃᑯᐊ 
ᐊᑦᓱᕈᖃᑦᑕᖅᑐᐊᐲᑦ ᓱᕈᓯᕗᑦ ᐃᑲᔪᓐᖏᑯᑦᑎᒍᑦ 
ᐃᓅᓯᖏᓐᓂᒃ ᐊᑦᑐᐃᓚᖓᖕᒪᑦ ᐃᓅᓯᓕᒫᖓᓂᒃ. 
 
(ᑐᓵᔨᑎᒍᑦ) ᐅᖃᖅᑏ, ᐅᖃᕈᓐᓇᖅᑐᖓ 
ᐃᓄᓕᕆᔨᒃᑯᑦ ᐃᓕᓴᒋᐊᖃᓪᓚᕆᒃ-
ᐊᓯᐊᒎᕐᕕᖃᓐᖏᑦᑐᒥᒃ ᐃᓕᓴᑎᑦᑎᓲᖑᔪᒍᑦ 
ᐃᓄᓕᕆᔨᐅᔪᓂᒃ ᐃᓄᓕᕆᔨᐅᒍᒪᓂᐊᖅᑲᑕ 
ᓄᓇᕗᒻᒥ ᐃᓄᓕᕆᔨᒃᑯᓐᓄᑦ 
ᐃᖅᑲᓇᐃᔭᕈᒪᓂᐊᖅᑲᑕ ᐊᓯᐊᒎᕐᕕᖃᕐᓇᑎᑦ 
ᐃᓕᓐᓂᐊᕆᐊᖃᖅᑎᑕᐅᓲᑦ ᑕᐃᒪᐃᑦᑐᓂᒃ. 
(ᑐᓵᔨᒃᑰᖏᑦᑐᖅ)ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ, ᐃᓚᒋᐊᕈᑦ ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᒪᒃᑯᐊ ᐊᓯᒎᕐᕕᖃᕋᓂ ᐃᓕᓴᑎᑦᑎᓂᖅ 
ᑐᑭᖃᕋᑖᕐᒪᖔᖅ ᐃᒫᒃ ᐊᔾᔨᐅᓐᖏᑦᑐᒥᒃ ᑖᒃᑯᓂᖓ 
ᐃᓕᓴᑎᑕᐅᒋᐊᖃᕐᖓᑦ ᐅᕝᕙᓘᓐᓃᑦ 
ᐃᓕᓴᑎᑕᐃᓐᓈᓘᓯᒪᒋᐊᖃᕐᒪᖔᑕ 
ᓇᓗᓇᐃᖅᑐᐃᑦᑐᑦᑎᐊᕈᓐᓇᖅᑳ? ᐅᖃᖅᑏ, 
ᑐᑭᓯᓯᒪᒐᓗᐊᖅᑐᖓᐃᓛᒃ ᐃᓚᖏᑦ ᐱᔨᑦᑎᕋᖅᑏᑦ 
ᑕᒪᒃᑯᐊ ᐸᓖᓯᒃᑯᑦ ᑕᒪᐅᖓ ᑐᕌᖓᓪᓚᕆᑦᑐᓂᑦ 
ᐃᓕᓴᑎᑦᑎᓲᖑᒻᒪᑕᓕ ᐸᓖᓯᐅᔪᓄᑦ. ᐃᓕᓴᓪᓗᑎᑦ 
ᖃᓄᖅ ᐊᐱᖅᓱᕈᓐᓇᕐᒪᖔᑕ ᖃᓄᖅ 
ᐃᓱᒪᓕᕆᒍᓐᓇᕐᒪᖔᑕ ᖃᐅᔨᓴᕈᓐᓇᕐᒪᖔᖅ 
ᐸᓯᑦᑎᔪᖃᖅᑎᓪᓗᒍ ᖁᓄᔪᕐᓂᐊᖅᑕᐅᓱᒋᔭᒥᓂᕐᓂᒃ 
ᐅᕝᕙᓘᓐᓃᑦ ᐋᓐᓂᖅᑎᕆᔪᓲᒥᓂᐅᓱᒋᔭᐅᔪᓂᑦ 
ᓱᕈᓯᕐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᐊᔾᔨᐸᓗᖓᓂᒃ ᐃᓕᓴᑎᑦᑎᕙᒻᒪᖔᑕ ᓄᓇᕗᒻᒥ 
ᐃᓄᓕᕆᔨᐅᔪᓂᑦ ᐱᖃᑕᐅᒋᐊᖃᖅᑐᓂᑦ 
ᓇᓗᓇᐃᖅᑐᐃᓂᕐᒥᒃ ᑲᒪᒋᔭᖃᕐᓂᕐᒥᒃ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2151 

ᐃᑲᔪᕋᓱᓐᓂᕐᒥᒃ ᑕᐃᒪᐃᑦᑐᒃᑰᖅᓯᒪᔪᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 
ᐅᖃᖅᓯᒪᔪᒍᑦ ᐊᓯᐊᒎᕐᕕᖃᕋᓂ ᐃᓕᓴᑎᑕᐅᒋᐊᓖᑦ 
ᓱᕈᓯᕐᓄᑦ ᐱᕋᔭᑦ ᐋᓐᓂᖅᑎᕆᓃᑦ ᐱᓪᓗᒍ 
ᐃᓄᓕᕆᔨᕈᕋᓱᑦᑐᑦ. $269,000 ᐊᕐᕌᒍᑕᒫᑦ 
ᓱᕈᓯᕐᓄᑦ ᐋᓐᓂᖅᑎᑦᑕᐅᔪᓄᑦ ᑲᒪᔾᔪᑎᔅᓴᓂᑦ 
ᐊᑐᐃᓐᓇᖃᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ ᒥᓯᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓱᕈᓰᑦ ᒪᒃᑯᑐᐃᓪᓘᓐᓃᑦ 
ᖁᓄᔪᕐᓂᐊᖅᑕᐅᓯᒪᔪᐃᑦ ᐋᓐᓂᑎᖅᑕᐅᓯᒪᔪᓪᓘᓐᓃᑦ 
ᐊᓯᐊᒍᑦ ᖁᐊᖅᓵᖅᑎᑕᐅᓯᒪᔪᓪᓘᓐᓃᑦ 
ᐃᑲᔪᖅᑕᐅᒋᐊᖃᕐᖓᑕ. 
ᐃᑲᔪᖅᓯᖅᑕᐅᖃᑦᑕᕆᐊᖃᖅᑐᑎᒃ ᒪᓕᒐᓕᕆᓂᐅᑉ 
ᓯᓚᑖᒍᑦ. ᐊᒻᒪᑦᑕᐅᖅ ᖃᖓᑐᐃᓐᓇᒃᑯᑦ 
ᐊᔪᕐᓇᓐᖏᒐᐃᑉᐸᑦ ᑕᐃᒃᑯᐊ ᐋᓐᓂᖅᓯᔪᒥᓃᑦ 
ᐃᖅᑲᑐᖅᑕᐅᖃᑦᑕᕐᓗᑎᑦ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 
ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᑦ 
ᐊᑐᐃᓐᓇᖃᖅᑎᑦᑎᕙᑉᐸᑦ ᑐᕌᖓᓪᓚᕆᑦᑐᓂᒃ 
ᓱᕈᓯᕐᓄᑦ ᐃᓅᓱᑦᑐᓄᓪᓗ? ᑕᐃᑲᓂ 
ᐅᖃᐅᓯᖃᕈᓐᓇᕐᓗᑎᒃ ᐊᑐᖅᓯᒪᔭᒥᓂᒃ ᐅᕝᕙᓘᓐᓃᑦ 
ᐊᑦᑐᖅᑕᐅᓂᕆᓯᒪᔭᒥᓂᒃ ᑭᒃᑯᑐᐃᓐᓇᕐᓄᑦ. 
ᐅᖃᖃᑎᖃᕈᓐᓇᕐᓗᑎᑦ ᓈᒻᒪᑦᑐᓂᑦ ᑕᒪᒃᑯᓂᖓ 
ᐃᓅᓱᓐᓂᖅᓴᓂᒃ ᐱᓕᕆᐊᖃᕈᓐᓇᕐᓗᑎᑦ 
ᐃᓕᓐᖓᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᑕᐃᒫᒃ 
ᐊᐱᕆᕋᑖᕋᕕᑦ. ᒥᓂᔅᑕᐅᓪᓗᖓᐃᓛᒃ ᖁᕕᐊᓱᑦᑐᖓ 
ᐃᑉᐸᔅᓴᖅ ᐅᖃᓚᐅᕋᒪ ᐅᒥᖕᒪᒃ ᐅᒥᖕᒪᒃ  

ᐃᑲᔪᖅᓰᕕᐅᓂᐊᓕᖅᑐᒥᒃ ᓱᕈᓯᓛᓄᑦ ᑕᕝᕙᓂ 
ᐊᓯᐊᓅᕆᐊᖃᓐᖏᓪᓗᑎᑦ 
ᐃᑲᔪᖅᑕᐅᕆᐊᖅᑐᕐᕕᐅᖃᑦᑕᕐᓂᐊᓕᖅᑐᖅ 
ᐋᓐᓂᖅᑕᐅᓯᒪᔪᓄᑦ. ᖃᐅᔨᒪᒻᒥᒐᒪᑦᑕᐅᖅ 
ᐊᑐᖅᓯᒪᔭᕗᑦ ᑕᑯᓐᓈᖅᑐᒍ. 
ᐊᐱᖅᓱᖅᑕᐅᓕᖅᑭᑦᑖᒋᐊᖃᓲᖑᒻᒪᑕ. ᐅᕙᓂᓕ 
ᐊᑕᐅᓯᐊᕐᓗᓂ ᐅᓂᒃᑳᖅᑎᑕᐅᖃᑦᑕᕋᔭᖅᑐᑦ. 
ᖃᓄᓕᒫᕐᓗ ᐃᑲᔪᖅᓯᖅᑏᑦ ᐊᑐᐃᓐᓇᐅᒐᔭᖅᑐᑎᑦ 
ᑕᐃᑲᓂᔅᓴᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᐊᐱᖅᑯᑦ 333 - 5(2): ᐃᓄᐃᑦ ᐅᖃᐅᓯᖓᓐᓂᒃ 

ᓄᑕᖅᑲᐃᑦ ᐊᔭᐅᖅᑐᖅᑕᐅᓂᖏᑦ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ, ᓄᓇᕗᒻᒥᐅᑦ.  
 
ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 
ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ ᑕᐃᒪ ᑕᒪᑐᒪᓂ ᐊᕐᕌᒎᔪᒥᒃ 
ᓄᓇᖃᖅᑳᖅᓯᒪᔪᐃᑦ ᐅᖃᐅᓯᖓᑦ ᒥᓂᔅᑕ 
ᐅᖃᐅᓯᖃᓚᐅᕐᒪᑦ ᐅᕙᑦᑎᓐᓂᓗ ᖃᐃᖁᔨᓪᓗᓂ 
ᐅᐱᒍᓱᒍᒪᓪᓗᓂ ᑖᒃᑯᓂᖓ ᓄᓇᕐᔪᐊᕐᒥ ᐊᓈᓇᓄᑦ 
ᐅᖃᐅᓯᓄᑦ ᐅᓪᓗᕆᔭᐅᑎᓪᓗᓂ. ᑖᓐᓇᓗ 
ᐅᖃᐅᓯᖅᐳᑦ ᐱᖅᑯᓯᕗᓪᓗ ᑕᒫᓂ ᓄᓇᕗᒻᒥ 
ᐱᒻᒪᕆᐅᖕᒪᑦ. ᐱᒋᐊᕈᑕᐅᓲᖑᔪᖅ 
ᐊᖏᕐᕋᑦᑎᓐᓂᒡᒎᖅ.  
 
ᑕᒪᓐᓇ ᑕᐃᒪ ᑕᑯᒋᐊᖅᖢᒍ ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑕᒪᓐᓇ 
ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᖅᐸᑦ 
ᑕᒪᒃᑯᓄᖓ ᐅᖃᐅᓯᓄᑦ ᐱᕚᓪᓕᖅᑎᓐᓇᓱᒃᖢᓂᒃ 
ᓄᑕᖅᑲᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ 
ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪ ᖁᔭᓐᓇᒦᒃ ᐊᐱᖅᑯᑎᒋᔭᖓᓄᑦ. 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᑮᓇᐅᔭᑎᒍᑦ 
ᐃᑲᔪᖅᓱᐃᖃᑦᑕᕐᒪᑕ ᑐᑦᓯᕋᖃᑦᑕᕐᒪᑕᐃᓛᒃ 
ᓄᓇᕗᒻᒥᐅᑦ ᐃᑲᔫᑏᑦ. 
 
ᐊᒻᒪᓗ ᐊᐃᑦᑑᓯᐊᖑᓂᕋᖅᑕᐅᔪᑦ ᐊᒻᒪᓗ 
ᐃᓕᖅᑯᓯᓕᕆᔨᒃᑯᓐᓂ ᐊᔾᔨᒌᓐᖏᑦᑑᒻᒪᑕ 
ᑕᒪᒃᑯᑎᒎᓇ ᐃᑲᔪᖅᓱᖅᑕᐅᒍᓐᓇᖅᑐᑦ 
ᐃᓕᖅᑯᓯᓕᕆᓂᕐᒧᑐᐊᖅ ᐅᕝᕙᓘᓐᓃᑦ ᐃᓄᐃᑦ 
ᐱᒻᒪᕆᒋᔭᖏᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᐅᓂᕋᖅᑕᐅᔪᓄᑦ. ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑐᕌᖓᓂᖅᓴᓂᑦ 
ᐅᖃᐅᓯᓕᕆᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᐃᓐᓇᕐᓄᑦ 
ᒪᒃᑯᑦᑐᓄᓪᓗ ᑐᕌᖓᔪᐃᑦ.  
 
ᑕᒪᒃᑯᐊᖑᑎᓪᓗᒋᑦ ᑕᒪᒃᑯᐊ ᐊᕐᕌᒍᑕᒫᑦ 
ᐱᔪᒥᓵᖁᑎᓂᑦ ᓴᖅᑭᑦᑎᒐᓱᐊᖃᑦᑕᖅᑯᒍᑦ. 
ᑐᓴᐅᒪᑎᒐᓱᖃᑦᑕᖅᓱᒋᑦ ᓄᓇᕗᒻᒥᐅᑦ 
ᑐᑦᓯᕋᕈᓐᓇᕆᐊᖏᓐᓂᒃ. ᐊᒻᒪᑦᑕᐅᖅ ᓱᓕ 
ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑎᖁᑎᒃᑲ 
ᐃᓕᖅᑯᓯᓕᕆᔨᒃᑯᓐᓂ ᑕᐃᑯᖓ 
ᑐᑦᓯᕋᓐᖏᓗᐊᖃᑦᑕᖅᑐᓄᑦ 
ᐅᐸᒍᑎᖏᓐᓇᖃᑦᑕᕋᓱᐊᓕᕐᒥᔪᐃᑦᑕᐅᖅ. 
 
ᑕᐃᑯᖓ ᓇᓗᓇᐃᖃᑦᑕᖅᓱᑎᑦ ᐅᑯᐊ ᑕᒡᕙ 
ᑐᑦᓯᕋᕐᕕᒋᔭᐅᖃᑦᑕᕈᓐᓇᖅᑐᑦ. ᑖᓐᓇ 
ᓇᓗᓇᐃᒃᑲᓐᓂᕈᒪᓪᓗᒍ 1-866-934-2035 
ᐅᖄᓚᕕᐅᒍᓐᓇᑦᑕᕆᕗᖅ ᖃᕆᑕᐅᔭᒃᑯᓘᓐᓃᑦ 
chfunds@gov.nu.ca ᑎᑎᕋᕐᕕᐅᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖃᐃᓂᖅ. 
 
ᖃᐃᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᓇᓗᓇᐃᔭᑦᑎᐊᕋᕕᑦ ᒥᓂᔅᑕ ᑖᔅᓱᒥᖓ 
ᐱᕚᓪᓕᕈᑕᐅᔪᓐᓇᖅᑐᒥᒃ ᐊᓈᓇᓄᓪᓗ  

ᕿᑐᕐᖓᕆᔭᐅᔪᓄᓪᓗ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ. 
ᑖᓐᓇ ᐊᐱᖅᑯᑎᒋᓂᐊᓵᖅᑕᕋ ᑭᐅᖕᒥᒐᕕᐅᒃ.  
 
ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᓴᖅᑭᑎᑦᑎᓲᖑᖕᒪᑕ ᐃᓛᒃ ᐱᒋᐊᖅᑎᑦᑎᓲᖑᖕᒪᑕ 
ᑕᒪᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ 
ᐃᓕᓐᓂᐊᕐᕕᑦᑎᓐᓂ. ᑭᓯᐊᓂᓕ ᑕᐃᒪ 
ᐊᖏᕐᕋᕌᖓᒥᒃ ᐃᓕᓐᓂᐊᕌᓂᒃᑳᖓᒥᒃ ᕿᑐᕐᖓᕗᑦ 
ᐃᓚᖏᑦ ᐆᑦᑑᑎᒋᓗᒍ ᒪᑯᐊ ᓄᓇᓕᕋᓛᖑᓂᖅᓴᐃᑦ.  
 
ᑕᒪᓐᓇ ᑕᑯᒋᐊᖅᑕᐅᓯᒪᒃᑲᓐᓂᓕᖅᐳᖃᐃ 
ᐱᕚᓪᓕᕈᑎᒃᓴᐅᒃᑲᓐᓂᕋᔭᖅᑐᓂᒃ ᑖᒃᑯᓄᖓ 
ᕿᑐᕐᖓᑦᑎᓐᓄᑦ? ᑭᓱᓂᑦ ᐱᑕᖃᒃᑲᓐᓂᕈᓐᓇᕐᒪᖔᑦ 
ᑭᓱᓂᑦ ᓴᖅᑭᑦᑎᒃᑲᓐᓂᕈᓐᓇᕐᒪᖔᖅ ᐃᓕᖅᑯᓯᕗᑦ 
ᐊᑐᖅᖢᒍ? 
 
ᒥᓂᔅᑕᖃᐃ ᓇᓗᓇᐃᔭᑦᑎᐊᒃᑲᓐᓂᕈᓐᓇᖅᐳᖅ 
ᓯᕗᓂᒃᓴᑦᑎᓐᓄᑦ ᑕᐅᑐᓪᓗᑕ, ᑕᒪᓐᓇ 
ᓴᖅᑭᑦᑎᕙᓪᓕᐊᓂᖅ ᐃᓄᐃᑦ ᐅᖃᐅᓯᖏᓐᓂᒃ, 
ᐆᑦᑑᑎᒋᓗᒍ, ᐅᖃᓕᒫᒐᑎᒍᑦ, ᑕᕐᕆᔭᕐᓂᒃᑯᑦ ᐊᒻᒪᓗ 
ᒪᑯᐊ ᑎᑎᕋᐅᔭᖅᓯᒪᔪᑯᓗᐃᑦ ᑕᕐᕆᔭᒐᐃᑦ.  
 
ᑖᒃᑯᐊᖃᐃ ᐃᓕᖅᑯᓯᓕᕆᔨᒃᑯᑦ ᑕᐃᒪᓐᓇ 
ᐃᓱᒪᒃᓴᖅᓯᐅᖅᓯᒪᕗᑦ ᑕᒪᓐᓇ ᐅᖃᐅᓯᕗᑦ, ᐃᓄᐃᑦ 
ᐅᖃᐅᓯᖓᑦ, ᓴᓐᖏᑦᑎᒋᐊᒃᑲᓐᓂᖁᓪᓗᒍ?  
ᖃᐅᔨᒪᔪᐃᓐᓇᐅᓕᖅᑐᒍᑦ ᑕᕐᕆᔭᕈᒻᒪᐅᓕᕐᒪᑕ 
ᑎᑎᕋᒐᕐᓂᒃ. ᑖᓐᓇᓗ ᖃᓪᓗᓈᑎᑐᑦ 
ᐱᕙᓪᓕᐊᕈᑕᐅᖏᓐᓇᖅᐸᒃᖢᓂ. ᐅᖃᓐᖏᑦᑐᖓ 
ᓇᒻᒪᒋᓐᖏᑕᕋ. ᑭᓯᐊᓂ ᖃᓄᖅ ᒪᓐᓇ ᐅᖃᐅᓯᕗᑦ 
ᐱᒋᐊᖅᑎᒃᑲᓐᓂᕈᓐᓇᖅᐸᕗᑦ 
ᐅᐱᒋᐊᑦᑎᐊᓕᕈᓐᓇᕐᓗᓂ ᑖᒃᑯᓂᖓ ᒪᒃᑯᒃᑑᔪᓂᑦ. 
ᑕᐃᒪᖃᐃ ᐃᓕᖅᑯᓯᓕᕆᔨᒃᑯᑦ ᑕᐃᒪᓐᓇ 
ᕿᒥᕐᕈᕙᓪᓕᐊᕗᑦ, ᑖᓐᓇ ᐅᖃᐅᓯᕗᑦ 
ᓴᖅᑭᑎᒋᐊᒃᑲᓐᓂᕐᓗᒍᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

mailto:chfunds@gov.nu.ca

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᐊᐱᖅᓱᕐᒪᑦ ᐅᖃᐅᓯᓕᕆᓂᐅᑉ 
ᒥᒃᓵᓄᑦ. ᑖᓐᓇ ᑭᐅᒃᑲᓐᓂᕈᒪᒐᕙ ᐊᑐᕐᓗᒍ 
ᐅᖃᐅᓯᕗᑦ ᐊᑐᕐᓗᒍ ᑕᕝᕙ ᐱᐅᓂᖅᐹᖑᖃᑕᐅᕗᖅ 
ᑐᓴᖅᓴᕈᖅᑎᖃᑦᑕᕐᓗᒍ ᓄᓇᕗᒻᒥᐅᑕᖃᑎᑦᑎᓐᓄᑦ. 
ᐊᒻᒪᑦᑕᐅᖅ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐅᖃᐅᓯᓕᕆᓂᕐᒥᒃ ᐱᓕᕆᐊᖃᖃᑦᑕᖅᑎᓪᓗᒋᑦ. 
 
ᐸᕐᓇᐅᑎᖃᕐᒥᒐᑦᑕ ᐊᒻᒪᓗ 
ᐃᑲᔪᖅᑎᒋᒐᓱᐊᖃᑦᑕᖅᓱᑎᒍ ᑖᒃᑯᐊ ᐊᔾᔨᒌᖏᑦᑐᐃᑦ 
ᐱᓕᕆᕕᐅᔪᑦ, ᒐᕙᒪᐅᑉ ᐃᓗᐊᓂ ᐊᒻᒪᓗ 
ᓯᓚᑖᓃᒐᓗᐊᖅᐸᑦ ᓇᒻᒥᓂᖃᖅᑐᓄᓪᓘᓐᓃᑦ 
ᑮᓇᐅᔭᑎᒍᑦ ᐃᑲᔪᖅᓱᐃᒍᓐᓇᖃᑦᑕᕋᑦᑕ $5,000-ᓂᑦ 
ᐊᕐᕌᒍᑕᒫᑦ ᐊᒻᒪᓗ ᖁᔭᒋᕙᕋ ᓲᓗ ᑖᓐᓇ 
ᐊᖏᕐᕋᒥᑦᑕᐅᖅ ᑐᓴᖅᓴᐅᖃᑦᑕᕆᐊᖃᕐᒪᑦ 
ᐅᖃᐅᓯᕆᔭᕗᑦ ᐊᖏᔪᖅᑳᕆᔭᐅᓪᓗᑕ 
ᐃᑦᑐᕆᔭᐅᓪᓗᑕ ᓂᖏᐅᕆᔭᐅᓪᓗᑕ.  
 
ᑕᐃᒪ ᑎᓕᐅᖅᑐᐃᖃᑦᑕᕈᓐᓇᖏᒃᑲᓗᐊᖅᓱᑕ 
ᐊᖏᕐᕋᕆᔭᐅᔪᒥᒃ ᑭᓯᐊᓂ ᑖᒃᑯᐊ ᐱᓕᕆᕝᕕᐅᔪᐃᑦ 
ᐃᓗᐊᓂ ᐃᓕᓐᓂᐊᕐᕕᐅᑉ ᐃᓗᐊᓂ ᐊᑏ 
ᐊᑐᒃᑲᓐᓂᖃᑦᑕᕐᓗᕗᑦ. ᑖᓐᓇᑦᑕᐅᖅ ᐃᓚᖓᒍᑦ 
ᐅᖃᓕᒫᒐᓕᐅᕈᑎᒋᔭᐅᖃᑦᑕᒥᒻᒪᑦ ᐊᔾᔨᒌᖏᑦᑐᐃᑦ 
ᑖᒃᑯᐊ ᐃᓅᓯᑦᓯᐊᕆᓐᓂᕐᒧᑦ ᑐᕌᖓᔪᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᓕᕆᖃᑎᒋᓯᒪᕙᕗᑦ ᐄᐳᓘ 2019-ᖑᓕᖅᐸᑦ 
ᑖᓐᓇ ᓴᖅᑭᑕᐅᒍᒫᕐᓂᐊᖅᑐᖅ, ᐊᔾᔨᒌᖏᑦᑐᓂᒃ ᓲᕐᓗ 
ᑐᕌᖓᓪᓗᓂ ᖁᕝᕙᓯᓐᓂᖃᖅᑐᑦ, 
ᐅᖃᓕᒫᕈᓐᓇᕐᓂᖏᑦ ᑕᒪᒃᑯᓂᖓ 
ᓴᖅᑭᑦᓯᕙᓪᓕᐊᖏᓐᓇᕈᒪᖏᓪᓗᑕ 
ᑎᑎᖅᑲᑎᒎᖓᔪᓂᑦ ᓴᖅᑭᔮᑦᓯᐊᕈᓐᓇᖁᓪᓗᒍ 
ᐅᖃᐅᓯᕗᑦ ᓇᐅᒃᑯᑐᐃᓐᓇᖅ.  
 
ᑖᓐᓇ ᐃᓚᒋᖃᓯᐅᑎᑐᐃᓐᓇᕐᒥᔭᖓ ᑭᓯᐊᓂ ᑕᒪᒃᑯᐊ 
ᐊᔾᔨᒌᖏᑦᑐᐃᑦ ᐊᒥᓱᑦ ᓴᖅᑭᑕᐅᖃᑦᑕᕈᓐᓇᖅᑐᑦ 
ᐊᒻᒪᓗ ᑐᓴᖅᑕᐅᒍᓐᓇᖃᑦᑕᖅᑐᑦ ᐅᖃᐅᓯᑦᑎᓂᒃ 
ᐊᑐᖅᑐᓂ ᐊᒻᒪᓗ ᑕᐃᒪ ᓱᓕ ᐸᕐᓇᒃᑭᕗᒍᑦ  

ᑲᑎᒪᓂᕐᔪᐊᖅᑕᓂᐊᕐᒪᑦ ᒫᔅᓯᐅᓕᖅᐸᑦ, 
ᐊᔾᔨᒌᖏᑦᑐᓂᒃ ᑐᓐᖓᓱᑦᑎᑦᓯᓂᐊᕆᓕᓗᑕ 
ᑕᒪᑦᓱᒨᓇ. 
 
ᑖᒃᑯᐊ ᐊᑐᖃᑦᑕᕐᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 
ᑕᐃᒫᒃ ᐅᖃᖃᑦᑕᓚᕐᒪᑦ ᑎᓕᐅᖅᑐᐃᓪᓗᓂ 
ᐅᕙᑦᑎᓐᓂᒃ. ᐊᑏ ᓄᓇᕗᒻᒥᐅᖃᑎᕗᑦ ᑕᐃᒫᑦᑕᐅᖅ 
ᑎᓕᐅᖅᑐᒃᑲᓐᓂᖃᑦᑕᕆᐊᖃᖅᑕᕗᑦ, ᐊᖏᕐᕋᒥᓂ 
ᐊᑐᖃᑦᑕᕐᓗᒍ ᑕᐃᒫᒃ ᐱᐅᓂᖅᐹᖑᖃᑕᐅᒻᒪᑦ 
ᕿᑐᕐᖓᑦᑎᓐᓄᑦ. ᑐᓵᒍᑎ ᓈᓚᒃᑯᑎ ᑕᕝᕙ 
ᑲᔪᓯᒍᑎᒋᓂᐊᖅᑲᐅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓗᓕᖅᐹᖅ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᔾᔭᑦᑎᐊᕐᒪᑦ ᐅᐱᒋᕙᖃ ᑕᐃᒪᓐᓇ 
ᓇᓗᓇᐃᔭᑦᑎᐊᕐᒪᑦ.  
 
ᐄᓛᒃ ᐅᐱᒋᔭᕆᐊᖃᖃᑦᑕᕋᑦᑎᒍ ᐃᓕᖅᑯᓯᕗᑦ 
ᐱᖅᑯᓯᕗᑦ ᐊᔾᔨᐅᖏᑦᑐᒃᓴᐅᒥᖕᒪᑦ ᓄᓇᕐᔪᐊᓕᒫᒥᒃ. 
ᐅᕙᖓᑦᑕᐅᖅ ᐃᓐᓇᕐᒥᒃ ᐱᕈᓯᒪᒡᓗᖓ ᑕᐃᒪᓐᓇ 
ᐅᖃᐅᓯᕋ ᑎᒍᒥᐊᖅᑎᒋᕙᕋ ᑕᐃᒪᓐᓇᓗ 
ᓴᖅᑭᔮᖅᑎᑦᑐᒪᕙᕋ ᓄᓇᕗᒻᒥᐅᓄᑦ. 
 
>>ᐸᑦᑕᑐᖅᑐᑦ 
 
ᑕᐃᒪᓐᓇᐃᓕᑎᒡᓗ ᑕᐃᒪ ᐃᓐᓇᖅᐳᑦᑕᐅᖅ 
ᑐᓄᑦᑎᐊᕐᓃᕐᑐᑦ ᑕᑯᔪᓐᓇᖅᑕᐃᑦ ᐃᓐᓇᐅᓕᕐᒥᔪᖅ, 
ᒪᒃᑯᒃᑐᐃᓪᓗ ᑕᑯᓪᓗᑎᒍ ᒫᓐᓇ ᐊᔾᔨᐅᖏᑦᑐᒥᒃ 
ᐱᕈᖅᓴᓕᕋᑦᑕ ᐱᕈᖅᓴᐃᓕᕋᑦᑕ. 

ᐃᓕᖅᑯᓯᕗᓪᓗ ᑎᒍᒥᐊᕈᒪᒐᓗᐊᖅᑎᖢᑎᒍ 
ᑕᐃᒪᓐᓇᐃᓕᑎᓪᓗᒍ, ᐅᓇ 
ᐱᕕᒡᔪᐊᕆᖃᑕᐅᒐᓗᐊᕐᒥᒐᒃᑯ ᒪᑯᐊ 
ᒪᒃᑯᒃᑐᓕᖅᑐᐃᑦ ᕿᑐᕐᖓᖅᑖᖃᑦᑕᓕᖅᑎᓪᓗᒋᑦ 
ᖃᓄᖅ ᐱᕈᒃᓴᐃᑦᑎᐊᕙᓐᓂᕐᒥᒃ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᒥᑦ ᑕᒪᓐᓇᑦᑕᐅᖅ 
ᐅᒃᐱᕆᓪᓗᒍ. ᑖᓐᓇ ᐃᓱᒫᓘᑕᐅᕙᒃᖢᓂ ᐊᒥᓱᓂᒃ, 
ᑖᒃᑯᐊᓗ ᒪᒃᑯᒃᑐᑦ ᐃᓛᒃ, ᐅᖃᖅᑲᐅᒐᒪ ᒪᒃᑯᒃᑐᐃᑦ 
ᕿᑐᕐᖏᐅᖅᐸᓪᓕᐊᒻᒪᑕ. ᐅᓄᓛᖑᒐᑦᑕᒎᖅ. 
 
ᑲᓇᑕᒥᒃ ᐅᓄᖅᓯᕙᓪᓕᐊᓂᖅᐹᖑᒐᑕ. ᑖᓐᓇ 
ᐅᖃᖅᑎᓪᓗᒍ ᑕᐃᒪ ᐅᕙᖓ ᒥᓂᔅᑕᒧᑦ 
ᐊᐱᕆᓕᕈᕗᖓ, ᑕᒪᒃᑯᐊ ᒪᒃᑯᒃᑐᓂ 
ᓴᖅᑭᑕᐅᖃᑦᑕᖅᑐᐃᑦ, ᒪᓐᓇ ᐅᖃᐅᓯ ᐱᔾᔪᑎᒋᓪᓗᒍ. 
ᓇᐅᒃᑯᑦ ᐱᒋᐊᒃᑲᓐᓂᕈᓐᓇᖅᐱᓯ ᐃᓕᖅᑯᓯᓕᕆᔨᒃᑯᑦ 
ᐆᒃᑑᑎᒋᓗᒍ ᑎᑎᕋᐅᔭᕐᓂᒃᑯᓪᓘᓐᓃᑦ 
ᐃᓅᖃᑎᒌᓐᓂᒃᑯᓪᓘᓐᓃᑦ, ᐃᖃᐃᓕᓴᕐᓂᒃᑯᓪᓘᓐᓃᑦ?  
 
ᑕᒪᓐᓇ ᐅᖃᐅᓯᕗᑦ ᖃᓄᖅ 
ᐱᒋᐊᖅᑎᒃᑲᓐᓂᕈᓐᓇᖅᐸᕗᑦ ᑖᒃᑯᐊ ᓄᓇᕘᒻᒥᐅᑦ 
ᑭᒡᒐᖅᑐᑕᕗᓂᓛᒃ ᐅᖃᐅᓯᑦᑎᓐᓂ ᕿᑐᕐᖓᕗᑦ 
ᐊᑐᑦᑎᐊᖁᓪᓗᒋᑦ ᑕᐅᕗᖓ ᐅᖃᐅᓯᖓᓂᒎᖅ 
ᑎᒍᒥᐊᕈᑎᒃ ᓴᓐᖏᓛᕐᒪᑕ? ᖃᓄᖅ ᑕᐃᒪ 
ᐱᖏᐊᒃᑲᓐᓂᕈᓐᓇᖅᐸᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᐅᖃᐅᓯᓕᕆᓂᖅ ᐊᖏᔫᑎᓪᓗᒍ 
ᓄᓇᕗᒻᒥᐅᓄᑦ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᒍᑎᖓᓄᑦ ᐱᖁᔭᖃᖅᑎᓪᓗᑕ. ᑕᒪᓐᓇ  

ᐱᖁᔭᐅᒐᓗᐊᖅᑎᓪᓗᒍ ᒐᕙᒪᒃᑯᓐᓄᑦ ᑐᓐᖓᓪᓗᓂ.  
 
ᑭᓯᐊᓂᑦᑕᐅᖅ ᖄᒃᑲᓐᓂᐊᒍᑦ, ᐃᓛᒃ 
ᓄᓇᕗᒻᒥᐅᑦᑕᐅᖅ ᓲᕐᓗᒃ ᓇᒻᒥᓂᖅ 
ᐱᖁᔭᖃᕆᐊᖃᖅᑑᔮᕐᒥᒻᒪᑕ ᐊᖏᕐᕋᒥᓂᒃ ᓇᒻᒥᓂᖅ 
ᐃᒻᒥᓂᖅ ᐊᑐᖃᑦᑕᕐᓗᓂᐅᒃ, ᑕᐃᒫᒃ 
ᐱᒋᐊᒃᑲᓐᓂᕈᑎᒋᔭᐅᖃᑦᑕᕈᓐᓇᖅᑐᖅ.  
ᒐᕙᒪᒃᑯᓐᓄᑐᐊᖅ ᓵᓐᖓᖃᑦᑕᖏᓪᓗᑎᒃ ᑭᓯᐊᓂ 
ᐃᑲᔪᖅᑐᕈᓐᓇᕋᓗᐊᖅᑎᓪᓗᑕ, ᐄ, ᑮᓇᐅᔭᑎᒍᑦ 
ᑐᑦᓯᕋᕐᕕᐅᓗᑕᑦᑕᐅᖅ. ᑖᒃᑯᖑᒐᓗᐊᖅᑎᓪᓗᒍ 
ᑭᓯᐊᓂ ᐱᕕᑐᔪᐊᓘᒻᒪᑦ ᑖᓐᓇ ᐃᓅᑎᒐᑦᓴᐅᓇᓂᓗ, 
ᑭᓯᐊᓂ ᐅᖃᒃᑲᓐᓂᑐᐃᓐᓇᕐᓗᖓ, ᓄᓇᕗᒻᒥᐅᓂᒃ 
ᐃᑲᔪᖅᑎᖃᕆᐊᖃᕐᓂᐊᕋᑦᑕ ᑕᒪᓐᓇ ᑲᔪᓯᓂᐊᖅᐸᑦ, 
ᕿᑐᕐᖓᕆᔭᕗᑦ ᐱᔾᔪᑎᒋᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅᑐ 
ᒥᑭᓐᖑᐊᖅ. 
 
ᐱᒋᐊᖅᑎᑕᖅ 025 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᒥᑭᓐᖑᐊᖅ) 
 
ᒥᑭᓐᖑᐊᖅ: (ᑐᓵᔨᑎᒍᑦ) ᐅᓲᕋᖅ ᑎᒃᑲᓕ 39 
ᐅᖂᑕᓐᖏᐊᖓᓂ 7. ᓅᑦᓯᒋᐊᖅᐳᖓ 
ᑐᒡᓕᑕᐅᑉᓗᖓ ᑕᓯᐅᔭᕐᔪᐊᑉ ᑕᕆᐅᖓᓂ 
ᑭᒡᒐᖅᑐᐃᔪᒧᑦ ᑐᒡᓕᖅᑕᐅᑉᓗᖓ, ᑖᓐᓇ 
ᐊᐱᖅᓱᕐᓂᕐᒧᑦ ᐃᑲᕋᖓ ᐃᓚᒋᐊᖅᑕᐅᖁᑉᓗᒍ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ 
ᐊᒻᒪᓗ ᓂᓪᓕᐅᑎᒋᔪᓐᓇᕋᔅᓯᐅᒃ. ᑖᒃᓱᒥᖓ 
ᐱᖁᔨᕗᖔᕈᒻᒥᒃ ᓈᒻᒪᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 
ᓈᒻᒪᓴᖏᑦᑐᑦ? ᐱᖁᔨᕗᖔᕈ ᑲᔪᓯᔪᖅ ᐊᒻᒪᓗ ᑖᓐᓇ 
ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ ᐃᓚᒋᐊᖅᐳᖅ 
ᐃᑲᕐᕋᐅᑉ ᐊᕝᕙᖓᓂᒃ 20 ᒥᓂᔅᓯ, ᒫᓐᓇᒥᒃ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2155 

ᐱᒋᐊᕐᓗᓂ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 334 - 5(2): 

ᑎᒍᐊᓐᖑᐊᖅᑎᖃᒃᑲᓐᓂᕆᐊᖃᕐᓂᖓ 
(ᒥᑭᓐᖑᐊᖅ) 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒥ ᐊᐱᖅᑯᑎᒐ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᓯᕗᓪᓕᖅᐹᕐᒥ ᖁᔭᓕᔪᖓ ᐊᒻᒪ ᖁᕕᐊᒋᔭᕋ 
ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᐃᓄᓕᕆᔨᒃᑯᑦ. 
ᑕᒪᒃᑯᐊ ᐃᓄᓕᕆᔩᑦ ᐊᒥᓱᓂᑦ ᐊᑦᓱᕈᕐᓇᖅᑐᓂᑦ 
ᐊᔪᕐᓇᖅᑐᓂᒃ ᑲᒪᖃᑦᑕᕐᒪᑕ, ᐃᑲᔪᕆᐊᖃᑦᑕᕗᑦ.  
ᐃᑲᔪᕐᓂᕗᑦ ᑕᒪᓐᓇ ᐅᕙᒍᑦ 
ᐊᖏᔪᖅᑳᖑᔪᓐᓇᖅᑐᒍᑦ ᑎᒍᐊᖅᑕᐅᖃᑦᑕᖅᑐᓄᑦ 
ᐊᒥᓱᑦ ᐊᖏᕐᕋᖃᕆᐊᖃᖃᑦᑕᕐᒪᑕ ᓱᕈᓰᑦ.  
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᒃᑯᐊ 
ᑎᒍᐊᖅᑎᐅᔪᓐᓇᖅᑐᑦ ᑖᒃᑯᓄᖓ ᒐᕙᒪᒃᑯᓐᓄᑦ 
ᑎᒍᐊᖅᑎᖃᕆᐊᖃᖅᑐᓄᑦ ᒪᒃᑯᑦᑐᓄᑦ? ᖁᔭᓐᓇᒦ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ ᐃᓄᓕᕆᔨᒃᑯᑦ 
ᐊᕐᕌᒍᑕᒫᑦ, ᑕᒪᒃᑯᐊ ᑐᒃᓯᕋᖃᑦᑕᖅᑕᕗᑦ 
ᑎᒍᐊᖅᑎᓐᖑᕈᒪᔪᐃᑦ ᒫᓐᓇ ᑎᒍᐊᖅᑐᓕᕆᓂᕐᒥᒃ 
ᐃᖅᑲᓇᐃᔭᖅᑎᒥᒃ ᐱᐊᓕᕐᒥᒐᑉᑕ 
ᑐᒃᓯᕋᒃᑲᓐᓂᕐᓂᐊᕐᒥᔪᒍᑦ ᑎᒍᐊᖅᑎᑦᓴᓂᒃ. 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ. 
 

ᒥᑭᓐᖑᐊᖅ: (ᑐᓵᔨᑎᒍᑦ) ᐅᖃᖅᑏ, 
ᐅᒡᒍᐊᕋᓗᐊᖅᐳᖓ ᖃᒪᓂᑦᑐᐊᖅ ᐃᒥᐊᓗᒡᒧᑦ 
ᒪᑐᐃᖓᓕᖅᑎᓪᓗᒍ ᑕᒪᒃᑯᐊ ᐃᒥᐊᓗᑦᑖᕈᒪᔪᐃᑦ 
ᐱᔾᔪᑎᒋᓗᒋᑦ. ᑕᑯᔭᒻᓂ ᐃᓚᒌᑦᑐᐃᑦ 
ᐊᔪᕐᓇᖅᑑᒃᑰᓕᕐᒪᑕ ᑕᒪᒃᑯᐊ ᓱᕈᓰᑦ ᐊᒻᒪ ᒪᒃᑯᑦᑐᐃᑦ 
ᐃᑉᐱᒍᓱᒻᒪᑕ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ, ᖃᓄᖅ ᐃᒥᐊᓗᒃ 
ᐊᑐᖅᑕᐅᑉᓗᓂ ᐅᓗᕆᐊᓇᖅᑐᒦᓐᖏᒃᑲᓗᐊᕐᒪᖔᑕ 
ᐊᖏᕐᕋᒥᓐᓂᑦ ᓅᑕᐅᒋᐊᖃᕌᖓᑕ 
ᑎᒍᐊᖅᑕᐅᑉᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᓛᒃ ᒫᓐᓇ ᐊᒥᓱᓂᒃ 
ᕿᒥᕐᕈᖃᑦᑕᕋᑉᑕ ᑎᒍᔭᐅᔪᓂᒃ ᑕᒪᒃᑯᐊ ᑎᒍᔭᐅᔪᑦ 
ᓱᕈᓰᑦ ᐅᓗᕆᐊᓇᖅᑐᒦᑉᐹ? ᑕᒪᒃᑯᐊ 
ᐅᓂᒃᑳᕐᕕᐅᓯᒪᕚ ᑖᒃᑯᐊ ᐃᓄᓕᕆᔨᒃᑯᑦ? ᐊᒻᒪ 
ᓇᓕᐊᒃ ᑎᒍᔭᐅᓯᒪᕙᑦ ᐊᒻᒪ ᖃᓄᖅ 
ᑲᒪᒋᔭᐅᓂᐊᖅᐸ ᓱᕈᓯᖅ? (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᑕᒪᒃᑯᐊ 
ᐃᓚᖃᓐᖏᒃᑳᖓᑕ ᐅᕝᕙᓘᓐᓃᑦ 
ᑎᒍᐊᖅᑎᒃᓴᖃᓐᖏᑉᐸᑦ ᓄᓇᓕᖕᒥ, ᑕᒪᒃᑯᐊ ᓱᕈᓰᑦ 
ᓅᑕᐅᓯᒪᔪᑦ ᐃᓚᒥᖕᓂᒃ ᑎᒍᔭᐅᔪᓪᓘᓐᓃᑦ 
ᐅᓗᕆᐊᓇᖅᑐᖃᓕᖅᑎᓪᓗᒍ ᓅᒋᐊᖃᕐᒪᑕ 
ᓄᓇᖁᑎᒥᖕᓂᒃ.  
ᑕᒪᓐᓇ ᐊᔪᖅᓴᕈᑕᐅᓕᒃᑲᓐᓂᖃᑦᑕᕐᒪᑦ. ᑖᓐᓇ ᒥᓂᔅᑕ 
ᓄᑖᒃᒥ ᐊᖓᔪᖅᑳᖑᔪᓐᓇᖅᑐᓄᑦ ᑎᒍᐊᕈᓐᓇᖅᑐᓂᒃ  

ᓄᓇᓕᖕᓂ ᕿᓂᖅᑎᓪᓗᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐄ, 
ᑕᐃᒪᐃᓕᐅᓪᓚᕆᓐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 335 - 5(2): ᓴᖅᑭᑎᑕᐅᓂᖏᑦ 

ᐃᑲᔪᖅᑐᖅᑕᐅᓂᖏᓪᓗ ᐸᐃᕆᕖᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᐃᒡᓗᓕᖕᒥ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ. 
 
ᐊᐱᖅᑯᑎᒋᔭᕋᐃᓛᒃ ᐅᓪᓛᖑᔪᖅ ᐅᓪᓗᒥᐅᔪᖅ 
ᓇᖏᖅᓯᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᒧᑦ. 
 
ᑕᐃᒪᐃᓛᒃ ᓄᓇᕗᒻᒥ ᐸᐃᕆᕝᕕᖃᐅᓕᕋᑦᑕ 
ᐃᓚᐃᑎᒍᑦ ᐊᑯᓂᒻᒪᕆᒃ ᐸᐃᕆᕕᒃᑖᕋᓱᒃᖢᑕ 
ᐅᑭᐅᒐᓴᖕᓂᒃ ᐸᐃᕆᕕᖃᓕᑕᐃᓐᓇᖃᑦᑕᕋᑦᑕ 
ᐃᓚᐃᑎᒍᑦ ᓄᓇᓖᑦ. ᑕᒪᓐᓇ ᐱᐅᓪᓗᓂᓗ. 
ᐱᐅᔪᐊᓗᒃ ᐸᐃᕆᕕᖃᕆᐊᖃᓪᓚᕆᖕᒪᑦ ᓴᓇᓂᕐᒧᓪᓗ 
ᑮᓇᐅᔭᓕᐅᕋᓱᐊᖕᓂᕐᒧᓪᓗ ᐃᑲᔫᑎᓪᓚᕆᐅᖕᒪᑦ. 
ᑖᓐᓇ ᐱᔾᔪᑎᒋᓪᓗᒍ, ᖃᓄᕐᓕ ᐸᐃᕆᔩᑦ, 
ᐸᐃᕆᔩᑖᕋᓱᓪᓗᓂ ᓄᓇᓕᖕᓂ ᖃᓄᖅ ᑕᒪᒃᑯᐊ 
ᓴᓇᔨᐅᓂᐊᖅᑐᐃᑦ ᒪᓕᒐᖃᐅᕆᕚᑦ 
ᓴᓇᓂᐊᖅᑎᓪᓗᒋᑦ ᐸᐃᕆᑦᑎᓐᓂ ᓄᑕᕋᑯᓗᑉᐳᑦ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᒃᑯᐊ 
ᐸᐃᕆᕕᓕᕆᔩᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ  

ᐃᑲᔪᖅᓯᖃᑦᑕᖅᑐᑦ ᑕᒪᒃᑯᐊ ᐸᐃᕆᕖᑦ 
ᐃᖅᑲᓇᐃᔭᖅᑎᖏᑦ ᓇᐅᒃᑯᑐᐃᓐᓇᖅ 
ᐱᓕᒻᒪᒃᓴᖅᑕᐅᒍᒪᓐᓂᖅᐸᑕ ᐱᔭᕆᐊᓕᒻᒥᓂᒃ 
ᐊᐅᓚᔾᔪᓯᕆᖃᑦᑕᖅᑕᖏᑦ ᒪᓕᓪᓗᒋᑦ 
ᑮᓇᐅᔭᓕᕆᔨᒃᑯᑦ ᐅᕝᕙᓘᓐᓃᑦ ᐸᐃᕆᕕᓕᕆᓂᒃᑯᑦ 
ᑭᓯᐊᓂᑦᑕᐅᖅ ᑖᒃᑯᐊ ᓇᓗᓇᐃᒃᑲᓐᓂᕐᓗᒋᑦ ᓄᓇᕗᑦ 
ᓯᓚᑦᑐᓴᕐᕕᒃᑯᑎᒍᑦᑕᐅᖅ 
ᓇᓗᓇᐃᒃᑯᑕᖅᑖᕈᑎᒋᔭᐅᒍᓐᓇᓲᖑᖕᒪᑦ 
ᐸᐃᕆᕕᓕᕆᓂᕐᒧᑦ ᐃᓕᓐᓂᐊᕐᓗᑎᒃ ᑭᓇᑐᐃᓐᓇᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᓲᕐᓗᒃ 
ᒫᓂ ᐃᖃᓗᖕᓂ ᑕᐅᑐᒃᖢᑕ ᐃᖃᓗᖕᓂ ᐃᓛᒃ 
ᐃᖃᓗᖕᓅᓐᖓᐅᕙᓪᓕᐊᖃᑦᑕᕐᒪᑕ ᐊᒥᓱᐊᓗᐃᑦ 
ᓄᓇᑖᕆᐊᖅᑐᖅᑐᑦ ᓴᓇᔭᖅᑐᖅᑐᑦ ᐃᓛᒃ 
ᑕᕝᕙᓂᑐᐃᓐᓇᐅᓐᖏᑦᑑᒐᓗᐊᖅ. ᐅᔾᔨᕆᖃᑦᑕᕐᓇᕐᒪᑦ 
ᐸᐃᕆᕕᒃ, ᐸᐃᕆᕕᖁᑎᕗᑦ ᑕᒫᓂ ᓲᕐᓗᒃ 
ᑎᑭᓵᖅᑐᓂᑦ. ᒫᓐᖓᑦ ᓄᓇᕗᑦ ᓯᓚᑖᓂᑦ 
ᐱᓕᕆᔨᖃᐅᖃᑦᑕᖅᑐᑦ.  
 
ᑕᐃᒪ ᐅᖃᖅᑲᐅᒍᓗᐊᕋᕕᑦ ᑖᒃᑯᐊ ᐸᐃᕆᕕᒃᓴᐃᑦ 
ᐃᓕᓐᓂᐊᖅᑎᑕᐅᑦᑎᐊᕐᓗᑎᑦ ᐃᓕᓯᒪᑦᓯᐊᕐᓗᑎᒃ 
ᐱᓕᕆᔨᐅᒋᐊᖃᕐᒪᑕ ᐸᐃᕆᔨᐅᒋᐊᖃᕐᒪᑕ 
ᓄᑕᖅᑲᑦᑎᓐᓂᒃ. ᑕᐃᒪᓕ ᑖᒃᑯᐊ ᐸᐃᕆᔩᑦ 
ᐸᐃᕆᕝᕖᑦ ᑭᒃᑯᑐᐃᓐᓇᕐᓂᒃ ᓴᓇᔨᑖᕈᓐᓇᖅᑑᑦ 
ᑕᑉᐱᑰᓈᖅᓯᒪᓐᖏᒃᑲᓗᐊᕐᓗᑎᒃ ᓄᓇᕗᑦ 
ᓯᓚᑦᑐᖅᓴᕐᕕᖓᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᐊᐱᖅᑯᑎᖓᓄᑦ. ᑖᒃᑯᐊ ᐸᐃᕆᕕᓕᒫᑦ 
ᓄᓇᕗᑦ ᐃᓛᒃ ᐅᑯᐊᖃᐃ ᐸᐃᕆᕕᓕᒫᑦ ᑕᒪᐃᓐᓂ 
ᒐᕙᒪᒃᑯᓐᓄᑦ ᓲᕐᓗᒃ ᐃᖅᑲᓇᐃᔭᖅᑎᒋᔭᐅᓐᖏᑦᑐᑦ 
ᐸᐃᕆᕕᓕᕆᔩᑦ. 

ᐃᓕᓐᓂᐊᕐᕕᐅᑉ ᐃᓗᐊᓃᒃᑲᓗᐊᖅᐸᑕ ᑖᒃᑯᐊ 
ᐃᒻᒥᒃᑰᖓᓪᓗᑎᑦ ᑲᑐᔾᔨᖃᑎᒌᖑᒻᒪᑕ ᐸᐃᕆᕖᑦ 
ᓇᒻᒥᓂᖅ ᑲᑎᒪᔨᖃᐅᖅᖢᑎᑦ ᐊᒻᒪᓗ ᐃᒻᒥᓂᒃ 
ᓇᒻᒥᓂᕐᓕ ᐃᖅᑲᓇᐃᔭᖅᑎᖁᑎᑖᖃᑦᑕᖅᑐᑦ ᑕᐃᑰᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᑦᑕᐃᓛᒃ 
ᓄᑕᖅᑲᑦ ᐸᐃᕆᕝᕕᒻᒦᑉᐸᒃᑐᑦ ᑕᒪᒃᑯᐊ 
ᐃᓕᓐᓂᐊᕐᓂᒃᑯᑦ ᓲᕐᓗ ᐃᓕᓴᕋᐃᑦᑐᐊᓘᒻᒪᑕ 
ᓱᓇᑐᐃᓐᓇᕐᒥᒃ, ᑐᓴᖅᑕᒥᓂᒃ ᑕᐅᑐᒃᑕᒥᒃ, 
ᓄᑕᕋᑯᓗᐃᑦ ᑕᒪᒃᑯᐊ ᑕᐃᒪᓐᓇ ᐃᓕᖅᑯᓯᖃᕐᒪᑕ.  
 
ᑕᐃᒪᓖᓛᒃ ᑕᒪᒃᑯᐊ ᓇᓗᓇᖏᑦᑐᖅ 
ᐱᓕᕆᔨᐅᖃᑦᑕᕐᓂᐊᖅᑐᑦ ᐸᐃᕆᕕᑦᑎᓐᓂᒃ 
ᖃᐅᔨᒪᑦᑎᐊᕆᐊᖃᕐᒪᑕ ᐸᐃᕆᓂᕐᒥᒃ, 
ᖃᐅᔨᒪᑦᑎᐊᕆᐊᖃᕐᒪᑕ ᓄᓇᕗᒻᒦᑦᑐᐃᑦ 
ᖃᐅᔨᒪᑦᑎᐊᕆᐊᖃᖅᑐᐃᑦ ᐃᓄᐃᑦ ᐅᖃᐅᓯᖏᓐᓂᒃ 
ᐊᑐᖅᐸᒃᑐᐃᑦ ᖃᓪᓗᓈᑎᑐᑐᐃᓐᓇᐅᑎᑦᑐᖅ. ᑕᒪᓐᓇ 
ᐱᔾᔪᑎᒋᓪᓗᒍ ᑖᓐᓇ ᒪᓕᒐᓕᐅᔪᖅ 
ᐸᐃᕆᕕᓕᕆᓂᕐᒧᑦ ᐱᖁᔭᖅ, ᑕᐃᒪ ᑖᓐᓇ 
ᓄᑕᕋᓕᕆᓂᕐᒧᑦ ᐸᐃᕆᓂᕐᒧᑦ ᒪᓕᒐᐅᔪᖅ ᑖᓐᓇ 
ᕿᒥᕐᕈᐊᖅᑕᐅᕙᓪᓕᐊᓂᐊᖅᐹ? ᑖᓐᓇ 
ᐸᐃᕆᕕᓕᕆᓂᕐᒧᑦ ᐱᖁᔭᖅ ᓄᑕᐅᒍᓐᓃᕐᒪᑦ 2011-
ᒥ ᓴᓇᔭᐅᓚᐅᖅᓯᒪᖕᒪᑦ. ᑖᒃᑯᓇᖓᑦ 
ᕿᒥᕐᕈᐊᖅᑕᐅᑲᓐᓂᕐᓂᐊᖅᐹᑦ ᒥᓂᔅᑕᐅᑉ 
ᐱᓕᕆᕝᕕᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒪ 
ᐊᐱᖅᑯᑎᖓᓄᑦ. ᑕᐃᒃᑯᐊ  

ᐃᓕᓐᓂᐊᖅᑐᓕᕆᔨᒃᑰᑎᓪᓗᑕ ᐸᐃᕆᕕᓕᕆᓂᕐᒧᑦ 
ᐱᖁᔭᖓᑦ ᐱᕙᒌᔭᖅᓯᒪᓪᓗᓂ ᐊᒻᒪᓗ 
ᐸᕐᓇᑉᐸᒌᖅᓯᒪᓗᑕ 
ᐱᒋᐊᖅᐸᓪᓕᐊᒍᒪᑦᑕᐅᑎᒋᓯᔭᕋᓗᐊᕗᑦ ᑭᓯᐊᓂ 
ᒫᓐᓇᐅᔪᖅ ᐃᖅᑲᓇᐃᔭᖅᑎᑭᒃᓴᓂᑦᑎᓐᓄᑦ 
ᑕᒪᒃᑯᓂᖓ ᕿᒥᕐᕈᒍᓐᓇᕋᔭᖅᑐᓂ ᐊᓯᖏᓐᓂᓪᓗ. 
ᑕᒪᒃᑯᐊ ᒪᓕᒐᕋᓛᖑᔪᑦ 
ᕿᒥᕐᕈᔭᐅᒍᒫᕐᓂᐊᖅᑑᒐᓗᐊᑦ ᓯᕗᓂᑦᑎᓐᓂ. 
ᐊᒻᒪᑦᑕᐅᖅ ᑖᒃᑯᐊ ᓲᕐᓗ ᐃᖅᑲᓇᐃᔭᖅᑏᑦ ᐊᒻᒪᓗ 
ᐸᐃᕆᕕᐅᑉ ᑕᒪᒃᑯᐊ ᐃᓕᓴᕆᔭᐅᔾᔪᑎᖏᓐᓂ 
ᓈᒪᑦᓯᐊᕋᓗᐊᕐᒪᖔᑕ ᐱᓯᒪᔭᕆᐊᓕᖏᓐᓂᑦ. 
 
ᐊᒻᒪᑦᑕᐅᖅ ᓲᕐᓗ ᐃᖅᑲᓇᐃᔭᖅᑎ 
ᐃᓕᖅᑯᓯᓕᕆᓂᒃᑯᑦ ᐅᕝᕙᓘᓐᓃᑦ ᐅᖃᐅᓯᓕᕆᓂᕐᑯᑦ 
ᐱᓯᒪᖁᑦᓯᐊᕋᑦᑎᒍᑦᑕᐅᖅ. ᑮᓇᐅᔭᓕᕆᓂᕐᒧᒃᑯᑦ 
ᖃᐅᔨᒪᑦᓯᐊᕐᓗᑎ ᑕᐃᒪᐃᖁᓯᒪᔭᕋᓗᐊᕗᑦ ᑭᓯᐊᓂ 
ᑖᓐᓇ ᕿᒥᕐᕈᓂᐅᔪᖅ ᐱᖁᔭᐅᑉ ᐸᐃᕆᕕᓕᕆᓂᕐᒧᑦ 
ᓯᐊᕈᒋᐊᖅ ᕿᒥᕐᕈᒍᒫᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 
 
ᐊᐱᖅᑯᑦ 336 - 5(2): ᐹᓯᖃᖅᑎᑦᑎᓂᖅ 

ᐃᓕᓐᓂᐊᖅᑎᓄᑦ ᑎᒥᒥᒍᑦ ᐊᒃᓱᕉᑎᖃᖅᑐᓄᑦ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᖅᑎᑦᓯᔩ. 
ᐊᐱᖅᑯᑎᒐ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ.  
 
ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᕚᓯᖃᖅᑎᑦᓯᖃᑦᑕᕐᒪᑕ ᓄᓇᓕᖕᓂ ᑳᓐᑐᕌᒃᑎᒍᑦ 
ᐊᖏᕈᑎᑎᒍᑦ ᐅᕝᕙᓘᓐᓃᑦ ᕚᓯᓂ 
ᓂᐅᕕᖃᑦᑕᖅᖢᑎᒃ, ᑕᒪᒃᑯᓕ ᑕᒪᒃᑯᐊ  

ᐃᓕᖅᑯᓯᕐᓗᒃᑐᐃᑦ ᑎᒥᖏᑦᑐᒍᑦ. 
 
ᑖᓐᓇ ᒥᓂᔅᑕ ᑕᒪᒃᑯᐊ ᓄᓇᓖᑦ ᐃᓕᖅᑯᓯᕐᓗᒃᑐᒃᑯᑦ 
ᕚᓯᑰᕐᓂᐊᖅᐸᑦ ᖃᓄᖅ ᐃᑲᔪᖅᑕᐅᖃᑦᑕᖅᐸᑦ? 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐊᐱᕆᖕᒪᑦ, ᖁᔭᓐᓇᒦᒃ. ᑖᒃᑯᐊ 
ᐊᕐᕌᒍᑕᒫᑦ $280,000 ᓄᓇᕗᒻᒥ 
ᑮᓇᐅᔭᖃᑦᑎᑦᓯᖃᑦᑕᖅᑐᒍᑦ ᐊᒻᒪ ᑕᐃᒪᓐᓇ ᑕᒪᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᕈᒪᒻᒪᖔᑖ 
ᐅᕝᕙᓘᓐᓃᑦ ᐃᓕᖅᑯᓯᕐᓗᒃᑯᑦ ᐃᑲᔪᕆᐊᖃᖅᐸᑦ 
ᕚᓯᑎᒍᑦ ᓇᓗᓇᐃᖅᓯᖁᓪᓗᒋᑦ ᐱᖃᑦᑕᖅᑕᕗᑦ. 
ᑖᒃᑯᐊ ᑕᐃᒪᓐᓇᐃᑦᑐᖃᕆᐊᖃᕌᖓᑕ 
ᐱᓕᕆᖃᑎᒋᖃᑦᑕᖅᑕᕗᑦ ᑎᑎᖅᑲᑎᒍᑦ, 
ᑎᑎᕋᕐᕕᓐᓄᑦ ᓇᓗᓇᐃᖅᓯᖃᑦᑕᕐᒪ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ 
ᒪᒥᐊᒃᖢᖓ ᑐᐊᕕᓗᐊᖅᑐᐊᓘᓕᖅᑲᐅᒐᒪ ᐊᐅᑦᑎᐊ.  
 
ᐅᖃᖅᑏ, ᐃᓚᖏᑦ ᑎᒥᒥᒍᑦ ᐊᔪᕈᑎᓖᑦ 
ᑲᐃᓪᓗᐊᕈᑎᓂᒃ ᐊᑐᖃᑦᑕᕆᐊᖃᕐᒪᑕ ᐊᒻᒪᓗ 
ᓄᓇᓯᐅᑏᑦ ᐊᑐᐃᓐᓇᖏᓐᓇᐅᔭᓐᖏᒃᖢᑎᒃ 
ᓄᓇᓕᓕᒫᕐᒥᒃ.  
 
ᖃᓄᐃᑦᑐᓂᒃ ᒪᓕᒐᓂᒃ ᐊᑐᕆᐊᖃᖅᐸᑦ ᐱᓕᕆᕝᕕᐊ 
ᓂᐅᕕᖅᑐᖃᕈᓐᓇᕐᓂᐊᕐᒪᑦ ᓄᓇᓯᐅᒻᒥᒃ 
ᐊᑐᑕᐅᔪᓐᓇᖅᑐᖅ ᑲᐃᓪᓗᐊᕈᑎᓕᖕᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᒻᒪᒍ. ᒪᓕᓲᖑᔪᒍᑦ 
ᐊᑐᖅᑕᐅᔭᕆᐊᖃᕐᓂᖓ ᒪᓕᓪᓗᒍ ᐊᒻᒪᓗ 
ᐊᓯᖏᓐᓂ ᐃᓱᒪᖃᖃᓯᐅᔾᔨᓲᖑᔪᒍᑦ ᓲᕐᓗ 
ᓄᓇᓯᐅᑎᒃᑯᕕᒻᒥ ᐱᑕᖃᕐᒪᖔᑦ, ᐃᒃᑯᐊ 
ᐊᖁᑦᑐᓐᓇᐅᑏᑦ ᐊᔾᔨᐅᖏᐅᔭᕐᒥᒻᒪᑕ, ᑕᐃᒪᐃᑦᑐᒥᒃ 
ᐱᖃᖅᑐᖃᕐᒪᖔᑦ, ᐊᒻᒪᓗ ᐱᒋᐊᕈᑎᒋᓲᕆᔭᕗᑦ 
ᑎᑎᕋᕐᕕᐅᒍᑦᑕ ᐊᒻᒪᓗ ᐊᕐᕌᒍᑕᒫᖅ ᐊᑐᕈᒫᓂᐊᖅᑐᑦ 
ᐃᓗᓕᖃᖃᓯᐅᔾᔨᓯᒪᓲᑦ ᓱᕈᓯᖅᑕᐅᑎᓄᑦ 
ᐊᑐᖅᑐᒃᓴᓂᑦ ᐊᒻᒪᓗ ᓱᕈᓯᖅᑕᐅᒻᒥᒃ 
ᐱᑖᕈᓐᓇᕐᓂᐊᕐᒪᖔᖅ ᓇᓕᐊᑭᐊᖅ ᓄᓇᓖᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᑦᑖᖅ.  

ᐊᖅᓵᖅᑕᐅᓂᖏᓐᓄᑦ ᐊᑐᐊᒐᐃᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 
ᑕᐃᒃᑯᐊ ᑐᓵᔪᑦ ᕿᑭᖅᑕᔪᐊᕐᒥᐅᑦ 
ᑲᖏᖅᑐᒑᐱᒻᒥᐅᓪᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᒍᒪᓪᓗᒍ 
ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕᐃᓛᒃ 
ᑕᒪᓐᓇ ᐅᓪᓗᒥ ᐅᖃᐅᓯᕆᑲᑕᒃᑲᑦᑎᒍ ᑕᒪᒃᑯᐊ 
ᓱᕈᓯᑯᓗᑉᐳᑦ ᐃᓅᓱᑦᑐᕗᓪᓗ 
ᓯᕗᓂᔅᓴᖃᑦᑎᐊᖁᓪᓗᒋᑦ ᐅᖃᐅᓯᕆᑲᑕᒃᑲᑦᑎᒍ 
ᐊᒻᒪᓗ ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᖅᑰᕋᑦᑕ 
ᒪᑯᐊ ᓱᕈᓰᑦ, ᐃᓛᒃ ᐃᓐᓇᐃᑦ 
ᓱᖅᑯᐃᓱᒃᑲᐅᓕᕇᕌᓗᒐᑦᑕ ᐃᓅᓪᓗᑕ ᐃᓚᖏᑦ 
ᓱᖅᑯᐃᓱᒍᓐᓇᑎᐊᓐᖏᑦᑐᒍᓪᓗ ᐃᓚᖏᓪᓗ  

ᐃᓅᕋᑖᖅᑐᒥᓂᐅᓪᓗᑎᓪᓗᒎᖅ ᓱᖅᑯᐃᓱᓕᓲᖑᒻᒪᑕ.  
 
ᐃᒻᒪᖃᓗ ᖃᐅᔨᒪᔪᔅᓴᐅᕗᖅ ᑕᐃᓐᓇ 
ᐊᒥᓱᐊᖅᑎᖅᑐᓂ ᐊᐱᖅᓱᖅᓯᒪᖃᑦᑕᖂᕐᒪᑦ 
ᐊᖓᑯᓗᒋᔭᕋ ᐊᖓᑯᓗᒋᒐᒃᑯ ᑕᐃᓐᓇ 
ᓰᐲᓰᒃᑯᓃᑦᑐᓂ ᓇᓗᓇᓐᖏᑦᑐᖅ ᐊᐱᖅᓱᖅᑕᖏᑦ 
ᐃᓚᖏᑦ ᐃᓅᕋᑖᖅᑐᑎᓪᓗ ᓱᕈᓯᕋᓛᑯᓘᓪᓗᑎᓪᓗ 
ᓱᖅᑯᐃᓱᓕᖃᑦᑕᕐᓂᑯᐃᑦ.  
 
ᑕᒪᓐᓇ ᐃᓄᓐᓄᑦ ᑕᐃᒪᓐᓇ ᐃᓅᓯᕆᔭᐅᒻᒪᑦ. 
ᑕᒪᒃᑯᐊ ᓱᕈᓯᓛᑯᓗᐃᑦ ᐃᓚᖏᑦ ᒥᑭᔪᑯᓘᓪᓗᑎᑦ 
ᐃᓚᖏᑦ ᓱᖅᑯᐃᓱᓕᓲᖑᒻᒪᑕ ᐊᒻᒪᓗ 
ᐅᓂᒃᑳᓱᖑᓪᓗᑎᑦ ᓱᖅᑯᐃᓱᓕᕐᓂᒥᓂᕐᒥᓂᒃ.  
 
ᐅᖃᖅᑎᑦᑎᔩ, ᐅᓇ ᐊᐱᖅᑯᓯᕆᔪᒪᒐᒃᑯ 
ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ, ᑕᒪᒃᑯᐊ 
ᓱᕈᓯᓛᑯᓗᐃᑦ ᐊᖏᔪᖅᑳᕆᔭᖏᓐᓂᒃ 
ᐊᖅᓵᖅᑕᐅᒋᐊᖃᖅᐸᒻᒪᑕ ᐱᐅᓪᓗᓂᓗ ᑖᓐᓇ 
ᑲᑉᐱᐊᓇᖅᑐᒦᒋᐊᖃᓐᖏᒻᒪᑕ ᓱᕈᓯᓛᑯᓗᐃᑦ 
ᓄᑕᕋᐃᓪᓘᓐᓃᑦ. ᑕᒪᒃᑯᐊ 
ᑲᑉᐱᐊᓇᖅᑐᒦᒋᐊᖃᓐᖏᓐᓂᖏᑦ ᐱᐅᓪᓗᓂ. 
 
ᐊᒻᒪᓗ ᐃᓪᓗᐊᒍᑦ ᐊᑲᐅᓐᖏᒥᒻᒪᑦ 
ᐊᓪᓚᒋᔭᐅᖏᓐᓅᑲᓪᓚᑦᑎᑕᐅᓗᑎᑦ 
ᐋᓐᓂᑲᓐᓂᖃᑦᑕᒥᒻᒪᑕ ᐃᓱᒪᖏᑦ ᓇᓗᓇᓐᖏᑦᑐᖅ. 
ᐊᖏᔪᖅᑳᕆᓐᖏᑕᒥᓄᑦ 
ᖃᐅᔨᒪᓐᖏᑕᒥᓅᖅᑕᐅᑳᓪᓚᑎᓪᓗᒋᑦ. 
ᐃᓱᒪᖓᑦᑕᐅᖅ ᑕᕝᕙ ᐋᓐᓂᑲᓐᓂᕐᒥᔪᖅ 
ᓇᓗᓇᓐᖏᑦᑐᖅ ᑖᓐᓇ ᓱᕈᓯᑯᓗᒃ.  
 
ᐅᖃᖅᑎᑦᑎᔩ, ᑕᒪᒃᑯᐊᖃᐃ 
ᐊᖅᓵᖅᑕᐅᓂᐊᓕᖅᑎᓪᓗᒋᑦ ᐊᖏᔪᖅᑳᕆᔭᐅᔪᑦ 
ᐃᓚᒋᔭᖏᑦ ᓲᕐᓗ ᑖᓐᓇ ᕿᑐᕐᖓᒥᓂᒃ  

ᐊᖅᓵᖅᓯᕕᐅᓂᐊᖅᑐ ᐃᓚᖃᕐᓂᖅᑲᑦ ᐃᓚᒋᔭᖏᑦ 
ᐊᐱᕆᔭᐅᖅᑳᖃᑦᑕᓐᖏᓚᑦ? ᓲᕐᓗ 
ᐊᓈᓇᑦᑎᐊᖓᓘᓐᓃᑦ ᐊᓈᓇᖓᑕᓘᓐᓃᑦ ᓄᑲᖓ 
ᖃᑕᓐᖑᑎᖏᓪᓘᓐᓃᑦ ᑖᒃᑯᐊ. 
ᓯᕗᓪᓕᐅᔾᔭᐅᕙᓐᖏᑎᐊᖅᑳᑦ ᑖᓐᓇ ᓄᑕᕋᑯᓗᒃ 
ᐃᓄᓕᕆᔨᒃᑯᓐᓄᑦ ᐊᐅᓪᓚᕈᔾᔭᐅᓛᖅᑳᑎᓐᓇᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑖᔅᓱᒧᖓ 
ᐊᐱᖅᓱᕐᒪᑦ. ᐅᖃᖃᑦᑕᕇᖅᓯᒪᔪᖓ ᐄ, ᐃᓚᖏᑦ 
ᐋᔨᖃᑎᒋᔭᐅᖅᑳᓲᑦ ᓇᓪᓕᐊ 
ᐱᓯᒪᑲᐃᓐᓇᕈᓐᓇᕐᒪᖔᖅ ᑎᒍᔭᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᑦᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑖᔅᓱᒥᖓ ᑭᐅᒻᒪᖓ ᒥᓂᔅᑑᑉ. ᐅᖃᖅᑎᑦᑎᔩ, 
ᐅᓇᑦᑕᐅᖅ ᐊᐱᖅᑯᓯᕆᔪᒪᓪᓗᒍ ᑕᒪᒃᑯᐊ 
ᐊᖏᔪᖅᑳᕆᔭᖏᓐᓂ ᐊᖅᓵᖅᑕᐅᓂᐊᖅᑎᓪᓗᖏᑦ 
ᑖᓐᓇᖃᐃ ᑭᓪᓕᖃᖅᑲ ᓲᕐᓗ ᖃᐅᔨᒪᒐᑦᑕ 
ᓄᑕᕋᑯᓗᖏᑦ ᐊᖅᓵᖅᑕᐅᔾᔪᑕᐅᔪᓐᓇᑕᖅᑯ ᖃᑦᑎᒧᑦ 
ᐅᑭᐅᖃᓕᕋᓱᐊᕐᓂᖓᓂ ᐊᖏᕐᕋᖓᓂ 
ᐊᖅᓵᖅᑕᐅᔾᔪᑕᐅᔪᓐᓇᕐᒪᖔᖅ ᐃᓄᓕᕆᔨᒃᑯᓐᓂ? 
ᖃᑦᑎᒧᑦ ᐅᑭᐅᖅᑖᕋᓱᐊᕐᓂᖓᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᖏᖃᑎᒌᑦ ᐊᔾᔨᒌᓐᖏᒥᒻᒪᑕᑦᑕᐅᖅ  

ᐅᖃᕈᓐᓇᖅᑐᖓ ᑖᒃᑯᐊ ᒪᓕᒐᐃᑦ ᐃᓱᒪᒋᓪᓗᒋᑦ 
ᐃᓅᕋᑖᕐᓂᖓᓂ ᐊᒻᒪ ᐃᓐᓇᕈᕋᓱᐊᕐᓂᖓᓂ 
ᐃᓄᓕᕆᔩᑦ ᑲᒪᓲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᖃᑦᑎᒧᒃᑭᐊᖅ ᐅᑭᐅᖃᓕᕋᐃᒻᒪᑦ ᐃᓐᓇᕈᖃᑦᑕᖅᑯᖅ? 
ᐅᕙᒍᓪᓕ, ᐃᓄᐃᓪᓕ ᐃᓕᖅᑯᓯᖓᑦ ᖃᓪᓗᓈᓗ 
ᐃᓕᖅᑯᓯᖓᑦ ᐊᓯᔾᔨᒌᖏᑐᕐᔪᐊᕌᓘᒻᒪᑦ ᑖᓐᓇ. 
ᐱᓯᒪᑦᑎᔪᓐᓇᕐᖓᑕᓕ ᐃᓄᐃᑦ 
ᐃᓐᓇᕈᕋᓗᐊᖅᑎᓪᓗᒍ ᐊᖏᔪᖅᑳᕆᔭᖏᓐᓂᑦ 
ᐱᓯᒪᔭᐅᔪᓐᓇᕐᖓᑦ. ᖃᓪᓗᓈᓪᓕ ᐃᓕᖅᑯᓯᖏᑦ 
ᒪᓕᑦᑐᒍᑦ, ᐅᕙᒍᑦ 
ᐃᓐᓇᕈᓐᖏᓐᓂᕋᖅᑕᑯᓗᒋᑎᓪᓗᑎᒍ 
ᐃᓐᓇᕈᕐᓂᕋᖅᑕᐅᖃᑦᑕᕐᖓᑕ, ᑕᒪᓐᓇ 
ᐊᓯᔾᔨᒌᖏᑐᕐᔪᐊᕌᓘᒻᒪᑦ ᑕᕝᕘᓇ.  
 
ᑕᐃᒪᐃᑎᓪᓗᒍ, ᐅᖃᖅᑎᑦᑎᔩ, ᑖᒃᑯᐊᖃᐃ 
ᐱᓯᒪᔭᐅᔪᑦ ᑕᐃᒪᓐᓇ ᑖᕗᖓ 15, 16 ᐅᖓᑖᓄᑦ 
ᐅᑭᐅᖃᓕᖅᑐᒥᓂᐅᑉᐸᑦ ᐱᓯᒪᔭᐅᖏᓐᓇᕐᓗᓂ 
ᖃᐅᔨᒪᑎᑕᐅᓚᐅᖅᓯᒪᓐᖏᓪᓗᓂ ᑭᒃᑯᓐᓂᑦ 
ᐃᓚᖃᕐᒪᖔᖅ, ᑖᓐᓇ ᐋᓐᓂᓇᕐᒥᒪᑦᑕᐅᖅ 
ᑕᐃᒪᐃᑦᑐᖅ ᓱᕈᓯᖅ ᐃᓐᓇᕈᖅᓴᓂᖓᓄᑦ 
ᐳᐃᒍᖅᓯᒪᑎᑕᐅᓲᖑᒻᒪᑦ. ᖃᓪᓗᓈᓪᓕ 
ᑎᒍᐊᕈᓯᖃᕐᖓᑕ ᐃᓚᖏᓐᓂᒃ 
ᖃᐅᔨᒪᑎᑦᑎᔭᐃᖅᓯᒪᓪᓗᑎᒃ, 
ᑐᓴᖅᑎᑦᑎᓚᐅᖅᓯᒪᓐᖏᑦᑐᑎᒃ ᑭᒃᑯᓐᓂᑦ 
ᐃᓚᖃᕐᒪᖔᑦ ᑖᓐᓇ ᑎᒍᐊᕆᔭᐅᔪᖅ. ᐅᕙᒍᓪᓕ 
ᐃᓅᓗᑕ ᐃᓕᖅᑯᓯᖃᕋᑦᑕ ᑎᒍᐊᖑᒐᓗᐊᖅᑲᑦ 
ᕿᑐᕐᖓᕆᔭᕗᑦ ᖃᐅᔨᒪᑎᑕᐅᖏᓐᓇᖅᑐᓂ ᑭᒃᑯᓐᓂᑦ 
ᐱᔭᐅᓯᒪᒻᒪᖔᖅ, ᓱᖅᑯᐃᓱᓕᖅᐸᓪᓕᐊᓂᖓᓄᑦ 
ᖃᐅᔨᒪᑎᑕᐅᓪᓗᓂ ᐃᒃᑯᓇᖓᑦ 
ᐊᖏᔪᖅᑳᖃᖅᑐᑎᐅᒐᓗᐊᖅ, ᑎᒍᐊᖅᑕᐅᓯᒪᔪᑎᑦ. 
ᑕᒪᓐᓇ ᐊᔾᔨᒌᓐᖏᔾᔪᑎᖃᓪᓚᕆᒻᒪᑦ ᑕᕝᕘᓇ.  
 
ᐅᖃᖅᑎᑦᑎᔩ, ᑕᒪᓐᓇᖃᐃ 
ᖃᐅᔨᒪᑎᑦᑎᔾᔪᑕᐅᖃᑦᑕᖅᑯᖅ? ᖃᑦᑎᑦ 
ᐃᓐᓇᕈᓕᖅᑎᓪᓗᒍ ᑭᒃᑯᓐᓂᑦ 
ᑎᒍᐊᖅᑕᐅᓯᒪᒻᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᔾᔨᒌᖏᒻᒪᑕ ᒪᑯᐊ 
ᐊᖏᖃᑎᒌᒍᑕᐅᓲᑦ ᐃᓚᖏᓐᓄᑦ, 
ᓄᓇᓕᕋᓛᒥᐅᖃᑎᖏᓐᓄᑦ. (ᑐᓵᔨᑎᒍᑦ)  

ᐊᑭᓕᖅᓱᖅᑕᐅᖏᒧᑦ ᐊᖏᕈᑏᑦ 16-ᖑᖅᓯᒪᓐᖏᑦᑐᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᓖᑦ 
ᐃᑲᔪᖅᓯᖅᑕᐅᔭᕆᐊᓖᓪᓗ ᐊᒻᒪᓗ ᐊᖏᕈᑏᑦ 
ᐊᑐᖅᑐᑦ ᒪᑯᓄᖓ 16 ᐊᒻᒪᓗ 19 ᐊᑯᓐᓂᖏᓐᓂ 
ᐊᕐᕌᒍᓖᑦ ᐊᒻᒪᓗ ᐃᒻᒥᓂᑦ ᐸᖅᑭᓇᓱᒃᑐᑦ 
ᐃᒻᒥᒃᑰᕋᓱᑦᑐᓪᓗ, ᐱᖓᔪᐊᓪᓗ 
ᐃᑲᔪᖅᑕᐅᑲᓐᓂᕆᐊᓖᑦ ᓱᕈᓰᑦ. ᐃᓄᓕᕆᔨᒃᑯᓪᓗ 
ᐃᑲᔪᖅᓱᐃᖏᓐᓇᕐᓗᑎᒃ ᓱᕈᓯᕐᓂᑦ ᒪᒃᑯᑦᑐᓂᓪᓘᓐᓃᑦ 
19-26 ᐊᕐᕌᒍᓕᓐᓄᑦ. (ᑐᓵᔨᑎᒎᕈᓐᓃᑦᑐᖅ) -
ᑎᑕᐅᖃᑦᑕᕐᒪᖔᑦ? ᖃᑦᑕᖅᑐᐃᑦ, ᐊᓪᓛᑦ ᐃᓚᖏᑦ 
ᐊᕐᕌᒍᑕᒫᑦ ᐳᓛᕆᐊᖅᑎᑕᐅᑉᐸᑦᑐᐃᑦ ᐃᓚᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᒃᑐᒧᑦ, ᒥᔅ ᖃᒥᓐᖑᐊᖅ. 
 
ᐊᐱᖅᑯᑦ 338 - 5(2): ᖃᓄᐃᓕᖓᓂᖓ 

ᖁᕐᓗᖅᑑᒥ ᐃᓕᓐᓂᐊᕐᕕᐊᓗᒃ (ᖃᒥᓐᖑᐊᖅ) 
 
ᖃᒥᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᑭᖑᓪᓕᕐᒥ ᑖᓐᓇ ᒥᓂᔅᑕ ᓯᕗᓂᒃᓴᒥ 
ᐸᕐᓇᐅᓯᐅᖅᓯᒪᒻᒪᖔᖅ ᖁᕐᓗᖅᑑᑉ 
ᐃᓕᓐᓂᐊᕐᕕᐊᓗᐊ ᐊᓯᔾᔨᖅᑕᐅᓂᐊᕐᒪᖔᑦ, 
ᑕᐃᔅᓱᒪᓂ ᓇᓗᓇᓚᐅᖅᓯᒪᔪᖅ 
ᑲᔪᓯᑎᑕᐅᓂᐊᕐᒪᖔᑦ ᐊᑭᑐᔪᖅᑐᕈᑏᑦ ᑕᑯᓐᓇᕐᓗᒋᑦ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ 
ᐸᕐᓇᐅᓯᐅᖅᓯᒪᒻᒪᖔᑦ ᐊᓯᔾᔨᖅᑕᐅᔪᓐᓇᓂᐊᕐᒪᑦ 
ᖁᕐᓗᖅᑑᒥ ᐃᓕᓐᓂᐊᕐᕕᐊᓗᒃ? 
 



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᖃᕐᒪᑦ. ᐱᓕᕆᕝᕕᑉᐳᑦ 2019-2020 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 6-ᓂᒃ ᓯᕗᕐᖓᓂ 
ᐸᕐᓇᐅᓯᐅᖅᑕᐅᓂᐊᖅᑐᓂᒃ ᐋᖅᑭᒃᓯᓯᒪᔪᑦ 
ᐃᓚᒋᔭᐅᓪᓗᓂ ᖁᕐᓗᖅᑐᒥ ᐃᓕᓐᓂᐊᕐᕕᐊᓗᒃ.  
ᑭᓯᐊᓂ ᐅᓪᓗᒥᒧᑦ ᑎᑭᒃᖢᒍ ᑐᓴᕋᒃᓴᖃᒃᑲᓂᖏᑦᑐᒍᑦ 
ᐸᕐᓇᐅᓯᐅᖅᓯᒪᒻᒪᖔᑦ, ᐃᒃᑯᐊ ᐃᓕᓐᓂᐊᕐᕕᑖᕈᒪᔪᑦ 
ᐅᕝᕙᓘᓐᓃᑦ ᓄᑖᓐᖑᕆᐊᖅᑎᑕᐅᔭᕆᐊᓖᑦ 
ᐅᓄᖅᑐᐊᓘᒻᒪᑕ ᓲᕐᓗᒃ ᓴᓪᓕᕐᓂ ᐊᒻᒪᓗ 
ᑕᓪᓕᒪᒃᑲᓐᓃᑦ. ᒫᓐᓇ ᕿᒥᕐᕈᓇᒋᐊᖃᕐᓂᐊᖅᑐᒍᑦ 
ᖃᓄᐃᓕᖓᒻᒪᖔᑦ ᖁᕐᓗᖅᑐᒥ ᐃᓕᓐᓂᐊᕐᕕᐊᓗᒃ 
ᐊᒻᒪᓗ ᓯᕗᓂᒃᓴᒥ ᐸᕐᓇᐅᑎᓄᑦ 
ᐃᓕᔭᐅᕙᓪᓕᐊᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓐᓂᐊᕕᑦᑎᐊᕙᖃᕆᐊᖃᖅᑐᑦ ᒪᑯᐊ ᕿᑐᕐᖓᕗᑦ. 
ᖁᕐᓗᖅᑑᕐᒥᓗ ᐃᓕᓐᓂᐊᕐᕕᐊᓗᒃ 
ᓄᑕᐅᓐᖏᓂᖅᐹᖑᔪᖅ ᓄᓇᕗᒻᒥ ᐊᒻᒪᓗ 
ᐊᑐᖅᑕᐅᓂᖓ 85 ᐳᓴᒧᑦ ᐅᖓᑕᐅᔾᔨᓯᒪᓕᖅᖢᓂ. 
ᑕᐃᒪᐃᑦᑑᓂᖓᓄᑦ ᓄᑖᕐᒥᒃ ᐃᓕᓐᓂᐊᕐᕕᑦᑖᕆᐊᓖᑦ.  
ᖁᕐᓗᖅᑐᖅ ᐃᓕᓐᓂᐊᕐᕕᐊᓗᑦᑖᕆᐊᓕᒃ ᓄᑖᕐᒥᒃ, 
ᒥᓂᔅᑕᕆᔭᐅᔪᖅ ᐅᓪᓗᒥ ᐅᕙᑦᑎᓐᓄᑦ ᐅᖃᕈᓐᓇᖅᐹ 
ᖃᖓ ᖁᕐᓗᖅᑑᖅ ᐃᓕᓐᓂᐊᕐᕕᐊᓗᑦᑖᓛᕐᒪᖔᖅ 
ᓄᑖᕐᒥᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐅᑯᐊ ᐸᐃᑉᐹᑦ ᕿᒥᕐᕈᓇᖅᖢᒋᑦ  

2017-18 ᐃᓕᓐᓂᐊᕐᓇᐅᑉ ᐊᕐᕌᒍᐊᓂ ᖁᖅᓗᕐᑑᖅ 
ᖁᕝᕙᓯᓐᓂᖅᐹᓂ ᐊᑐᖅᑕᐅᓚᐅᖅᑐᑦ 90%-
ᒦᓚᐅᖅᖢᓂ. ᑭᓯᐊᓂ ᑕᐃᒪᐃᓕᖅᑲᐅᑎᓪᓗᖓ ᒫᓐᓇ 
ᓴᒃᑯᒃ ᐃᓕᓐᓂᐊᕐᕕᐊᓗᒃ 
ᓄᑖᓐᖑᕆᐊᖅᑎᑕᐅᓇᓱᒃᑐᖅ ᑕᐃᓐᓇ 
ᐊᒃᓱᕈᓐᓇᑐᖅᓯᐅᓐᓂᖅᐹᑦ. ᑰᒑᕐᔪᒻᒥᓗ 
ᐃᓕᓐᓂᐊᕐᕕᓕᐅᕆᓪᓗᑕ, ᐃᒡᓗᓕᐅᓪᓗ 
ᐃᓕᓐᓂᐊᕐᕕᐊᓗᐊ ᐱᔭᕇᖅᑕᐅᕙᓪᓕᐊᓕᖅᖢᓂ. 
ᑖᒃᑯᐊ ᐱᔭᕇᖅᑕᐅᕙᓪᓕᐊᓂᖏᑦ ᒪᓕᓪᓗᒋᑦ 
ᓴᓇᔭᐅᕙᓪᓕᐊᓂᖏᓪᓗ ᐱᔭᕇᖅᑕᐅᕙᓪᓕᐊᓂᖏᑦ 
ᒪᓕᒃᖢᒋᑦ ᐊᓯᖏᓐᓄᑦ ᓄᓇᓕᓐᓄᑦ ᓵᖃᑦᑕᖅᑐᒍᑦ. 
ᒫᓐᓇ ᐅᖃᕈᓐᓇᓐᖏᑦᑐᖓ ᖃᖓ ᖁᕐᓗᖅᑐᖅ 
ᐃᓕᓐᓂᐊᕐᕕᐊᓗᓕᐅᖅᑕᐅᓂᐊᕐᒪᖔᖅ. 
ᐊᑭᑐᔪᖅᑐᕈᑏᑦ ᑕᐃᒃᑯᐊ ᐊᑐᖃᑦᑕᕋᑦᑎᒃᑯᑦ 
ᐱᔭᕇᖅᑕᐅᕙᓪᓕᐊᓂᖏᑦ ᒪᓕᒃᖢᒋᑦ ᐊᓯᖏᓐᓄᑦ 
ᓵᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᐸᒻᒥᐅᓗᐊᖅᑐᑦ 
ᐃᓕᓐᓂᐊᕐᕕᕋᓛᖑᓂᖅᓴᐅᔪᓂᒃ ᖁᕝᕙᓯᓐᓂᓕᒃ 6-
ᒧᑦ ᓄᑦᑎᐸᓪᓕᐊᖃᑦᑕᕐᒪᑕ ᐃᓕᓐᓂᐊᕐᕕᐊᓗᒻᒧᑦ 
ᐊᒻᒪᓗ ᑕᐃᒃᑯᐊ ᖁᕝᕙᓯᓐᓂᓖᑦ 6 ᑕᐃᒃᑯᐊ 
ᐅᑎᖅᑎᑕᐅᖃᑦᑕᕆᐊᖃᕐᑐᑦ ᑲᑖᖅᑐᒧᑦ 
ᐊᑦᑎᓂᖅᓴᒧᑦ ᐃᓕᓐᓂᐊᕐᕕᐊᓗᒃ ᑕᑖᓗᐊᕐᓂᖓ 
ᐃᓕᓐᓂᐊᕐᕕᐊᓗᒃ ᐱᔾᔪᑎᒋᓪᓗᒍ. ᑕᒪᓐᓇ ᒥᓂᔅᑕᐅᑉ 
ᐅᓂᒃᑲᐅᓯᕆᔪᓐᓇᖅᐸᐅᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ 
ᐊᐱᖅᑯᑎᒋᒻᒪᔾᔪᒃ. ᖃᓄᐃᓕᖓᓕᕐᒪᖔᖅ ᑕᐃᒃᑯᐊ 
ᐅᖃᓕᒫᓚᐅᕐᓗᒋᒋᐊᖃᕐᓂᐊᖅᑐᖓ. ᑭᓯᐊᓂ 
ᐸᒻᒥᐅᓗᐊᖅᐸᑕ ᐃᓕᓐᓂᐊᕐᕕᓐᓂ ᐊᑕᐅᓯᕐᒥ 
ᑲᑎᒪᔩᑦ ᑕᐃᒃᑯᐊ ᐅᖃᓪᓚᖃᑎᒋᓲᕆᔭᕗᑦ  

ᓄᑦᑎᖅᑕᐅᔪᓐᓇᓂᐊᕐᒪᑕ ᐃᓚᖏᑦ ᐃᓕᓐᓂᐊᖅᑐᑦ 
ᐊᓯᐊᓄᑦ. ᐄ, ᒫᓐᓇ ᐃᓱᒪᒋᓇᓱᖃᑦᑕᖅᑕᕗᑦ 
ᓇᓖᕌᕈᑎᔅᓴᐃᑦ ᐊᑐᐃᓐᓇᐅᔭᕌᖓᑕ 
ᐃᓂᒃᓴᑦᑖᒃᑲᓐᓂᕈᓐᓇᓂᐊᕐᒪᑕ ᑕᐃᒃᑯᐊ 
ᐃᒡᓗᓕᕈᓯᑭᒃᓴᖅᑐᑦ. ᑕᐃᒪᐃᓕᐅᖃᑦᑕᖅᓯᒪᔪᒍᑦ 
ᓄᓇᓕᓐᓂ ᐊᒻᒪᓗ ᒪᑯᐊ ᓄᒃᑕᒐᐃᑦ ᐃᒡᓗᑦ ᐃᓛᓐᓂ 
ᐊᑐᓚᐅᖃᑦᑕᖅᑐᑦ ᐅᖓᑕᐅᓯᓯᒪᓗᐊᓕᕌᖓᑦᑕ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐅᖁᓐᖒᒧᑦ, ᒥᔅ 
ᐊᕐᓇᒃᑲᖅ.  
 
ᐊᐱᖅᑯᑦ 339 - 5(2): ᐅᒥᖕᒪᒃ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐅᐸᒃᑕᐅᕕᒃ (ᐊᕐᓚᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᒪᓕᒐᓕᕆᔨᒃᑯᓐᓄᑦ ᐊᐱᕆᔪᒪᔭᕋ.  
 
ᖁᕕᐊᓱᑦᑐᖓ ᑐᓴᕆᐊᔅᓴᖅ ᒥᓂᔅᑕ 
ᐅᖃᐅᓯᕆᓚᐅᖅᑕᖏᑦ ᑕᓪᓕᒥᕐᒥ ᐱᓪᓗᒋᑦ ᒫᓐᓇ 
ᐅᒥᖕᒪᒻᒥ ᓱᕈᓯᓕᕆᓂᕐᒧᑦ ᐃᑲᔪᖅᑎᒍᑏᑦ ᐱᓕᕆᕕᒃ 
ᐊᒻᒪᓗ ᑐᓐᖓᓱᑦᑎᐊᖁᓪᓗᒋᑦ ᐊᒻᒪ 
ᐃᓂᖃᑦᑎᐊᖁᓪᓗᒋᑦ ᓱᕈᓰᑦ ᑖᒃᑯᐊᓗ 
ᖃᑕᓐᖑᑎᖏᑦ ᐱᔨᑦᑎᕋᕈᑏᓪᓗ ᑖᒃᑯᐊ 
ᖃᐃᖃᑦᑕᕐᓗᑎᑦ ᐊᒻᒪ ᑲᒪᓗᑎᑦ ᐊᔪᕐᓇᕈᑕᐅᔪᓂᒃ 
ᐊᒃᓱᕈᐊᓴᐅᑕᐅᔪᓂᒃ ᐱᔾᔪᑎᓐᓂ.  
 
ᐅᖃᖅᑏ, ᑖᓐᓇ ᑕᑯᔪᒪᔭᕋ ᐊᑐᓂ, ᒪᒥᐊᓇᖅ, 
ᐃᓕᑕᖅᓯᓚᐅᓐᖏᓐᓇᒪ ᑕᐃᔅᓱᒪᓂ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᐊᓪᓚᕝᕕᒃ 
ᓇᒦᓐᓂᐊᕐᒪᖔᑕ ᐊᒡᓛᕝᕕᒃ ᐊᒻᒪᓗ ᖃᓄᖅ 
ᐱᓕᕆᐊᖑᓂᐊᖅᐸᑦ ᑭᓇᒃᑯᓪᓗ ᐅᖃᐅᔾᔭᐅᓂᐊᖅᐸᑦ 
ᑖᓐᓇ ᐊᑐᖅᑕᐅᔭᕆᐊᖃᓕᖅᐸᑦ ᐱᔨᑦᑎᕋᕈᑎ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᓱᑦᑐᖓ  

ᐱᓇᓱᐊᕈᓯᐅᓚᐅᖅᑐᒥ ᐅᒥᒻᒪᖅ ᐱᓕᕆᕕᖓ 
ᑕᐃᓐᓇ ᐅᒥᒻᒪᖅ ᐱᓕᕆᕕᒃ ᐃᖃᓗᓐᓂ 
ᑮᓇᑐᐃᓐᓇᖅ ᐃᓚᒋᔭᐅᔪᖅ ᑕᐃᑯᖓ ᐅᐸᒍᒪᒍᑎᑦ 
ᐅᑭᐅᖅᑕᖅᑐᒥ ᑕᐃᒃᑯᐊ ᐅᑭᐅᖅᑕᖅᑐᒥ 
ᑐᓐᖓᕕᓕᕆᔩᑦ ᓱᕈᓯᓕᕆᓂᕐᒧᑦ ᐊᒻᒪ 
ᒪᓕᒐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᑐᔾᔨᔪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᑎᖅ ᐅᒥᒻᒪᖅ ᐅᕝᕙᓘᓐᓃᑦ 
ᐊᕙᓃᓐᓇᓱᒋᒐᓗᐊᕋᒃᑯ ᐅᐊᓕᓂᕐᒥ, ᒪᒥᐊᓇᖅ.  
 
ᐅᖃᖅᑏ, ᓄᑕᕋᕐᓂ ᐃᓂᖃᖅᑎᑦᑎᓂᖅ ᑖᒃᑯᐊ 
ᓄᑕᖅᑲᓄᑦ ᐱᕋᔭᕐᕕᐅᖃᑦᑕᖅᓯᒪᔪᑦ ᓱᕈᓰᑦ ᐊᒻᒪᓗ 
ᑕᑯᓯᒪᔪᒃᑯᓪᓗ ᑲᒪᒋᔭᐅᑦᑎᐊᕆᐊᖃᖅᑐᑦ 
ᐃᓕᖅᑯᓯᒃᑯᑦ. ᐃᑉᐱᒍᓱᑦᑎᐊᕐᓗᑎᑦ ᐊᒻᒪᓗ 
ᐱᒋᐊᕈᑎᒋᔭᖏᑦ ᑐᕌᑦᑎᐊᕐᓗᑎᑦ ᐃᒪᓐᓇ 
ᐃᖏᕐᕋᑦᑎᐊᕈᒪᓪᓗᑕ ᓯᕗᒧᑦ.  
 
ᐅᓇ ᐊᐱᖅᑯᑎᒐ, ᒥᓂᔅᑕ ᓇᓗᓇᐃᖅᓯᒍᓐᓇᖅᐸ 
ᐱᓕᕆᕕᒃ ᑖᓐᓇ ᑲᒪᒋᔭᐅᓂᐊᖅᐹ ᐅᖃᐅᓰᓐᓂᒃ 
ᒪᕐᕉᓐᓂᒃ ᐊᑐᕐᓗᑎᑦ ᑕᐃᒃᑯᐊᓗ ᐃᓄᒃᑐᑦ 
ᐅᖃᕈᓐᓇᕐᓗᑎᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᖅᑯᑎᒧᑦ. 
ᓇᓗᓇᐃᑦᑎᐊᕈᓐᓇᖅᑐᖓ ᐱᓕᕆᔨᓕᒫᕗᑦ ᐅᒪ 
ᐅᒥᒻᒪᖅ ᐱᓕᕆᕕᖓᑦ ᐅᖃᐅᓯᕐᒥ ᐊᑕᐅᓯᕐᒥᒃ 
ᐊᑐᓐᖏᓗᑎᑦ ᑭᓯᐊᓂ ᒪᕐᕈᐃᓕᖓᓗᓂ ᐃᓄᒃᑐᑦ 
ᖃᓪᓗᓈᑐᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ  

ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒥᓱᐃᖅᑕᕐᓗᓂ ᑲᔪᓰᓐᓇᕆᐊᓕᒃ ᐃᑲᔪᖅᑎᑕᐅᓗᑎᑦ 
ᐊᒃᓱᕈᐊᓚᓴᑎᓪᓗᒋᑦ. ᒥᓂᔅᑕ ᐅᖃᑦᑎᐊᕈᓐᓇᖅᐸ 
ᑕᒪᒃᑯᐊ ᓱᕈᓰᑦ ᐃᑲᔪᖅᑐᖅᑕᐅᓂᐊᖅᐹᑦ ᐊᒻᒪ 
ᑭᖑᓂᐊᒍᑦ ᐊᒻᒪᓗ ᖃᐅᔨᓴᖅᑐᖃᖅᑎᓪᓗᒍ 
ᐱᒋᐊᓚᐅᖅᑎᓪᓗᒋᑦ ᐊᒻᒪᓗ ᐱᓗᐊᖅᑐᒥ 
ᖃᑕᓐᖑᑎᒋᔭᐅᔪᑦ ᐃᓚᒋᔭᑦ ᓇᓗᓇᐃᖅᓯᓗᑎᑦ 
ᐃᓚᐅᓚᐅᖅᑐᑦ ᑕᒪᒃᑯᓄᖓ ᖁᐊᖅᓵᖅᓯᒪᔪᑦ 
ᐱᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓱᕈᓯᖅ ᓄᑕᕋᖅ 
ᐅᒥᒻᒪᒻᒦᓕᖅᐸᑦ ᑖᓐᓇ ᐊᖓᔪᖅᑳᖏᓪᓗ 
ᒥᐊᓂᕆᔨᖏᓪᓗ ᑲᔪᓯᓂᐊᖅᑐᑦ ᐊᑦᑕᓇᕈᓐᓃᖅᐸᑦ 
ᑭᓯᐊᓂ ᐃᑲᔪᕈᓐᓃᕋᔭᖅᑐᑦ. ᑖᓐᓇ ᓱᕈᓯᖅ 
ᐊᖓᔪᖅᑳᖏᓪᓘᓐᓃᑦ ᒥᐊᓂᖅᓯᔨᖏᓪᓗ 
ᐃᑲᔪᖅᑐᐃᓂᐊᖅᑐᑦ. ᑖᓐᓇ ᐃᑲᔪᖅᓯᔾᔪᑎ 
ᑕᐃᑲᓃᖏᓐᓇᓂᐊᖅᑐᖅ ᕿᒥᕐᕈᔭᐅᓗᑎᓪᓗ 
ᑕᒪᐃᓐᓄᑦ ᐃᓚᒋᔭᐅᔪᓂᒃ ᐅᒥᒻᒪᒃᑯᓐᓂ 
ᐃᖅᑲᓇᐃᔭᖅᑐᓄᑦ ᐊᒻᒪᓗ ᑖᓐᓇ ᓱᕈᓯᖅ 
ᐊᖓᔪᖅᑳᖏᑦ ᒥᐊᓂᖅᓯᔨᖏᓪᓗ ᐃᑉᐱᒍᓱᓗᖅᐸᑕ 
ᑭᓯᐊᓂ ᐊᑲᐃᓪᓕᐅᕈᑎᖏᑦ ᐱᔾᔪᑎᖏᓪᓗ 
ᐃᓱᒪᖏᓐᓄᑦ ᐃᑲᔫᑕᐅᑦᑎᐊᖅᓯᒪᓕᖅᐸᑕ 
ᑕᐃᑲᓃᒍᓐᓃᕋᔭᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᔾᔨᕈᓱᓚᐅᕆᑦᑎ ᑖᓐᓇ ᐃᓚᒋᐊᕐᓂᐅᖅᑲᐅᔪᖅ 
ᐅᖃᐅᓯᒃᑯᑦ ᐊᐱᖅᓱᕈᓐᓇᓂᕐᒧᑦ ᐃᓱᓕᒻᒪᑦ 
ᐃᓚᒋᐊᔾᔮᔪᓐᓃᖅᑐᓯᐅᓪᓗ. ᖁᔭᓐᓇᒦᒃ. ᑲᔪᓯᓗᑕ. 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐃᖃᓗᐃᑦ/ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 023 - 5(2): ᓱᕈᓯᕐᓂᒃ 

ᐱᓂᕐᓗᓐᓂᐅᖃᑦᑕᖅᑐᖅ ᓄᓇᕘᒥ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᒧᑦ ᐊᐱᖅᑯᑎᒐ ᒪᓕᒐᓕᕆᔨᒃᑯᓐᓄᑦ 
ᑎᑎᕋᖅᓯᒪᓪᓗᓂ ᐱᓪᓗᒍ ᒪᑯᐊ 
ᖁᓄᔪᓐᓂᐊᖅᑕᐅᖃᑦᑕᖅᑐᑦ ᓄᑕᖅᑲᐃᑦ. 
 
ᐅᖃᓚᐅᕐᓯᒪᒐᒪ ᑕᐃᔅᓱᒪᓂ, 
ᖁᓄᔪᐊᕐᓂᐊᖅᑕᐅᓂᖏᑦ ᓱᕈᓯᑦ ᒪᒃᑯᒃᑐᓪᓗ 
ᓄᓇᕗᒥ ᑲᔪᓯᔪᒃᑯᑦ ᐃᓱᒫᓗᒍᑕᐅᖕᒪᑦ. 
ᑭᐅᔾᔪᑎᒋᔭᕐᓂ ᐊᐱᖅᑯᑎᒋᔭᓐᓄᑦ ᐱᓪᓗᒋᑦ 
ᐊᓯᔾᔨᖅᐸᓪᓕᐊᓂᖏᑦ ᐊᒃᑐᐊᓂᖃᖅᑐᑦ 
ᖃᐅᔨᓴᐃᓂᐅᔪᑦ ᖁᓄᔪᕐᓂᐊᖅᑕᐅᓂᕋᐃᔪᓄᑦ 
ᓱᕈᓯᕐᓂᒃ ᓄᓇᕗᒥ, ᒥᓂᔅᑕ ᐃᒪᓐᓇ ᐅᖃᓚᐅᕐᒪᑦ, 
“ᐅᓄᖅᓯᕙᓪᓕᐊᓂᖏᑦ ᓱᕈᓯᕐᓂᒃ ᐱᓂᕐᓗᐃᔪᑦ 
ᓄᓇᕗᒥ ᐃᓱᒫᓗᖕᓇᕐᒪᑦ.  ᐅᓄᖅᓯᕙᓪᓕᐊᓚᐅᖅᑐᑦ 
49-ᒥᑦ 103-ᓂᒃ ᐅᓄᕐᓂᖃᓕᓚᐅᖅᑐᑦ ᐊᕐᕌᒍᑦ 
ᐅᓄᖏᑦᑐᑦ ᐊᓂᒍᖅᑎᓪᓗᒋᑦ.” 
ᐅᒃᐱᕈᓱᒃᑐᖓ ᐊᑲᐅᓛᖑᒐᔭᕐᓂᖓᓂᒃ 
ᑭᒡᓕᓯᓂᐊᖅᑕᐅᓯᒪᔪᑦ ᑐᓴᒐᒃᓴᑦ ᐊᒻᒪ 
ᐊᓯᔾᔨᖅᐸᓪᓕᐊᔪᑦ ᓱᕈᓯᑦ ᖁᓄᔪᕐᓂᐊᖅᑕᐅᓪᓗᑎᒃ 
ᐊᑐᕐᓂᕐᓗᒃᑕᐅᖃᑦᑕᕐᓂᖏᓐᓄᑦ ᑐᓴᒐᒃᓴᖁᑎᖏᑦ 
ᓴᖅᑭᑕᐅᖁᓪᓗᒋᑦ ᑕᖅᑲᒃᑯᓄᖓ.  
ᓯᕗᒧᐊᒃᑎᑦᑎᔭᕆᐊᖃᕋᑦᑕ ᕿᑐᕐᖓᖃᖅᑐᑦ ᐊᒻᒪᓗ 
ᓱᕈᓯᑦ ᖃᐅᔨᒪᑦᑎᐊᖁᓪᓗᒋᑦ ᖃᓄᑎᒋ 
ᐊᑐᕐᓂᕐᓗᐃᓂᖃᓕᕐᒪᖔᑕ ᓄᓇᓕᑦ ᐃᓗᐊᓂ, 
ᐊᒻᒪᓗ ᑎᓕᐅᕐᓗᒋᑦ ᐅᔾᔨᕈᓱᓕᖅᐹᓪᓕᖁᓪᓗᒋᑦ 
ᑕᒪᑐᒪ ᒥᒃᓵᓄᑦ. 

1. ᑕᐃᒪᓐᖓᓂᑦ ᐄᑉᐳ 1, 1999, ᖃᔅᓯᐅᓯᒪᕙᑦ 
ᐸᓯᔭᐅᔪᑦ ᓱᕈᓯᕐᒥᒃ ᐊᑐᕐᓂᕐᓗᖕᓂᕋᖅᑕᐅᔪᑦ 
ᖃᐅᔨᓴᖅᑕᐅᓯᒪᔪᑦ? ᑐᓴᒐᒃᓴᓂᒃ 
ᑐᓂᓯᓂᐊᖅᐳᑎᑦ ᐅᑭᐅᖅ ᑲᖓᐅᓂᖓ ᐊᒻᒪᓗ 
ᓄᓇᓕᐅᔪᖅ ᓇᓗᓇᐃᕐᓗᒍ. 
 

2. ᑕᐃᒪᓐᖓᓂᑦ ᐄᑉᐳ 1, 1999, ᖃᔅᓯᐅᓯᒪᕙᑦ 
ᐸᓯᔭᐅᔪᑦ ᓱᕈᓯᕐᒥᒃ ᐊᑐᕐᓂᕐᓗᖕᓂᕋᖅᑕᐅᓯᒪᔪᑦ 
ᐃᖅᑲᖅᑐᐃᕕᒃᑯᑦ ᐸᓯᔭᒃᓴᐅᓂᕋᖅᑕᐅᔪᑦ? 
ᑐᓴᒐᒃᓴᓂᒃ ᐊᑐᐃᓐᓇᕈᐃᓗᑎᑦ ᐅᑭᐅᑉ 
ᖃᖓᐅᓂᖓ ᐊᒻᒪᓗ ᓄᓇᓕᐅᔪᖅ 
ᓇᓗᓇᐃᕐᓗᒍ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᓪᓗᓂᒋᑦ 
ᑲᑎᒪᔾᔪᑎᕕᓂᕐᓂ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐅᖃᖅᑎ: ᖁᔭᓐᓇᒦᒃ. ᑎᑎᕋᖅᓯᒪᔪᑎᑐᑦ 
ᐅᖃᓕᒫᖅᑕᐅᓯᒪᔪᕕᓂᖅᑐᑦ ᑎᑎᕋᖅᓯᒪᓂᐊᖅᑯᑦ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᑭᐅᔾᔪᑎᑦ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓂᓪᓗ. 
ᓴᖅᑭᑕᐅᓂᖏᑦ ᑎᑎᖅᑲᑦ.  
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 124 - 5(2): 2019-

2022 ᐊᐅᓚᓂᕐᒧᑦ ᐸᕐᓇᐅᑎᒃ 
ᓂᕈᐊᖅᑎᓕᕆᔨᒻᒪᕆᐅᑉ ᑎᑎᕋᕐᕕᐊᓄᑦ 
ᓄᓇᕗᒥ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 125 - 5(2): 2019-

2022 ᐊᐅᓚᓂᕐᒧᑦ ᐸᕐᓇᐅᑎᒃ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᒥ 
(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 126 - 5(2): 2019-
2022 ᐊᐅᓚᓂᕐᒧᑦ ᐸᕐᓇᐅᑎᒃ 
ᑭᒡᒐᖅᑐᐃᔨᐅᑉ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᑎᑎᕋᕐᕕᐊᑕ (ᐅᖃᖅᑎ) 

 
ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᐱᖓᓱᓂᒃ 
ᓴᖅᑭᑦᑎᔪᒪᔪᖓ ᐅᓪᓗᒥ. (ᑐᓵᔨᑎᒍᑦ) ᓯᕗᓪᓕᖅᐹᖅ 
ᑖᓐᓇ 2019-2022 ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 
ᐊᒡᓚᕝᕕᖓᓂᑦ ᓂᕈᐊᖅᑐᓕᕆᓂᕐᒧᑦ ᑲᒪᔨ 
ᓄᓇᕗᒻᒥ.  
 
ᑐᓪᓕᐊ ᐸᐃᑉᐹᖅ 2019-2022 ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ ᐊᒡᓚᕝᕕᖓ ᐅᖃᐅᓯᓕᕆᓂᕐᒧᑦ ᑲᒥᓯᓇ 
ᓄᓇᕗᒻᒥ.  
 

ᐱᖓᔪᐊᑦ ᐸᐃᑉᐹᖅ 2019-2022 ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ ᑎᑎᕋᕐᕕᖓᓂ ᑭᒡᒐᖅᑐᐃᔪᖅ ᓱᕈᓯᓂᒃ 
ᐊᒻᒪᓗ ᒪᒃᑯᑦᑐᓂᑦ. ᖁᔭᓐᓇᒦᒃ.  
 
ᐱᖁᔭᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔨᕗᖔᕈᑎᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᑦ. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐱᖁᔭᒃᓴᓂᑦ 
ᐊᓯᖏᓂᓪᓗ, ᐱᖁᔭᒃᓴᐃᑦ 13, 15, 16, 17, 
ᐊᒻᒪᓗ 19. ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᕋᒻᐴᑦ.  
 
ᑲᑎᒪᑐᐃᓐᓇᓂᕐᒧᑦ ᐱᒋᐊᓚᓐᖏᓂᑦᑎᓐᓂ 20 ᒥᓂᒥᒃ 
ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᑦᑏ.  
 
>>ᓄᖅᑲᖓᑲᐃᓐᓇᖅᑐᑦ 15:58ᒥ 
ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 16:22ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓗᒃᑯᑦ 
ᐃᓚᒋᔭᐅᔪᑦ. ᑲᑎᒪᒋᐊᓕᖅᑕ ᑲᑎᒪᑐᐃᓐᓇᑎᓪᓗᑕ 
ᐱᓕᕆᐊᕆᓂᐊᖅᑕᕗᑦ ᒪᓕᒐᒃᓴᐃᑦ 13, 15, 16, 
17, 18 ᐊᒻᒪ 21. ᖃᓄᐃᑦᑐᒪᕕᓯ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᕗᑦ ᐱᓕᕆᐊᖃᕐᓗᑕ ᒪᓕᒐᓴᖅ 15, 2019-
2020 ᑮᓇᐅᔭᖅᑐᕈᑎᔅᓴᖏᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ. ᐱᕕᖃᕈᑦᑕ 
ᐱᓕᕆᐊᖃᕐᓗᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖅᑐᕈᑎᔅᓴᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐱᖁᔭᒃᓴᖅ 15 ᓯᕗᓪᓕᐅᓖ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒥᓂᔅᑕ 
ᕼᐃᒃᔅ ᑕᐃᒃᑯᐊ ᖃᐃᖁᕕᒌᒃ ᐃᑲᔪᖅᑎᒋᔮᒃᑭ? 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ ᒥᓂᔅᑕ ᐃᑲᔪᖅᑎᖏᑦ 
ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 
ᐃᑲᔪᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᒃ.  
 
ᖁᔭᓐᓇᒦᒃ. ᖃᐅᔨᒪᓕᖅᑐᖓ ᑭᓇᒃᑰᒻᒪᖔᑎᒃ 
ᐅᖃᕆᐊᖃᓐᖏᑦᑐᒍᑦ ᑭᓯᐊᓂ ᑎᑎᕋᖅᓯᒪᓂᐊᕐᖓᑦ  
ᒥᔅᑕ ᕼᐃᒃᔅ ᐅᖃᓚᐅᕐᒥᒃᑭᒃ ᑭᓇᒃᑰᒻᒪᖔᑎᒃ ᐊᒻᒪ 
ᑐᑭᓯᓇᖅᓯᑎᑦᑎᐊᕈᒪᔪᑎᑦ ᑲᑎᒪᓂᐅᓚᐅᖅᑐᒥ 
ᒥᓂᔅᑕ ᕼᐃᒃᔅ ᐅᖃᕈᓐᓇᑐᑎ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᕋᕕᒋᑦ ᑕᐃᒪ 
ᐅᖃᒃᑲᓂᕐᓂᐊᖅᑲᐅᒐᒪ ᐊᔾᔨᖓᓂᒃ. 
 
ᑖᓐᓇ ᑕᓕᖅᐱᒐᓂ, ᒥᓂᔅᑕᐅᑉ 
ᑐᖏᓕᕆᑲᐃᓐᓇᖅᑕᖓ, ᓕᓇᐃ ᐋᓐᒍᐳᕆᒃᓴᓐ 
ᐊᒻᒪᓗ ᓴᐅᒥᓐᓂ, ᒍᕋᐃᒡ ᐹᑉᓯᑖᒃ, ᐊᖓᔪᖅᑲᐅᑎᓂ 
ᑖᓐᓇ ᓴᓂᒐᓃᑦᑐᖅ.  
 
ᐅᓇ ᐅᖃᐅᓯᕆᐊᖅᔪᒍᒪᔭᕋ ᑕᐃᑲᓂ ᐃᐊᒻᕙᓯ  

ᐅᐊᖕᓇᒥ ᐱᓪᓗᒍ ᐃᓄᑐᖃᓄᑦ ᐃᓚᒋᔭᐅᖃᑦᑕᖅᑐ 
ᑭᒍᓯᕆᔩ ᐃᔨᓕᕆᓃᓪᓗ ᓯᓚᑕᒥ ᐃᓚᖏᑦ 
ᐱᓕᑦᑎᕋᕈᑏᑦ ᑕᒫᓂᖃᑦᑕᕐᒥᔪᑦ ᑖᒃᑯᐊ 
ᐊᑐᐃᓐᓇᐅᖃᑦᑕᖅᑐᑦ 24 ᐃᑲᕐᕋᐃᑦ 
ᓈᓇᓱᑦᑎᓪᓗᒋᑦ. 
 
ᐃᓚᒋᔭᐅᔪᑦ ᑕᐃᒪᓐᖓᓂᑦ ᐅᖃᖃᑎᒌᓚᐅᖅᑎᓪᓗᑕ. 
ᑖᒃᑯᐊ ᐅᕙᓃᑦᑐ ᐃᓄᑦᑎᑑᓕᖅᓯᒪᓐᖏᒻᒪᑕᓗ 
ᐃᓚᖏᑦ ᑕᐃᒪ ᓱᓕ ᐱᓕᕆᐊᖑᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᑕᓪᓕᒥᕐᓂ ᐅᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᒪᒃᐱᒑᓂ 5, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑭᒃᑯᓕᒫᓄᑦ. ᒥᔅᑕ ᒪᐃᓐ ᑖᒃᑯᐊ ᐊᐱᖅᑯᑎᒋᔪᒪᕕᒌᑦ?  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓪᓗᒋᑦ ᒪᑯᐊ 
ᑲᐱᔭᐅᖃᑦᑕᖅᑐᑦ ᓄᓇᕗᒻᒥ ᑭᒃᑯᓕᒫᓄᑦ 
ᐅᖃᒪᐃᓐᓂᓂᐊᕐᕕᓕᕆᔨᒃᑯᓐᓄᑦ 
ᑲᒪᒋᔭᐅᖃᑦᑕᖅᐸᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 
ᐊᑏ ᓱᓕ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᖅᓯᒪᔪᖃᖅᐹ 
ᐊᐅᓚᔾᔭᒋᐊᖅᑕᐅᓂᐊᖅᑐᓂᒃ  

ᐅᑭᐅᒥ ᑲᒪᓂᐊᕐᓗᑎᒃ ᑲᓇᑕᓕᒫᒥᒃ ᓲᕐᓗ ᒪᑯᐊ 
ᐊᒥᕐᓗᖃᑦᑕᖅᑐᑦ ᐅᖏᓚᖃᑦᑕᖅᑐᑦ 
ᐱᔾᔪᑎᐅᑎᓪᓗᒋᑦ, ᑕᒫᓂ ᓄᓇᑦᑎᓐᓂ ᑲᓇᑕᒥ 
ᑕᐃᒪᐃᓛᖅᑭᓰ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᐅᖏᑦᑑᖏᑦᑐᖅ ᑖᒃᑯᐊ 
ᐅᖃᐅᓯᐅᓚᕐᒪᑕ ᒪᑯᐊ ᐊᐅᐸᓪᓛᑦ 
ᐅᖏᓚᖕᓇᖅᑐᐊᓘᐃᑦ ᑕᐃᒃᑯᐊ, ᑖᓐᓇ 
ᑲᐱᔭᐅᖃᑦᑕᕐᓂᕐᒧᑦ ᓄᓇᕗᒻ ᐱᔾᔪᑎᒋᓪᓗᒋᑦ 
ᑖᒃᑯᐊᓗ ᐋᓐᓂᐊᖅᑕᐅᓕᒪᔪᓕᕆᔨᖁᑎᒃᑲ 
ᑲᐱᔭᐅᖃᑦᑕᖅᑐᑦ ᖃᖓᒃᑯᑦ ᑲᑎᓯᖃᑦᑕᕋᔭᕐᒪᖔᑕ? 
ᖁᔭᓐᓇᒦᒃ. ᑭᐅᔪᓐᓇᖅᑐᒍᑦ ᑕᐃᒪᓐᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᐅᖃᐅᓯᕆᑐᐃᓐᓴᕐᓗᒍ ᓇᓗᓇᐃᕐᓗᒍ ᐱᓕᕆᕕᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᖃᑎᖃᓚᖓᕚᑦ 
ᑲᐱᓯᕙᓪᓕᐊᓂᐊᓕᖅᑎᓪᓗᒋᑦ ᐃᓕᓴᖅᑐᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑲᔪᓯᓂᐊᖅᑐᒍᑦ ᑕᐃᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ, ᐊᐱᖅᑯᑎᒃᓴᖃᖅᐲᑦ? ᐊᑏ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᒥᓂᔅᑕᓗ, ᑖᒃᑯᐊ ᑭᒃᑯᓕᒫᓂᒃ 
ᐋᓐᓂᐊᖅᑕᐃᓕᒪᔪᓕᕆᔩᑦ ᑲᒪᔨᖏᑦ ᐊᐱᖅᑯᑎᖓ 
ᓯᕗᓪᓕᖅ. ᑐᑭᓯᐊᒐᒪ ᐱᓕᕆᕕᖏᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ. ᒥᓂᔅᑕ ᐅᖃᖅᑲᐅᒻᒪᑦ 
ᑖᒃᑯᐊ ᒥᐊᑎᑎᐊᒃ-ᓕᕆᔨᒃᑯᑦ ᐊᑐᕐᓃᑦ ᓄᓇᕗᑦ 
ᑕᐅᑐᒃᖢᒍ ᐊᕕᑦᑐᖅᑕᐅᓯᒪᒐᑦᑕ ᕿᑭᖅᑖᓗᒃ, 
ᐋᑐᕚᒧᑦ ᐊᐅᓪᓚᖃᑦᑕᖅᑐᑦ, ᑭᕙᓪᓕᕐᒥ ᐅᐊᓂᐸᐃᒧᑦ 
ᐊᐅᓪᓚᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᑦ, ᕿᑎᕐᒥᐅᑦ 
ᐃᐅᐴᑕᒨᖓᐅᓪᓗᑎᒃ. ᑖᒃᑯᐊ 
ᐋᓐᓂᐊᖅᑕᐃᓕᒪᔪᓕᕆᔩᑦ ᓄᓇᕗᒻᒥ 
ᐊᕕᑦᑐᖅᓯᒪᔪᖏᓐᓂᑦ ᐃᒪᓐᓇ ᖃᓄᐃᖃᑦᑕᖅᐸᑦ 
ᓄᓇᕗᒻᒥᐅᑦ ᐋᓐᓂᐊᕐᕕᓕᐊᖅᑐᑦ ᓇᓗᓇᐃᖅᓯᒪᔪᖅ 
ᒪᓕᒃᑎᐊᖅᐹᑦ? ᐅᕝᕙᓘᓐᓃᑦ ᐊᕕᑦᑐᖅᓯᒪᕕᐅᒃ 
ᑐᓗᖅᑕᕈᑎᖃᖃᑦᑕᖅᐹᑦ 
ᐊᐅᓚᑦᑎᐊᕋᔭᕋᓗᐊᖅᑎᓪᓗᒋᑦ ᐱᔾᔪᑎᖃᖅᑎᓪᓗᒋᑦ 
ᓱᓇᒥᑭᐊᖅ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᑐᑭᓯᒍᑎᒃᓴᐃᑦ ᐱᓪᓗᒋᑦ? ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒥᐊᑎᑎᐊᒃ-ᒃᑯᑦ ᖃᐅᔨᒪᔾᔪᑏᑦ 
ᓇᒧ ᐋᓐᓂᐊᕐᕕᓕᐊᑦᑕᕐᒪᖔᑕ ᐃᓂᒡᓚᒃᑕᐅᓯᒪᔪᑦ 
ᑖᒃᑯᐊ ᐊᒻᒪ ᐃᓄᐃᑦ ᐱᔨᑦᑎᕋᕈᑏᑦ ᐅᐊᓂᐸᐃᒥᓗ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᐃᖓ ᐃᖏᕐᕋᕙᓪᓕᐊᕕᑖ ᓄᓇᓕᓐᓂ 
ᐋᓐᓂᐊᕕᓕᐊᕐᕕᓕᒫᑦ ᐅᕝᕙᓘᓐᓃᑦ ᐊᑐᖅᑭᓯ ᓱᓕ 
ᖃᕋᓴᐅᔭᒃᑯᑦ ᐴᖅᑲᖅᑕᐅᓯᒪᔪᓂᒃ ᐊᑐᖅᑕᐅᕙᒃᑐᓂᒃ 
ᓄᓇᓕᓐᓂ ᐋᓐᓂᐊᕕᒻᒥ? ᖃᓪᓗᓈᓄᑦ 
ᐊᐅᓪᓚᖅᑎᑕᐅᕙᑦᑐᑎᒃ ᖃᕋᓴᐅᔭᒃᑯᖅᑲᐃ? ᑖᓐᓇ 
ᐊᐱᖅᑯᑎᒐ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑖᓐᓇ ᓴᖅᑭᖅᓯᒪᓕᖅᑕᕗᑦ 
ᓄᓇᕘᓕᒫᒥ ᓄᓇᓕᓕᒫᓄᑦ, ᑕᐃᒪ 
ᒫᓐᓇᕋᑖᖑᓚᐅᖅᑐᖅ ᑕᐃᒪ ᔮᓐᓄᐊᓕᒥ 
ᑭᖑᓪᓕᖅᐹᖑᕋᑖᓚᐅᖅᑐᖅ. ᒫᓐᓇᓕᓴᐅᓛᖅ 
ᐊᐅᔭᐅᒐᔭᖅᑐᒥᖅ ᔫᓂ 2018-ᖑᑎᓪᓗᒍ, 
ᑭᖑᕙᕆᐊᖅᓯᒪᓚᐅᕐᒥᔫᒐᓗᐊᑦ ᓄᓇᓖᑦ ᐃᓚᖏᓐᓂ 
ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᖃᕋᓴᐅᔭᓂᑦ ᐋᖅᑭᑦᑎᕆᒋᐊᖃᓚᐅᖅᓯᒪᔪᑦ. 
ᖃᐅᔨᓴᒃᑲᓂᖅᑐᖓᓗ ᑲᓇᑕ ᐊᓯᑦᑎᓐᓂ 
ᓂᕈᐊᖅᑕᐅᓯᒪᔪᓂ ᖃᐅᔨᒋᐊᖃᑦᑕᓲᖑᒻᒥᔪᒍᑦ 
ᖃᓄᑉᓕ ᐱᓲᖑᒻᒪᖔᑕ. ᐅᐊᓂᐸᐃᒥ ᐋᑐᕚᒧᑦ 
ᑲᓱᖅᓯᒪᓂᖃᑦᑎᐊᖅᑐᒍᑦ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᒃᑲᓂᕐᒥᒃ ᐊᐱᖅᑯᑎᔅᓴᖃᕐᓂᐊᕋᑖᕋᒪ 
ᐊᓯᐊᓄᖔᖅ ᐱᔾᔪᑎᓕᒻᒥᒃ. ᒪᓕᒐᓕᐅᖅᑎᐅᖃᑎᓐᓄᑦ 
ᐅᖃᐅᓯᐅᖅᑲᐅᔪᑦ ᑲᐱᔭᐅᖃᑦᑕᖅᑐᐃᑦ 
ᐋᓐᓂᐊᓇᖏᑦᑐᓄᑦ, ᐋᓐᓂᐊᖃᕐᓇᓐᖏᑦᑐᓄᑦ. ᑖᓐᓇ 
ᓂᕈᐊᖅᑕᐅᔪᓐᓇᖅᑳ ᑕᐃᒪᐃᖁᔨᓗᑎᒃ? ᓄᓇᕗᒻᒥ 
ᐆᑦᑑᑎᒋᓗᒍ ᑕᐃᒃᑯᐊ ᐋᓐᓂᐊᓕᕐᓇᓐᖏᑦᑐᐃᑦ 
ᐆᓇᔪᓕᕐᓇᖏᑦᑐᐃᑦ ᐃᓱᒪᖅᓲᑎᒋᔭᐅᓲᖑᒻᒪᑕ 
ᐃᓚᒌᓄᑦ ᐅᕝᕙᓘᓐᓃᑦ ᐊᓯᐊᒎᕐᕕᖃᖏᓪᓗᓂ 
ᑲᐱᔭᐅᒋᐊᖃᓪᓚᕆᒃᑲᔭᖅᑳᑦ, ᑎᑭᖃᑦᑕᖅᑐᐃᑦ 
ᓄᓇᕗᑦᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒫᒃ ᑕᕝᕙ 
ᐊᐱᖅᓱᕈᑎᒋᔪᒻᒥᒐᒃᑯᑦᑕᐅᖅ ᑕᒪᓐᓇ, ᖃᓄᑎᒋᑦ 
ᐊᑦᑐᐃᖃᑦᑕᕐᒪᖔᑕ ᑲᐱᔭᐅᓯᒪᓐᖏᑦᑐᐃᑦ 
ᑕᒪᔾᔭᐅᒻᒪᑕᑦᑕᐅᖅ. ᐃᓛᒃᑯᑦ ᑲᐱᔭᐅᒍᓐᓇᓲᖑᒻᒪᑕ 
ᐊᔾᔨᒌᖏᑦᑐᓂ ᐊᒥᓲᓗᐊᓐᖏᑦᑐᐊᓗᓐᓄᑦ 
ᑲᐱᔭᐅᕕᐅᕙᑦᑐᑎᒃ, ᐊᑭᑐᔪᕕᔾᔪᐊᕌᓘᕙᑦᑐᑎᓪᓗ  

ᑲᐱᔭᐅᓐᓂᓐᖏᑦᑐᐃᑦ 
ᐊᐅᓪᓚᖃᑦᑕᓕᕆᐊᖃᓲᖑᓪᓗᑎ ᑕᒪᐅᓇ 
ᐊᑦᑐᐃᖃᑦᑕᖅᑐᑦ. ᐊᑐᐃᓐᓇᐅᒐᐃᑉᐸᑕ 
ᑲᐱᔭᐅᔭᖅᑐᕕᔅᓴᐃᑦ 
ᑲᐱᔭᐅᔭᖅᑐᖃᑦᑕᖁᔨᒐᓗᐊᖅᑐᒍᑦ. ᐃᒫᒃ 
ᐊᓯᐊᒎᕐᕕᖃᓐᖏᓪᓗᒍ 
ᑲᐱᔭᐅᒋᐊᖃᓪᓚᕆᑦᑑᑎᑦᑎᒋᐊᔅᓴᖅ ᓱᓕ 
ᐃᓱᒪᔅᓴᖅᓯᐅᕈᑎᖃᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑖᓐᓇ 
ᐊᐱᖅᓲᑎᒋᓗᐊᖅᐸᕋ ᐊᕐᕌᓂ ᐅᑭᐅᒃᓵᖑᓚᐅᖅᑐᖅ 
ᐱᕙᓪᓕᐊᔪᓂ ᑲᓇᑕᓗᒃᑖᒥ ᓇᓕᐊᓐᓂᓕᒫᑭᐊ 
ᐊᕕᑦᑐᖅᓯᒪᔪᓂ ᐅᓗᕆᐊᓇᖅᑐᓂᒃ ᑖᒻᓇ 
ᓄᕙᓐᖏᖅᐹᓪᓕᓂᖅ ᐅᓗᕆᐊᓇᖅᑐᒥᒃ 
ᖃᐅᔨᔭᐅᓚᐅᕐᒪᑦ, ᓄᖅᑲᑎᑕᐅᒋᐊᓪᓚᕼᐃᓐᓇᖅᕼᐅᓂ 
ᐊᓪᓚᓐᖑᖅᑎᑕᐅᒋᐊᓪᓚᕼᐃᒻᒫᖅᖢᓂ 
ᐱᓚᐅᖅᕼᐃᒪᖕᒪᑦ ᖃᑉᓗᓈᑦ ᓄᓈᓐᓂ. ᐊᒻᒪᓗ 
ᐃᖢᐊᖅᕼᐊᐅᑏᑦ ᐊᑐᖁᔭᐅᖏᒻᒫᓕᓚᐅᖅᖢᑎᒃ 
ᑕᐃᒪ ᑕᒪᐅᖓ ᓄᓇᕗᒻᒧᑦ ᑎᑭᒃᕼᐋᑎᓐᓇᒋᑦ ᖃᓄᖅ 
ᖃᐅᔨᕼᐊᖅᑕᐅᑦᓯᐊᑦᑕᖅᐸᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐊᕐᕌᓂᓕ 
ᖃᓄᐃᑦᑐᖃᓂᕐᒪᖔᖅ ᑐᓴᐅᒪᖏᑦᑐᖓ 
ᐅᖃᐅᓯᐅᑐᐃᓐᓇᖃᑦᑕᖅᓯᒪᔫᒐᓗᐊᖅ 
ᐊᑑᑎᖃᑦᑎᐊᕋᓗᐊᕐᒪᖔᖅ, ᓈᒻᒪᑦᑐᓂ ᑲᐴᑎᓂᑦ 
ᐱᓐᓂᕋᓗᐊᕐᒪᖔᑦᑕ 6-ᓂ ᓂᕈᐊᔅᓴᖃᓲᖑᒻᒥᒻᒪᑕ 
ᐊᔾᔨᒌᖏᑦᑐᓂᒃ ᑲᐴᑎᑖᖑᔪᒪᔪᓂ. ᒫᓐᓇ 
ᐊᕐᕌᒍᑦᑎᓐᓂᓕ ᐊᑐᑦᑎᐊᓪᓚᕆᑦᑐᐊᓘᓪᓗᒍ 
ᖃᐅᔨᔭᐅᓯᒪᔪᖅ, H1N1 ᑕᐃᒃᑯᐊ ᐆᓇᕐᓇᖅᑐᐃᑦ 
ᓱᕈᓯᕐᓂᑦ ᐊᑦᑐᐃᓪᓚᕆᓲᖑᒻᒪᑕ ᐃᑲᔫᑎᖃᖅᓯᒪᔪᖅ.  
 
ᐊᑐᓕᖁᔭᓕᐅᓪᓚᕆᒃᑲᔭᖅᑐᖓᓕ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᔪᖅᑳᕆᔭᐅᔪᐃᑦ ᐱᓯᒪᑦᑎᖃᑦᑕᖅᑐᐃᓪᓗ 
ᑲᐱᔭᐅᑎᑦᑎᖃᑦᑕᑦᑎᐊᖁᓪᓗᒋᑦ ᓱᕈᓯᓛᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. ᐅᓇᓕ ᐱᖃᑖ 
ᐋᑐᕚᒧᐊᓚᐅᖅᑎᓪᓗᖓ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᓐᓂᑦ 
ᐅᖃᓗᒃᕕᐅᓚᐅᖅᕼᐃᒪᑎᓪᓗᖓ, ᑕᒪᒃᑯᓄᖓ 
ᐅᐃᕆᓕᕐᓇᖅᑐᓄᑦ. 
 
ᐊᐱᖅᓱᕐᓂᐊᖅᑐᖓ ᑕᒡᕙᓂ ᐊᔪᕐᓇᖏᒃᐸᑦ. 
ᐆᒃᑑᑎᒋᓗᒍ ᓄᖅᑲᖅᐸᓪᓕᐊᕈᐊᖅᑐᐃᑦ 
ᐳᓗᐊᖅᑎᔭᕐᓄᑦ. ᐋᑐᕚᒥᓕ ᑐᑭᕼᐃᕚᓪᓕᓚᐅᕋᒪ 
ᐱᑕᖃᕋᓗᐊᕐᓂᕐᒪᑕ omega laser therepy 
ᐊᑐᖅᑕᐅᔪᓐᓇᖅᑑᒐᓗᓐᓂᖅ ᐊᒻᒪᓗ ᐱᖃᑖ 
ᐃᖢᐊᕼᐊᐅᑏᑦ Champix. ᑖᒃᑯᐊ ᒪᕐᕉᒃ 
ᓄᓇᕗᒻᒥᐅᑕᕐᓄᑦ ᕼᐊᖅᑭᐅᒪᒻᒪᖔᑖ ᐅᕝᕙᓘᕙ 
ᐊᔪᕐᓇᖅᐸᑦ? ᒪ’ᓇ, ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐆᓇᔪᖅᑐᓄᓪᓕ ᐆᑕᖅᑎᓲᓄᑦ 
ᑲᒪᔾᔪᑎᖃᓐᖏᑦᑐᒍᑦ ᒫᓂ, ᐊᓯᑦᑎᓐᓅᕋᐃᒐᑦᑕ 
ᐊᑭᓖᓗᑕ ᐱᒋᐊᖃᓲᖑᔪᒍᑦ. ᑕᒪᒃᑯᐊᓕ ᓯᒡᒐᓕᐊᒧᑦ 
ᓄᖅᑲᕋᓱᓐᓃᑦ ᐊᑭᓕᖅᓱᖃᑦᑕᖅᑕᕗᑦ 
ᓄᖅᑲᕋᓱᐊᕈᑏᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. 
ᑐᕼᐃᓐᓇᑦᓯᐊᒃᑲᓐᓂᕐᓗᒍ ᖃᐅᔨᒋᐊᕐᓂᐊᖅᐸᑦ  

ᖁᕕᐊᓇᖅᐳᖅ. 
 
ᐅᕙᓂᓕ ᐸᕐᓇᐅᑎᒋᔭᑉᓯᓐᓂ ᒪᑉᐱᖓᓂ 152, ᑖᒻᓇ 
ᐊᕐᕌᓂᐅᓚᐅᖅᑐᖅ ᐅᖃᐅᕼᐃᕆᑉᓗᐊᓚᐅᕋᑉᑎᒍ 
ᐱᖁᔭᓂ, ᐱᖁᔭᒃᓴᓂ ᐱᓕᕆᐊᖃᖅᑎᓪᓗᒍ 
ᒪᓕᒐᓐᖑᒻᒫᖅᖢᓂ ᐳᓗᐊᖅᕼᐃᔭᑉᓚᐃᑦ. ᖃᓄᖅ 
ᐊᒃᑐᐃᓐᓂᖃᖅᕼᐃᒪᓪᓚᕆᓐᓂᐊᕐᒪᖔᑦ ᑕᒡᕙᓂ 
ᑎᑎᕋᖅᓯᒪᒐᑉᓯ ᖃᐅᔨᕼᐊᕐᓂᐊᕐᓂᕋᖅᖢᑎᒃ ᖃᓄᖅ 
ᐊᒃᑐᐃᓪᓚᕆᒃᑑᓪᓗᐊᕐᒪᖔᑦ, ᐳᓗᐊᑦᓯᔭᕐᓗᕐᓂ 
ᐊᑐᖅᐸᒃᑐᓂᒃ. ᑕᒪᓐᓇ ᐅᕙᓂ ᒪᓕᒐᓕᐅᕐᕕᒻᒦᓛᒃ 
ᖃᐅᔨᒐᔪᓐᓂᕐᒪᑦ  ᖃᐅᔨᕼᐊᖅᑕᐅᒻᒪᓐᖒ. ᐅᑯᓇᓂ 
ᓄᓇᓕᖕᓂ ᐆᒃᑐᕋᖅᑕᐅᖕᒪ. ᑕᒪᑉᓱᒥᖓ ᒥᒃᓵᓄᓪᓕ 
ᖃᐅᔨᕼᐊᓐᓂᐊᕐᓂᐳᑉᓯ ᓄᓇᕗᒻᒥᐅᑕᓗᒃᑖᓄᑦ 
ᐊᒃᑯᐊᓂᐊᖅᐸ ᐅᕝᕙᓘᕙ ᐃᓚᖏᑦ ᓄᓇᓖᑦ 
ᐃᓚᖏᓐᓄᐃᓐᓇᖅ? ᒪ’ᓇ, ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓪᓚᕆᑉᐸᓚᐃᖏᓇᒃᑯ 
ᐊᐱᖅᑯᑎᖓ ᒪᑉᐱᒐᖓ 152 ᕿᒥᕐᕈᐊᕋᑖᕋᒃᑯᑦ, 
ᑕᕝᕙᓂ ᒪᓕᒐᓕᕆᓂᕐᒥᒃ ᐱᒋᐊᖅᑎᑦᑎᓂᐊᕐᓗᑎᒡᒎᖅ 
ᐊᖅᑭᒋᐊᕈᑎᔅᓴᖓᓂᒃ ᑕᕝᕚᑲᒥ ᐊᐅᓪᓚᑦᑎᔾᔪᔅᓴᐃᑦ 
ᐊᓯᓂᑦᑕᐅᓗᓂ ᑖᓐᓇ ᒪᓕᒐᖅ. ᑕᕝᕙᓂ 
ᐅᖃᖅᓯᒪᔪᖃᖅᑑᔮᖏᑦᑎᐊᕐᖓ ᐊᑐᓕᖅᑎᑦᑎᓂᕐᒥᒃ 
ᓄᓇᕘᓕᒫᒧᑦ, ᐆᑦᑐᕋᐅᑎᒥᓘᓐᓃᑦ ᖃᓄᖅ 
ᓇᓗᓇᐃᖅᓯᒋᐊᕈᓐᓇᖅᑲ ᒪᓕᒐᓕᐅᖅᑎ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖓ 152, ᐊᐱᖅᑯᑎᒐ ᐱᓕᕆᕕᓯ ᐸᕐᓇᒻᒪᑕ 
2018-19-ᒥ ᐊᑐᓕᖅᑎᑦᑎᓂᐊᕐᓗᓯ 
ᐅᐊᑦᑎᖃᑦᑕᕐᓗᓯ ᐱᓕᕆᓂᐅᔪᓂᑦ 
ᖃᐅᔨᒪᔾᔪᑕᐅᓇᓱᑦᑐᓂᒃ ᒪᓕᒐᕐᓂ 
ᓱᕋᐃᒍᓐᓃᑎᑦᑎᔨᐅᔪᒥᒃ ᓱᕐᕋᓇᖅᑐᓂᒃ, ᑳᓇᑕᒥ 
ᓱᕋᐃᓇᕈᓐᓃᕐᖓ ᐊᑐᕐᓗᓂ. ᐊᐱᕆᕗᖓᓕ, 
ᖃᐅᔨᓴᕋᓱᓐᓂᐊᕈᔅᓯᐅᒃ ᖃᓄᖅ ᐊᑦᑐᐃᓂᖃᕐᒪᖔᑖ 
ᒪᓕᒐᕐᒥᒃ ᓱᕋᐃᒍᓐᓃᖅᑎᑕᐅᓂᖓ ᓱᕐᕋᓇᖅᑐᐃᑦ  

ᓄᓇᕘᒥ. ᐱᒋᐊᕈᑎᖃᕐᓂᐊᖅᑭᓰ ᓄᓇᓕᓐᓂ 
ᖃᑦᑏᓐᓇᑯᓗᓐᓂ ᐆᑦᑐᕋᐅᑎᖃᖅᑳᕐᓗᓯ ᐅᕝᕙᓘᓐᓃᑦ 
ᓄᓇᕘᓕᒫᒥ ᖃᐅᔨᓴᕐᓂᐊᖅᑭᓯ? ᖃᓄᖅ 
ᐊᑦᑐᐃᓯᒪᒻᒪᖔ? ᒪᓕᒐᕐᓂ ᓱᕋᐃᒍᓐᓃᖅᑎᑕᐅᓂᖓ 
ᐊᑦᑐᕐᓂᖅ ᓱᕐᕋᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᓇᓗᓇᐃᑦᑎᐊᕋᕕᐅᒃ. ᑕᕝᕙᑲᓂᒃ 
ᐅᖃᐅᓯᖃᖅᑐᒋᖅᑲᐅᒐᒃᑯ ᓱᕐᕋᓇᖅᑐᖔᒥᒃ 
ᐅᖃᐅᓯᓕᒥᓂᐅᑎᓪᓗᒍ.  
 
ᑐᑭᓯᒃᑲᓐᓂᕈᑎᔅᓴᓂᒃ ᑕᖅᑲᐅᖓ 
ᓴᖅᑭᖅᓯᖃᑦᑕᖅᑐᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᒍᑦ 
ᑎᑎᖅᑲᓂᐊᕐᕕᑦᑎᒍ ᐊᐅᓪᓚᑎᑦᑎᖃᑦᑕᔪᔪᒍᑦ 
ᐋᒡᒌᓯᐅᔪᔪᒥ ᐊᒻᒪ ᐋᓐᓂᐊᕕᓐᓄᑦ ᓅᕖᕝᕙᒥ 
ᐊᐅᓪᓚᑎᑦᑎᖃᑦᑕᔪᒋᓪᓗᑕ, ᑲᓇᑕᒥᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑲᑐᔾᔨᖃᑎᒋᓯᒪᒻᒥᔭᕗᑦ ᐊᐅᓪᓚᖅᑎᖃᑦᑕᕋᔅᓴᑎᓐᓂ 
ᑲᑎᖅᓱᐃᓗᑕ. 
 
ᓇᓗᓇᐃᖅᑐᐃᔪᓂ ᖃᓄᖅ ᑐᑭᖃᕐᒪᖔᖅ ᒪᓕᒐᕐᓂ 
ᓱᕋᐃᓂᖓ ᓱᕋᐃᒍᓐᓃᕐᓂᖓ. ᖃᓄᖅ 
ᓯᐊᒻᒪᖅᑕᐅᒍᓐᓇᕐᒪᖔᑕᓗ, ᐋᒃᑑᕝᕙᒥ ᑖᒃᑯᐊ 
ᑐᓂᐅᖅᑲᖅᑕᐅᔪᔪᑦ 
ᐃᓕᓴᑎᑦᑎᖃᑦᑕᖅᓯᒪᒻᒥᔪᒍᑦᑕᐅᖅ ᐅᑭᐅᔅᓵᖅ 
ᐱᔭᕇᔪᓪᓗᑎ. ᑕᓚᕖᓴᒃᑯᑦ ᑕᑯᓐᓈᖃᑦᑕᐅᑎᓗᑎᒃ 
ᐃᓕᓐᓂᐊᖅᑎᑕᐅᒃᑲᓐᓂᓛᖅᑐᐃᑦ ᓅᕖᕝᕙᒥ, 
ᐃᓕᓐᓂᐊᖅᑎᑕᐅᒃᑲᓐᓂᔪᔪ ᓅᕖᕝᕙᒥ. 
ᐊᖏᔪᖅᑳᕆᔭᐅᔪᐃᓪᓗ ᓄᓇᓕᓐᓂ ᐊᐅᓚᑦᑎᔪᑦ 
ᐋᓐᓂᐊᕐᕕᓕᕆᔨᓄᑦ ᐋᑦᑑᕝᕙᒥᑦᑕᐅᖅ 
ᐱᓕᕆᖃᑕᐅᔪᒻᒥᔪᑦ, ᓈᓚᐅᑎᒃᑯᓪᓗᑦ 
ᐅᖃᖅᑕᐅᖃᑦᑕᕐᓂᐊᖅᑐᓂᒃ ᓄᓇᓕᓐᓂ 
ᑐᓂᐅᖅᑲᖅᑕᐅᔪᒋᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᒥᓂᔅᑕ ᖁᔭᓕᕙᕋ ᑭᐅᒻᒪᑦ. ᑕᕝᕙᓃᓛᒃ 
ᐊᐱᖅᓱᕋᓱᑦᑐᖓ ᑐᑭᓯᓯᒪᒐᒪ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓄᖓ 
ᖃᐅᔨᒪᔨᑕᕐᓄᑦ ᖃᐅᔨᒪᑕᕈᔪᓐᓄᓪᓗ ᑐᕚᖃᓲᖑᒐᔅᓯ 
ᓄᓇᕘᒥ. ᐊᐱᕆᕗᖓᓕ ᑕᒪᓐᓇ ᐱᓪᓗᒍ ᐃᓛᒃ, 
ᐃᓱᒫᓗᒋᒐᒃᑯᐃᓛᒃ. ᖃᐅᔨᒪᔪᐃᓐᓇᑦᑎᐊᖑᒐᑦᑕ 
ᐋᓐᓂᐊᕕᓕᐊᖃᑦᑕᖅᑐᐃᑦ ᓄᓇᕘᒥ ᓱᕐᕋᓇᖅᑐᓂᒃ 
ᐋᓐᓂᐊᕕᒻᒥ ᐋᖅᑭᒍᑎᔅᓴᑖᖅᑎᑕᐅᖃᑦᑕᖅᓯᒪᒻᒪᑕ, 
ᐃᓕᔅᓯᓕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓗᓯ 
ᓄᐊᑦᑎᖃᑦᑕᓕᕇᖅᑭᓰ ᑎᑎᖅᑐᐃᕙᓪᓕᐊᕕᓰ, 
ᑕᐃᒃᑯᓇᖓᑦ ᑕᐃᒪᐃᑦᑐᓄᑦ ᐋᓐᓂᐊᕕᒻᒥ 
ᐱᒍᓐᓇᖅᓯᑎᑕᐅᓯᒪᔪᓄᑦ ᓱᕐᕋᓇᖅᑐᓂᑦ 
ᐋᖅᑭᒍᑎᒋᒐᓱᓐᓂᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᖑᓇ ᐃᓄᐃᓴᒻᒪᑦ 
ᒐᕙᒪᑐᖃᒃᑯᓪᓕ ᑕᐃᒪᐃᑦᑐᓂᒃ 
ᖃᐅᔨᒪᒐᓱᐊᖃᑦᑕᖅᑐᐃᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᖁᔭᓐᓇᒦᒃ ᑭᐅᒻᒪᑦ. ᑕᐃᒪᓕ ᑖᒃᑯᐊ 
ᑐᑭᓯᒃᑲᓐᓂᕈᑎᔅᓴᐃᑦ ᐱᓚᐅᖅᑐᑎᐅᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒐᕙᒪᑐᖃᒃᑯᑦ 
ᐱᓕᕆᕕᖓᓂᒃ ᐱᓕᕆᖃᑎᖃᖅᐸᑉᐹᑦ? ᐊᑐᖅᑐᑎᒃ 
ᑖᒃᑯᓂᖓ ᑐᑭᓯᒃᑲᓐᓂᕈᑎᔅᓴᓂᒃ? ᐱᐅᓂᖅᓴᒥᒃ 
ᓄᓇᕘᒥ ᐋᓐᓂᐊᕕᓕᐊᖅᐸᑦᑐᓄᑦ ᐱᑕᖃᖁᔨᒐᑦᑕ 
ᑕᐃᒫᒃ ᐃᑲᔪᖅᑕᐅᕙᒃᑐᓂ ᐋᓐᓂᐊᕕᑦᑎᒍᑦ, 
ᐱᕙᓪᓕᐊᕕᓰ? ᐅᕝᕙᓘᓐᓃᑦ 
ᐃᓕᑉᐸᓪᓕᐊᕕᒋᒐᓱᓕᑕᐃᓐᓇᖅᑭᓯᐅᒃ ᐅᓪᓗᒥᐅᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᑐᐃᓐᓇᖅ ᐋᓐᓂᐊᕕᒻᒥ  
ᐋᖅᑭᒍᑎᔅᓴᒥᒃ ᑐᓂᓯᔪᖃᕋᐃᒻᒪᑦ ᓘᑦᑖᒧᑦ, 
ᐃᓕᓴᑎᑕᐅᒃᑲᓐᓂᕋᓱᐃᓐᓇᖃᑦᑕᓲᑦ ᑐᓂᓯᔭᐅᔪᐃᑦ. 
ᖃᓄᖅ ᐊᑐᖅᑕᐅᒋᐊᖃᕐᒪᖔᑕ ᐄᔭᒐᖅᑕᖑᔪᐃᑦ 
ᐱᖃᓯᐅᑎᓪᓗᒋᑦ ᓱᕐᕋᓇᖅᑐᑦ. ᑕᒪᓐᓇᐃᓛᒃ 
ᐱᓕᕆᐊᖑᕙᓪᓕᐊᓪᓗᒍ ᐅᖃᕋᔅᓴᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖑᓕᖅᑐᖃᐃ ᐊᐱᖅᑯᑎᒐ 
ᑖᔅᓱᒥᖓᔅᓴᐃᓐᓇ ᐱᔾᔪᑎᖃᕐᓗᖓ. ᑕᕝᕙᓂ 
ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓂ ᓈᓴᐅᑎᖓ 153 
ᒪᑉᐱᒐᖓ, ᓯᕗᓪᓕᐅᖁᔭᔅᓯᓐᓂ 2019-20-ᒧᑦ 
ᑕᕝᕙᓂ ᓯᕗᓪᓕᐅᖁᔭᔅᓯᓐᓂ ᑭᖑᓪᓕᐹᑦᑎᐊᖅ ᑖᓐᓇ 
ᑎᑦᑕᖅ. ᐱᕙᓪᓕᐊᑎᑦᑎᓗᓯ ᓱᕐᕋᓇᖅᑐᓕᕆᔾᔪᑎᔅᓴᓂ 
ᐊᑦᑕᓇᕐᓂᖏᓐᓂᒃ ᓴᖅᑭᑎᑦᑎᒍᑕᐅᓂᐊᖅᑐᓂᒃ 
ᑐᕌᖓᔭᐅᔪᓄᑦ ᐊᕐᕌᒍᖃᑎᒌᖑᔪᓄᑦ. ᒥᓂᔅᑕ 
ᓇᓗᓇᐃᖅᓯᑲᓐᓂᕈᓐᓇᖅᑳ ᑖᔅᓱᒥᖓ? 
ᑐᕌᖅᑎᑦᑎᒐᓱᑉᐱᓰ ᐊᕐᕌᒍᖃᑎᒌᑦᑐᓂᒃ ᐅᕝᕙᓘᓐᓃᑦ 
ᐊᑦᑕᓇᕐᓂᖏᑦ 
ᐊᑦᑕᓇᖅᑐᒦᒍᓐᓃᖅᑎᑦᑕᐃᓕᒪᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 
ᒥᓂᔅᑕ ᕼᐃᒃᔅ.. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᖓᓄ ᖁᔭᓐᓇᒦᒃ, 
ᐅᓂᒃᑳᖅᑎᒍᓐᓇᕐᒪᖓ ᑕᒪᒃᑯᐊ ᐊᔾᔨᒌᖏᑦᑐᐃᑦ 
ᐃᓕᓐᓂᐊᕈᑕᐅᑎᑦᓯᒍᑎᒋᕙᒃᑕᕗᑦᑕᐅᖅ ᑕᒪᓐᓇ 
ᖃᐅᔨᒪᓂᕐᒧᑦ ᐊᖏᔪᒥᒃ ᐃᓕᓐᓂᐊᑎᑦᓯᓂᕐᒧᑦ 
ᐱᑕᖃᖅᑐᖅ. ᖃᓄᐃᓕᖓᓕᖅᐱᑕ ᐅᑉᓗᒥ, 
ᓱᓇᖃᖅᐸᑦ ᑕᖅᑳᓂ, ᓱᓇᓗ ᖃᐅᔨᓴᕆᐊᖃᖅᐸ, 
ᒫᓐᓇᓵᑦᑎᐊᖅ ᐅᑭᐅᒃᓵᖅ ᖃᐅᔨᒪᔪᒃᓴᓂᒃ 
ᓴᖅᑭᑎᒃᓯᓛᒥᒐᑉᑕ. ᑖᒃᑯᐊ ᕿᒥᕐᕈᔭᕗᑦ ᒫᓐᓇ 
ᐅᑭᐅᖃᖅᑐᐃᑦ.  
 

ᑕᒪᒃᑯᐊ ᒪᒃᑯᒃᑐᐃᑦ ᑖᓐᓇ ᐱᖁᔭᖑᖅᑎᓚᐅᕋᑦᑎᒍ  
ᐊᕐᕌᓂ. ᑖᒃᑯᐊ ᑭᓇᒃᑯᑦ ᓂᐅᕕᕈᓐᓇᕐᒪᖔᑖ, 
ᑭᓇᒃᑯᑦ ᐱᔪᓐᓇᕐᒪᖔᑖ, ᐸᐃᕆᕝᕖᑦ ᑕᐃᒪᓐᓇ 
ᐱᔭᕆᐊᖃᓐᖏᓐᓂᖏᑦ. ᑕᒪᒃᑯᐊᓗ ᑐᑭᓯᐅᒪᓗᑎᑦ 
ᑖᒃᑯᐊ ᐃᓱᒪᕗᑦ ᐱᕈᖅᐸᓪᓕᐊᖃᑦᑕᕐᒪᑕ 20-ᓂ 
ᐊᕐᕌᒍᖃᓕᖅᖢᑕ ᑕᐃᑯᖓ ᑲᑦᑐᖓᑎᔪᒪᔭᕗᑦ ᓱᕈᓰᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅ ᓂᑉᓕᐅᑎᒋᔪᒪᔭᕋ, ᑕᒪᒃᑯᐊ ᐊᕙᑎᒥᑦ 
ᑲᒪᒋᔭᖃᖅᐸᒃᑐᐃᑦ ᐃᑲᔪᖅᑎᐅᓂᖏᓪᓗ. ᐊᕐᕌᓂ 
ᐅᖃᐅᓯᕆᓚᐅᕐᒥᔭᕋ ᑕᒪᓐᓇ ᐱᔾᔪᑎᖃᖅᖢᓂ 
ᓰᐲᓰᒥᑦ ᐅᓂᒃᑳᖑᓚᐅᖅᑐᖅ. ᑕᒪᒃᑯᐊ ᓂᕆᔭᖅᑐᕐᕖᑦ 
ᐊᒥᓱᐃᖅᖢᑎᒃ ᖃᐅᔨᓴᖅᑕᐅᓂᒥᓐᓂᒃ 
ᓈᒻᒪᓚᐅᖏᒻᒪᑕ ᐃᓄᐃᑦ ᑐᓴᓚᐅᓐᖏᒃᖢᑎᒃ 
ᓱᓇᐅᕝᕙ ᑕᐃᒪᓐᓇᑦᑐᕕᓂᐅᑎᓪᓗᒍ.  
 
ᐊᕐᕌᓂ ᑕᒪᓐᓇ ᓴᖅᑭᓐᓇᕆᒐᒃᑯᑦ ᒥᓂᔅᑕᐅᓚᐅᖅᑐᖅ. 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᕗᑦ ᓄᑖᒥᒃ 
ᖃᐅᔨᓴᕈᒻᒥᑦ ᑕᒪᒃᑯᐊ ᖃᐅᔨᓴᕐᓂᐅᕙᒃᑐᐃᑦ 
ᓂᕆᕝᕕᖕᓂ ᑖᒃᑯᐊ 2018-ᒥ 
ᐱᐊᓂᒃᓯᒪᔭᕆᐊᖃᖅᖢᑎᒃ. ᑖᒃᑯᐊ 
ᓂᕿᖃᑦᓯᐊᕐᓂᕐᒧᑦ ᖃᐅᔨᓴᖁᑎᖓᓄᑦ ᐊᒻᒪ ᐃᒪᐅᑉ 
ᖃᐅᔨᓴᕈᑎᖓᓄᑦ.  
 
ᑕᐃᒪᓐᓇᐃᓐᓂᖓᓄᑦ ᖃᓄᖅ ᑖᓐᓇ 
ᖃᓄᐃᓕᖓᓕᕐᒪᖔᑦ? ᐱᔾᔪᑎᒋᓪᓗᒍ ᑕᒪᒃᑯᐊ 
ᖃᐅᔨᓴᖃᑦᑕᖅᑐᐃᑦ ᖃᕆᑕᐅᔭᒃᑯᓪᓗ 
ᐱᓕᕆᔪᓐᓇᕐᓂᖏᑦ ᑕᒪᒃᑯᐊ ᐅᓂᒃᑲᐅᓯᖏᑦ 
ᓴᖅᑭᔮᕈᓐᓇᑦᓯᐊᕐᓗᑎᒃ ᑖᒃᑯᐊ ᖃᐅᔨᓴᕈᒪᓂᕐᒥᓂᒃ 
ᓈᒻᒪᓈᑦᓯᐊᓚᐅᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖃᓂᓈᓪᓚᕆᓚᐅᖅᑐᖅ 
ᖃᕆᑕᐅᔭᒃᑯᑦ ᐋᖅᑭᒃᓱᓚᐅᖅᑕᕗᑦ. ᑕᕝᕗᖓ 
ᑐᕌᖓᔪᖅ. ᔮᓐᓄᐊᕆᒥ ᑕᕝᕙᓂ ᐅᑭᐅᕐᒥ 
ᐱᐊᓂᓵᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ, ᑭᐅᓐᖏᓂᕐᓂ 
ᑐᐊᕕᓗᐊᓐᖏᓪᓗᑎᑦ. ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᐊᐱᕆᓚᐅᕐᒥᒐᒪ ᐅᖃᐅᓯᕆᓪᓗᒍ 
ᐃᓱᒪᒋᔭᐅᖁᓪᓗᒍ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 
ᐋᓐᓂᐊᕐᕕᖕᒥ ᖃᐅᔨᓴᕈᑕᐅᓯᒪᔪᐃᑦ ᓂᕆᕝᕕᖕᓂ 
ᓴᖅᑭᔮᕈᓐᓇᖅᑎᖁᑎᑕᐅᔪᓐᓇᕐᓗᒍ. ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᖁᔭᖏᓐᓂ 
ᑕᐅᑐᑦᑕᐅᔪᓐᓇᕐᒪᑦ ᑖᓐᓇ ᑖᓐᓇᓕ ᐱᖁᔭᖓ 
ᖃᓄᐃᓕᖓᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᑖᒃᑯᐊ ᐊᒡᒐᒨᖃᑦᑕᖅᑐᐃᑦ 
ᖃᕆᑕᐅᔭᒃᑰᓐᖏᑦᑐᐃᑦ. ᑖᒃᑯᐊ ᖃᐅᔨᓴᕐᓂᕐᒧᑦ 
ᖃᕆᑕᐅᔭᒃᑯᑦ ᐋᖅᑭᒃᓱᖅᑕᐅᓂᖓ 
ᐱᐊᓂᒃᓯᒪᓕᖅᑐᖅ. ᑖᓐᓇᓗ ᖃᓄᖅ ᐅᕙᑦᑎᓐᓄᑦ 
ᓈᒻᒪᓕᖅᑎᑦᓯᐊᕐᓗᒍ ᐱᓇᓱᒃᑕᕗᑦ. ᖃᓄᖅ ᑕᐃᒪᓐᓇ 
ᐅᓂᒃᑳᖅᑐᒥᒃ ᑕᑯᔪᒪᔪᒍᑦ. 100-ᒥ ᐆᑦᑑᑎᒋᓗᒍ 
ᐊᔾᔨᒌᓐᖏᑦᑐᐃᑦ ᑲᑎᖅᓱᕆᐊᖃᕐᒪᑕ ᑕᐃᒪᓐᓇ ᑖᓐᓇ 
ᓱᓕ ᑲᒪᒋᔭᐅᖕᒪᑦ, ᑕᐅᑐᒐᐅᔪᖅ ᓱᓕ. ᑖᒃᑯᐊ 
ᐅᖃᐅᓯᐅᑎᓪᓗᒍ ᓇᓗᓇᐃᑦᓯᐊᕐᓂᐊᖅᐸᕋ ᑕᒪᓐᓇ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᓇᓗᓇᐃᒃᑲᓐᓂᕋᓱᑦᑕᕋ ᓲᖅ 
ᑕᐃᒪᓐᓇᐃᓕᐅᕐᒪᖔᕐᒪ. ᐱᔾᔪᑎᖃᕐᒪᑦ 
ᐃᓱᒫᓘᑎᖃᕋᒪ ᑕᒪᒃᑯᐊ ᓂᕆᔭᖅᑐᖃᑦᑕᖅᑐᐃᑦ 
ᓂᐅᕕᖃᑦᑕᖅᑐᐃᑦ ᓂᕿᑖᕐᕕᖕᓂ ᑕᒫᓂ. ᒫᓐᓇ 
ᐅᕙᖓ ᖃᐅᔨᒪᓐᖏᓐᓇᑉᑕ ᑖᒃᑯᐊ 
ᖃᐅᔨᓴᕐᓂᕆᓯᒪᔭᖏᑦ ᖃᓄᐃᑦᑑᒻᒪᖔᑖ 
ᓂᕆᔭᖅᑐᕐᕖᑦ ᓴᖅᑭᔮᓐᖏᒻᒪᑕ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᓂᕆᔭᖅᑐᕐᕕᖕᓂ 
ᓇᓂᑐᐃᓐᓇᖅ ᑕᒫᓂ ᓄᓇᕗᒻᒥ ᓈᒻᒪᓐᖏᑦᑐᓂᑦ 
ᑕᑯᖃᑦᑕᖅᓯᒪᕕᓰ? ᓇᓗᓇᐃᕈᓐᓇᖅᐱᐅᒃ 
ᐱᑕᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐊᔾᔨᒌᑎᑦᑐᓂᒃ ᑖᓐᓇ 
ᐱᔾᔪᑎᖃᕈᓐᓇᕐᒪᑦ ᓈᒻᒪᓐᖏᑦᑐᒥᒃ ᓲᕐᓗᒃ 
ᐱᓕᕆᔪᓐᓇᕐᒪᑕ ᖃᐅᔨᓴᕐᓂᐅᑉ ᒥᒃᓵᓄᑦ. 
ᓂᕿᓃᓐᓇᖅ-ᓕᐅᖏᓐᓇᕐᒧᑦ ᑐᕌᖓᓐᖏᑦᑐᖅ ᐃᒡᓘᑉ 
ᑐᖅᑲᐅᒪᑦᓯᐊᕐᓂᖓ ᐱᖁᑏᑦ ᑕᒪᒃᑯᐊ 
ᐅᓗᕆᐊᓇᖅᑐᐃᑦ ᓂᖀᑦ ᑲᒪᒋᔭᐅᑦᓯᐊᕐᓂᖏᑦ.  
 
ᒫᓐᓇᓕ ᖃᐅᔨᒪᔭᖃᓐᖏᑦᑐᖓ ᒫᓐᓇ ᑖᒃᑯᐊ 
ᖃᐅᔨᓴᕈᑎᓂᑦ ᓈᒻᒪᓐᖏᑦᑐᓂᑦ. ᑭᓯᐊᓂ 
ᓇᓂᑐᐃᓐᓇᖅ ᑕᐃᒪᓐᓇᐃᑦᑐᖃᖅᐸᑦ 
ᖃᐅᔨᓴᖅᑕᐅᓗᑎᑦ ᓈᒻᒪᓐᖏᓪᓗᑎᒃ ᓇᒧᑐᐃᓐᓇᖅ 
ᑎᑎᕋᖅᓯᒪᔪᒧᑦ ᑐᕌᕋᔭᓐᖏᑦᑐᖅ. ᑭᓯᐊᓂ 
ᑕᐃᒪᓐᓇᐃᑎᓪᓗᒍ ᑕᐃᓐᓇ ᓂᕆᔭᖅᑐᕐᕕᒃ 
ᒪᑐᔪᓐᓈᖅᑖ ᑖᓐᓇ ᖃᐅᔨᓴᖅᑎᐅᔫᑉ 
ᑕᐃᒪᓐᓇᐃᑦᑐᒥᒃ ᑕᑯᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓇᖅᑐᖅ ᑖᒃᑯᐊ ᖃᐅᔨᓴᖅᑎᐅᔪᐃᑦ 
ᒪᑐᓯᔪᓐᓇᕐᒪᑕ ᓂᕆᔭᖅᑐᕐᕕᐅᔪᓂᑦ 
ᓈᒻᒪᓐᖏᑦᑐᓕᔪᓂᑦ ᐅᓗᕆᐊᓇᖅᑐᒦᑎᑦᓯᔪᓂᒃ. 
ᑖᒃᑯᐊ ᐊᕐᕌᓂᐅᔪᒥᒃ ᑕᐃᒪᓐᓇ ᒪᑐᓯᓯᒪᕕᓰ? 
ᓇᓂᑐᐃᓐᓇᖅ ᓂᕆᔭᖅᑐᕐᕖᑦ ᖃᐅᔨᓴᕐᓂᕐᒥᓂᒃ 
ᓈᒻᒪᓐᖏᑦᑐᓕᓯᒪᕚ? ᐊᒻᒪ ᖃᐅᔨᓴᖅᑕᓯ 
ᐅᓗᕆᐊᓇᖅᑐᒦᑎᑦᓯᕙᑦ ᐃᓄᖕᓂᒃ? ᐊᒻᒪ ᑕᐃᒃᑯᐊ 
ᖃᐅᔨᓴᖅᑎᓪᓗᒋᑦ ᖃᓄᖅ ᑖᒃᑯᐊ ᖃᐅᔨᓴᖅᑏᑦ 
ᐱᓚᐅᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᖃᓐᖏᑦᑐᖓ. ᑖᓐᓇ 
ᖃᕆᑕᐅᔭᒃᑯᑦ ᐋᖅᑭᒃᓱᖅᐸᓪᓕᐊᔭᕗᑦ ᑖᒃᑯᐊ 
ᖃᐅᔨᓴᕐᓂᕆᔭᖏᑦ ᖃᕆᑕᐅᔭᒃᑰᕈᓐᓇᕐᓂᖅ, ᐄ, 
ᑕᒪᒃᑯᐊ ᑐᑭᓯᓇᓱᓪᓗᒋᑦ ᐱᐅᓂᖅᓴᐅᓇᔭᖅᑐᖅ. 
ᒫᓐᓇᓕ ᖃᐅᔨᒪᔭᒃᑯᑦ ᐱᑕᖃᓐᖏᑦᑐᖅ ᓂᕆᕕᖕᓂᑦ 
ᓈᒻᒪᓐᖏᑦᑐᓂᑦ ᑕᐃᒪᓐᓇ ᐱᓕᕆᔪᓂᑦ. ᑭᓯᐊᓂ 
ᐃᓕᓐᓂᐊᖅᑎᔾᔪᑕᐅᖏᓐᓇᕐᒪᑦ ᑕᒪᓐᓇ. 
ᓇᒻᒥᓂᖃᖅᑐᐃᑦ ᖃᐅᔨᒪᑎᖃᑦᑕᖅᑕᕗᑦ 
ᐱᖁᔭᖏᓐᓂᒃ ᖃᐅᔨᓴᕐᓂᕐᒥᒃ ᓱᓇᑐᐃᓐᓇᐃᑦ 
ᓈᒻᒪᓐᖏᑦᑐᓕᓯᒪᔪᑦ ᓈᒻᒪᒋᔭᐅᓐᖏᑦᑐᓪᓘᓐᓃᑦ 
ᑲᒪᒋᔭᐅᑦᑎᐊᕋᓗᐊᕐᒪᖔᑕ. ᓇᒻᒥᓂᖃᖅᑐᐃᑦ 
ᐱᓕᕆᖃᑎᐱᑉᓗᒋᑦ ᓈᒻᒪᑦᓯᐊᖁᑉᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐᓕ ᒫᓐᓇ ᑖᒃᑯᐊ ᖃᐅᔨᓴᖃᑦᑕᖅᑐᐃᑦ 
ᓂᕆᔭᖅᑐᕐᕕᖕᓂ ᑭᐊᑉ ᐅᑯᐊ ᐊᐅᓚᑕᖏᑦ? 
ᑭᓇᒃᑯᓐᓂᑦ ᐊᖓᔪᖅᑳᖃᖅᐸᑦ ᐊᒻᒪ 
ᖃᐅᔨᓴᕐᓂᕆᔭᖏᑦ ᓇᒧᓐᖓᖃᑦᑕᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᕐᓂᕆᔭᖏᑦ 
ᐊᖓᔪᖅᑳᕐᒧᑦ  ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᑐᕌᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐅᖃᐅᓯᕆᔪᒪᔭᕋ ᖃᐅᔨᓴᕐᓂᕆᔭᖏᑦ 
ᓴᖅᑭᕆᐊᓖᑦ. ᐃᓄᖕᓄᑦ ᑕᑯᔭᐅᔭᕆᐊᓖᑦ 
ᑐᐊᕕᕐᓇᓛᖑᔪᒥᑦ. ᓲᕐᓗᒃ ᐃᑭᐊᖅᑯᑕᒃᑯᑦ 
ᐊᖅᑯᑎᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐅᕝᕙᓘᓐᓃᑦ ᓂᕆᔭᖅᑐᕐᕕᒃ ᑖᒃᑯᐊ 
ᖃᐅᔨᓴᕐᓂᕆᓯᒪᔭᒥᖏᑦ ᓴᖅᑭᔮᖅᑎᑦᓯᔪᓐᓇᖁᓗᒋᑦ 
ᓂᕆᔭᖅᑐᖅᑐᐃᑦ ᖃᐅᔨᒪᖁᓗᒋᑦ. 
ᓂᕆᔭᖅᑐᖃᑦᑕᖅᑐᐃᑦ ᓂᐅᕕᕆᐊᖅᑐᕐᓗᑎᑦ 
ᑕᐃᒪᓐᓇ ᖃᐅᔨᒪᒋᐊᖃᕐᒪᑕ ᖃᐅᔨᓴᕐᓂᖏᑦ 
ᓈᒻᒪᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑭᓯᐊᓂ ᖃᕆᑕᐅᔭᒃᑯᑦ 
ᐋᖅᑭᒐᓱᒃᑕᕗᑦ ᑖᓐᓇ. ᖃᐅᔨᓴᖅᑕᐅᑎᓪᓗᒋᑦ 
ᐅᓂᒃᑳᖅᑕᐅᑎᓪᓗᒋᑦ ᐊᔾᔨᒌᑦᑐᒥᑦ ᒫᓐᓇ ᐊᑐᓂ 
ᐃᖕᒥᒍᑦ ᐸᐃᑉᐹᑎᒍᑦ ᑕᑕᕆᐊᓕᖕᒥᒃ ᐊᑐᖃᑦᑕᕐᒪᑕ. 
ᐅᓂᒃᑳᕈᓐᓇᕐᓗᑎᒃ ᑖᓐᓇ ᐅᓂᒃᑳᖅᑕᖓ ᑎᒍᔪᒪᓗᒍ 
ᐱᔭᕆᐊᑐᒐᓚᖕᒪᑦ ᑭᓯᐊᓂ ᖃᕆᑕᐅᔭᒃᑯᑦ 
ᐋᖅᑭᒃᐸᓪᓕᐊᔭᕗᑦ ᐊᑕᐅᓯᕐᒦᓕᕈᒥᓇᖅᑐᖅ.  
 
ᑖᒃᑯᐊᑦᑕᐅᖅ ᒪᓕᒐᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊᑦᑕᐅᖅ 
ᒪᓕᒐᒃᓴᖏᓐᓂᒃ ᐋᖅᑭᒃᓯᕙᓪᓕᐊᒻᒪᑕ ᐅᓂᒃᑳᕈᐊ 
ᒪᓕᓪᓗᒍ ᒫᓐᓇᑲᐅᑎᒋᐅᔾᔮᓐᖏᑦᑐᖅ  



ᓇᒡᒐᔾᔭᐅ, ᕕᕝᕗᐊᕆ 25, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᓐᖏᑦᑐᖅ. ᒫᓐᓇ ᑕᑯᑲᐅᑎᒋᓂᖅ ᐊᔪᖅᑕᕗᑦ. 
ᑭᓯᐊᓂ ᐸᕐᓇᒍᑎᒋᓗᒍ ᑕᐅᑐᑦᑕᕗᑦ ᑖᓐᓇ 
ᓴᖅᑭᐸᓪᓕᐊᓂᖓ ᐊᒻᒪ ᐱᖁᔭᖏᑦ 
ᐋᖅᑭᑦᑕᐅᕙᓪᓕᐊᓪᓗᒋᑦ ᐃᓂᓪᓚᒃᑎᕆᓂᖓᓄᑦ 
ᐋᖅᑭᒃᓱᐃᓛᕆᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄᓛᒃ ᐊᕐᕌᒍ ᑕᐃᒪᓐᓇ ᑐᒃᓯᕋᒃᑲᓐᓂᕈᒪᓐᖏᓐᓇᒪ 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 
ᖃᕆᑕᐅᔭᐅᑉ ᐋᖅᑭᒃᓯᒪᔾᔪᑎᐊᓂᒃ ᐋᖅᑭᒃᓯᓗᑎᑦ. 
ᑕᒫᓂ ᒫᓐᓇ ᐊᑯᓐᓂᐊᓂ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᑐᒃᓯᕋᕌᖓᑕ ᑲᓐᖑᓱᓐᓂᒃᑯᑦ 
ᐅᓂᒃᑲᐅᓯᖏᓐᓂᒃ ᐱᔪᓐᓇᖃᑦᑕᕐᒪᑕ. ᑕᐃᒪᓐᓇᑦ 
ᑐᑭᓯᒋᐊᕈᓐᓇᓂᕐᒧᑦ ᐊᒻᒪᓗ ᑐᑭᓯᒋᐊᕈᑏᑦ 
ᑲᓐᖑᓇᖅᑐᒦᑎᑕᐅᓂᖏᓐᓄᑦ ᐱᖁᔭᖅᑎᒍᑦ. 
ᐃᓄᖕᓄᑦ ᓴᖅᑭᓕᖃᑦᑕᖅᖢᓂ. 
 
ᐊᓯᐊᓄᑦ. 152 ᒪᑉᐱᒐᖓᓂ. 2018-19 
ᐱᔪᒪᔭᑉᓯᖕᓂ. ᑖᒃᑯᐊ ᐱᓕᕆᖃᑎᖃᕐᓂᐊᕐᒪᑕ 
ᑲᑐᔾᔨᖃᑎᒌᖑᔪᓂᒃ ᑕᒪᒃᑯᐊ ᓂᕿᖃᑦᓯᐊᓂᕐᒧᑦ 
ᐱᓕᕆᔾᔪᑎᖓᑦ ᑖᒃᑯᐊ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ 
ᓂᕿᖃᑦᓯᐊᕐᓂᕐᒧᑦ ᑖᓐᓇ ᖃᓄᐃᓕᖓᓕᕐᒪᖔᑦ? 
ᑕᒪᓐᓇ ᑳᒃᑕᐃᓕᒪᓂᕐᒧᑦ ᑐᕌᖓᔪᖅ ᐅᑉᓗᒥᒧᑦ ᑖᓐᓇ 
ᖃᓄᐃᓕᖓᓕᕐᒪᖔᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑕᒡᕗᖓ ᐱᓕᕆᖃᑕᐅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑯᒋᐊᓚᑦᑖᒻᒪᕆᓐᖏᒃᑲᓗᐊᖅᖢᒍ 
ᑭᓯᐊᓂ ᑖᒃᓱᒪᑉ ᐃᓗᐊᓂ ᐱᑕᖃᐅᕐᒪᑦ ᑕᒪᒃᑯᐊ 
ᓄᓇᒦᓐᖔᖅᑐᐃᑦ ᓂᖀᑦ ᐅᓂᒃᑲᐅᓯᖏᑦ  

ᑲᑐᔾᔨᖃᑎᒌᖑᔪᑦ ᐊᖑᓇᓱᒃᑏᑦ ᐱᓕᕆᖃᑎᒋᔭᕗᑦ 
2016-ᒥ ᐱᖁᔭᖏᑦ 
ᐋᖅᑭᒃᓱᖅᑕᐅᕙᓪᓕᐊᓕᓚᐅᕐᒪᑕ, ᑭᓯᐊᓂ ᑕᒪᒃᑯᐊ 
ᒐᕙᒪᒃᑯᑦ ᑮᓇᐅᔭᖃᖅᑎᑦᓯᔪᐃᑦ ᓂᖀᓪᓗ ᒪᓕᒐᖏᑦ 
ᑕᒪᒃᑯᐊᓗ ᓂᕿᓕᔪᓐᓇᕐᓃᑦ ᓄᓇᓕᖕᓂ 
ᓇᓗᓇᐃᖅᑕᐅᓚᐅᕐᒪᑦ. 
 
ᑕᒪᒃᑯᐊᓗ ᐃᓕᓐᓂᐊᕐᕕᖕᒥ ᓂᕿᖃᑦᓯᐊᕐᓂᖅ 
ᑕᒪᓐᓇ ᐅᖃᐅᓯᐅᖃᑦᑕᕐᒪᑦ ᐃᓚᒋᔭᐅᔪᖅ. $2 
ᒥᓕᐊᓂᒃ ᑐᓂᓯᖃᑦᑕᕋᑉᑕ ᑖᒃᑯᐊ ᐊᕐᕌᒍᑕᒫᑦ. ᐊᒻᒪ 
ᑮᓇᐅᔭᖃᖅᑎᑦᓯᑉᓗᑕ ᐃᓕᓐᓂᐊᕐᕕᓗᒃᑖᓄᑦ. ᑖᒃᑯᐊ 
ᑳᒃᑐᓂᒃ ᑲᒪᒋᔭᖃᓪᓗᐊᖅᑐᐃᑦ ᑲᑐᔾᔨᖃᑎᒌᖑᔪᑦ 
ᓄᓇᕗᑦ ᑐᓐᖓᕕᒃᑯᓪᓗ ᐱᓕᕆᖃᑎᒋᔭᕗᑦ 
2012−ᒥᓂᒃ.  
 
ᖃᓄᖅ ᑐᑭᓯᐅᒪᔪᓪᓗᐊᖅᑎᒋᖕᒪᖔᑦ ᑖᓐᓇ ᓇᓗᒐᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐱᖃᑖ. ᖃᑉᓯᓂᒃ ᑮᓇᐅᔭᓂᒃ 
ᑐᓂᔭᐅᖃᑦᑕᖅᐸᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥ 
ᖃᓄᐃᑦᑕᐃᓕᒪᓂᕐᒧᑦ ᐊᖏᕈᑎᐊ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᑕᖅᑭᒍᓐᓇᕈᕕᑦ 
ᐃᖅᑲᐅᒪᔭᒻᓂᒃ ᑎᑎᕋᖅᓯᒪᔪᒥᒃ ᑕᑯᔪᒪᓂᐊᕋᒪ. ᐄ,  

$19 ᒥᓕᐊᓐ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑖᓐᓇ $2 ᒥᓕᐊᓐ ᐃᓕᓐᓂᐊᕐᕕᖕᓄᑦ ᑐᕌᖓᔪᖃᐃ 
ᑕᒡᕙᓐᖔᖅᐳᖅ? ᓱᓇᒥᐅᑯᐊ ᑮᓇᐅᔭᑦ 
ᐊᑐᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓂᒃᑳᕌᓪᓚᓪᓚᖓᐃ ᑖᒃᑯᐊ 
ᐊᔾᔨᒌᓐᖏᑦᑐᐃᑦ ᓄᓇᓕᖕᓂ, ᓄᓇᓕᖕᓂ 
ᐱᕙᓪᓕᐊᑎᑦᓯᓂᖅ. ᑕᒫᓂ ᓂᕿᖃᑦᓯᐊᕐᓂᖅ, 
ᐅᑭᐅᖅᑕᖅᑐᒧᑦ ᑐᓴᐅᒪᑎᑦᓯᓂᖅ, ᐊᖏᕐᕋᕐᒥ 
ᑲᒪᒋᔭᐅᓃᑦ ᓄᓇᖃᖅᑳᖅ ᑐᓴᐅᒪᑎᑦᓯᓂᖅ, ᓱᕈᓰᑦ 
ᑮᓇᐅᔭᖃᖅᑎᑕᐅᓂᖏᑦ, ᑖᒃᑯᐊ ᓇᔭᓐᖑᐊᖓᓄᑦ 
ᑐᕌᖓᔪᐃᑦ, ᐳᕙᓪᓗᓕᕆᓂᕐᓗ, ᐊᒻᒪᓗ 
ᐃᓅᓯᖃᑦᓯᐊᕐᓂᕐᒧᑦ ᑖᒃᑯᐊᑦᑕᐅᖅ 
ᑮᓇᐅᔭᖅᑖᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐃᓚᒋᔭᐅᖃᑕᐅᒃᖤᕐᒪᑦ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ. ᐅᓇ 
ᐊᐱᖅᑯᑎᒋᓂᐊᖅᑕᕋ ᑕᐃᒃᑯᐊ $2 ᒥᓕᐊᓐ 
ᐊᒥᒐᓐᖏᒃᑲᓗᐊᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᖅᑳᓐᖓᑦ ᐃᓕᓐᓂᐊᕐᕕᖕᓂ 
ᑐᓴᖅᑎᑕᐅᓚᐅᓐᖏᑦᑐᖓ ᐊᒥᒐᖅᓯᒐᓗᐊᕐᒪᖔᖏᑦ 
ᐅᕝᕙᓘᓐᓃᑦ ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇ ᓄᓇᕗᒻᒥ ᐃᓕᓐᓂᐊᕐᕕᖕᓂ $2 ᒥᓕᐊᓐ  
ᐊᒥᒐᓱᐊᕋᓱᒋᔭᕋ ᓱᕈᓯᕐᓂᒃ ᓂᕆᑎᑦᑎᓂᖅ 
ᐱᔾᔪᑎᒋᓪᓗᒍ.  
 
ᑭᓱᓂᒃᑭᐊᖅ ᑕᑯᓐᓇᕆᐊᖃᖅᐸ ᑖᓐᓇᓕ $2 ᒥᓕᐊᓐ 
ᐊᒥᒐᕆᒐᒃᑯ ᐃᓚᔭᐅᒃᑲᓐᓂᖁᔭᕋ 
ᖃᓄᖅᑑᕈᑎᒋᔭᐅᒃᑲᓐᓂᕈᓐᓇᕐᓂᐊᕐᒪᑦ 
ᐃᓕᓴᖅᑐᖁᑎᑯᓗᑉᐳᑦ ᓂᕆᑎᑕᐅᖃᑦᑕᕐᓂᖏᑦ. $2 
ᒥᓕᐊᓐ ᓴᓂᕐᕙᖅᑕᐅᓯᒪᔪᖅ ᐃᓕᓐᓂᐊᕐᕕᖕᓄᑦ 
ᐊᑐᖅᑐᒃᓴᐅᑕᐅᓯᒪᓪᓗᑎᒃ. ᖃᔅᓯ ᑕᐅᓴᐃᓐᓇᑯᓗᖕᓄᑦ 
ᐃᓕᓐᓂᐊᕐᕕᒃ ᐊᑕᐅᓯᖅ ᐱᑎᑕᐅᓇᔭᕐᒪᑦ?  
 
ᑕᐃᒪᐃᓐᓂᖓᓄᑦ ᒥᓂᔅᑕ ᐃᓕᓐᓂᐊᕐᕕᖕᓄᑦ 
ᐊᑐᖅᑐᒃᓴᓂᒃ ᑮᓇᐅᔭᓂᒃ ᕿᒥᕐᕈᓇᒃᑲᓐᓂᖁᔭᕋ. 
ᐅᓪᓛᕈᕐᒥᑕᖃᑦᑕᕐᓂᐊᕐᒪᑕ ᑕᐃᒃᑯᐊ 
ᐃᓕᓐᓂᐊᕐᕕᓕᒫᑦ. ᐊᒻᒪ ᐊᒻᒪᓗ ᑕᒪᓐᓇ ᐅᖓᕙᖅ 
ᐃᓛᒃ, ᐅᓪᓗᕈᕐᒥᑕᖃᑦᑕᓕᕈᑎᒃ ᖃᔅᓯᑦ 
ᑖᓚᒃᑲᓐᓂᕐᓂᒃ ᐃᓚᔭᐅᒃᑲᓐᓂᕋᓱᒋᕙᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓ ᐅᖃᓪᓚᖃᑎᒋᔪᓐᓇᖅᑕᕋ ᐊᐱᕆᓗᒍᓗ 
ᑭᓱᓂᒃ ᐊᑐᖅᖢᑎᒃ ᓇᓗᓇᐃᖅᓯᖃᑦᑕᕐᒪᖔᑦ 
ᖃᔅᓯᓂᒃ ᐊᑐᖅᑐᒃᓴᒫᖑᓂᐊᕐᒪᖔᑦ.  
 
ᐅᓪᓛᕈᕐᒥᑕᖃᑦᑕᖅᑐᑦ ᐃᓕᓐᓂᐊᕐᕖᑦ ᐅᕙᑦᑎᒍᑦ 
ᐊᒻᒪᓗ ᓄᓇᓖᑦ ᒪᑭᒪᑦᑎᐊᕐᓂᖏᓐᓄᑦ ᑕᒫᓂᖃᐃᑦ 
$7 ᒥᓕᐊᓐᓂᒃ ᐊᑐᐃᓐᓇᕈᖅᑎᑦᑎᖃᑦᑕᖅᓯᒪᔪᒍᑦ.  

ᑭᓯᐊᓂᑦᑕᐅᖅ ᑐᒃᓯᕋᐅᑎᒃᑯᑦ ᐱᔭᐅᔪᓐᓇᖅᖢᑎᒃ. 
ᐃᓚᖏᓂᒃᑯᐊ ᐃᓕᓐᓂᐊᕐᕖᑦ 
ᐅᓪᓗᕈᕐᒥᑕᖅᑎᑦᑎᖃᑦᑕᖅᑐᑦ  
ᐅᓪᓛᕈᕐᒥᑕᖅᑎᑦᑎᖃᑦᑕᓯᓐᓈᑦ.  
 
ᐄ, ᐅᖃᓪᓚᖃᑎᒋᓂᐊᖅᐸᕋ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐃᓕᓐᓂᐊᖅᑐᓕᕆᓂᕐᒧᑦ. 
ᖃᔅᓯᓂᒃ ᑭᓐᖒᒪᔭᖃᕐᒪᖔᖅ 
ᖃᓄᖅᑑᕈᑎᒋᓂᐊᕋᑦᑎᒃᑯᓗ ᖃᐅᔨᓴᕐᓗᑎᒃᑯᓪᓗ 
ᐊᖑᒻᒪᑎᖕᒪᖔᑦᑕ ᑭᓐᖒᒪᒋᔭᐅᔪᓄᑦ ᐊᒻᒪᓗ ᑭᓱᓂᑦ 
ᐱᔾᔪᑎᖃᖅᖢᑎᒃ ᑕᐃᒪᐃᒻᒪᖔᖓ. 
ᐅᖃᓪᓚᖃᑎᒋᓂᐊᖅᐸᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑦ ᑕᒪᓐᓇ ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓰᓐᓇᐸᓗᓐᓂᒃ 
ᐊᐱᖅᑯᑎᖄᕐᔪᓐᓂᐊᖅᑐᖓ ᑕᕝᕙᓂ H-6-ᒦᓕᖅᐱᑖ? 
ᐃᒃᓯᕙᐅᑖᖅ ᐊᐱᕆᐊᓪᓚᓚᐅᕐᓚᖓ. 5? ᕼᐃ’, H-6-
ᒧᐊᕈᑦᑕ ᐊᐱᕆᖔᕐᓂᐊᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐆᒥᖓ 
ᐅᑎᖅᑎᑦᓰᓐᓇᕐᓗᖓ ᐊᐱᖅᑯᑕᐅᔫᒐᓗᐊᖅ ᓂᕿᓄᑦ 
ᓇᓗᓇᐃᖅᑐᒐᐅᖃᑦᑕᖅᑐᓄᑦ, 
ᓇᓗᓇᐃᖅᑐᒐᐅᔮᖃᑦᑕᖅᑐᓄᑦ. ᑕᐃᒃᑯᐊᓪᓕ ᕼᐆᑉ 
ᐃᒡᓗᖁᑕᐃᑦ ᓇᓗᓇᐃᖅᑐᒐᐅᔪᓐᓇᖅᐸᑦ? 
ᑐᑭᕼᐃᓐᓇᕐᓂᕈᒪ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 
ᐊᐱᖅᑯᑎᒋᔭᐃᑦ ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ  

ᑐᑭᓯᓵᓐᖏᓐᓇᑦᑕ. ᖁᔭᓐᓇᒦᒃ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑕᐃᑉᑯᐊ 
ᐅᐊᑦᓯᐊᖅ ᐊᐱᖅᑯᑕᐅᔪᖅ. ᐋᓐᓂᐊᖅᑕᐃᓕᓂᐅᑉ 
ᒥᒃᕼᐋᓄᑦ ᓂᕐᕆᕕᖕᓂ ᓂᕐᕆᕕᖕᓂ ᖃᓄᖅ 
ᐋᓐᓂᐊᓕᖅᑐᖃᕐᓂᖅᐸᑦ ᑖᒻᓇ ᐃᕼᐅᒫᓗᒋᔮᖃᕐᒪᑦ  
ᓇᓗᓇᐃᖅᑐᒐᐅᓕᕈᓐᓇᖢᓂᓗ ᑭᖑᐊᒎᓕᖅᑐᖅ, 
ᕼᐅ’ᒪᑦ ᐋᓐᓂᐊᓕᖅᑐᖃᖅᐸᑦ ᑕᓪᕙᓂ ᓂᕐᕆᕕᐅᑉ 
ᐃᓗᐊᓂ?  
 
ᑖᒻᓇ ᐃᕼᐅᒪᒋᓪᓗᒍ ᓂᕐᕆᕕᖕᒥᑐᐃᓐᓇᐅᓐᖏᑦᑐᖅ 
ᓇᓗᓇᐃᖅᑐᒐᐅᔪᓐᓇᖅᑐᖃᖅᑐᒃᓴᐅᖕ’ᒪᑦ. ᓇᓕᐊ 
ᐃᒡᓗᒋᔭᐅᔪᑦ ᕼᐊᓐᓇᕕᒋᔭᐅᔪᑦ 
ᓇᓗᓇᐃᖅᑐᒐᐅᔪᓐᓇᖅᐸᑦ. 
 
ᑕᐃᑉᕼᐅᒪᑉ ᐋᓐᓂᐊᖅᑕᐃᓕᓂᕕᐅᑉ ᒥᒃᕼᐋᓄᑦ? 
ᑐᑭᕼᐃ’ᓇᖅᕼᐃᕗᖓᖃᐃ. ᖁᔭᓐᓇᒦᒃ, 
ᐃᒃᕼᐃᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ 
ᑐᑭᓯᒍᖕᓂ ᑖᓐᓇ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᒍᒪ ᓲᕐᓗᒃ 
ᐋᓐᓂᐊᓕᖅᑐᖃᕐᓂᖅᐸᑦ ᓂᕆᓗᓂ ᐅᕝᕙᓘᓐᓃᑦ 
ᐅᕝᕙᓘᓐᓃᑦ ᖃᓄᖅ ᐱᐅᓐᖏᑦᑐᒃᑯᑦ 
ᐊᒃᑐᖅᑕᐅᓂᖅᐸᑦ ᓂᕆᓚᐅᕐᓗᓂ ᓂᕆᕕᖕᒥ 
ᖃᓄᐃᑦᑑᓂᖏᑦ ᒪᓕᑐᐃᓐᓇᖃᑦᑕᖅᑕᕗᑦ 
ᓂᕿᒻᒦᓐᖔᕈᓐᓇᖅᖢᓂ ᐅᕝᕙᓘᓐᓃᑦ ᑖᓐᓇ  

ᓂᕿᓕᐊᕆᔭᐅᔪᖅ ᐱᐅᓐᖏᑦᑑᓂᖅᐸᑦ ᐅᕝᕙᓘᓐᓃᑦ 
ᑐᖅᑯᖅᑕᐅᓯᒪᑦᑎᐊᓐᖏᑉᐸᑦ 
ᑲᒪᒋᔭᐅᑦᑎᐊᓐᖏᑉᐸᓪᓘᓐᓃᑦ ᑖᓐᓇ ᓂᕿᒃ 
ᐊᒻᒪᓘᓐᓃᑦ ᐃᓱᒫᓘᑎᖃᖅᑐᖃᖅᐸᑦ ᓂᕿᐅᑉ 
ᐱᐅᓂᖓᓂᒃ ᐱᐅᓐᖏᓐᓂᖓᓂᓪᓘᓐᓃᑦ ᓂᕆᕕᖕᒥ 
ᖃᐅᔨᒃᑲᖅᑕᐅᔭᕆᐊᖃᕐᓂᐊᖅᑐᒍᑦ 
ᖃᐅᔨᓴᕐᓂᐊᕋᑦᑎᒃᑯᑦ ᐋᓐᓂᐊᓕᕈᑕᕕᐅᔪᕕᓂᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ  
ᕼᐃᒃᔅ. ᒥᔅᑕ ᕿᓐᖑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᑖᒻᓇ ᐃᕼᐅᒪᒋᑉᓗᒍ ᐊᐱᖅᑯᑎᒋᕙᕋ ᓂᕿᓄᑦ 
ᑭᕼᐃᐊᓂᐅᓐᖏᑦᑐᖅ ᒥᓂᔅᑕ ᐅᖃᖅᑲᐅᖕᒪᑦ 
ᐅᐊᑦᓯᐊᖅ ᑕᐃᑉᑯᓄᖓᓪᓗ ᐊᑐᒐᐅᖃᑦᑕᖅᑐᓄᑦ 
ᓇᔪᒐᐅᔪᓄᓪᓘᓐᓃᑦ ᕼᐃᓂᕝᕕᐅᔪᓄᓪᓘᓐᓃᑦ 
ᐅᕝᕙᓘᓐᓃᑦ ᐃᒡᓕᕐᓄᑦ ᖃᓄᐃᑦᑑᒻᒪᑕ. ᐅᑭᐅ 
ᐊᑕᐅᕼᐃᖅ ᖃᑉᕼᐄᖅᑕᖅᑕᐅᓪᓗᓂ 
ᓇᓗᓇᐃᖅᑐᒐᐅᔪᓐᓇᖅᐸ ᐃᒡᓗ 
ᖃᓄᐃᑦᑐᑐᐃᓐᓇᖅ? ᑐᑭᕼᐃᓐᓇᕐᓂᕈᒪ ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕿᓐᖑᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᓕᓕᒫᑦ ᖃᐅᔨᓴᖅᑕᐅᖃᑦᑕᖅᑐᑦ 
ᐊᒻᒪᓗ ᒪᓕᒐᖅᑕᖃᐅᖅᖢᑎᑦ ᐃᒪᓐᓇᑎᒋ 
ᐅᕝᕙᓘᓐᓃᑦ ᐊᕐᕌᒎᑉ ᒪᕐᕈᐊᖅᑎᖅᑕᐅᓗᑎᑦ 
ᖃᐅᔨᓴᖅᑕᐅᖃᑦᑕᕐᓗᑎᒃ. ᐊᒻᒪᓗ ᐅᑯᐊ 
ᑎᑎᖅᑲᖁᑎᒃᑲ ᕿᓂᖅᖢᒋᑦ ᓄᓇᓖᑦ 
ᖃᐅᔨᓴᖅᑕᐅᓚᐅᖅᑐᑦ ᑎᓴᒪᐃᖅᓱᖅᖢᑎᒃ 
ᑕᓪᓕᒪᐃᖅᖢᑎᒃ ᐅᕝᕙᓘᓐᓃᑦ 6-ᖏᖅᓱᖅᖢᑎᑦ 
ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪᓘᓐᓃᑦ ᓄᑖᕐᒥᒃ 
ᒪᑐᐃᖅᑕᐅᔪᖃᖅᐸᑦ ᖃᐅᔨᓴᖅᑕᐅᖅᑳᕆᐊᓕᒃ 
ᒪᑐᐃᓚᐅᓐᖏᓐᓂᖓᓂᒃ. ᑭᐅᕗᖓᖃᐃ ᑖᔅᓱᒪᑉ 
ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᕿᓐᖑᖅ. 
 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ 
ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᕐᒪᑦ. ᐆᒥᖓ 
ᐊᕼᐃᐊᓄᓐᖓᐅᕐᓗᖓ ᐅᐊᑦᓯᐊᖅ 
ᒪᓕᒐᓕᐅᖅᑎᐅᖃᑎᑉᑕ ᐅᖃᐅᕼᐃᕆᔮᑕ ᐃᓛ, 
ᖃᒪᓂ’ᑐᐊᕐᒥᐅᑕᑉ. ᑖᒻᓇ ᓱᐴᖅᑐᕐᓗᒐᖅ ᒥᒃᕼᐋᓄᑦ 
ᑐᕼᐊᒐᒃᕼᐊᒥᒃ ᐊᐅᓪᓚᖅᑎᑦᑎᔪᖃᕋᔭᕐᓂᖅᐸᑦ 
ᓄᓇᓕᑉᑎᒻᓄᑦ ᐋᓐᓂᐊᖅᑐᓕᕆᔨᖁᑎᑦᑕ ᑭᕼᐃᐊᓂ 
ᑐᕌᕐᓂᐊᕐᒪᑦ. 
 
ᖃᓄᕐᓕ ᐃᓄᖕᓄᑦ ᑐᕼᐊᒐᒃᕼᐊᐅᓕᖅᑎᑕᐅᓂᐊᖅᐸ 
ᑖᒻᓇ ᐊᓕᓚᔪᒃᑯᑦ ᐅᕝᕙᓘᓐᓃᑦ ᖃᓄᖅ ᖃᓄᑭᐊᖅ? 
ᐃᓛᓂᒃ ᓄᓇᓕᕋᓛᖑᔪᑎᒍᑦ ᒥᑭᓂᖅᕼᐊᖅᑎᒍᑦ 
ᑐᕼᐊᕆᐊᓐᖏᑕᐃᓐᓇᖅᑑᔮᖃᑦᑕᕋᑉᑕ ᑕᑉᕼᐅᒪᑉ 
ᒥᒃᕼᐋᓄᑦ ᑐᕼᐊᒐᒃᕼᐊᒻᒪᕆᐅᔪᖅ?  
 
ᐃᒃᕼᐃᕙᐅᑕᓖᒃ ᑐᑭᕼᐃᓐᓇᕐᓂᕈᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕿᓐᖑᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᓖᑦ ᑕᐃᒃᑯᐊ ᒪᕐᕉᒃ ᓄᓇᓕᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ 
ᐸᐃᑉᐹᓂᑦ ᐱᖃᑦᑕᖅᑐᑦ ᐅᖁᒪᐃᓐᓂᓂᐊᕐᕕᓪᓗ. 
ᒪᑯᓂᖓ ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ 
ᓱᕐᕋᖕᓇᖅᑐᓂᒃ ᐊᒻᒪᓗ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᒻᒥᔪᒍᑦ ᓈᓚᐅᑎᒃᑯᓪᓗ 
ᐅᖃᓕᒫᖅᑕᐅᔪᒃᓴᓂᒃ ᓇᒃᓯᐅᔾᔨᖃᑦᑕᖅᖢᑕ. ᑕᐃᒃᑯᐊ 
ᑭᒡᒐᖅᑐᐃᔩᑦ ᓈᓚᐅᑎᒃᑯᑦ 
ᐅᖃᓕᒫᖅᑕᐅᖃᑦᑕᕈᓐᓇᖅᑐᑦ ᑕᒪᒃᑯᐊ 
ᑐᓂᐅᖅᑲᖅᑕᐅᓯᒪᔪᐃᓐᓇᐅᓕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᐅᖁᒪᐃᓐᓂᓂᐊᕐᓂᖅ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 
ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $23,890,000 
ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ ᒪᑉᐱᖅᑐᒐᖅ 
H-6. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑎ. 
ᒥᔅᑕ ᖁᐊᓴ ᐊᐱᖅᑯᑎᒃᓴᖃᖅᑲᐅᕕᑦ? ᐊᑏ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᐊᐱᖅᓱᕈᓐᓇᕐᓂᐊᓕᕐᒥᒐᒪ. ᐃᓛᒃ ᑕᐃᒪ ᑕᕝᕙᓃᓛᒃ  
ᓇᓗᓇᐃᔭᖅᓯᒪᔪᒥᒃ 2019-2022-ᒧᑦ ᐱᓕᕆᐊᒃᓴᓄᑦ 
ᐸᕐᓇᐅᑎ. ᑕᐃᒪ ᑕᕝᕙᓂ ᓇᓗᓇᐃᔭᖅᓯᒪᓚᐅᕐᒪᑦ 
ᐋᓐᓂᐊᖅᑕᐃᓕᔪᓕᕆᔨᒃᑯᑦ 
ᓯᕗᓪᓕᖅᐹᓐᖑᖅᑎᒃᓯᒪᔭᖓ 2018-2019-ᒥ ᑕᒪᓐᓇ 
ᐅᖃᐅᓯᐅᓐᖏᓐᓇᖅᐸᑦᑐᖅ ᐋᓐᓂᐊᕕᓕᐊᖅᐸᑦᑐᓂ 
ᐱᓕᕆᔨᖓᑕ ᐊᓪᓚᕝᕕᖓ, ᑖᓐᓇ ᐱᔾᔪᑎᒋᓪᓗᒍ. 
ᑕᐃᒪ ᓇᓗᓇᐃᔭᒃᑲᓐᓂᕈᓐᓇᖅᐲᑦ 
ᖃᓄᐃᓕᖓᓪᓚᕆᓕᕐᒪᖔᑦ ᑖᓐᓇ ᑎᑎᕋᕐᕕᒃ? 
ᐅᖃᐅᓯᕇᓐᓇᖅ ᑕᐃᒪᓐᖓᑦ ᒥᓂᔅᑕᒥᒃ 
ᑐᓴᐃᓐᓇᖅᐸᒃᑲᑦᑕ ᑕᐃᑰᓇᒎᖅ ᑕᕝᕙ 
ᐅᖄᓚᑐᐃᓐᓇᕐᓗᑎᑦ ᖃᐅᔨᒋᐊᕈᓐᓇᖅᑐᑎᑦ, 
ᐃᒪᓐᓇᐃᓕᓲᖑᒻᒪᑕ. ᖃᓄᐃᓕᖓᓪᓚᕆᓕᖅᐸ 
ᑖᓐᓇ? ᐊᒻᒪᓗ ᖃᓄᖅ 
ᐱᐅᓯᕚᓪᓕᖅᑕᐅᔪᓐᓇᕐᓂᖓᓄᑦ ᐱᓕᕆᓯᒪᕕᓰ? 
ᐱᐅᓯᕚᓪᓕᖅᓯᒪᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᓂᓪᓕᐅᑎᒋᒻᒪᒍ. ᐄ, ᑎᑎᕋᕐᕕᒐ ᑕᐃᑯᖓ 
ᑐᑭᓯᓇᓱᓐᓇᐅᔭᖅᑐᑦ 
ᐃᓱᒪᒃᓴᖅᓯᐅᖁᑎᖃᕆᐊᖃᓕᕌᖓᒥᒃ ᐊᒻᒪᓗ 
ᒪᓕᒐᓕᐅᖅᑏᑦ ᑕᐃᑯᖓ ᐅᖄᓚᖃᑦᑕᓕᕐᒥᔪᑦ ᐊᒻᒪᓗ 
ᐅᖃᐅᔾᔨᖃᑦᑕᖅᖢᑎᒃ ᑕᐃᑯᖓ ᐅᖃᓗᒍᓐᓇᖅᑐᓯ. 
ᐄ, ᖁᕕᐊᓲᑎᒋᑦᑎᐊᕋᒃᑯ ᑕᐃᓐᓇ ᑎᑎᕋᕐᕕᒃ.  
 
ᐊᒻᒪᓗ ᒫᓐᓇᕈᓘᓚᐅᖅᑐᖅ ᐱᐅᓯᒃᑲᓐᓂᕐᓂᐊᕐᒪᑕ 
ᐱᔨᑦᑎᕈᑏᑦ ᑕᐃᑲᓃᑦᑐᖃᓕᖅᑐᖅ  

ᐃᓄᒃᑎᑑᕈᓐᓇᖅᑐᒥᒃ ᐊᒻᒪᓗ ᑕᖅᑲᐅᖓ 
ᐊᐱᖅᑯᑎᒃᓴᓂᒃ ᑕᖅᑲᐅᓐᖓᐃᓚᐅᖅᑐᒍᑦ ᐊᒻᒪᓗ 
ᑕᐃᒪᐃᓕᐅᒃᑲᓐᓂᕈᒪᓂᐊᖅᑐᒍᑦ ᐊᓯᖏᓐᓂᑦ 
ᐊᕕᑦᑐᖅᓯᒪᔪᓂ ᑕᒪᑐᒪᓂ ᐊᕐᕌᒍᒥ 
ᐊᑐᕐᓂᐊᖅᑕᑦᑎᓐᓂ. 
 
ᓈᓴᐅᓂᖃᓚᐅᖅᑐᒍᑦ ᕿᑭᖅᑕᓂ ᑕᑯᓐᓇᖅᑐᒍᓪᓗ  
ᑕᒪᓐᓇ ᐊᑐᒃᑲᓐᓂᕈᒪᓪᓗᑎᒃᑯ ᐊᓯᖏᓐᓂ 
ᐊᕕᑦᑐᖅᓯᒪᔪᓂ ᐊᕐᕌᒎᓂᐊᖅᑐᒥᐅᖅᑰᖅᑐᖅ. 
ᖃᐅᔨᒋᐊᕆᐊᖃᕐᓂᐊᖅᑐᖓ 
ᐅᓪᓗᓪᓚᑦᑖᕆᓂᐊᖅᑕᖏᓐᓂᒃ ᖃᖓ ᑕᒪᒃᑯᐊ 
ᓈᓴᐃᓃᑦ ᐱᓂᐊᕐᒪᖔᑕ, ᑭᓯᐊᓂ ᑕᒻᒫᑎᕐᕕᒃ 
ᐱᓕᕆᐊᕆᔭᐅᓚᐅᖅᑐᖅ ᔫᓂᐅᑎᓪᓗᒍ ᐊᒻᒪ 
ᐱᔨᑦᑎᖅᑕᐅᔪᓂᑦ ᐃᓕᓴᐃᓚᐅᕆᓪᓗᑕ. ᑐᓴᖅᑕᖏᑦ 
ᑭᖑᓂᐊᒍᑦ ᕿᒥᕐᕈᒃᑲᓐᓂᕈᒪᓂᐊᕐᒥᔪᒍᑦ 
ᓈᒻᒪᒃᓴᕐᓂᖏᑕ ᖃᐅᔨᒋᐊᕐᓗᒋᑦ. 
 
ᑕᒪᒃᑯᓂᖓ ᐊᐱᖅᑯᑎᕈᓘᔭᕐᓂᒃ 
ᐋᖅᑭᒃᓱᐃᓯᒪᓕᖅᑐᒍᑦ ᑕᑯᔭᖅᑐᖃᑦᑕᖅᖢᑎᒃᑯᓪᓗ 
ᑐᔪᕐᒥᕕᐅᖃᑦᑕᖅᑐᓂᒃ ᐋᓐᓂᐊᕐᕕᓕᐊᖅᑐᓄᑦ ᐊᒻᒪᓗ 
ᖃᐅᔨᓴᖅᑕᐅᔭᕆᐊᓖᑦ ᑕᒪᒃᑯᐊ ᐱᔭᕌᖓᑕ 
ᑲᒪᒋᕙᑦᑕᕗᑦ. ᐊᒻᒪ ᐃᓕᑉᐹᓪᓕᐅᑎᒋᓯᒪᒻᒥᔭᕗᑦ 
ᑕᐃᒃᑯᐊ ᑐᔪᕐᒥᕕᒻᒦᖃᑦᑕᖅᑐᑦ 
ᓘᒃᑖᓕᐊᖃᑦᑕᖅᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐃᓛᒃ 
ᑐᓴᕐᓂᖅᑐᖅ ᐃᓄᒃᑎᑐᒡᒎᖅ ᐱᕙᓪᓕᐊᓕᑕᐃᓐᓇᕐᒪᑦ. 
ᑭᓯᐊᓂ ᓄᓇᕗᑖᖅᓯᒪᓕᓕᕋᑦᑕ 20-ᓂᒃ ᐅᑭᐅᓂᒃ 
ᓱᒻᒪᒃᑭᐊᖅ ᒫᓐᓇᓵᑯᓗᑕᐃᓐᓇᖅ 
ᐃᓄᒃᑎᑑᓕᖅᑎᑕᐅᕙᑦ? ᐃᒻᒪᐃᒃᑯᐊ ᐃᓄᐃᑦ 
ᐊᒥᓲᓂᖅᓴᓪᓚᕇᑦ ᑖᔅᓱᒥᖓ ᐊᑐᖃᑦᑕᖅᑐᒃᓴᐅᔪᑦ 
ᐊᑐᖃᑦᑕᕆᐊᖃᖅᖢᑎᓪᓗ ᐃᓄᒃᑎᑐᑦ ᐅᖃᐅᓯᕐᒥᓂᒃ 
ᐊᑐᕐᓗᑎᑦ. ᑭᓯᐊᓂ ᖁᔭᓐᓇᒦᒃ, ᑖᓐᓇ 
ᓴᖅᑭᑕᐃᓐᓇᕐᒪᑦ ᐃᓄᒃᑎᑐᑦ ᐅᖃᐅᓯᖅ ᑖᓐᓇ 
ᐊᑐᖅᑕᐅᑎᓪᓗᒍ.  

ᐊᓯᐊᓄᑦ ᓅᕌᕐᔪᓐᓂᐊᕋᒪ. ᖃᓪᓗᓇᐅᔭᓕᕐᒥᔪᖓ 
(ᑐᓵᔨᑎᒍᑦ) ᑮᓇᐅᔭᑦ ᐃᓛᒃ ᑲᒪᒋᔭᐅᑯᑖᒋᐊᓖᑦ 
ᐋᓐᓂᐊᕕᖕᓂ ᐃᓛᒃ ᑕᒫᓂ 
ᓱᕐᕋᓗᐊᔾᔮᕋᓱᒋᔭᐅᓐᖏᑦᑐᑦ 2019-2020-ᒥ. 
ᑮᓇᐅᔭᓕᖅᑕᐅᒃᑲᓐᓂᕆᐊᖃᖅᐹᑦ ᑕᐃᓐᓇ 
ᖃᒪᓂ’ᑐᐊᕐᒥ ᐃᓐᓇᒃᑯᕕᒃ ᒪᑐᐃᒃᑲᓐᓂᖅᐸᑦ ᐊᒻᒪᓗ  
ᐅᖅᓱᖅᑑᕐᒥ ᐅᕝᕙᓘᓐᓃᑦ ᐃᒡᓗᓕᒥ ᑕᐃᒃᑯᐊ 
ᐃᒡᓗᕐᔪᐊᑦ ᐊᖏᓪᓕᒋᐊᖅᑕᐅᓂᖅᐸᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔭᓂᒃ ᐊᕐᕌᒎᒃ ᒪᕐᕉᓕᖅᑑᒃ 
ᓴᓂᕐᕙᐃᓚᐅᖅᓯᒪᔪᒍᑦ ᖃᑦᓯ ᑖᓚᑐᕋᔭᕐᒪᖔᑦ 
ᐊᖏᓪᓕᒋᐊᖅᑕᐅᑉᐸᑦ ᐅᖅᓱᖅᑑᕐᒦᑦᑐᖅ 
ᐃᒡᓗᓕᖕᒥᓗ. ᑭᓱᓂᒃ ᖃᐅᔨᓴᐃᓚᐅᖅᑎᓪᓗᒋᑦ 
ᑎᑎᖅᑲᓂᒃ ᐃᒪᐃᓕᖓᔪᕐᖑᓈᓚᓯᒪᔪᓂᒃ 
ᑕᑯᓚᐅᓐᖏᑦᑐᖓ. 
 
ᐊᒻᒪ ᑮᓇᐅᔭᒃᑲᓐᓂᕐᓂᒃ ᐱᔪᒪᓚᐅᖅᓯᒪᔪᒍᑦ. ᓄᓇᕗᑦ 
ᓯᓚᑖᓂ ᐸᖅᑭᔭᐅᖃᑦᑕᖅᑐᓄᑦ ᐊᑐᖅᑐᒃᓴᓂᒃ. 
$800,000 ᐊᑐᖃᑦᑕᕋᑦᑕ ᓲᕐᓗᒃ ᐆᑦᑑᑎᒋᓗᒋᑦ 
ᖃᒪᓂ’ᑐᐊᕐᒥ ᐊᕐᕕᐊᕐᒥᓗ ᑎᑎᕋᕐᕕᒃ. ᖃᒪᓂ’ᑐᐊᖅ 
ᖃᓄᐃᓕᖓᓂᐊᕐᒪᖔᖅ ᓇᓗᔪᖓ ᐅᖅᓱᐊᓗᖕᒥᒃ 
ᑯᕕᔪᖅᑕᖃᓚᐅᖅᑎᓪᓗᒍ ᑕᐃᑲᓂ. 
ᖃᓄᐃᓕᖓᓂᐊᕐᒪᖔᑦ ᒫᓐᓇ ᓇᓗᔭᕗᑦ ᑕᐃᓐᓇ 
ᐸᖅᑭᕕᒃ ᖃᒪᓂ’ᑐᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑦᑕᐅᕐᖏᓛᒃ 
ᑕᕝᕙᓂ 2017-2020-ᒧᑦ ᐱᕙᓪᓕᐊᓂᕐᒧᑦ ᐸᕐᓇᒍᑎ,  

ᐱᓕᕆᕝᕕᑉ ᐸᕐᓇᐅᑎᖏᑦ, ᑕᐃᒪᑦᑕᐅᖅ ᑕᒪᓐᓇ 
ᐅᖃᐅᓯᐅᖏᓐᓇᖅᐸᑦᑐᖅ ᐃᓐᓇᐃᑦ ᐱᔾᔪᑎᒋᓪᓗᒋᑦ. 
ᐃᓐᓇᐃᑦ ᓇᔪᒐᒃᓴᕐᕕᖓ. 
ᐅᖃᕈᓐᓇᑦᓯᐊᕈᓐᓃᓕᖅᑯᖓ. ᑖᑦᓱᒥᖓᓕ 
ᖃᓄᐃᓕᖓᓕᖅᐹ? ᑕᒪᓐᓇ  
ᐅᖃᐅᓯᐅᖏᓐᓇᖅᐸᖕᒪᓂᓛᒃ ᐃᓐᓇᖁᑎᕗᑦ 
ᑕᒪᐅᖓ ᓄᓇᕗᒻᒧᑦ ᐅᑎᕆᐊᖃᕐᓂᖓᓂᒃ. 
ᖃᓄᐃᓕᖓᒃᖤᓕᖅᐸᓕᑭᐊᖅ ᑕᒪᓐᓇ? 
ᐅᖃᐅᓯᕆᖃᑦᑕᖅᓯᒪᔭᕋᓗᐊᑦ ᐃᓚᖓᒍᑦ. 
ᑐᓴᒃᑲᓐᓂᕈᒪᑐᐃᓐᓇᓪᓚᕆᒃᑲᒃᑯ. 
ᖃᓄᐃᓕᖓᓪᓚᕆᓕᖅᐸᓕ ᑕᒪᓐᓇ ᐃᓐᓇᐃᑦ 
ᑐᔪᕐᒥᕕᒋᖃᑦᑕᕐᓂᐊᖅᑕᖓ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐸᕐᓇᐅᑎ ᐃᓱᓕᑉᐸᓪᓕᐊᓕᕐᒪᑦ 
ᐸᕐᓇᐅᑎᓂ ᕿᒥᕐᕈᒐᑦᑎᒍᑦ ᐃᓚᒋᓪᓗᒋᑦ 
ᕿᒥᕐᕈᑎᓚᐅᕋᑦᑎᒍᑦ ᐱᒪᑐᕝᕕᒃᓴᒥᒃ ᓄᓇᕗᒻᒥ 
ᐱᐊᓂᒃᐸᓪᓕᐊᓕᖅᑐᖅ ᐅᓂᒃᑳᖅ. 
ᕿᒥᕐᕈᔭᕆᐊᖃᕐᓂᐊᖅᑕᕗᑦ ᑎᒍᓗᒋᑦ ᓇᓪᓕᐊᓂᒃ 
ᐊᑐᕋᔭᕐᒪᖔᑕ ᐋᖅᑭᒋᐊᓕᖓ ᖃᓄᖅ 
ᐊᑭᖃᕐᓂᐊᕐᒪᖔᑕᓗ ᐊᖏᔫᓂᐊᕐᒪᖔᖅ.  
 
ᒫᓐᓇ ᓯᕗᓂᐊᒍᑦ ᓴᖅᑭᑦᑑᒐᓗᐊᑦ 
ᑐᑭᓯᒍᑎᒃᓴᒐᓚᐃᑦ. ᑭᓯᐊᓂ ᑕᒫᓂ ᐱᕕᒃᓴᐅᒐᔭᖅᑐᑦ 
ᓄᓇᕗᒻᒥ ᓴᖅᑭᑎᑕᐅᓗᓂ ᐅᖃᐅᓯᖅ 
ᑮᓇᐅᔭᓕᕆᓕᕈᑦᑕ ᕿᒥᕐᕈᓗᒋᑦ. ᑖᒃᑯᐊ 
ᐱᒪᑐᕝᕕᐅᓂᐊᖅᑐᑦ ᑕᒫᓂ ᓄᓇᕗᒻᒥ 
ᐊᖏᕐᕋᖅᑎᑦᑎᕙᓪᓕᐊᓂᐊᖅᑐᒍᑦ ᓄᓇᕗᒻᒥ 
ᑲᒪᒋᔭᐅᓂᐊᖅᑐᑦ ᐃᓐᓇᑐᖃᐃᑦ.  
ᐊᐅᓪᓚᖅᑎᖃᑦᑕᓚᐅᕋᑦᑎᒍ ᑕᐅᓄᖓ.  
 
ᕿᒥᕐᕈᔪᒍᑦ ᖁᕐᓗᖅᑐᒥ, ᕿᒥᕐᕈᔪᒍᑦ 
ᐅᖃᐅᓯᐅᓯᒪᔪᖅ ᐅᓄᖅᖢᒍ ᑕᕝᕙᓂ 
ᒪᓕᒐᓕᐅᕐᕕᖕᒥ ᐱᓚᐅᖅᑕᕗᑦ ᑕᐃᒃᑯᓇᓐᖓᑦ 
ᑐᑭᓯᒍᑏᑦ. ᕿᓂᖅᑐᒍᑦ ᓴᖅᑭᑎᑦᑐᒪᓪᓗᒍ ᑖᓐᓇ 
ᐱᒋᐊᕐᓂᐊᓕᖅᑎᓪᓗᒍ. ᖃᐅᔨᒪᔪᖓ 
ᐊᐱᖅᓱᖅᑕᐅᖏᓐᓇᕐᓂᐊᖅᑐᓯ ᐊᒻᒪᓗ  

ᑭᐅᖏᓐᓇᕋᓱᑦᑎᐊᓚᖓᔪᖓ ᐱᓯᒪᐃᓐᓇᕐᓗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᒪᓐᓇ 
ᑐᓴᕐᓂᖅᑐᖅ. ᑕᐃᒪ ᖃᐅᔨᒪᒐᑦᑕ ᒫᓂᓕ 
ᕿᑭᖅᑖᓗᒻᒥ ᑕᒪᒃᑯᐊ ᑎᒥᖁᑎᖏᑦ 
ᐆᑦᑐᕋᓱᖃᑦᑕᖅᓯᒪᓚᐅᕐᒪᑕ. ᑕᒪᒃᑯᐊ 
ᕿᒥᕐᕈᐊᖅᑕᐅᔪᒃᓴᐅᕗᖅ ᓇᓗᓇᓐᖏᑦᑐᖅ 
ᐅᖃᖅᑲᐅᑎᓪᓗᒍ ᒥᓂᔅᑕ. ᑕᒪᑯᐊ 
ᕿᒥᕐᕈᐊᖅᑕᐅᒋᕚᑦ ᐃᓄᐃᑦ ᑎᒥᖁᑎᖏᑦ 
ᐆᑦᑐᕋᓱᒃᓯᒪᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᐃᓚᖓ ᑲᑐᔾᔨᓪᓗᑕ 
ᐃᓚᒌᑦᑐᒍᑦ. ᑖᒃᑯᐊ ᐅᓂᒃᑳᑦ ᖃᓄᐃᑦᑐᒥᒃ 
ᐃᒡᓗᕐᔪᐊᕐᒥᒃ ᓴᓇᓂᐊᕐᒪᖔᑦᑕ ᖃᐅᑉᐸᓪᓘᓐᓃᑦ 
ᑲᑎᒪᓂᖅ ᐅᓪᓗᒥᓗ ᖃᐅᑉᐸᑦ. ᑕᐃᒪ 
ᐅᖃᕈᒪᓐᖏᑕᕋᓗᐊᕋ ᑭᓯᐊᓂ 
ᐅᓂᒃᑳᓕᐅᕆᐊᖃᕐᓂᐊᕋᑦᑕ ᑐᓴᖅᑎᑦᑎᐊᕐᓗᑕ 
ᐱᐅᔪᓂᒃ ᐋᖅᑭᒃᓯᒪᑦᑎᐊᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓕᖅᑕᒃᓴᕆᓗᒍ ᑕᐃᒪ ᑕᑲᓇᓂ 
ᐋᑐᕚᒥ ᐊᒥᓱᒐᓇᐅᖅᑰᕐᒪᑕ, ᐃᓛᒃ ᐊᒥᓱᐸᓘᒻᒪᑕ 
ᑖᒃᑯᐊ ᐃᓐᓇᐃᑦ ᑕᑲᓇᓂ ᐃᐊᒻᕙᓯ 
ᐱᖓᖕᓇᖓᓃᑦᑐᐃᑦ. ᒫᓐᓇᒧᑦ ᑎᑭᒃᖢᒍ 
ᐅᑕᖅᑭᔪᖃᐅᖅᐹ ᐃᓐᓇᕐᓂᒃ ᓲᕐᓗᒃ 
ᑕᑲᓄᓐᖓᐅᒋᐊᖃᖅᑐᓂᒃ ᐅᕝᕙᓘᓐᓃᑦ ᐊᓯᖏᓐᓄᑦ? 
ᐅᑕᖅᑭᔪᖃᐅᖅᐹ? ᐱᑕᖃᐅᖅᐹ ᐊᑎᕐᓂᒃ  

ᐅᑕᖅᑭᔪᓂᒃ? ᑕᐃᒪᓐᓇᐃᑦᑐᓄᑦ, 
ᑕᐃᒪᐃᓐᓇᐃᑦᑐᓄᐊᕆᐊᖃᖅᑐᓄᑦ ᐃᓐᓇᕐᓄᑦ. 
ᐅᕙᖓᐅᓐᖏᑦᑑᒐᓗᐊᖅ ᑭᓯᐊᓂ ᐃᓐᓇᐅᓕᕐᒥᒐᒪ. 
ᐋᒡᒐᐃ. ᐊᐱᕆᑐᐃᓐᓇᖅᐳᖓ ᑖᔅᓱᒥᖓ (ᑐᓵᔨᑎᒍᑦ) 
ᐅᑕᖅᑭᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑎᕐᓗᑕ ᐅᑭᐅᒐᓴᐃᑦ ᓯᕗᓂᐊᓂᑦ 
ᐱᒪᑐᒡᒍᑕᐅᖃᑦᑕᖅᓯᒪᔪᑦ ᓯᓚᑖᓃ ᓄᓇᕗᑦ 
ᐃᓐᓇᑐᖃᓄᑦ. ᐃᓚᒋᔭᕗᑦ ᑕᐃᒃᑯᐊ ᓴᓇᔪᑦ 
ᐱᓕᕆᔪᑦ ᒫᓐᓇ. ᑕᐃᓐᓇ ᐊᑐᖅᑕᑐᐊᕆᔭᕗᑦ ᒫᓐᓇ. 
ᐋᑐᕚᒥ ᓄᓇᕗᒻᒥ ᐊᑐᖅᑕᐅᔪᑦ ᐃᓄᑐᖃᐃᑦ 
ᐱᒪᑐᒍᓐᓇᖅᑕᕗᑦ ᐱᔭᕆᑐᓗᐊᖅᐸᑕ 
ᐃᓐᓇᐅᓗᐊᕐᓂᖏᓐᓄᑦ ᐊᓯᖏᓐᓄᑦ ᓄᓇᕗᒻᒥ ᑕᐃᒪ 
ᐃᐊᒻᕙᓯ ᐱᖓᓐᓇᖓᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᖃᐅᔨᒪᔭᕋᓗᐊᖅᐳᑦ ᑭᓯᐊᓂ 
ᐊᐱᖅᑯᑎᒋᓗᐊᖅᑰᖅᑲᐅᔭᕋ ᐊᑎᖅᑕᖃᐅᖅᐸ 
ᐅᑕᖅᑭᔪᓂᑦ? ᓲᕐᓗᒃ ᑕᐃᑯᓐᖓᕆᐊᖃᖅᑐᓄᓪᓘᓐᓃᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᒫᓐᓇ ᐊᑐᖅᐸᒃᑕᑦᑎᓐᓄᑦ. 
ᐅᑕᖅᑭᔪᖃᖅᐹ? ᐅᕝᕙᓘᓐᓃᑦ ᐊᑎᖅᑕᖃᐅᖅᐹ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒫᓐᓇᓵᖅ ᐅᑕᖅᑭᔪᖃᓐᖏᑦᑐᖅ 
ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ.  

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓᐃᓛᒃ 
ᒫᓂ ᓄᓇᕗᒻᒥ ᐃᓐᓇᑐᖁᑎᕗᑦ ᓲᕐᓗᒃ ᒪᒃᑯᑦᑐᕗᑦ 
ᐊᒥᓲᓂᖅᓴᐅᒻᒪᑕ ᐃᓐᓇᕈᓛᖅᑐᑦ  
ᑕᐃᒪ ᐊᒥᓱᓐᖑᖅᐸᓪᓕᐊᓛᖅᑐᓴᐅᒻᒥᒻᒪᑕ ᓲᕐᓗᒃ 
ᐅᕙᒍᑦ ᐃᓚᐃᑎᒍᑦ ᒫᓂ ᐃᒃᓯᕚᖅᑐᑕ.  
 
ᑭᖑᓪᓕᖅᐹᓚᖅᑲᐅᒐᒪ ᐊᒥᓱᓂᒃ. ᐋᒡᒐᐃ.  
 
>>ᐃᓪᓚᖅᑐᑦ 
 
ᑖᓐᓇᓕ ᑐᒃᓯᕋᐅᑎᐅᓂᐊᖅᑐ ᐊᑭᑦᑐᕋᐅᑎᖁᔨᔾᔪᑎ 
ᖃᑯᒍᒃᑭᐊᖅ ᑖᓐᓇ ᐊᓂᑕᐅᓛᖅᐸ ᑖᒃᑯᓇᖓᑦ 
ᒐᕙᒪᒋᔭᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ. ᕿᒥᕐᕈᒐᑦᑕ ᐊᐅᔭᖅ 
ᐱᐊᓂᓐᓂᐊᓕᖅᑐ ᐊᒻᒪ ᓴᖅᑭᓪᓗᓂ 
ᒪᓕᒐᓕᐅᕐᕕᒻᒧᑦ ᐅᑭᐊᔅᓵᒥᖃᐃ ᐃᓕᓗᒍ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦ.  
 
ᒪᓕᓪᓗᒍ ᐹᓪ ᐅᖃᐅᓯᖏᑦ ᐃᐊᒻᕙᓯ ᐱᖓᓐᓇᖓ 
ᐱᓪᓗᒍ ᐃᓐᓇᓄᑦ ᐋᑐᕚᒥ ᐃᓄᑐᖃᒃᑯᕕᒃ. ᒥᓂᔅᑕ 
ᐅᖃᐅᔾᔨᒍᓐᓇᖅᐹ ᐅᕙᑦᑎᓐᓂ ᐃᒻᒪᖃ 
ᓇᓗᓇᐃᔭᓗᐊᓚᖓᔪᖃᐃ? ᑭᓯᐊᓂ 
ᐃᓱᒫᓗᑎᒋᓗᐊᖅᑕᕋ ᑕᐃᑲᓃᑎᓪᓗᖓ 
ᑕᑯᓚᐅᖅᑕᒃᑲ ᐊᒥᓱᐃᖅᑕᖅᖢᑕᓗ ᖁᒻᒧᐊᒍᑎ 
ᑕᐃᓐᓇ ᓯᖁᒥᖃᑦᑕᓚᐅᕐᒪᑦ. ᓯᖁᒥᓯᒪᑎᓪᓗᒍ 
ᐊᑕᐅᓯᑐᐃᓐᓇᕐᒥᒃ ᐱᖃᕐᒪᑕ ᖁᒻᒧᐊᒍᑎᒥᒃ ᐊᒧᒍᑎ.  
ᖃᓄᐃᒐᔭᖅᐸᓪᓕ ᐃᑯᐊᓪᓚᑦᑐᖃᕐᓂᖅᐸᑦ?  

ᐊᐱᕆᓚᐅᖅᑕᕋ ᐃᖅᑲᓇᐃᔭᖅᑎᖓ ᐃᓚᖓ 
ᖃᓰᑕᖅᖢᒍ ᐆᒃᑐᖃᑦᑕᖅᐸᑦ 
ᐃᑯᐊᓪᓚᑦᑐᖃᓐᖑᐊᕋᔭᕐᓂᖓᓂ 
ᒪᓕᒋᐊᖅᑕᖏᓐᓄᑦ? 
ᐅᖃᖃᑎᒌᒍᑎᒋᔭᕆᐊᖃᖅᑕᖏᑦ ᐃᓱᒪᑕᖏᓐᓄᑦ 
ᐊᖏᔪᖅᑳᖏᓐᓄᑦ ᑕᐃᑲᓂ. 
 
ᐊᖓᔪᖅᑳᒃᑲ ᑕᐃᑲᓃᑎᓪᓗᒋᑦ. ᐃᓱᒫᓗᑎᒋᓚᐅᖅᑕᕋ 
ᐃᓱᒫᓗᑎᒋᔭᕋ ᑕᐃᒃᑯᓄᖓ ᑕᐃᑲᓃᑦᑐᓕᒫᑯᓗᓐᓄᑦ. 
ᐊᑕᐅᓯᑐᐃᓐᓇᕐᒥ ᖁᒻᒧᐊᑦᑕᕈᑎᖃᖅᑐ ᐊᓯᖏᑦ 
ᓯᖁᒥᖃᑦᑕᕐᒪᑦ ᑕᐃᓐᓇ, ᐱᖃᑖ ᓯᖁᒥᒐᔪᑦᑐᖅ. 
ᓲᕐᓗᒃ ᐊᓈᓇᒐ ᐊᔭᐅᕈᑎᒃᑯᑦ 
ᐊᔭᐅᖅᑕᐅᓐᖏᓐᓇᖃᑦᑕᕐᒪᑦ. ᐊᑖᑕᒪ 
ᑎᒍᒥᐊᕐᓗᓂᐅᒃ ᒪᔪᕋᐅᑎᒃᑯᑦ 
ᐊᖅᑲᖅᑎᒍᓐᓇᓐᖏᑦᑖ. ᑕᐃᒪ ᐃᓱᒫᓗᑎᒋᔭᕋ ᑖᓐᓇ 
ᐊᒻᒪ ᖃᓄᖅ ᐅᖃᖃᑎᒋᔭᐅᓯᒪᕕᑦ ᑕᐃᒃᑯᐊ 
ᓴᖅᑭᓯᒪᕙᑦ ᐅᖃᖃᑎᒋᔭᐅᓯᒪᕚᑦ ᑕᒪᔅᓱᒧᖓ 
ᑕᐅᓇᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓄᑖᖅ ᐅᕙᓐᓄᑦ 
ᐅᑎᕐᕕᒋᔭᕆᐊᖃᕐᓂᐊᖅᑕᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᑎᕐᓂᐊᖅᐹ ᖃᐅᔨᒪᓂᐊᕋᑦᑕ ᐅᕙᑦᑎᓐᓄᑦ 
ᐅᖃᕈᓐᓇᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᕗᑦ ᒪᓕᒐᓂᒃ 
ᕿᒥᕐᕈᓂᐊᖅᐳᒍᑦ ᑕᑯᓇᓪᓗᑕ ᖃᓄᑎᒋ ᖃᖓᒃᑯᑦ  

ᐆᑦᑐᕋᓲᖑᒻᒪᖔᑕ ᐃᑯᐊᓪᓚᖅᑐᖃᓕᕐᓂᖅᐸᑦ 
ᐆᑦᑐᖅᓱᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑎᖅᑲᖅᑖᓚᐅᕋᒪ ᑕᐃᒪ ᐃᓚᒋᔭᑦᑕ ᐃᓚᖓ 
ᑕᐃᑲᓂ ᐃᐊᒻᕙᓯᒥ 
ᖁᕕᐊᓱᓐᖏᑦᑐᓪᓚᕆᐅᓚᐅᖅᑐᖅ. ᐃᓚᒋᔭᖏᑦ 
ᑕᐃᓐᓇ ᑐᖁᓐᓂᖅᐸ ᐃᓐᓇᑐᖃᖅ ᐊᐅᓚᑦᑎᓂᐊᕐᒪᑦ 
ᐱᖁᑎᖏᑦ ᐱᓪᓗᒋᑦ. ᐃᓚᒋᔭᐅᔪᖅ ᖃᑕᓐᖑᑕᖓ 
ᐅᕐᕈᐃᓐᓇᖃᑦᑕᓚᐅᕐᒪᑦ ᐹᓚᐃᓐᓇᖃᑦᑕᓚᐅᕐᒪᑦ 
ᓲᕐᓗᒃ ᑲᑕᓐᓂᐸᓪᓘᓐᓃᑦ ᐋᓐᓂᕐᓗᓂ ᖃᐅᔨᓚᐅᕐᒪᑦ. 
ᑖᒃᑯᐊ ᖃᑕᓐᖑᑎᖓ ᐃᓚᒋᔭᖓᑦ ᐋᖓᔮᕐᓇᖅᑐᓂᒃ 
ᐊᑐᕐᓂᓗᖃᑦᑕᖅᓯᒪᔪᖅ ᐋᖓᔮᕐᓇᖅᑐᓂᒃ 
ᑐᑭᓯᐊᓚᐅᓐᖏᑦᑐᖅ ᑕᐃᔅᓱᒪᖓ 
ᐋᖓᔮᕐᓇᖅᑐᒥᓂᓛᒃ ᑐᓂᔭᐅᖃᑦᑕᓚᐅᕐᒪᖔᖅ 
ᐃᓐᓇᑐᖃᖅ ᐃᑉᐱᒍᓱᓚᐅᕐᒪᑦ. ᑕᐃᒪᓐᓇ 
ᐱᔾᔪᑎᒋᓪᓗᒍ ᐃᓚᒋᔭᖅ ᐅᕐᕈᐃᓐᓇᖃᑦᑕᓚᐅᕐᒪᑦ 
ᐹᓪᓚᒃᖢᓂ ᖃᓄᑐᐃᓐᓇᖅ.  
 
ᑕᐃᒪ ᑎᑎᖅᑲᖅ ᑎᑎᕋᓕᓚᐅᕋᒪ ᑲᓇᑕᒥ ᖃᓄᖅ 
ᑕᒪᓐᓇ ᑕᐃᒐᔪᑉᐸ? ᐅᖃᓕᒫᓚᐅᖅᓯᒪᒻᒥᒐᒪ ᐅᕙᓂ 
ᕿᓂᖅᖢᖓ ᑕᒪᔅᓱᒧᖓ ᐊᒃᑐᐊᔪᒥ. ᐃᒻᒪᖃ 
ᐱᑕᖃᒃᑲᓂᖅᑐᑦ ᐃᒻᒪᐃᓐᓇᐃᖅᑰᔨᖃᑦᑕᕐᒪᑦ 
ᐊᔾᔨᑲᓴᐃᓐᓇᖏᑦ ᑲᓇᑕᒥᓕᒫᒥ ᑕᐃᒪᐃᑦᑐᖅ. 
ᑕᓪᓕᒪᐅᑉᐸᑕ ᐊᑕᐅᓯᖅ ᐄᔭᒐᖅᑐ ᓴᓐᖏᔪᐊᓗᓐᓂᒃ 
ᑲᓇᑕᒥᓕᒫᒥ ᑕᐃᒪᐃᒐᔭᕐᓂᖓ ᐋᓐᓂᐊᓯᐅᖅᑎ 
ᓇᔭᓐᖑᐊᑦ ᑕᐃᒃᑯᓂᖓ ᐲᖅᑕᐅᖁᔭᐅᓪᓗᑕ 
ᐋᖓᔮᕐᓇᓗᐊᖅᑐᐊᓗᐃᑦ ᐃᓄᑐᖃᓄᑦ.  
 
ᓱᓕᒐᓗᐊᖅᑐᖓ ᑭᓯᐊᓂ 
ᐃᖅᑲᓇᐃᔭᖅᑎᖃᑦᑎᐊᖅᑐᐊᓗᐃᑦ ᐃᐊᒻᕙᓯᑯᓐᓂ.  
ᑐᑭᓯᐊᑦᑎᐊᕈᒪᓂᖅᓴᐅᒐᒪ ᐱᓗᐊᖅᑐᒥ 
ᓴᖅᑭᑎᑕᐅᓯᒪᑎᓪᓗᒍ ᑖᓐᓇ ᐃᓱᒫᓗᑎ 
ᐄᔭᒐᓗᐊᖅᑐ ᓴᓐᖏᔪᐊᓗᓐᓂᒃ ᖃᐅᔨᓴᖅᖢᓂ 
ᐅᕙᓐᓂᒃ ᑕᑯᒐᒃᑭᑦ ᖃᐅᔨᓚᐅᕋᒪ ᑕᑯᓪᓗᒍ ᓰᐲᓰ 
100-ᓂᒃ ᓇᔭᓐᖑᐊᓖᑦ ᐃᓚᖏᑦ ᐲᔭᐃᖃᑦᑕᖅᑐᑦ 
ᐋᖓᔮᕐᓂ ᓴᓐᖏᓗᐊᖅᑐᐊᓗᓐᓂᒃ ᐄᔭᒐᖅᑐᑦ ᐊᒻᒪ  

ᐃᒻᒪᖃ ᑕᐃᒪᐃᑐᐃᓐᓇᖅᓯᒪᔪᖅ ᐃᒻᒪᖃ 
ᐊᑕᐅᓯᐊᖅᖢᓂ.  
 
ᐄᔭᒐᐃᑦ ᐃᖢᐊᖅᓴᐅᑏᑦ ᓴᓐᖏᓗᐊᖅᑎᓪᓗᒋᑦ 
ᐃᓚᖏᑦ ᐄᓯᔪᓐᓇᖃᑦᑕᓐᖏᒻᒪᑕ 
ᐄᓯᔪᓐᓇᐃᓕᖃᑦᑕᕐᒪᑕ ᐃᓚᖏᑦ.  
ᓂᕆᖃᑎᒋᓕᓚᐅᕋᒃᑭ ᐊᖓᔪᖅᑳᒃᑲ ᑕᐃᒪ ᐊᒥᓱᐃᑦ 
ᐅᓄᖅᑐᐃᑦ ᑕᐃᒃᑯᓄᖓ ᓯᖃᓕᑎᑦᑕᐅᓪᓗᑎᑦ 
ᓂᕆᔭᖏᑦ ᑕᐃᑲᓂ ᐅᖃᖃᑎᒋᓪᓗᒋᑦ 
ᐃᔅᓯᕚᖃᑎᒋᔭᒃᑲ ᑕᐃᑲᓃᖃᑕᐅᔪᑯᓗᐃᑦ. ᐃᒐᔨᓄᑦ 
ᐅᖃᐅᓯᕆᓚᐅᖅᑕᕋ ᑕᒪᓐᓇ ᑖᒃᑯᐊ ᓂᕆᔭᖏᑦ 
ᐊᕿᓪᓕᑎᖅᑕᐅᔭᕆᐊᓖᑦ ᑕᑯᒍᑎᑕ ᐄᔭᒐᖅ 
ᓴᓐᖏᓗᐊᖅᑐᐊᓘᑎᓪᓗᒍ ᐊᑦᑐᖅᓯᒪᖃᑦᑕᕐᒪᑦ 
ᐄᓯᑦᑎᐊᕈᓐᓇᐃᓕᖃᑦᑕᖅᑐᑦ ᑖᔅᓱᒥᖓ 
ᐄᔭᒐᖅᑎᓪᓗᒋᑦ. ᐃᓱᒪᓕᓚᐅᖅᑐᖓ ᑕᐃᒃᑯᐊ 
ᐄᔭᒑᓗᐃᑦ ᓴᓐᖏᔪᐊᓗᐃᑦ ᐊᑐᖅᓯᒪᑎᓪᓗᒋᑦ 
ᑕᐃᒃᑯᓂᖓ ᖃᐅᔨᒪᓐᖏᑎᓪᓗᒋᓪᓘᓐᓃᑦ 
ᐄᓯᑎᑕᐅᔪᕕᓂᖅ ᐋᒪᐃ.  
 
ᓴᖅᑭᑎᓚᐅᖅᑕᕋ ᐃᓱᒫᓗᑎᒋᓪᓗᒍ. 
ᐃᓱᒫᓗᑎᖃᕌᖓᑕ ᐊᐱᕆᔭᕆᐊᖃᖅᑐᒍᑦ ᐃᒪᖅᑲ 
ᐃᓱᒫᓗᑕᐅᕗᖃᐃ ᐃᓕᓐᓄᑦ ᑕᒪᓐᓇ 
ᑕᑯᓐᓇᒍᓐᓇᖅᐱᓯᐅᒃ. ᑕᐃᒪᐃᑦᑐᓂᒃ ᐄᔭᒑᓗᓐᓂᒃ 
ᐱᑕᖃᕐᓂᖅᐸᑦ ᓱᕐᕋᓐᓇᓗᐊᖅᑐᐊᓗᓐᓂᒃ 
ᑲᓐᖑᓇᖅᑑᑎᒋᓪᓘᓐᓃᑦ. ᐅᕙᓂ 
ᑕᑯᒋᐊᕈᓐᓇᓂᐊᕐᕋᑦᓯᐅᒃ ᑐᑭᓯᒋᐊᕐᓗᓯ. ᑕᒪᓐᓇ 
ᐅᖃᐅᓯᖃᖅᕕᒋᔪᒪᖅᑲᐅᔭᕋ. ᖁᔭᓐᓇᒦᒃ..  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᖓ ᐃᑲᔫᓯᐊᕆᒍᓐᓇᐸᑦᑕᕗᑦ 
ᑲᓇᑕᒥᐅᑕᐅᒐᑦᑕ ᑲᑐᔾᔨᖃᑎᖃᕈᓐᓇᐸᑦᑐᒍᑦ 
ᐊᓯᑦᑎᓐᓂ ᒐᕙᒪᖃᕐᕕᐅᔪᓂᑦ 
ᐊᐅᓚᑦᑎᐊᖅᑐᒋᔭᖏᓐᓂ ᑎᒍᓯᒍᓐᓇᖃᑦᑕᖅᑐᒍᑦ. 
ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᓛᒃ  

ᐄᔭᒐᖅᑖᖅᑎᑕᐅᔭᕆᐊᖃᕐᐸᑦᑐᒥᓃᑦ ᒫᓐᓇ 
ᐄᔭᒐᖅᑖᖃᑦᑕᕆᐊᖃᕈᓐᓃᖅᑎᑕᐅᓯᒪᒻᒪᑕᐅᖅ 
ᑕᐃᒪᐃᓕᕙᓪᓕᐊᓯᒪᒻᒪᑦ.  
 
ᐅᕙᓐᓄᑦ ᑕᒪᓐᓇ ᐅᖃᐅᓯᐅᓯᒪᓕᖅᑐᖅᑕᐅᖅ.  
ᒫᓐᓇ ᐱᔭᔅᓴᓕᕕᔾᔪᐊᕌᓘᓯᒪᒐᒪ ᐱᓇᓱᐊᕈᓯᕐᒥ 
ᑕᑯᒋᐊᕈᓐᓇᓐᖑᓱᑦᑕᕋᓗᐊᕋ. ᐅᖃᐅᑎᒍᓐᓇᕆᔅᓯ 
ᑐᓴᕋᑖᓚᐅᕋᒃᑯ ᑕᒪᓐᓇ 
ᐄᔭᒐᓗᐊᖅᑎᑎᑦᑕᐃᓕᒪᖃᑦᑕᓂᐅᓕᖅᑐᖅ 
ᖃᐅᔨᒋᐊᕐᓂᐊᖅᑲᕋ ᐃᖅᑲᓇᐃᔭᖅᑎᒃᑲ 
ᐊᖏᔪᖅᑲᐅᑎᒃᑲ ᖃᐅᔨᒋᐊᕐᕕᒋᓗᒋᑦ. 
ᐅᖃᖃᑎᒋᑦᑎᐊᕈᓐᓇᕋᔭᕆᒃᑭᑦ ᓂᕈᐊᖅᑎᒋᓯᒪᔭᐃᑦ 
ᐅᖃᐅᓯᕆᖅᑲᐅᔭᐃᑦ ᐱᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᒥᓂᔅᑕᓗ ᖁᔭᓐᓇᒦᒃ. ᐅᖃᐅᓯᖄᕐᔪᑐᐃᓐᓇᕐᓗᖓᓕ 
ᑕᐃᒪ ᐊᓯᐊᓂ. ᑕᐃᒃᑯᐊ ᐊᑎᓕᐅᖅᑎᕈᓲᑦ 
ᐊᖏᖅᑎᕈᓲᑦ ᐊᔪᓕᖅᑐᖃᖅᑎᓪᓗᒍ ᒐᕙᒪᒃᑯᓪᓗ 
ᑎᒍᓯᓯᒪᓲᖑᒻᒪᑕ ᑖᔅᓱᒪ ᐋᓐᓂᐊᕕᓕᐊᖅᓯᒪᔫᑉ 
ᐱᔪᓐᓇᐅᑎᖏᓐᓂ. ᖃᓄᑎᒋ ᑕᐃᒪᐃᖃᑦᑕᖅᓯᒪᕙ? 
ᐃᓱᒫᓗᒋᔭᐅᖃᑦᑕᖅᓯᒪᕚᑦ ᐃᓚᒋᔭᖏᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔪᓐᓇᐅᑎᖏᓐᓂ 
ᑎᒍᓯᖃᑦᑕᓐᖏᑦᑐᒍᑦ ᑕᐃᒃᑯᓄᖓ ᒐᕙᒪᒃᑯᑦ 
ᑕᐃᒪᐃᑦᑐᓕᕆᔨᖏᓐᓄᑦ 
ᑎᒍᔭᐅᖏᓐᓇᖃᑦᑕᖅᓯᒪᔪᐃᑦ ᐃᓚᒋᔭᐅᔪᐃᑦ 
ᐱᖃᑕᐅᑎᑕᐅᓪᓗᑎᑦ. ᐃᓚᒋᔭᐅᔪᐃᑦ 
ᐅᖃᐅᔾᔨᒍᓐᓇᕐᕕᖃᖅᑎᑕᐅᑦᑎᐊᓲᑦ 
ᑖᒃᑯᓄᖓᑑᓐᖏᑦᑐᖅ 
ᐅᓐᓂᓗᕐᕕᓴᒃᑯᓐᓄᖏᑐᐊᖑᓐᖏᑦᑐᖅ. ᑲᔪᓰᓐᓇᖅᑐᒥ 
ᐱᓯᒪᔭᐅᒋᐊᓕᓐᓂᒃ ᑲᒪᔨᕗᑦ ᐅᖃᕐᕕᐅᖃᑦᑕᓲᑦ  

ᐊᒻᒪᓗ ᖃᓄᑐᐃᓐᓇᖅ ᐃᓱᒫᓗᑦᑐᖃᕋᐃᒻᒪᑦ 
ᐃᓱᒫᓗᑦᑐᖃᖅᑲᑦ ᐅᖃᖃᑎᒋᔪᓐᓇᑎᐊᑦᑕᒃᑲ  
ᑭᒃᑯᑐᐃᓐᓇᐃᑦ ᑕᖅᑳᓂ ᐃᓱᒫᓗᑦᑐᐃᑦ. ᓈᓴᐅᑎᖏᑦ 
ᐱᓯᒪᓐᖏᑕᒃᑲ ᑭᓯᐊᓂ ᑕᑲᓂ ᐃᐊᒻᕙᓯ 
ᐱᖓᓐᓇᖓ-ᒦᑦᑐᑦ ᖃᑦᑎᑦ ᐱᔪᓐᓇᐅᑎᖏᑦ 
ᑎᒍᔭᐅᓯᒪᒻᒪᖔᑕ ᐊᑎᓕᐅᕈᓐᓇᐅᑎᖏᑦ 
ᑭᓱᑐᐃᓐᓇᕐᒥ ᓯᒃᑭᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᕈᒪᒻᒥᒐᒪ ᐱᓕᕆᐊᔅᓯᓐᓄᑦ 
ᐸᕐᓇᑎᔅᓯᓐᓃᑦᑐᒥ ᒥᑭᓪᓕᒋᐊᖅᑕᐅᒻᒪᑕᒎᖅ 
$860,000 ᓄᓇᓕᓐᓂ ᐋᓐᓂᐊᕕᓕᕆᔾᔪᑏᑦ. 
ᐃᓱᒫᓗᒋᔭᐅᖃᑦᑕᑎᓪᓗᒋᑦ ᒪᓕᒐᓕᐅᖅᑎᓄᑦ 
ᐱᔨᑦᑎᕋᕐᓂᖏᑦ ᒥᑭᓪᓕᒋᐊᖅᓯᒪᔫᔮᖅᑎᓪᓗᒋᑦ 
ᓄᓇᓕᓐᓂ ᐋᓐᓂᐊᕕᓐᓂ 
ᐃᖅᑲᓇᐃᔭᖅᑎᑭᓗᐊᕐᓂᑯᒨᑦ, ᐊᓯᖏᓐᓂᓪᓗ 
ᐱᔾᔪᑎᖃᖅᑐᑎᑦ. ᓱᒻᒪᓄᑯᐊ ᑮᓇᐅᔭᑦ 
ᑐᕌᖓᑎᑕᐅᖃᑦᑕᖅᑐᐃᑦ ᐅᖁᒪᐃᓐᓂᓂᐊᕐᕕᓐᓄᑦ 
ᓄᓇᓕᓐᓂ ᖃᑦᑏᓐᓇᕈᕆᐊᖅᑕᐅᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᑭᓪᓕᒋᐊᖅᑐᑦ ᑖᒃᑯᐊ 
ᐱᔾᔪᑎᖃᓗᐊᖅᑐᑦ ᐊᑐᖅᑐᐊᖃᑦᑕᔪᔭᑦᑎᓐᓂ 
ᐃᓱᓕᑦᑐᓂᒃ ᒐᕙᒪᒃᑯᓐᓂ ᓄᓇᓕᓐᓂ 
ᐱᔨᑦᑎᕋᖅᑎᑯᓐᓄᑦ ᐅᖃᐅᔾᔭᐅᓯᒪᒐᑦᑕ ᑕᒪᒃᑯᐊ 
ᖄᖓᒍᒃᑲᓐᓂᕉᖅ 
ᐊᑐᖅᑐᐊᖅᑕᐅᑲᓐᓂᕆᐊᖃᕐᓂᕐᖓᑕ ᑕᐃᒫᓪᓗ 
ᐊᑐᖅᑐᐊᕆᐊᖃᕈᓐᓃᖅᓯᒪᕙᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᓇᓗᓇᐃᑦᑎᐊᕆᐊᕈᓐᓇᖅᑳ ᓇᓕᐊ 
ᐊᑐᖅᑐᐊᖅᑕᒥᓂᖅ ᐅᖃᐅᓯᕆᕋᑖᕐᒪᖔᒍ  

ᖃᐅᔨᒪᓂᐊᕋᑦᑕ ᓇᓗᓇᐃᕐᓂᐊᕐᖓᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓪᓚᕝᕕᕈᓘᔭᐃᑦ ᓄᓇᓕᓐᓂ 
ᐃᒃᐱᐊᔪᒻᒥ, ᐃᒡᓗᓕᒑᕐᔪᒻᒥ, ᑰᔾᔪᐊᕌᓗᒃ, ᐃᖃᓗᐃᑦ, 
ᕕᓂᐱᒡ, ᑎᑭᕋᖅᔪᐊᖅ, ᖁᕐᓗᖅᑑᖅ, ᑕᕝᕙᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐋᓐᓂᐊᕕᓕᐊᕐᕕᐅᖃᑦᑕᖅᑐᐃᑦ 
ᐊᑭᓕᔅᓴᒨᖃᑦᑕᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓪᓚᕆᓐᖏᑦᑐᖓ 
ᐊᔾᔨᒌᓐᖏᑦᑐᓂᒃ ᐱᔨᑦᑎᖃᕐᒪᑕ ᐋᓐᓂᐊᕕᓐᓂ. 
ᐃᓚᖏᑦ ᑮᓇᐅᔭᖅᑐᓗᐊᖅᓯᒪᓐᖏᑦᑐᐃᑦ ᐃᓚᖏᑦ 
ᐋᒡᒐ. ᑮᓇᐅᔭᓂᑦ ᑕᐃᒪ ᐃᓚᒋᐊᖅᓯᔪᒪᔾᔪᑎᓂᒃ 
ᐱᑕᖃᕋᑖᓚᐅᕐᒥᒻᒪᑦ ᐊᑐᓗᐊᕐᓂᑯᒦᑉᐸᓪᓚᐃᔪᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᖃᐃ ᐅᖃᐅᔾᔨᒍᓐᓇᕆᕙ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᖁᓚᕆᓕᖅᑕᐅᓯᒪᔪᓄᓪᓘᓐᓃᑦ 
ᐱᓯᒪᔭᐅᓐᖏᓐᓇᕆᐊᓕᓐᓄᑦ ᐸᕐᓇᐅᑎᖃᕐᒪᖔᑕ 
ᖃᓄᐃᓕᖓᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᕈᓘᔭᕐᖓᑦ 
ᖁᔭᓕᓕᑐᐃᓐᓇᖅᑐᖓ. ᑕᖅᑭᕆᓚᐅᖅᑕᑎᓐᓂ ᑕᐃᒪ 
ᓯᕗᓂᐊᓂᒃᑲᓂᕐᓘᓐᓃᑦ ᐃᖃᓗᓐᓂ  
ᑲᑎᒪᕐᔪᐊᖅᑐᖃᓚᐅᕐᒥᒻᒪᑦ ᐋᓐᓂᐊᓯᐅᖅᑎᕈᓘᔭᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᕈᓘᔭᐃᑦ 
ᐋᖅᑭᑦᑎᕆᔭᖅᑐᔪᒻᒪᑕ ᖃᓄᖅ 
ᐱᓯᒪᔭᐅᖃᑦᑕᕆᐊᖃᕐᓂᐊᕐᒪᖔᑕ 
ᖁᓚᕆᓕᖅᑕᐅᔪᐃᑦ ᐸᐸᑕᐅᑯᑖᒋᐊᓖᓪᓗ. ᑕᒪᓐᓇ 
ᐊᑐᐃᓐᓇᐅᓂᖓ ᓴᖅᑭᒋᐊᖅᑕᐅᔫᒥᒐᓱᑦᑐᓂ ᑕᕝᕙᓂ 
ᐱᒋᐊᓪᓗᐊᑲᓪᓚᑦᑐᐊᓘᔪᔪᑦ ᐊᒻᒪᓗ ᐱᕙᓪᓕᐊᓂᖓ 
ᒪᓕᓪᓗᒍ ᑐᓴᖅᑎᖃᑦᑕᓂᐊᕐᒥᔭᕋ ᒪᓕᒐᓕᐅᕐᕕᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1 
ᒥᓂᖃᕋᒪ ᓱᓕ. ᐊᐱᖅᓱᕈᑎᒋᒃᑲᓐᓂᕈᒪᔭᕋᓗᐊᕋ 
ᐊᖏᕐᕋᒥ ᐱᓯᒪᔭᐅᓂᕐᒥᖔᖅ 
ᐊᐱᖅᑯᑎᖃᕈᒪᓂᐊᓕᕐᒥᒐᒪ. ᖃᓄᕐᓕ ᑕᐃᒪ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓐᓇᑐᖃᕐᓂ 
ᐃᑲᔪᖅᐸᑉᐸᑦ ᐊᖏᕐᕋᖅᓯᒪᐃᓐᓇᖁᓪᓗᒋᑦ? 
ᖃᓄᐃᑦᑐᒥ ᓄᑖᓂᒃ ᓴᖅᑮᓯᒪᓕᖅᑭᓯ 
ᐱᓕᕆᔾᔪᑎᔅᓴᓂ ᐃᓐᓇᑐᖃᐃᑦ ᐊᖏᕐᕋᒥᓂᒃ 
ᐊᓂᒋᐊᖃᖃᑦᑕᓂᐊᓐᖏᒻᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᑖᒥᒃ ᐱᒋᐊᖅᑎᑕᐅᓯᒪᔪᖃᓗᐊᓐᖏᑦᑐᖅ 
ᑭᓯᐊᓂ ᑮᓇᐅᔭᓂᒃ 
ᐃᓕᐅᖅᑲᐃᕕᐅᓯᒪᒃᑲᓐᓂᖔᑐᐃᓐᓇᖅᑐ ᐊᖏᕐᕋᒥ 
ᐃᑲᔪᕈᑏᑦ ᓄᓇᓕᓐᓂᓗ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 
ᐊᖏᖃᑎᒌᒍᑎᑎᒍᑦ. 
ᐊᖏᕐᕋᒥ ᓄᓇᖏᓐᓂ ᐱᓯᒪᔭᐅᓃᑦ ᑕᑯᓐᓈᕋᐃᒍᑦᑎᒍ 
ᐃᓚᖓᑦ ᑕᕝᕙ ᑲᓇᑕᓕᒫᒥᓛᒃ ᑕᐃᒪᐃᑦᑐᖅᔫᔮᖅᑐᖅ 
ᐊᖏᕐᕋᒥ ᖃᓄᖅ ᐱᓯᒪᔭᐅᓂᐊᕐᒪᖔᑕ ᐃᓛᒃᑯᑦ 
ᐸᕐᓇᐅᓯᐅᖅᑕᐅᕙᑦᑐᑎᑦ ᐋᓐᓂᐊᓯᐅᖅᑎᓄᓪᓗ ᖃᓄᖅ 
ᐱᓯᒪᔭᐅᓂᐊᕐᒪᖔᑕ ᖁᓚᕆᓕᖅᑕᐅᓯᒪᔪᓄᓪᓗ ᖃᓄᖅ 
ᑲᒪᒋᔭᐅᓂᐊᕐᒪᖔᑕ ᐱᔨᑦᑎᕋᖅᑕᐅᖃᑦᑕᕐᓗᑎᑦ.  
 
ᐃᓚᖓᑦ ᑕᕝᕙ ᐃᑲᔫᑕᐅᓯᒪᔪᖅ  
ᐃᑲᔪᖅᑕᐅᒍᓐᓇᖅᓯᒪᒐᑦᑕ ᒐᕙᒪᑐᖃᒃᑯᓐᓄᑦ  

ᓄᓇᕗᒻᒥ ᑕᕝᕗᖓ ᑮᓇᐅᔭᓂᒃ ᐃᓕᐅᖅᑲᕋᔅᓴᓂᒃ 
ᐃᑲᔪᖅᓯᖅᑕᐅᑲᓂᖅᓯᒪᔪᒍᑦ ᐊᖏᕐᕋᒥ  
ᐃᑲᔪᖅᑕᐅᒍᑎᔅᓴᓂᒃ. ᐊᒥᓱᑦ 
ᐊᑐᐃᓐᓇᐅᓂᖅᓴᐅᓕᖅᑎᑦᑐᑎᒍ ᓄᓇᓕᓐᓃᑦᑐᓄᑦ.  
ᐊᖏᕐᕋᖅᓯᒪᑯᑖᓂᖅᓴᐅᖃᑦᑕᖁᓪᓗᒋᑦ ᐃᓐᓇᑐᖃᐃᑦ 
ᐊᖏᕐᕋᒧᓪᓗ ᐳᓛᕆᐊᕐᓂᐅᔪᓐᓇᖅᑐᑦ 
ᐊᒥᓱᕈᕆᐊᖅᑕᐅᓗᑎᑦ ᐃᑲᔪᖅᑎᓄᓂᓛᒃ 
ᐳᓛᕆᐊᕐᓂᐅᔪᓐᓇᖅᑐᑦ. ᒐᕙᒪᑐᖃᒃᑯᑦ 
ᖁᔭᓕᔭᕋᓗᐊᒃᑲ ᐃᓕᐅᖅᑲᐃᑲᓐᓂᖅᓯᒪᒻᒪᑕ 
ᐊᖏᔪᖅᔪᐊᕌᓗᓐᖏᑦᑑᒐᓗᐊᒥ $1.1 ᒥᓕᐊᓂᒃ 
ᐊᕐᕌᒍᑕᒫᑦ ᒪᓕᒋᐊᖃᖅᑐᑕᐃᓛᒃ 
ᖃᐃᑦᑎᔪᖃᖃᑦᑕᓲᖑᒻᒪᑦ ᐊᖏᕐᕋᒥ 
ᐃᑲᔪᕈᑎᔅᓴᑎᓐᓂ ᐱᓕᕆᓂᕆᕙᑦᑕᑎᓐᓂ 
ᐊᖏᓪᓕᒋᐊᕆᔾᔪᑎᒋᐊᖅᔪᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᑲᓐᓂᕆᓕᕐᒥᔭᕋ, ᐃᓐᓇᑐᖃᐃ 
ᐊᖏᕐᕋᖅᓯᒪᐃᓐᓇᖁᒐᑦᑎᒍᐃᓛᒃ ᐃᓚᖓ ᑕᕝᕙᐃᓛᒃ 
ᐃᓄᒋᐊᓗᐊᖃᑦᑕᕐᓃᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᓂᒃ 
ᑕᕝᕙᐅᖏᓐᓇᒥᒻᒪᑦ. ᐃᓪᓗᐃᑦ ᓴᓇᔭᐅᕙᓐᖏᒻᒪᑕ 
ᐃᓱᒪᖃᖅᑐᑎᑦ ᐃᓐᓇᑐᖃᕐᓂ ᐊᔅᓴᓗᐊᒥ 
ᐃᓯᕚᖏᓐᓇᖃᑦᑕᕆᐊᖃᓕᖅᑐᓂᒃ ᒪᑐᖏᑦ ᐹᖏᑦ 
ᓴᓂᒧᑐᓂᖅᓴᐅᒋᐊᖃᕋᔭᕐᖓᑕ.  
 
ᖃᓄᖅ ᐅᖃᖃᑎᖃᖃᑦᑕᖅᓯᒪᕕᓯ ᐃᓪᓗᓕᕆᔨᒃᑯᑦ 
ᒥᓂᔅᑕᖓᓂᒃ ᐃᒫᒃ 
ᓴᖅᑭᕋᔅᓴᖅᑕᖃᑲᓪᓚᓕᕋᐃᑉᐸᓘᓐᓃᑦ 
ᐊᖏᕐᕋᒥᓪᓘᓐᓃᑦ ᓴᓇᒋᐊᖅᑕᐅᔪᖃᕐᓗᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᖏᑦ ᒪᓕᓪᓗᒋᑦ 
ᐃᒫᒃ ᐃᓐᓇᑐᖃ ᐊᖏᕐᕋᖅᓯᒪᒋᐊᖃᕐᓂᐊᖅᑐ 
ᑎᑎᕋᐅᔭᖅᑕᐅᓯᒪᓂᖓ ᐃᓪᓘᑉ 
ᓈᒻᒪᓈᕆᐊᖅᓯᒪᔭᐅᓗᓂ ᐃᓐᓇᑐᖃᕐᒧᑦ 
ᐃᓚᒋᔭᐅᓗᓂ ᐸᕐᓇᐅᑎᔅᓯᓐᓄᑦ 
ᐊᖏᕐᕋᒦᖏᓐᓇᖁᓪᓗᒋᑦ?  
 
ᓅᒍᓐᓇᓐᖏᑉᐸᑦ ᐃᓄᒋᐊᓗᐊᕐᓂᑯᒧᑦ ᐃᓪᓗᖓ 
ᐊᓯᔾᔨᓗᐊᕋᔅᓴᐅᓐᖏᑉᐸᑦ ᐃᓐᓇᑐᖃᖅ ᑕᐃᒪ  

ᐊᖏᕐᕋᖅᓯᒪᐃᓐᓇᖅᑎᒋᐊᖓ ᐱᔭᕆᐊᑐᒻᒪᑦ. ᑖᓐᓇ 
ᐊᐱᖅᑯᑎᒋᓕᕐᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᕐᓴᖃᑎᒋᒃᑲᓐᓂᕆᐊᖃᕋᔭᖅᐸᓪᓚᐃᔭᕋ. 
ᐃᓐᓇᑐᖃᕐᓄᑦ ᑐᕌᖓᔪᓂᒃ 
ᐃᓪᓗᓕᐅᖅᑐᖃᖃᑦᑕᖅᓯᒪᒐᓗᐊᕐᒥᒻᒪᑦ ᐹᖏᑦ 
ᐊᔭᑐᓂᖅᓴᐅᓗᑎᑦ ᐊᒻᒪᓗ ᑎᓴᒪᐅᓕᖅᑲᖓᔪᓂᒃ 
ᓄᓇᓕᓐᓂ ᖃᑦᑎᒻᒪᕆᓐᓂᒃᑭᐊᖅ 
ᐋᖅᑭᑎᕆᔪᖃᓚᐅᖅᓯᒪᔪᖅ 8-10-ᓘᓐᓃᑦ ᐊᕐᕌᒍᑦ 
ᐊᓂᒍᓕᖅᑐᑦ ᓴᓇᔭᐅᓚᐅᖅᓯᒪᔪᐃᑦ 
ᐃᓐᓇᑐᖃᓪᓚᕆᓐᓄᑦ ᑐᕌᖓᓪᓗᑎᑦ. 
ᖃᐅᔨᒪᔭᖃᓐᖏᓐᓇᒪ ᒫᓐᓇ 
ᐅᖃᖃᑎᒋᒃᑲᓐᓂᕆᐊᖃᕐᓂᐊᖅᑕᕋ ᒥᓂᔅᑕᐅᖃᑎᒐ 
ᖃᐅᔨᒪᔭᖃᓐᖏᓐᓇᒪ ᑐᔅᓯᕋᖅᓯᒪᔪᖃᕐᒪᖔᖅ 
ᐃᓪᓗᒥᒃ ᓴᓇᒋᐊᖅᑕᐅᖁᔨᓪᓗᑎᑦ ᐃᓐᓇᑐᖃᕐᒧᑦ 
ᑐᕌᖓᓕᖅᑕᐅᓗᓂ. ᐅᕙᓐᓄᓪᓕ 
ᖃᐃᑕᐅᔪᖃᕐᓂᖅᑲᑦ ᐋᒡᒑᖅᑕᐅᓯᒪᔪᒥᒃ 
ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᒥᒃᑯᑦ ᐊᔪᕈᑎᓖᑦ ᐊᖏᕐᕋᖃᕆᐊᖃᕐᓂᖏᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᖅᑕᐅᖅ ᐃᓱᒪᒋᓗᒍ 
ᐃᓐᓇᑐᖃᐅᓐᖏᑦᑐᒥ ᑕᐅᓇᓂᑦᑕᐅᖅ 
ᐃᓐᓇᑐᖃᒃᑯᕕᒻᒥ ᑕᑯᓚᐅᕐᒥᒐᒪ 
ᐱᓱᒍᓐᓇᓐᖏᑦᑐᒥᑦᑕᐅᖅ. ᑕᐃᓐᓇ 
ᐊᖏᕐᕋᖅᓯᒪᓐᖏᑦᑐᕉᖅ ᐱᔾᔪᑎᖃᖅᑐᓂ ᐊᖏᕐᕋᖓ 
ᐃᓯᕐᕕᖃᓐᖏᒻᒪᑦ ᐊᔅᓴᓗᐊᒦᓪᓗᓂ. ᑕᐅᓇᓃᓕᖅᑐᖅ 
ᐊᑯᓂᑲᓪᓛᓗᒃ ᐊᓯᖏᓐᓂᑦᑕᐅᖅ 
ᐱᔾᔪᑎᖃᖅᑐᓴᐅᒻᒥᔫᒐᓗᐊᖅ ᑭᓯᐊᓂᓕ ᑕᐃᒫᒃ 
ᐅᖃᐅᑎᓚᐅᕌᖓ. ᐊᔅᓴᓗᐊᕐᒦᑦᑐᓂ ᐃᓪᓗᖓ 
ᐃᓯᕐᕕᖃᓐᖏᒻᒪᑦ. ᑕᒪᓐᓇ ᑐᓴᐅᒪᕕᐅᒃ? 
ᖃᓄᐃᓕᐅᖅᑭᓯᓘᓐᓃᑦ ᑖᓐᓇ ᐊᖏᕐᕋᕈᓐᓇᖁᓪᓗᒍ 
ᐃᓅᓱᑦᑐᖅ ᐊᖑᑎ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐋᓐᓂᐊᕕᓕᐊᖅᓯᒪᔪᐃᑦ ᐱᒋᐊᓕᖏᓐᓂ 
ᑐᓵᔪᖃᖅᑎᓪᓗᒍ ᐅᖃᐅᓯᖃᕈᒪᓐᖏᑦᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐊᔪᓕᕈᑎᖃᖅᓯᒪᔪᓄᑦ ᖁᐊᖅᓵᖅᓯᒪᔪᓄᓪᓗ 
ᐃᑲᔪᕐᓂᐅᒐᔭᖅᑐᓄᑦ ᓄᓇᕗᒻᒥ ᑎᑎᖅᑲ 
ᓴᖅᑭᖅᑕᐅᓚᐅᖅᓯᒪᒻᒪᑦ ᒥᓂᔅᑕᒧᑦ ᓅᕖᕝᕙ 8, 
2018-ᖑᑎᓪᓗᒍ. ᐱᖓᓲᓕᖅᑲᖓᔪᓂᒡᒎᖅ 
ᓇᓖᕌᕋᓱᐊᒐᔭᖅᑐᓂᒃ ᓄᓇᕗᒻᒥ 
ᐊᔪᓕᕈᑎᖃᖅᓯᒪᔪᓄᑦ ᖁᐊᖅᓵᖅᓯᒪᔪᓄᓪᓗ 
ᐃᑲᔫᑎᐅᒍᓐᓇᕋᔭᖅᑐᓂᒃ.  
 
ᑖᒃᑯᐊᓗ ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓄᑦ 
ᐱᓕᕆᕕᖓᑦ ᐊᓪᓚᕝᕕᒃ ᑮᓇᐅᔭᖏᒡᒎᖅ 
ᐃᓚᒋᐊᖅᑕᐅᓂᐊᕐᖓᑕ $532,000-ᓂᒃ 2019-
2020. ᑖᒃᑯᐊᓗ ᐃᓅᓯᖃᑦᑎᐊᓂᕐᒧᓕᕆᔩᑦ 
ᑐᓂᔭᐅᓂᐊᕆᓪᓗᑎᑦ $4.6 ᒥᓕᐊᓂᒃ 
ᐊᔪᓕᕈᑎᖃᖅᓯᒪᔪᓂᒃ ᐸᓂᖅᓰᓂᕐᒧᑦ.  
 
ᒥᓂᔅᑕ ᐅᖃᐅᓯᖃᕈᓐᓇᖅᑳ ᖃᓄᖅ ᒫᓐᓇᐅᓕᖅᑐ 
ᐊᔪᓕᕈᑎᖃᖅᓯᒪᔪᓄᓪᓗ ᖁᐊᖅᓵᖅᓯᒪᔪᓄᓪᓗ 
ᐱᓕᕆᓂᐅᖃᑦᑕᖅᑐᑦ ᑲᒪᒋᔭᐅᓂᐊᓕᖅᑲᑦ 
ᐃᓚᓯᒪᓕᖅᑐᑎᒃ ᓄᓇᓕᓐᓂ ᑐᓐᖓᕕᖃᖅᑐᓂᒃ 
ᐱᔨᑦᑎᕋᐅᑎᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᖓ ᓱᓕ ᑖᓐᓇ 
ᓇᓗᓇᐃᖅᑐᕋᓱᑦᑕᕗᑦ ᐃᓗᓕᑯᓗᒋᒐᔭᖅᑕᖏᑦ ᑖᒃᑯᐊ 
ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓄᓪᓗ 
ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᖃᑦᑕᓂᐊᕐᖓᑕ 
ᖃᓂᔅᓴᕐᓗᑎᑦ ᐊᐅᓪᓚᐅᔾᔨᖃᑦᑕᖅᑐᓄᑦ 
ᓄᓇᒦᑎᑦᑎᒋᐊᖅᑐᑲᐃᓐᓇᖃᑦᑕᖅᑐᓄᑦ. ᒫᓐᓇ ᓄᓇᕗᑦ 
ᐱᖓᓱᓂᒃ ᐊᕕᑦᑐᖅᓯᒪᓂᖏᓐᓂ 
ᐱᓕᕆᐊᖑᑲᐃᓐᓇᖅᑐᖅ.  
 
ᓄᓇᓯᓐᓂ ᑕᐃᒪ ᑕᐃᒪᐃᑦᑐᒥᒃ 
ᐊᐅᓪᓚᖅᓯᒪᖃᑕᐅᔪᒪᔪᖃᖅᑲᑦ 

ᐃᖃᓗᒃᑑᑦᑎᐊᕐᒦᓪᓛᒃ, ᐃᖃᓗᒃᑑᑦᑎᐊᕐᒥᐅᑕᐅᒐᕕᑦ, 
ᑕᐃᒪᓕ ᐃᓱᒪᓕᕆᔨᒃᑯᖏᓐᓂ ᓄᓇᖓᓂ  
ᐱᓕᕆᖃᑎᖃᕆᐊᖃᕋᔭᖅᑐ ᐱᑕᖃᕆᐊᖃᕐᓂᖓ 
ᓇᓗᓇᐃᕐᓗᓂᐅᒃ ᓇᓗᓇᐃᖅᑕᐅᓗᓂ. ᑕᐃᒫᖏᓛᒃ 
ᓄᓇᓖᑦ ᓂᓪᓕᐊᕕᖃᐃᓐᓇᖁᓂᐊᖅᑕᕗᑦ ᖃᓄᖅ 
ᖃᓄᑎᒋ ᐃᑲᔪᖅᑕᐅᒋᐊᖃᕐᓂᐊᕐᒪᖔᑕ 
ᓄᓇᖅᑲᑎᖏᑦ ᐊᒻᒪᑦᑕᐅᖅ ᐋᓐᓂᐊᕕᐅᑉ 
ᒪᓕᒐᖏᓐᓂ ᒪᓕᑦᑎᐊᕆᐊᖃᕐᒥᔪᐃᑦ. ᑕ 
 
ᒪᒃᑯᐊᓗ ᒪᒥᓴᕐᕕᓕᐊᖃᑦᑕᖅᑐᐃᑦ ᑭᒃᑯᓕᒫᕌᓗᐃᑦ 
ᒪᒥᓴᕐᕕᓕᐊᕈᒪᕙᓐᖏᒻᒥᒻᒪᑕ ᐊᔾᔨᒌᓐᖏᑦᑐᓂᒃ 
ᖁᑦᑎᓕᕇᓂᒃ ᐊᔪᓕᕈᑎᖃᖅᓯᒪᔪᐃᑦ 
ᐃᑲᔪᖅᑕᐅᒍᓐᓇᕐᖓᑕ ᓄᓇᓕᒻᒥ ᐱᒋᐊᕐᕕᖃᕐᓗᑎᒃ. 
ᑕᕝᕙᖓᓪᓗ ᐱᒋᐊᕐᕕᖓᓂ ᖁᕝᕙᕆᐊᖅᑕᐅᓗᑎᑦ 
ᐃᑲᔪᖅᑕᐅᒋᐊᒃᑲᓂᕐᓗᑎᑦ ᓄᓇᕗᑦ 
ᐊᕕᑦᑐᖅᓯᒪᓂᖏᓐᓂᒃ ᐊᐅᓪᓚᐅᔾᔭᐅᖃᑦᑕᕐᓗᑎᓪᓗ 
ᐊᒻᒪ ᐅᐊᑦᑎᐊᕈᓗ ᓯᕗᓂᕆᓛᖅᑕᑎᓐᓂ 
ᐸᓂᖅᓰᕕᒻᒥ ᓄᓇᕗᒻᒥ ᓴᖅᑭᖁᓇᓛᖅᑑᒐᓗᐊᑦ 
ᓄᓇᕗᒻᒥᐅᑕᕐᓄᑦ ᒪᒥᓴᕐᕕᐅᒐᔭᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᕿᑭᐊᕐᖏᓐᓇ ᐅᖄᓚᐅᑎᐊ ᓂᑉᓕᖅᑕᐅᔭᕐᒪᑦ. 
ᑭᑭᐊᖅ ᖁᑯᐊᓕᖃᑦᑕᕐᒪᑦ. ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
ᒥᔅᑕ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᒧᑦ ᑐᕌᖓᔪᑦ ᐅᖃᐅᓯᕆᖅᑲᐅᔭᑎᑦ 
ᑕᒪᒃᑯᐊ ᖁᕐᓗᖅᑐᕐᒥ ᓄᓇᒨᖓᐅᑎᔪᓂᕐᒥ 
ᖃᓄᐃᓕᐅᕋᔭᖅᐸᑦ ᑖᒃᓱᒧᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔪᕐᓇᓐᖏᑦᑐᖅ ᐱᔭᒃᓴᐅᔪᖅ. ᑖᒃᑯᐊ  
ᐃᖃᓗᒃᑑᑦᑎᐊᖅ ᐱᓕᕆᓂᕆᓯᒪᔭᖏᑦ 
ᐊᐅᓛᑎᐊᖅᓯᒪᒻᒪᑦ ᑕᐃᓐᓇ ᒪᓕᒍᒪᔭᕗᑦ. ᖃᓄᖅ 
ᐊᑭᖃᓪᓗᐊᖅᑎᒋᓇᔭᕐᒪᖔᖅ ᑭᓯᐊᓂ ᓄᓇᓕᒃ 
ᑐᒃᓯᕋᓪᓚᕆᓚᐅᖅᐸᑕ ᐱᔪᒪᓗᑎᒃ ᐅᕙᑉᑎᓐᓄᑦ 
ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᒃᑯᖏᓐᓂ 
ᐅᕝᕙᓘᓐᓃᑦ ᐃᓅᓯᖃᑦᑎᐊᓂᕐᒥᒃ ᑲᒪᔨᒃᑯᓐᓂ 
ᑐᒃᓯᕋᕈᓐᓇᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᖃᒥᓐᖑᐊᖅ.   
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᑦᑎᐊᕋᕕᑦ. ᓱᓇᓕᑭᐊᖅ ᒫᓐᓇ 
ᑕᒪᒃᑯᐊᓕ ᓄᓇᕗᒻᒥ ᐊᔪᖅᓴᕈᑎᖃᖅᑐᑦ 
ᐃᑲᔪᖅᑕᐅᕕᔅᓴᖓ ᖃᓄᐃᓕᖓᓕᖅᐸ? ᖁᔭᓐᓇᒦᒃ, 
ᐃᒃᓯᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᖃᑎᒋᓯᒪᔭᕗᑦ ᑖᒃᑯᐊ 
ᒫᓐᓇᓵᕐᓗ ᓄᓇᕗᑦ ᑐᓐᖓᕕᒃᑯᓐᓂ 
ᑎᑎᕋᕐᕕᐅᓯᒪᒐᑉᑕ ᐃᑲᔪᖅᑐᐃᔪᑦ ᑖᔅᓱᒥᖓ 
ᑲᓇᑕᐅᑉ ᒐᕙᒪᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑖᒃᑯᐊ ᓄᓇᕗᑦ 
ᑭᖑᓪᓕᖅᐹᖑᓪᓗᑎᑦ ᑲᓇᑕᒥ ᑕᐃᒪᓐᓇ 
ᐃᑲᔪᖅᑕᐅᕕᒻᒥ ᐊᔪᓕᖅᓯᒪᔪᓄᑦ ᐱᑕᖃᓐᖏᒻᒪᑦ. 
ᓯᕗᓕᖅᑎᕗᑦ ᑲᓇᑕᐅᑉ ᓯᕗᓕᖅᑎᖅᔪᐊᖓᓄᑦ 
ᐅᖃᖃᑎᖃᓚᐅᖅᑐᖅ ᑖᓐᓇ ᐃᑲᔪᖅᑕᐅᓗᑕ 
ᑭᓯᐊᓂᐅᒻᒪᑦ. 
 
ᐊᑭᒋᔭᖏᓪᓕ ᐅᕙᒍᑦ ᑕᐅᑐᑦᑕᕗᑦ ᓄᓇᒨᓐᖓᐅᓂᖅ 
ᐊᒻᒪ ᐊᑯᓐᓂᖅᓱᖅᑐᐃᑦ ᐃᑲᔪᖅᑕᐅᓂᖏᓐᓄᑦ ᑖᓐᓇ 
ᑖᒃᑯᐊ ᓄᓇᖃᖅᑳᖅᑐᓕᕆᔨᒃᑯᓐᓄᑦ ᐱᔨᑦᑎᖅᑎᐅᔪᑦ  

ᐱᓕᕆᖃᑎᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 2018-
2019 ᐋᓐᓂᐊᖅᑐᑎᑦ ᐊᐅᓪᓚᖃᖅᑕᖅᑐᓄᑦ 
ᐊᑭᑦᑐᕆᐊᖅᑕᐅᓚᐅᕐᒪᑦ $14.5 ᒥᓕᐊᓐ 
ᐅᑭᐅᕆᔭᑦᑎᓐᓂ 2017-2018. ᑖᓐᓇᓕ 
ᓴᖅᑭᑕᐅᓯᒪᔪᖅ ᐅᑭᐅᖑᓂᐊᖅᑐᓂ ᖃᐃᔪᓂᒃ 
2019-2022 ᐃᖃᖅᓴᐅᑕᐅᓯᒪᔪᖅ, 
ᐊᑭᑦᑐᕆᐊᖅᑎᑦᑎᓂᐊᕐᒪᑦ $14 ᒥᓕᐊᓐ ᐊᑭᖃᖅᑐᒥ 
ᑕᒡᕚᓂ ᐅᑭᐅᕐᒥ 2019-2020-ᒧᑦ.   
 
(ᑐᓵᔨᑎᒍᑦ) ᑖᒃᑯᐊ ᐱᔾᔪᑎᒋᓗᒋᑦ ᑕᒪᒃᑯᐊ ᑮᓇᐅᔭᕐᒥ 
ᓴᖅᑭᑎᑦᑎᖃᑦᑕᖅᑐᐃᑦ ᑮᓇᐅᔭᖅ ᐊᒥᒐᖅᑎᓪᓗᒍ 
ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᐃᑦ ᖃᑉᓗᓈᑦ 
ᓄᓇᖓᓄᑦ ᐱᔾᔪᑎᒋᓪᓗᒍ. ᑖᒃᑯᐊ ᒫᓐᓇ ᑐᒃᓯᕋᖅᑕᓯ 
ᑮᓇᐅᔭᑦ ᓈᒻᒪᑎᐊᖅᐹᑦ? ᑖᒃᑯᐊ 
ᐱᓕᕆᔪᒪᓂᕆᔪᒪᔭᓯ ᑖᒃᑯᐊ ᐊᐅᓪᓚᖃᑦᑕᓂᐊᖅᑐᐃᑦ 
ᓄᓇᕗᒻᒥ 2019-2020 ᓈᒻᒪᓴᖅᑐᒥ ᐱᕕᓰ? 
ᖁᔭᓐᓇᒦᒃ, ᐅᖃᖅᑏᔩ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐅᑐᓐᖏ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐅᓪᓚᑎᑦᑎᖃᑦᑕᕐᓂᕗᑦ 
ᐊᔪᕐᓇᕈᑎᒋᔭᖓ. ᒥᓂᔅᑕᑦᑕᐅᖅ ᑕᒫᓂᖃᑦᑕᖅᓯᒪᔪᖅ 
ᑕᒪᑐᒥᖓᑦᑕᐅᖅ ᐊᒥᒐᖅᓴᐃᓐᓇᕋᑦᑕ ᐊᕐᕌᒍᑕᒫᑦ. 
ᒫᓐᓇᓕ ᑖᓐᓇ ᐋᖅᑭᒋᐊᖅᑕᐅᖏᓐᓂᖓᓂᒃ 
ᑕᐃᒪᓐᓇᐃᓂᐊᖅᑐᖅ 
ᑮᓇᐅᔭᖃᖅᑎᑕᐅᑦᑎᐊᕆᐊᖃᕐᒪᑦ. ᐋᒪᐃ ᓈᒪᒻᒪᖔᖅ 
ᑐᒃᓯᕋᖅᑕᕗᑦ ᑭᓯᐊᓂ ᓯᕗᒧᑦ ᑕᐅᑐᒃᖢᓂ 
ᖃᓄᐃᓕᐅᓂᕆᔭᕗᑦ ᑕᐅᑐᒃᖢᒍ ᑖᓐᓇ 
ᐅᖓᑕᐅᑎᑦᑕᐃᓕᒪᓇᓱᑦᑕᕋᓘᒐᓗᐊᖅ ᑭᓯᐊᓂ 
ᐃᒻᒪᖃ ᑐᒃᓯᕋᒃᑲᓐᓂᑐᐃᓐᓇᕆᐊᖃᖅᑐᒍᑦ 
ᓯᕗᓂᑦᑎᓐᓂ. ᑭᓯᐊᓂ ᐃᓱᒪᒋᐊᑦᑎᐊᖅᖢᑕ  

ᐸᕐᓇᒃᓯᒪᑦᑎᐊᖅᑐᒥ ᑮᓇᐅᔭᖃᖅᑎᒐᓱᑦᑎᐊᖅᖢᒍ 
ᑖᓐᓇ ᑮᓇᐅᔭᑦᑎᓐᓄ ᐃᓚᓕᐅᑎᓚᐅᖅᑕᕗᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 
ᐅᑭᐅᖅ ᑲᔪᓰᓐᓇᖅᑎᑕᐅᑉᐸᑦ ᑕᒪᓐᓇ ᐋᓐᓂᐊᖅᑐᓄᑦ 
ᐃᖏᕐᕋᔾᔪᑕᐅᖃᑦᑕᖅᑐᖅ $100 ᒥᓕᐊᓐ 
ᐅᖓᑖᓅᕐᓂᐊᕐᒪᑦ. ᖃᓄᖅ ᑖᒃᑯᐊ ᐊᒃᑐᐊᓂᖃᖅᐸᑦ 
ᓲᖅ ᐊᑭᑦᑐᖅᐸᓪᓕᐊᕙᑦ ᐋᓐᓂᐊᖅᑐᓄᑦ 
ᐃᖏᕐᕋᔾᔪᑏᑦ ᐊᒻᒪ ᖃᓄᐃᑦᑐᓂᒃ ᐃᖅᑲᖅᓴᐃᓯᒪᕙᑦ 
ᖃᓄᖅ ᑖᓐᓇ ᐊᒻᒧᒃᓯᕙᓪᓕᐊᒋᐊᕆᐊᕋᔭᕐᒪᖔᖅ? 
ᑭᖑᓪᓕᖅᐹᕆᓗᒍ ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᐊᑎᑎᐊᒃ ᑖᓐᓇ ᐊᐅᓪᓛᕈᑎᓄᑦ ᐊᒻᒪ 
ᑕᒪᒃᑯᐊ ᐊᐅᓪᓚᖅᑐᐃᑦ ᐋᓐᓂᐊᕕᓕᐊᕈᑎᖓᑦ 
ᓈᒻᒪᒃᑲᓗᐊᕐᒪᖔᑦ ᑖᓐᓇ ᐃᓱᒫᓗᑎᒋᓕᓚᐅᕋᑦᑎᒍ 
ᐊᐅᓪᓛᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ. 
ᐃᓕᓐᓂᐊᑎᑦᑎᓂᖅ ᐊᐅᓪᓚᑎᑦᑎᖃᑦᑕᖅᑐᓂᒃ 
ᓄᓇᓕᓐᓂ, ᑕᒪᒃᑯᐊ ᑲᒪᖃᑦᑕᖅᑐᐃᑦ 
ᐊᐅᓪᓚᓂᐊᖅᑐᓂᒃ, ᑖᒃᑯᐊᓗ ᐱᓕᕆᐊᒥᓐᓂᑦᑕᐅᖅ 
ᐱᓕᕆᔪᓐᓇᑦᑎᐊᖁᓪᓗᒋᑦ. 
 
ᑕᒪᒃᑯᐊ ᑕᑯᒋᐊᖅᑕᕗᑦ ᑕᕝᕙᓂ ᑲᑎᒪᓚᐅᖅᑎᓪᓗᓯ 
ᒫᓐᓇᒧᑦ ᓄᓇᓕᒃ ᐊᑕᐅᓯᖅ ᑕᒫᓐᖓᑦ 
ᑲᓇᓐᓂᖅᐸᓯᓐᓂᖅᓴᐅᔪᖅ ᐃᖃᓗᓐᓂ. 
ᐆᑦᑐᑎᒋᓚᐅᖅᑕᖓᑦ 35 ᐱᓚᒃᑐᖅᑕᐅᒋᐊᓖᑦ 
ᑖᒃᑯᐊᓗ ᖃᐅᔨᓴᖅᑕᐅᓂᐊᕐᒪᑕ 35. ᑭᓯᐊᓂ 35-
ᖑᑎᓪᓗᒋᑦ ᐱᓚᒃᑐᐃᔨ ᑕᐃᑯᓐᖓᐅᑎᖔᓚᐅᖅᑕᕗᑦ. 
ᐊᕐᕕᓂᓖᓐᓇᐃᑦ ᑕᑯᔭᒋᐊᖃᓪᓚᑦᑖᓚᐅᖅᑎᓪᓗᒋᑦ. 
ᑖᓐᓇ ᐊᑭᓗᓐᓂᖅᓴᓪᓚᕆᒃ 
ᐃᖃᓗᓐᓅᖓᐅᑎᑦᑎᓂᕐᒥᒃ ᑕᐃᒃᑯᐊ ᑕᒪᕐᒥᒃ.  
 

ᑖᓐᓇ ᐅᑦᑑᑎᒋᓚᐅᖅᑕᕗᑦ ᐊᒻᒪ ᑲᖏᖅᖠᓂᕐᒥ 
ᑕᐃᒪᓐᓇ ᖃᐃᕙᓪᓕᐊᔪᒥ ᐅᐱᕐᖔᖅ ᐊᒻᒪ ᐊᐅᔭᖅ 
ᑕᐃᑯᖓ ᑲᖏᖅᖠᓂᕐᒧᑦ ᑎᑭᑎᖃᑦᑕᕐᓗᒋᑦ.  
ᑕᐃᑲᓂᓗ ᑕᑯᔭᐅᓗᑎᑦ ᐊᐅᓪᓚᖏᓪᓗᑎᑦ ᑕᒪᒃᑯᐊ 
ᐱᓚᒃᑕᐅᓂᐊᖅᑐᐃᑦ ᓯᕗᓂᐊᓂ ᐅᖃᖃᑎᒋᓗᒋᑦ, ᐄ, 
ᐱᓚᒋᐊᖃᖅᑐᑎᑦ ᖃᑉᓗᓈᑦ ᓄᓇᖓᓐᓄᑦ 
ᑕᐃᒪᓐᓇᐃᓕᐅᕈᓐᓇᑦᑎᐊᓚᐅᕋᑉᑕ ᐃᖢᐊᖅᓴᐃᔩᑦ 
ᓄᓇᓕᓐᓅᖓᐅᑎᓪᓗᒋᑦ. ᐃᓚᖓᒍᑦ ᐱᐅᔪᖅ.  
 
ᑕᒪᓐᓇᑦᑕᐅᖅ ᑮᓇᐅᔭᕐᓂ ᐱᔾᔪᑕᐅᒻᒥᔪᖅ 
ᐃᖢᐊᖅᓴᐃᔩᑦ ᐊᑭᓕᖅᑕᐅᓂᖏᑦ ᑖᓐᓇ 
ᐅᖓᑕᐅᖏᓐᓇᕐᒥᒻᒪᑦ. ᐱᔾᔪᑎᒋᔭᖓᑦᑕᐅᖅ ᑕᒪᒃᑯᐊ 
ᐃᓚᖏᑦ ᐃᖢᐊᖅᓴᐃᔨᑦ 
ᓄᓇᓕᒃᑭᓐᓃᑎᑲᓐᓂᖃᑦᑕᕋᑦᑎᒍ 
ᐊᐅᓪᓚᑎᑲᐅᑎᒋᖏᒃᖢᒋᑦ. ᑕᒪᒃᑯᐊ ᓄᓇᓕᒻᒥᐅᑦ 
ᐃᓚᖓᒍᑦ ᐊᑭᖃᕐᓂᖅᓴᐅᔫᒐᓗᐊᑦ ᐃᖢᐊᖅᓴᐃᔨᒥ 
ᐊᑭᓖᑎᓪᓗᑕ ᐊᐅᓪᓛᑎᑦᑎᖏᓐᓂᒃ 
ᐊᑭᓗᕐᓂᖅᓴᐅᔪᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 
ᐊᑕᐅᓯᕐᒥᒃ ᐊᐱᖅᑯᑎᖃᕈᒪᓪᓗᖓ. ᖃᓄᕐᓕᑭᐊᖅ 
ᑕᐃᑉᑯᐊ ᐋᓐᓂᐊᕕᓕᐊᕐᓂᐊᖅᑐᓪᓗ 
ᐋᓐᓂᐊᖅᑐᓕᕆᔩᓪᓗ ᑐᑭᕼᐃᖃᑎᒌᑉᐹᓪᓕᕈᓐᓇᖅᐸᑦ 
ᐅᓇ ᐱᓪᓗᒍ ᐅᖄᓪᓚᐅᑎᒋᕙᕋ 
ᑐᑭᕼᐃᐅᒪᖃᑎᒌᑉᐹᓪᓕᕈᓐᓇᕐᓂᖅ ᑕᕝᕙ ᐋᖅᑲᕐᒥ. 
 
ᐋᓐᓂᐊᕐᕕᓕᐊᖅᑐᒥ ᐋᓐᓂᐊᖅᑐᓕᕆᔨᒃᑯᓐᓂ 
ᑲᑎᒪᔨᐅᔪᔅᓴᐅᓗᓂ 
ᐱᖃᑎᖃᕆᐊᖃᓐᖏᑦᑐᕕᓂᐅᓗᓂ 
ᐱᖃᑎᖃᕆᐊᖃᓐᖏᓐᓂᕋᖅᑕᐅᓪᓗᓂ ᐊᖏᕐᕋᒥᓂᒃ 
ᕼᐅᓇᐅᕝᕙ ᐊᐅᓪᓚᕋᒥ 
ᐱᖃᑎᖃᕆᐊᖃᕋᓗᐊᕐᓂᖅᑎᓪᓗᒍ ᐱᓚᒃᑕᐅᓂᐊᕋᒥ.  
ᑖᒻᓇᓕᑭᐊᖅ ᖃᓄᖅ ᐋᓐᓂᐊᖅᑐᓕᕆᔨᒃᑯᓪᓗ  

ᐊᐅᓪᓚᖅᑕᕐᕕᐅᔪᑦ, ᐅᓇ ᑐᑭᓕᐅᓯᓐᓇᕐᓗᒍ. 
ᐊᖏᕐᕋᑉᑎᓐᓂ ᑕᐃᑯᖓ ᔭᓗᓇᐃᒧᑦ 
ᐋᓐᓂᐊᕐᕕᓕᐊᖃᑦᑕᕐᒪᑕ ᐅᕝᕙᓘᓐᓃᑦ ᐃᐊᑦᒪᓐᑕᓐᒧᑦ  
ᐱᓚᒃᑕᐅᓂᐊᕌᖓᒥᒃ, ᑖᑉᑯᐊ ᐋᓐᓂᐊᖅᑐᓕᕆᔨᒃᑯᑦ 
ᔭᓗᓇᐃᑉ-ᒥᓘᓐᓃᑦ ᐃᐊᑦᒪᓐᑕᓐ-ᒥᓘᓐᓃᑦ 
ᐊᖏᕐᕋᑉᑎᓐᓄᑦ ᐋᓐᓂᐊᓯᐅᖅᑎᐅᑎᖁᑕᐃᓄᑦ 
ᐋᓐᓂᐊᔪᓄᑦ ᖃᓄᖅ 
ᑐᑭᕼᐃᐅᕙᒃᑲᐃᕚᓪᓕᕈᓐᓇᖅᐸᑕ 
ᑐᕼᐊᐅᒪᒃᑲᐃᕚᓪᓕᕈᓐᓇᖅᐸᑦ ᑖᒻᓇ 
ᐱᖃᑎᖃᕆᐊᖃᕐᓂᖅ ᐱᓚᒃᑕᐅᓂᐊᖅᑐᓄᑦ?  
 
ᐃᓚᖏᑦ ᐱᖃᑎᖃᕆᐊᖃᖅᓱᑎᑦ 
ᐱᖃᑎᖃᕆᐊᖃᓐᖏᒃᑲᓗᐊᖅᑎᓪᓗᒋᑦ. ᒥᓂᔅᑕ 
ᑐᑭᓯᒃᑲᖅᐹᓪᓕᕈᓐᓇᖅᐹᖓ ᑕᐃᑉᓱᒪ ᒥᔅᓵᓄᑦ? 
ᖃᓄᐃᓕᐅᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐊᐅᓪᓚᕆᐊᖃᕌᖓᑦ 
ᖃᐅᔨᒪᔪᖅ ᑕᐃᒪᓐᓇ ᐊᓯᔾᔩᕈᓐᓇᕐᒪᑕ ᐋᓐᓂᐊᖅᑐᖅ 
ᐱᐅᔪᓐᒪᓃᖅᐹᓪᓕᕐᓗᓂᓘᓐᓃᑦ. ᑖᒃᑯᐊ 
ᕿᐱᓗᒍᒪᑉᐸᑦ ᕿᐱᓗᒍᓐᓇᖅᑐᖅ 
ᑐᒃᓯᕋᒃᑲᓐᓂᕈᓐᓇᖅᑐᐃᑦ ᐱᖃᑎᒋᔭᐅᔪᒪᓗᑎᑦ 
ᐊᐅᓪᓚᖅᓯᒪᓕᕇᕋᓗᐊᖅᑎᓪᓗᒋᑦ. ᖃᖓᑐᐃᓐᓇᖅ 
ᐅᕝᕙᓘᓐᓃᑦ ᖃᐅᔨᒪᔭᖃᕈᕕᑦ ᑕᐃᒪᓐᓇ 
ᐱᓚᒃᑎᐊᓇᐅᓚᐅᓐᖏᑦᑐᖅ ᐊᐅᓪᓚᕐᒪᑦ 
ᐱᓚᒃᑕᐅᓯᑳᓪᓚᑦᑐᖅ ᑖᒃᑯᐊ ᐱᖃᑎᒃᓴᖓᓐᓂᒃ 
ᑐᒃᓯᕋᕈᓐᓇᖅᑐᐃᑦ ᐃᓚᒋᔭᐅᓕᕐᓗᑎᒃ ᖃᖓ 
ᐱᔭᕆᐊᖃᓕᖅᐸᑕ. ᑖᒃᑯᐊ ᑐᑭᓯᐅᒪᓇᓱᖃᑦᑕᖅᑕᕗᑦ 
ᐊᑐᐃᓐᓇᐅᓇᓱᒃᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᕼᐃᒃᔅ. 
ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᐊᖏᕐᕋᑉᑎᓐᓂ ᐋᓐᓂᐊᔪᓄᑦ 
ᐃᓕᓐᓂᐊᕈᑎᒃᓴᑦᑕᖃᖅᐸᑦ ᑕᐃᑉᓱᒧᖓ ᒥᔅᓵᓄᑦ 
ᖃᓄᐃᓕᐅᕆᐊᖃᕈᕆᑦᓴᐃᑕ  

ᐋᓐᓂᐊᕐᕕᓕᐊᕐᓂᐊᖅᑐᑦ ᒥᔅᓵᓄᑦ? ᑖᒻᓇ  
ᑐᑭᓯᒃᑲᖅᐹᓪᓕᕈᓐᓇᖅᐹᖓ ᒥᓂᔅᑕ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᔮ ᑕᒪᒃᑯᐊ 
ᐊᐅᓪᓛᖅᑎᑦᑎᖃᑦᑕᖅᑐᐃᑦ 
ᐃᓕᓐᓂᐊᑎᑦᑎᔨᐅᔭᕆᐊᓖᑦ ᐃᓕᓐᓂᐊᖅᑎᑕᐅᓯᒪᔪᑦ 
ᑭᓯᐊᓂ ᐊᔾᔨᒌᑦᑎᓐᓇᓱᓪᓗᒋᑦ 
ᐊᐅᓪᓚᕋᓱᖃᑦᑕᖅᑐᐃᑦ ᓈᒻᒪᑦᑐᒥᒃ 
ᑲᒪᒋᔭᐅᔪᓐᓇᓂᕐᒥᒃ ᑕᒪᒃᑯᐊ ᐃᓕᓐᓂᐊᑎᑦᑎᔾᔪᑎᕗᑦ 
ᐋᖅᑭᐸᓪᓕᐊᓇᓱᑦᑕᕗᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑕᓕᐸᐅᔭᓪᓚᓐᓈᖅ. 
ᐅᓂᑉᑳᖁᓕᖅᑐᑎᑦ ᓅᑦᑎᒋᐊᖅᐳᖓ. ᒪ’ᓇ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒫᓐᓇ ᓄᖅᑲᐸᓪᓕᐊᔪᒪᒐᑉᑕ. ᓅᓯᒪᔪᒧᑦ 
ᓈᒻᒪᓴᖅᑐᑦ? ᐊᑭᕋᖅᑐᖅᑐᐃᑦ? ᖁᔭᓐᓇᒦᒃ. ᑲᔪᓯᕗᖅ 
ᐱᖁᔨᕗᖔᕈᑦ. ᐃᖅᓱᒃᑏ, ᑖᒃᑯᐊ ᐊᓂᑎᓚᐅᕐᒥᒃᑭᑦ. 
ᐃᒃᓯᕙᐅᑕᑦᑎᓐᓄᑦ ᐅᓂᒃᑳᕐᓂᐊᓕᕆᕗᒍᑦ 
ᐅᖃᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 
ᕋᒻᐴᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,  

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 
ᒪᓕᒐᒃᓴᖅ 15. ᓄᖅᑲᐸᓪᓕᐊᔪᒪᓕᖅᖢᑎᓪᓗ ᐊᒻᒪᓗ  
ᐅᖃᖅᑏ, ᐱᖁᔨᕗᖔ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ 
ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᓇᑦᓯᖅ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 
ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᒃᑲᓂᖅᖢᑕ ᒪᓕᒐᓕᐅᖅᑎᑐᐃᓐᓇᐃᑦ 
10-ᒧᐊᖅᐸᑦ ᑲᑎᒪᓂᐊᖅᑐᑦ ᓇᓅᑉ ᑲᑎᒪᕕᐊᓂ. 
 
ᑲᑎᒪᔾᔪᑎᔅᓴᐃᑦ ᕖᕝᕗᐊᕆ 26: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᓴᖅ 13 

• ᒪᓕᒐᓴᖅ 15 

• ᒪᓕᒐᓴᖅ 16 

• ᒪᓕᒐᓴᖅ 17 

• ᒪᓕᒐᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 
ᓄᖅᑲᖔᑲᐃᓐᓇᕐᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 
ᐊᐃᑉᐹᓂ, ᕖᕗᐊᕆ 26, ᐅᓐᓄᓴᒃᑯᑦ 1:30-ᒥ.  
 
ᐃᖅᓱᖅᑏ.  
 
>>ᓄᖅᑲᖓᑲᐃᓐᓇᖅᑐᑦ 17:58ᒥ



 

 

 


